


ژماره‌ )21( ساڵی پێنجه‌م، ئابی 2024

1

گۆڤارێکە گرنگی بە توێژینەوەی ئایندەیی و ستراتیژی دەدات
 سەنتەری لێکۆڵینەوەی ئایندەیی  وه‌رزانه‌ دەریدەکات

خاوەنی ئیمتیاز: سەنتەری لێکۆڵینەوەی ئایندەیی

سەرنووسەر: د. هەردی مەهدی میکە

بەڕێوەبەری نووسین: ئەژی ئازاد ئەبوبەکر

شوێن: عێراق: هەرێمی کوردستان، سلێمانی، 
کۆمەڵگەی زانکۆ، باڵەخانەی K، نهۆمی G, شووقەی 4

Address: Iraq, Kurdistan, Slemani

ناونیشانی ئەلیکترۆنی:
 www.centerfs.org

Facebook: Center.of.Future.Studies
Instagram: centerfs

Email: info@centerfs.org

هەڵـەگـر: بـاخـان ئـەحمـەد
نه‌خشه‌ساز: ڕه‌وشت محه‌مه‌د

بۆردی ڕاوێژ 

د. یوسـف گـۆران
د. ئومێد رفیق فتاح
د. عابد خالد رسول

ژمارە )21( ساڵی پێنجه‌م، ئابی 2024



ژماره‌ )21( ساڵی پێنجه‌م، ئابی 2023

2

ئایندەناسی

دەدات  ستراتیژیی  و  ئایندەیی  توێژینەوەی  بە  گرنگی  گۆڤارێکە  ئایندەناسی؛   

دەردەچێت،  جارێک  وەرزی  دەریدەکات.  ئایندەیی  لێکۆڵینەوەی  سەنتەری  و 

تەوەرێتی  بە  ئاییندەیی  و  ستراتیژی  لێکۆڵینەوەکانی  بە  دانە  گرنگی  ئامانجی 

بە  پەیوەست  نێودەوڵەتی  دۆخی  و  هەرێمایەتی  و  کوردستان  بە  گرنگیدانی  و 

ئایندەی وەرچەرخانە جیهانیی و  و  ئێستا  لە  تێگەیشتن  ئامانجی  بە  ناوچەکەوە 

هەرێمییەکان و کاریگەرییان لەسەر کوردستان، بواری توێژینەوەی بریتی دەبێت 

لە سیاسەتڕێژی کورتمەودا و دورمەودای کوردستانی، شرۆڤەی سیاسەتی وڵاتانی 

و  هەل  وڵاتان،  سیاسیی  و  سەربازیی  ئاییندەیی  و  ئێستا  توانای  هەرێمایەتی، 

هەڕەشەکان، توانا و نەرمەهێز و سەختەهێزی هەرێم و هەرێمایەتی، ئاستەنگ و 

هۆکار و ڕێکارەکانی بە دامەزراوەییکردنی دەزگاکانی سیاسەت، یاسادانان، میریی 

و توانا بەرگرییەکان...تاد. مەرجیشە هەر بابەتێکی بڵاوکراوە لە خۆگرییگریمانە 

هاوکارییکردنی  لەپێناو  ئەمەش  بێت  گریمانەیی  و  ئاییندەیی  سیناریۆی  و 

سیاسەتڕێژیی و شرۆڤەی دۆخی ئێستا و هەوڵدان بۆ تێگەیشتن لەوەی ڕوویداوە 

و ڕوودەدات.

میتۆدەکانی  بەکارهێنانی  لە  دەبێت  بریتی  توێژینەوەکان  کارپێکراوی  میتۆدی 

چەند پسپۆڕێتی )Multidisciplinary( و نێوپسپۆڕیی )Interdisciplinary(، بە 

سوودوەرگرتن لە زانست و لێکۆڵینەوە هاوچەرخەکان، لە ڕێگەی بە پشتبەستن 

بە زانیاریی و ئاماری نوێی ناوچەیی و جیهانی و دەوڵەمەند بە گرافیک و چارت 

ئاماریی. 

وەرگێڕان،  توێژینەوە،  خۆگری  لە  ئایندەناسی  ژمارەیەکی  هەر  هەوڵدەدرێت 

گەشەکردنەکانی  و  وەرچەرخان  بۆ  گریمانەسازیی  و  ئاماریی  ڕاپۆرتی  و  شرۆڤە 

خاوەن  و  پسپۆڕ  چاوپێکەوتنی  کۆمەڵگە،  و  حکومەتداری  کەرتەجیاوازەکانی 

بۆچوونەکان، بێت.



ژماره‌ )21( ساڵی پێنجه‌م، ئابی 2024

3

 پێڕستی ناوه‌رۆك

سه‌روتار

    4 كاریگەرییەكانی ڕووسیای نوێ لە سەر سیستمی نێودەوڵەتی     پ.د. ئومێد ڕەفیق فەتاح ............................  
.

توێژینه‌وه‌ی ناوخۆیی

بنیاتنانەوەی پەیوەندییەکانی ڕووسیا لەگەڵ ئەکتەرە بێدەوڵەتەکاندا؛ هەرێمی کوردستان بە نموونە
9  د. دڵسۆز جەلال حسێن  .................................................................................................................................   

    27 هێزی نەرمی ڕووسیا لە ڕۆژهەڵاتی نێوه‌ڕاست عێراق وەک نموونە     کەیوان سدیق محەمەد ........................  
48 پێگەی ڕووسیا لە ململانێ جیۆسیا�سی-ئیکۆنۆمییەكاندا     د. ڕەنج نەوزاد ......................................................  
69 گەمەی گەورەوارەکان ئایندەی ڕووسیا لە نێوان  دەرفەت و ئاڵنگاریدا   د. زانا كەریم .................................     

توێژینه‌وه‌ی وه‌رگێڕاو

  86 تێڕوانینی وڵاتانی کەنداوی عەرەبی بۆ ڕووسیا  وەرگێڕانی لە ڕووسییەوە:    کەیوان سدیق محەمەد ............    
95 ڕۆژهه‌ڵاتى نێوه‌ڕاست چۆن بوو به‌ مه‌يدانى ململانێى پۆتين له‌گه‌ڵ ئه‌مەريكا    وه‌رگێڕان: سامان سه‌ڵاح ......   

بەڕێوەبردنی تەنگژەكان ڕووسیا لە نێوان گەمارۆكانی ڕۆژئاوا و ئاڵنگارییەكانی ڕۆژهەڵاتی ناوەڕاستدا   
106   .............................................................................................................. وەرگێڕان: ژیلوان لەتیف یارئەحمەد    

ڕاپۆرت

ڕۆڵی كۆمپانیا نەوتییەكانی ڕووسیا لە پڕۆسەی بەرهەمهێنان لە عێراقدا     ئامادەكردن: ئایندەنا�سی ..........     130

كتێبی ئاینده‌یی

  147 گەڕانەوەی ڕووسیا بۆ ڕۆژهەڵاتی نێوەڕاست: بونیادنانی كۆشكی لمی    ئامادەكردن: ئایندەنا�سی ...............     

فه‌رهه‌نگی ئاینده‌ناسی

 153 کۆمەڵەی ڤاگنەر    ئامادەکردن:   د. جەلیل عومەر عەلی    .............................................................................. 



ژماره‌ )21( ساڵی پێنجه‌م، ئابی 2023

4

زۆربەی شــیكارییەكان گۆڕانی ڕۆڵی ڕووســیا دەگەڕێننەوە بۆ ســاڵی 2014 و بە دیاریكراوی 

دوای داگیركردنــی دوورگــەری قــرم، بــەڵام ئیدراكــی سیاســەتی دەرەوەی ڕوو�ســی بــە گشــتی و 

كــە   ،2007 ســاڵی  بــۆ  دەگەڕێتــەوە  زیاتــر  ڕووســیا  دەرەوەی  سیاســەتی  بــۆ  پۆتیــن  تێڕوانینــی 

ناســراوە.  ڕووســیا  دەرەوەی  سیاســەتی  ئاڕاســتەی  هەڵگەڕانــەوەی  و  پیاچوونــەوە  ســاڵی  بــە 

پۆتیــن بیروڕاكانــی خــۆی لــە بــارەی سیســتمی ئابــووری و ئاســایش و باڵان�ســی هێــز و  سیســتمی 

ئــەم ســێكتەرانە جێگــرەوەی  بــۆ هەمــوو  بــەم پێیــە  سیا�ســی و لیبراڵــی خســتە ژێــر ڕەخنــەوە، 

بــە نــاوی »جیهانــی ڕوو�ســی‹‹. لــە  ڕووســیی خســتە ڕوو، ئــەوەش لــە چوارچێــوەی چەمكێكــدا 

بــارەی ئاسای�شــی جیهانــەوە، بــڕوای وایــە جیهــان گەیشــتووە بــە خاڵێكــی یەكلاكــەرەوە، بونیــادی 

ئەمەریــكادا،  هەژموونــی  و  تاکجەمســەری  ســایەی  لــە  مەترســیدایە.  لــە  جیهانــی  ئاسای�شــی 

ئاسای�شــی تــاک و دەوڵــەت و ئاسای�شــی نێودەوڵەتــی لــە مەترســیدایە.

كاریگەرییەكانی ڕووسیای نوێ 

لە سەر سیستمی نێودەوڵەتی

پ.د. ئۆمێد ڕەفیق فەتاح

سه‌روتار

لــە  سروشــتی  گازی  تایبــەت  بــە  وزە،  ســەرچاوەكانی  بوونــی  هــۆی  بــە  ئابووریــدا  بــواری  لــە 

دەســەڵاتی  چڕكردنــەوەی  و  كۆنترۆڵكــردن  ســووتەمەنی،  نرخــی  بەرزبوونــەوەی  ڕووســیا، 

ئابــووری لــە لای پۆتیــن و گرێدانــی چەندیــن هاوپەیمانیــی ئابــووری، بــە تایبــەت لەگــەڵ چیــن و 

هینــد، فراوانكردنــی هاوپەیمانــی بریكــس، ڕووســیا لــە ڕووی ئابوورییــەوە پێشــكەوتنی گــەورەی 

هێنــاوە. بەدەســت 

لــە ڕووی ســەربازییەوە جگــە لــەوەی لــە دوای شــەڕی درێژخایەنــی ئۆكرایــن و داگیركردنــی 

بەشێكی زۆری خاكی ئۆكراین، ئاڵنگارییەكی گەورەی هاوپەیمانیی ناتۆی كردووە، سەركەوتوو 

بــوو لــە هەڕەشــەكانی لــە ســەر بەرژەوەندییەكانــی ئەمەریــكا.

لە ڕووی سیاسییەوە خەریكی فروانخوازییە لە سەر ئاستی هەرێمی و نێودەوڵەتی بە دوو 

ئاڕاســتە، ئاڕاســتەیەک كــە وەكــوو هێــزی نێوەندگیــری لــە نێــوان ئــەو وڵاتانــەی لــە ململانێــدان 

لــە ناوخــۆ و دەرەوە، یاخــود نێوەندگیــری نێــوان وڵاتــان. ڕووســیا بــە ڕووی سیاســییەوە توانیــی 

بگاتــە ئــەوە ئامانجــەی كــە »هێــزی گەورە‹‹یــە لــە ڕۆژهەڵاتــی ناوەڕاســت، لــە زۆر لــە كێشــەكانی 

ئاســیا و ئەفەریقــا، ئەمــەش ئامانجــی ســەرەكیی ڕووســیای نوێیــە.

لــە ڕووی نێودەوڵەتییــەوە خەریكــی فراوانكردنــی هاوپەیمانیــی ســەربازی و ئابووریــی نوێیــە، 

بــە تایبــەت لەگــەڵ ئــەو هێزانــەی كــە نەیــاری سیاســەتی دەرەوەی ئەمەریــكان.

لەگــەڵ  كــە  وەردەگرێــت  مێژووییــەی  پاشــخانە  لــەو  ســوود  مەبەســتە  ئــەم  بــۆ  ڕووســیا 

وڵاتــان لــە ســەردەمی یەكێتیــی ســۆڤیەتی پێشــوو هەیبــووە. ڕاســتییەكی تــر هەیــە كــە دەبێــت 

ئاگامــان لێــی بێــت ئــەوەش ئەوەیــە سیاســەتی دەرەوەی هــەر دەوڵەتێــک پەیوەســتە بــە توانــا و 

ئەنــدازەی ئــەو ســەنگ و هێــزەی كــە هەیەتــی، بــۆ ئەمــەش ڕووســیا زۆر واقیعیانــە مامەڵــەی 

و  و ســەربازی  ئابــووری  توانــا  بنەمــای  لــە ســەر  بونیادنــاوەی خــۆی  و ڕەچــاوی دووبــارە  كــرد 

كــردووە. دیپلۆماســییەكانی 

بــە خێرایــی دەگۆڕێــت. جیهانگیــری و  بــە ڕوونــی  ئەمــەی وتــووە كــە جیهــان زۆر  پۆتیــن زۆر 

قەیرانــەكان و پێكدادانــەكان ئــەوە دەردەخــەن كــە هەندێــک دەوڵــەت كێشــەكانیان بــە ڕێگــەی 

ســەربازی و هێــز چارەســەر دەكــەن، بۆیــە دەركەوتنــی هەندێــک هێــزی ڕووخێنــەر لــە هەندێــک 

ناوچــەی جیهانــدا هەڕەشــەن بــۆ ســەر ئاسای�شــی گــەلان. هەروەهــا ئــەو دەوڵەتانــەی كــە بــاس 

لــە ناردنــەدەرەوەی دیموكرا�ســی دەكــەن و گــوێ بــە ســەروەریی دەوڵەتــان و یاســای نێودەوڵەتــی 

نــادەن، وەكــوو هەوپەیمانــی ئــەو هێزانــە دەمێننــەوە كــە هەڕەشــەن بــۆ ســەر ئاسای�شــی گــەلان. 

لــە ڕێگــەی ئــەم پەیامانــەوە دەیــان جــار ئەمەریــكا و ئەورووپــای ئــاگادار كردووەتــەوە كــە 

دروســتكردن و فراوانكردنــی دەســتتێوەردانیان بــۆ ســنوورەكانی نزیــك ڕووســیا مەترســیدارە.

لەگەڵ ئەم فاكتەرانەی كە ڕووســیا پشــتیان پێ دەبەســتێت بۆ ئاڕاســتەكردنی سیاســەتی 

نێودەوڵەتــی  سیســتمی  لەوانــە  تەحــەداوە،  كۆمەڵێــک  دەســت  بــە  گرفتــارە  بــەڵام  دەرەوە، 

لــە ئەمەریــكا.  تــرە جگــە  لــە قۆناغــی دەركەوتــن و هاتنەپێشــەوەی هێــزی گــەورە و كاریگــەری 

هەڕەشــەكانی ڕووســیا لە ســەر ئەورووپا وەكوو مەترســیی گەورە لە ســەر ئاسای�شــی ئەورووپا، 

بــۆ  ئەورووپایــە  ســوپای  دروســتكردنی  خەریكــی  ناتــۆ؛  لــە  جگــە  ئەورووپــا  كــە  كــردووە  وای 

دروســتكردنی چەتــری ئاسای�شــی ئەورووپــا، بــۆ ئــەم مەبەســتە ســەرجەم دەوڵەتانــی ئەورووپــا 

لــە دوو ســاڵی ڕابــردوودا بودجــەی بەرگرییــان لــە %5 بــۆ %10 لــە بودجــەی گشــتیدا زیــاد كــردووە 

بــكات،  فراوانخــوازی  زیاتــر  لەمــە  نییــە  ئاســان  ڕووســیا  بــۆ  هەروەهــا  بەرگــری.  بودجــەی  بــۆ 

چونكــە پێویســتی بــە بودجەیەكــی گــەورە هەیــە و ئەمــەش لــە ســەر حیســابی سیاســەتی ناوخــۆ 

و بودجــەی گشــتی دەبێــت.

خێــرای  گەشــەكردنی  و  ڕووســیا  ســەر  لــە  كاریگەریــی  ئاڵنگارییەكانكــە  لــە  تــر  یەكێكــی 

دروســت كــردووە، ئەزموونــی شــەڕی تەقلیدیــی ئۆكرایــن بــوو كــە تــا ئێســتا ســەركەوتوو نەبــووە 

ململانێكانــی.  یەكلاییكردنــەوەی  لــە 

ناوچــەی  لــە  ئەمەریــكا  ناوەڕاســت، سیاســەتی  لــە ڕۆژهەڵاتــی  ئــەوەی چان�ســی ڕووســیایە 

لــە  بــووە  بێــزار  ڕادەیــەک  تــا  نێوچەكــە  نییــە،  دروســت  سیاســەتێكی  ناوەڕاســت  ڕۆژهەڵاتــی 

سیاســەتێكی ناڕوونــی ئەمەریــكا، ئەمــەش چانــس دەدات بــە ڕووســیا ئامادەیــی زیاتــری هەبێــت.

ڕووسیای نوێ

 دۆسێی ژمارە

توێژینه‌وه‌ى ناوخۆیی

بنیاتنانەوەی پەیوەندییەکانی ڕووسیا 

لەگەڵ ئەکــتەرە بێدەوڵـەتەکــاندا؛ 

هەرێمی کوردستان بە نموونە

نوسینی: د. دڵسۆز جەلال حسێن

پسپۆر لە زانستی سیاسی و خوێندنی هەرێمایەتیدا 

بەرایی

کــە  دەکۆڵێتــەوە  ســەرەکییانە  ئامانجــە  لــەو  شــیکارییانە  شــێوازێکی  بــە  توێژینەوەیــە  ئــەم 

هاندەری دەوڵەتی ڕووسیای فیدراڵ بوون لە دوو دەیەی ڕابردوودا لە دووبارە دروستکردنەوەی 

پەیوەندییەکانــی لەگــەڵ ئەکتــەرە نادەوڵەتییەکانــدا. لــەم چوارچێوەیــەدا دراســاتی دواییــن ئــەدای 

و  لێکۆڵینــەوە  و  بــاس  بــەر  خراوەتــە  فیــدراڵ  ڕووســیای  دەوڵەتــی  دیپلۆماســیەتی  و  سیاســەت 

تیشــک خراوەتــە ســەر ئــەوەی کــە چــۆن ئەکتــەرە نادەوڵەتییــە ناوخۆییەکانــی ڕووســیای فیــدراڵ 

لــە  ڕووســیا  دەرەوەی  سیاســەتی  داڕشــتنەوەی  لــە  بەرچــاو  ڕۆڵگێرانێکــی  بــە  کــردووە  دەســتیان 

بنیاتنانــی پەیوەندییەکانــی لەگــەڵ ئەکتــەرە نێودەوڵەتییەکانــدا )چ دەوڵەتــی بێــت یــان نادەوڵەتی(. 

لــە توێژینەوەکەمانــدا هەرێمــی کوردســتانی عێراقمــان وەک ئەکتەرێکــی نادەوڵەتــی و کەیســێکی 

تایبــەت هەڵبــژاردووە کــە ڕووســیای فیــدراڵ پەیوەندییەکــی هەمەجــۆر و تۆکمــەی لەگەڵــدا بنیــات 

نــاوە، لــە هەمــان کاتــدا ئــەم پەیوەندییانــە بوونەتــە هــۆی دەرخســتنی کۆمەڵــێ بنەمــای ڕاســتی و 

)بــە  نێودەوڵەتییــەکان  پەیوەندییــە  دنیــای  نێــو  کۆنەکانــی  چەمکــە  فیکــرەی  بەرپەرچدانــەوەی 

تایبەتــی هــەردوو چەمکــی ڕیالیــزم و نیوڕیالیــزم(، ئەمــەش بــە تیشکخستنەســەر پەیوەندییەکانــی 

نێــوان ڕووســیا و  هەرێمــی کوردســتان لــە ســەر بنەمــای هەریەکــە لــە هــۆکارە ئابــووری، ئەمنــی و 

ئایینییــەکان وەک �ســێ هــۆکاری بنەڕەتــی بــۆ هەرێمــی کوردســتان و ڕووســیای فیــدراڵ کــە تێیــدا 

ئامانــج لێیــان دامەزراندنــی بناغەیەکــی پتــەوی پەیوەندییــەکان بــووە. 

دووبارە هەڵسانەوەی ڕووسیا

مــاوەی دوو دەیــە بــوو ڕۆڵ و ئامادەییــە بەرچاوەکانــی ڕووســیا لــە ڕۆژهەڵاتــی ناوەڕاســتدا 

نــاوی  بــە  نــوێ  وڵاتێکــی   ،١٩٩٠ ســاڵی  لــە  ســۆڤیەت  یەکێتیــی  ڕووخانــی  دوای  بــوون.  وون 

ئاریشــە  و  بــارودۆخ  ســەرقاڵی  زۆر  نوێیــەش  وڵاتــە  ئــەم  و  بــوو  لەدایــک  فیدراڵــەوە  ڕووســیای 

ناوخۆییەکانــی خــۆی بــوو.  دەشــێت بوترێــت لــەم ماوەیــەدا دەوڵەتــی ڕووســیا زۆر لــە پەراوێــزدا 

بــوو، لــە لایەکــی دیکــەوە لانــی کــەم وا دەردەکــەوت کــە لــە پڕۆســەی دووبــارە خۆبنیاتنانــەوە و 

سەرلەنوێ دروستکردنەوەی خۆیدا بووە. ئەم بارودۆخەی ڕووسیا درێژەی کێشا تا سەرەتای 

ســاڵانی )٢٠٠٠(ەکان.  دواتــر دوای ڕوودانــی زنجیرەیــەک ڕووداوی گرنگــی ناوخۆیــی ڕووســیا و 

نێودەوڵەتــی، کاریگەرییەکــی گــەورەی لــە ســەر سیاســەتی ڕووســیا دروســت کــرد كــە بارودۆخــی 

ڤلادیمێــر  هاتنــی  وەک:  ڕووداوەکانــی  لــە  هەریــەک  ئەوانیــش  گــۆڕی،  تەواوەتــی  بــە  ڕووســیای 

لــە ٢٠٠٣دا و  بــۆ ســەر کورســیی ســەرۆکایەتی، ڕووخانــی ڕژێمــی بەعــس  ڤلادیمرۆڤیــچ پۆتیــن 

لــە  لــە ســاڵی ٢٠١٥ کــە وایــان  نــاو خاکــی ســووریا  بــۆ  دواتــر بڕیــاری هەنــاردەی هێــزی ڕوو�ســی 

سیاســیی  گۆڕەپانــی  لــە  دەربکەوێتــەوە  کاریگــەر  »game changer«ێکــی  وەک  کــرد  ڕووســیا 

گۆڕەپانــی  نــاو  هاتووەتــەوە  نوێــوە  بەرگێکــی  و  هێــز  بــە  ڕووســیا  ئەمــڕۆدا  لــە   .]١[ نێودەوڵەتیــدا 

سیا�ســی، زۆر بــە تایبەتــی نــاو گۆڕەپانــی سیاســیی ڕۆژهەڵاتــی ناوەڕاســت و  بێگومــان ئەکتەرێکــی 

سەرەکییشــە و لــە زۆربــەی ئاریشــەکاندا ڕۆڵێکــی بەرچــاو  وکاریگــەر و یەکلاکەرەوە�شــی هەیــە. 

ڕووســیا لــە داڕشــتنەوەی سیاســەتی دەرەوەیــدا پشــتی بــە هەنــدێ بنەمــای یەکلاییکــەرەوە 

نــوێ، دۆزینــەوەی  بەســتەوە، لەوانــەش: فراوانکردنــی پەیوەندییەکانــی، دۆزینــەوەی دۆســتی 

کڕیــار بــۆ چــەک و تەقەمەنییەکانــی، دروســتکردنی لینکــی وەبەرهێنــان و دووبــارە بنیاتنانــەوەی 

پەیوەندییەکانــی لەگــەڵ هاوبــەش و دۆســتە دێرینەکانــی یەکێتیــی ســۆڤیەتدا. ئەوەشــمان بیــر 

یەکێتیــی ســۆڤیەت  بــە میراتگــری ســەرەکیی  فیــدراڵ خــۆی  کــە دەوڵەتــی ڕووســیای  نەچێــت 

دادەنێــت، بۆیــە دۆســتە دێرینەکانــی یەکێتیــی ســۆڤیەت بــە دۆســتی ئێســتای خــۆی دەزانێــت. لــە 

هەمــان کاتــدا لــە ئەمــڕۆدا ڕووســیا زۆر بــە ڕژدی جەخــت لــە ســەر ئــەوە دەکاتــەوە کــە پەیــڕەوی 

ئەوەیــش  پەیوەندییەکانیــدا،  لــە  تایبەتــە  زۆر  پەیامێکــی  هەڵگــری  کــە  دەکات  سیاســەتێک 

ئەوەیــە كــە دەوڵەتــی ڕووســیا دەتوانێــت دڵنیایــی بــدات کــە هەمیشــە دۆســت و هاوبەشــێکی 

متمانەپێکــراوە.    

بــاوی  ٢٠١٧دا  لــە   ››Rand Corporation›‹ دامــەزراوەی  کــە  توێژیەنەوەیەکــدا  لــە 

ڕووســیا  ڕابــردوودا  دەیــەی  دوو  لــەم  کــە  کــردووە  بیرۆکەیــەی  ئــەم  پاڵپشــتیی  کردووەتــەوە، 

ئەکتــەرە  لــە  زۆرێــک  لەگــەڵ  داوە  پەیوەندییەکانــی  بەرەوپێشــبردنی  لــە  بەرچــاوی  هەوڵــی 

کــە  داوە  هەوڵــی  ناوەڕاســتدا  ڕۆژهەڵاتــی  لــە  تایبەتــی  بــە  نادەوڵەتییــەکان،  و  دەوڵەتییــەکان 

زۆربــەی پەیوەندییەکانــی لــە باشــترین شــێوەدا فۆڕمەلــە بــکات و لــە چوارچێــوەی مامەڵەیەکــی 

کەمــەوە  لایەنــی  بــە  یــان  بشــکێنێت  بەربەســتەکان  کــە  داوە  زۆری  هەوڵێکــی  تایبەتیشــدا 

بــەردەم  لــە  سنووردارکردنی�شــی  کەمتریــن  و  بکاتــەوە  کــەم  بەربەســتەکان  نەبێــت  هیــچ 

دیاریکــراوی  بــە  و  بووەتــەوە  زیاتــر وردتــر   ››Rand Corporation›‹  .]٢[ خۆیــدا هێشــتووەتەوە 

هەرێمــی کوردســتانی عێراقیــان )وەک ئەکتەرێکــی بێدەوڵــەت( هەڵبــژاردووە بــۆ لێکۆڵینــەوە و 

قسەلەســەرکردن کــە تێیــدا ئاماژەیــان بــەوە داوە هەرێمــی کوردســتان وەک ئامانجێکــی زێڕیــن 

کــراوە.  جێگیــر  ڕووســیادا  دەرەوەی  سیاســەتی  لــە 

 Traditional( کۆنەکانــدا  سیاســییە  چەمکــە  لــە  تایبەتــی  بــە  مێژووییــەوە،  ڕووی  لــە 

theories(، لــە نێــو کایــەی پەیوەندییــە نێودەوڵەتییەکانــدا پەیوەندیــی نێــوان وڵاتانــی خــاوەن 

ســیادەت و ئەکتــەری بێدەوڵــەت هەمیشــە شــتێکی نامــۆ بــووە، بــە تایبەتــی کاتێــک زۆرێــک لــە 

چەمکــە کۆنــەکان جەخــت لــە ســەر ئــەوە دەکەنــەوە کــە پەیوەندییــە دیپلۆماســییەکان دەبێــت 

بێــت.  لــە نێــوان وڵاتانــی خــاوەن ســیادەتدا  لــە ســەر ئاســتی دەوڵەتــان بنیــات بنرێــت و  تەنهــا 

لــە هەمــان کاتــدا ئامــاژەش بــەوە دەدەن کــە سیاســەتی دەرەوە و پەیوەندییــە ئابوورییــەکان، 

ئاڵوگــۆرە بازرگانییــەکان و پەیوەندییــە کۆمەڵایەتــی و کولتــووری و هەمــوو چالاکییەکانــی تــر 

تەنها لە چوارچێوەی دەوڵەتە خاوەن سیادەتەکاندا کۆ دەبنەوە و ئەنجام دەدەرێن. کەی�سی 

هەرێمــی کوردســتانی عێــراق و پەیوەندییەکانــی لــە ســەر ئاســتی جیهــان؛ گومانــی لــە ســەر بنەمــا 

فیکرییەکانــی ئــەم بیردۆزانــە دروســت کــردووە، بــە تایبەتــی کاتــێ کــە ڕووســیا لــەم دواییانــەدا 

ئاواتەخــوازی داڕشــتنەوەی پەیوەندییەکانــی بــووە لــە ناوچەکــەدا و بــە فەرمــی پەیوەندییەکانــی 

درێژخایەنــەکان  ســتراتیژییە  ئامانجــە  بنەمــای  ســەر  لــە  عێــراق  کوردســتانی  هەرێمــی  لەگــەڵ 

ئــەوە  لــە ســەر  بــە کورتــی لێکۆڵینــەوە  بابەتــەدا  لــەم  لێــرەدا   .]٣[ ئاشــکرا کــردووە و داڕشــتووە 

دەکەیــن کــە بۆچــی ڕووســیا دووبــارە ڕووی وەرگێــراوە لــە بنیاتنانــەوەی پەیوەندییەکانــی لەگــەڵ 

کــە  ئەکتەرێــک  لەگــەڵ  پەیوەنــدی  دروســتکردنی  تایبەتــی  -بــە  بێدەوڵەتەکانــدا  ئەکتــەرە 

نــاوی دەبــەن.  هەندێــک وەک »смутьяни«  )کێشەدروســتکەر( 

پەیوەندییــە  و  لــە ســەر هەرێمــی کوردســتان  لــە ســەرەتادا کورتەیــەک  توێژینەوەیــە  ئــەم 

هەنووکییــەکان  ســەرەکییە  خاڵــە  دواتــر  دەکاتــەوە،  �شــی  ڕووســیا  لەگــەڵ  مێژووییەکانــی 

ســەر  لــە  کوردســتانی  هەرێمــی  و  ڕووســیا  نێــوان  پەیوەندییەکانــی  کــە  دەکات  دەستنیشــان 

بنیــات نــراون. لــە کۆتاییــدا هەنــدێ ســەرنج دەخەینــە ڕوو بــۆ هــەردوو لا )هەرێمــی کوردســتان و 

بکــەن.  فراوانتریــان  و  بــدەن  پــێ  پــەرە  زیاتــر  پەیوەندییەکانیــان  تاکــوو  فیــدراڵ(،  ڕووســیای 

مێژوویەکی کورت لە پەیوەندییەکانی نێوان هەرێمی کوردستان و ڕووسیا 

هەندێ فاکتەری سەرەکی دەربارەی هەرێمی کوردستانی عێراق 

- شوێنی جوگرافیای: باکووری عێراق

- جوگرافیاکەی: ٤٠٦٤٣کم٢، کە لە ١٨٪ی سەرجەم خاکی عێراق پێک دێنێت.

- دانیشتووان: ٦ ملیۆن کەس، کە بە نزیکەی ١٧٪ دانیشتووانی عێراقە لە ساڵی ٢٠١٨.

- سەرچاوەکانی نەوت و غاز: BBL45 نەوت و TCF 100-200 غاز

فیــدراڵ  ڕووســیای  کــە  هەیــە  سیاســیدا  لێکۆڵەرانــی  نێــوان  لــە  بــاش  کۆدەنگییەکــی 

و  نــاو  هەمــان  توێژینەوەیــەدا  لــەم  لێــرەدا  هەڵگرتــووە]٤[،  جیهانــی  زلهێــزی  نازانــاوی  هەڵگــری 

نازناومــان بــۆ ڕووســیای فیــدراڵ دووبــارە کردووەتــەوە، بــەڵام هــەر چــی ســەبارەت بــە هەرێمــی 

ناوهێنانــی  بــۆ  بدۆزرێتــەوە  تــەواو  زاراوەیەکــی  یــان  نــاو  ئەســتەمە  زۆر  عێراقــە  کوردســتانی 

هەرێمــی کوردســتان، ئەمــەش پەیوەســتە بــەو ڕاســتییانەوە کــە کــورد بــە دریژایــی مێــژوو، زۆر 

بەتایبەتیتــر هــەر لــە ســەرەتای ســاڵانی )١٩٠٠(ەکانــەوە چەندیــن شۆڕ�شــی گــەورەی ئەنجــام 

داوە، بــەڵام نەگەیشــتووەتە کیانێکــی ســەربەخۆی خــۆی. هــەر چەنــدە بــە شــێوەیەکی فەرمــی 

ڕژێمــی ســەددام ئەتۆمــی دایــە کوردســتانییانی باکــووری عێــراق لــە مــاوەی ســاڵانی )١٩٧٠(کانــدا 

)کــە بــە ڕێککەوتنــی یانــزەی ئــازار ناســراوە(، وە لــە ســاڵی )١٩٩٠(ەکانــدا کوردســتانییانی عێــراق 

دادوەری  و  ســەرۆکایەتی  و  پەرلەمــان  و  حکومــەت  بــەرن،  بەڕێــوە  خاکەکەیــان  توانیویانــە 

دابمەزرێنــن. دەســتووری عێراقیــش لــە ٢٠٠٥دا هەرێمــی کوردســتانی وەک هەرێمیکــی فیدراڵــی 

ناســاندووە.  لــە چوارچێــوەی عێراقێکــی ســەربەخۆدا 

توانییــان  کوردســتان  ســەرکردەکانی  و  دەســەڵاداران  ڕاســتییانە،  ئــەم  بنەمــای  ســەر  لــە 

سیســتمێکی بەڕێوەبــردن بنیــات بنێــن )هەرێمــی کوردســتانی عێــراق ١٩٩٢( و پەیوەندییەکــی 

ئاڵــۆزەی  ئــەم شــێوازە  لــە گــەڵ ئەکتــەرە جیهانییەکانــدا دروســت بکــەن.  ئاڵــۆزی هەمەجــۆر 

خۆبەڕێوەبــردن و پەیوەندییــە هەمەجــۆر و فراوانــەی هەرێمــی کوردســتان، وای لــە لێکۆڵــەران 

 unrecognized ٥[و[ quasi-state  :کــردووە نــاو و نازنــاوی جۆراوجــۆر بــەم قەوارەیــە ببەخشــن

  .]٨[’separatist’, ‘contested‘ ]٧[ و   ’de facto-state‘ ٦[ و[  state

لێــرەدا ئــەوەی پەیوەســتە بــە پەیوەندییەکانــی نێــوان دەوڵەتــی ڕووســیای فیــدراڵ لەگــەڵ 

هەرێمــی کوردســتانی عێــراق، دەکرێــت تەنهــا بــە ئاوڕدانەوەیــەک لــەو پــڕۆژە گرنگــەی کــە لــە ژێــر 

ناونیشانی ›‹Netgovru project‹‹دا ئەنجام دراوە، زۆرێک لەو هۆکارانە دەستنیشان بکرێن 

کــە  لــە پشــت ســتراتیژیەتی سیاســەتی دەرەوەی ڕووســیای فیدراڵــن، وە چــۆن ئــەم هۆکارانــە 

هانــی ئــەم وڵاتــە زلهێــزە دەدەن لــە هەڵپەهەڵپــی دروســتکردنی پەیوەندییەکانــی لەگــەڵ ئەکتــەرە 

نادەوڵەتییەکانــدا. ئــەم پڕۆژەیــە لــە لایــەن تیمێــک لــە لێکۆڵەرانــی نەرویجــی، ڕوو�ســی، ئەڵمانــی، 

 network( حکومــی  تــۆڕی  تێــزی  پڕۆژەکــەدا  لــە  دراوە.  ئەنجــام  بەریتانییــەوە  و  فینلەنــدی 

governance theory(  وەک چەقی لێکۆڵینەوەکانیان دەستنیشان کراوە و بەکار هێنراوە، بە 

ئامانجــی ئــەوەی کــە وەک مەتریالێــک بــەکار بهێنرێــت بــۆ دراســەکردنی پڕۆســەی دروســتکردنی 

ئــەم  دەرئەنجامــی  ڕووســیا.  دەوڵەتــی  ناوخۆیــی  و  هەرێمــی  و  فیدراڵــی  سیاســەتی  و  بڕیــار 

پڕۆژەیــە دەرخســتەی ئــەو ڕاســتییە بــوو کــە ڕووســیا هەڵســوکەوتی ›‹unitary actor‹‹ نــاکات، 

لــە ســەر بنەمــای پاوانخوازیــی ژێــر نەتەوەیــی‹‹  ›‹پارتــی ناوەنــد  ئــەوەی کــە  چونکــە ســەرەڕای 

بــەڵام  کــردووە،  کاری   )centralized party based on subnational authoritarianism(

 ،)Идиная Россия( سەرکردەکانی ئێستای پارتی دەسەڵاتدار، پارتی ڕووسیای یەکگرتوو

نادەوڵەتییەکانــی  ناوخۆییــە  ئەکتــەرە  لەگــەڵ  دەبێــت  کــە  تێگەیشــتوون  لــەوە  بــاش  زۆر 

وڵات  بەرژەوەندییەکانــی  هتــد(  و...  کولتــووری  و  دینــی  کۆمەڵایەتــی،  )بازرگانــی،  ڕووســیا 

دابڕێــژن و دەستنیشــان بکــەن، ئەمــەش لــە چوارچێــوەی کارکــردن و هاوبەشــیکردنە لەگــەڵ 

نادەوڵەتییــە  ئەکتــەرە  نێوەنــدەدا  لــەم  بیانییەکانــدا.  نادەوڵەتی‹‹یــە  و  ›‹دەوڵەتــی  ئەکتــەرە 

ڕووســەکان توانیویانــە ڕۆڵێکــی کارا بگێــڕن و ئــەم دەرفەتــە بــە جوانــی بقۆزنــەوە و فۆڕمەڵــەی 

ویســتەکانیان لــە چوارچێــوەی سیاســەتی دەرەوەی ڕووســیادا دەستنیشــان بکــەن و هاوتــاکان 

لەگــەڵ  پەیوەندییــان  و  بدۆزنــەوە  ڕووســیادا  ســنووری  دەرەوەی  لــە  بەرژەوەندییەکانیــان  و 

دروســت بکــەن، وە لــە کۆتاییــدا ئەمــەش وای لــە دەســەڵادارانی ڕوو�ســی کــردووە کــە پرســوڕا 

بــە کارەکتــەرە بێدەوڵەتــە ناوخۆییەکانــی خۆیــان بکــەن و هاوبەشــییان پــی بکــەن لــە دەرکردنــی 

.]٩[ بڕیارەکانــدا 

دەرەوەی  سیاســەتی  لــە  خــۆی  شــوێنی  با�شــی  بــە  زۆر  بێدەوڵــەت  ئەکتــەری  ئێســتادا  لــە 

چەنــدە  هــەر  وەردەگیرێــن،  بەهەنــد  زۆر  ڕۆڵەکانیــان  و  کــردووە  قایــم  فیدراڵــی  ڕووســیای 

بیرۆكــەی ئەکتــەری بێدەوڵــەت لــە مێــژووی دەوڵەتــی ڕووســیادا زۆر هەســتیار بــووە و تەنانــەت 

زۆر جــار بــە ›‹смутьяни‹‹ )کێشەدروســتکەر( نــاو هێنــراون، وە ئەگــەر پەیوەندییەکی�شــی 

ئێســتا  ڕووســیای  بــەڵام  هێشــتوویەتەوە.  نهێنــی  بــە  زۆر  هەبووبێــت  ئەکتەرانــە  ئــەم  لەگــەڵ 

بێدەوڵەتــە  ئەکتــەرە  لەگــەڵ  پەیوەنــدی  ئاشــکرا  بــە  دەنێــت،  خۆیــدا  ڕابــردووی  بەســەر  بــاز 

بیانییەکانــدا دروســت دەکات. ئــەم گۆڕانــکاری و ئاوڕدانــەوە گەورەیــەش لــە ســەر خواســت و 

تایبەتــی خواســتی ئەکتــەرە نادەوڵەتییــە ناوخۆییەکانــی خــۆی(  )بــە  ویســتی ناوخۆیــی ڕوو�ســی 

کــردووە.  بــووە و چەکــەرەی  لەدایــک 

تایبەتــی هەرێمــی کوردســتانی عێــراق، وەک کارەکتەرێکــی  بــە  کــوردەکان،  نێوەنــدەدا  لــەم 

کەلێنــی  پڕکردنــەوەی  بــۆ  گرنــگ  ئامرازیكــی  وەک  ڕووســیاوە  لایــەن  لــە  هەمیشــە  بێدەوڵــەت 

کۆمەڵێــک ویســت و ئــارەزووی خــۆی بینــراوە. پەیوەندیــی نێــوان ڕووســیا و کــوردەکان لەگــەڵ 

لەدایکبوونــی )حکومەتــی( هەرێمــی کوردســتان لــە ســاڵی ١٩٩٢دا دەســتی پــێ نەکــردووە، بــڕوا 

وایە کە ســەرەتای ئەم پەیوەندییانە دەگەڕێتەوە بۆ ســەرەتاکانی ســاڵانی )١٨٠٠(ەکان، کاتێ 

کــە پێکــدادان و ململانێــی ســەربازیی تونــد لــە نێــوان ئیمپڕاتۆرەکانــی ‌عوســمانی و ســەفەوی و 

ڕووســەکان هەبــوو، بــە تایبەتــی لــە شــەڕی کرایمــا )١٨٥٣-١٨٥٦(. هەریــەک لــە ئیمپڕاتۆڕەکانــی 

باکــووری  و  ناوەڕاســت  ڕۆژهەڵاتــی  زەوییەکانــی  فراوانــی  ناوچەیەکــی  ســەفەوی  و  عوســمانی 

نەتــەوەی کوردیــش  ژێــر دەســەڵاتی خۆیانــەوە،  ئەفەریقایــان داگیــر کردبــوو و خســتبوویانە 

دەژیــا.  ئیمپڕاتۆریەتانــەدا  ئــەم  دەســەڵاتی  ژێــر  لــە  و  ناوچەیــەوە  ئــەم  دەکەوتــە  خاکەکــەی 

هەریــەک لــەم ئیمپڕاتۆریەتانــەش هەمیشــە ویســتی فراوانکردنــی ســنوورەکانیان هەبــووە، هــەر 

بۆیە چەندین ڕووبەڕووبوونەوەی سەربازی لە نێوان ڕوو�سی و سەفەوی و عوسمانییەکاندا 

ڕووی دا. لــەم ماوەیەشــدا کــوردەکان لــە لایــەن هەریەکــە لــەم ئیمپڕاتۆرانــەوە وەک ئامێرێکــی 

زۆر با�شــی ›‹прокси войны‹‹ )شــەڕی لەجیاتــی( دەبینــران و بــەکار دەهێنــران، بــە تایبەتــی 

ئیمپڕاتۆریەتــی ڕووســیا لــە ڕووی ســایکۆلۆژییەوە کوردەکانــی هــان دەدا بــۆ وەســتانەوە لــە دژی 

هەریەکە لە ئیمپڕاتۆریەتی عوسمانی و سەفەوییەکان. لەم نێوەندەدا ڕووسەکان کوردەکانی 

 Melancholic( خەمنــاک‹‹  ›‹نەتەوەیەکــی  نابــوو  نــاو  عوســمانییەکانیان  دەســەڵاتی  ژێــر 

Nation ]١٠[. ئەگــەر بــە زمانێکــی بــازاڕی بیڵێیــن، ڕووســەکان مەبەســتیان ئــەوە بــوو کــە کــورد 

نەتەوەیەکــی زۆر گونــاح و جێگــەی بەزەییــە. 

لینکــی  فراوانکردنــی  لــە  »تــزار‹‹  ڕووســیای  بــۆ  بــوو  بــاش  هاوکارێکــی  ئەمــە  ســەرئەنجام 

سیاســەتەکەی لــە ناوچەکــەدا و دەســتی بــگات بــە دۆســت و هاوپەیمانیەتــی لــە نــاو کوردانــدا. 

دووبــارە  سیاســەت  و  ڕێــڕەو  هەمــان  ڕووســیا  بوترێــت  دەکرێــت  سەردەمەشــدا  لــەم 

دەکاتەوە، بەڵام لە ژێر ماسکێکی نوێدا. لە ڕابردوودا ئامانجی سەرەکیی ڕووسیا بریتی بوو لە 

فراوانکردنــی دەســەڵاتەکانی لــە ڕێگــەی فراوانکردنــی جوگرافیاکــەی، ئەمــەش بــە بەکارهێنانــی 

چەندیــن ئامــرازی هەمەجــۆر، لــە نێویشــیاندا کــورد یەکــێ بــوو لــە ئامــرازە هــەرە گرنگــەکان. لەم 

ســاڵانەی دواییــدا ڕووســیا لــە ڕێگــەی چالاکیــی ئابوورییــەوە هەوڵــی زیادکــردن و چەســپاندنی 

دەســەڵاتەکانی لــە ناوچەکــەدا داوە. بــۆ نموونــە ڕووســیا چەنــد ڕێککەوتنێکــی ئابووریــی لەگــەڵ 

فــراوان  ڕێککەوتنەکانــی  ٢٠١٦دا  لــە  دواتــر  کــردووە،  مــۆر  ٢٠١٢دا  لــە  کوردســتان  هەرێمــی 

وڵاتانــی  لــە  هەریەکــە  نیگەرانییەکانــی  بــە  گرنگییەکی�شــی  هیــچ  و  کــردوون  هەمەچەشــن  و 

دەســەڵاتدار لــە ناوچەکــەدا نــەداوە و بگــرە ڕکابەریی�شــی کــردوون، وڵاتانــی وەک بەریتانیــا و 

ئەمەریــکا و تورکیــا و عێــراق. بــە گوێــرەی لێکۆڵــەرە سیاســییەکان، ئەمــە کاردێــک و گوشــارێکی 

سیاســییە کــە ڕووســیا بــەکاری دەهێنێــت لــە دژی هێــزە ڕکابەرەکانــی لــە ناوچەکــەدا. ڕووســیا 

کــە لەگــەڵ هەرێمــی کوردســتاندا ئەنجامــی داون،  ئــەو ڕێککەوتنانــەی  لــە ڕێگــەی  تەنانــەت 

دەرفەتــی ئــەوەی بــۆ ڕەخســاوە تاوەکــو بەرپــەرچ و تەگــەرە لەبــەردەم ئــەو بیرۆکــە ڕۆژئاواییــە 

و  ویســت  کوردســتانەوە  هەرێمــی  ووزەی  کڕێنــی  ڕێگــەی  لــە  تورکیــا  دەیویســت  کــە  دایبنێــت 

لــە  ]١١[؛ بیرمــان نەچێتــەوە  لــە ســەر وزەی ڕوو�ســی کــەم بکاتــەوە  خواســتی تورکــی تاڕادەیــەک 

مــاوەی دوو دەیــەی ڕابــردوودا تورکیــا یەکێکــە لــە و کڕێارانــەی کــە زۆرتریــن بەرهەمــی ڕوو�ســی 

هــاوردەی ووڵاتەکــەی کــردوە.   

مێژوویــی  بەرچــاوی  تــری  نموونەیەکــی  دەکاتــەوە،  دووبــارە  مێــژوو  ڕووســیا  دەڵێیــن  کاتــێ 

گرنگمان لە بەر دەســتە، ئەویش کاتێ لە ســاڵی ١٩٤٥دا  یەکێتیی ســۆڤیەت پەیوەندییەکانی 

و  هــاوکاری  بــە  کــرد  دەســتی  چــوو،  تێــک  ئێرانــی  پەهلەویــی  ڕەزا  محەمــەد  دەوڵەتــی  لەگــەڵ 

بــۆ نموونــە،  پاڵپشــتیکردنی جووڵانــەوە سیاســییە ناوخۆییەکانــی دژی سیاســەتی پەهلــەوی. 

پاڵپشــتیی تــەواوی خــۆی دەربــڕی بــۆ هەریــەک لــە هێــزی خەڵکــی ئازربایجانــی )١٩٤٥( کــە لــە 

لایــەن ســەعید جافــر پیشــڤاری ســەرکردایەتی دەکــرا ]١٢[ و هەروەهــا  کۆمــاری مەهابــاد لــە 

١٩٤٦ )کــە بــە یەکــەم دەوڵەتــی کــوردی ناســرابوو( کــە قــازی محەمــەد پێشــەوایەتیی دەکــرد. 

هــەر چەنــدە شــا پەهلــەوی ســەرکەوتوو بــوو لــە تێکشــکاندنی هــەردوو جووڵانەوەکــە )هێزەکانــی 

هــەردوو  ســەرکردەکانی  لــە  هەنــدێ  ئەنجامیــش  و  مەهابــاد(  کۆمــاری  و  ئازربایجــان  خەڵکــی 

جووڵانەوەکــە دەســتگیر کــران و لەســێدارە دران، بــەڵام ســەرکردەکانی تــر، لــە نێویانــدا مــەلا 

ئــاوارەی یەکێتیــی ســۆڤیەت بــوون، لــەوێ داڵــدە دران کــە ١٢  مســتەفا بارزانــی و یاوەرانــی، 

]١٣[. دەبــێ ئەوەشــمان بیــر نەچێــت  ســاڵ دەربەدەرییــان لــە یەکێتیــی ســۆڤیەتدا بەســەر بــرد 

کــە بارزانــی بنیاتنــەری حیزبــی دیموکراتــی کوردســتانە، کــە لــە ئێســتادا یەکــێ لــە گەورەتریــن 

و بەهێزتریــن پارتــی سیاســییە لــە هەرێمــی کوردســتاندا. دەکرێــت بوترێــت یەکێتیــی ســۆڤیەت 

هاوکاریــی ئــەم دوو جووڵانــەوەی کــرد تەنهــا بــە مەبەســتی سەرئێشــە دروســتکردن و لاوازکردنــی 

دەوڵەتــی پەهلەویــی ئێرانــی.

دوای جەنگــی جیهانیــی دووەمیــش، یەکێتیــی ســۆڤیەتی جــاران فۆڕمەلــەی پەیوەندییەکانــی 

 Societies of Friendship and›‹ لەگــەڵ نەتەوەکانــی جیهــان کــرد لــە ســەر بنەمــای پڕۆگرامــی

Cultural Relations‹‹ )کۆمەڵگــە دۆســتەکان و پەیوەندییــە کولتوورییــەکان(. بــە پێــی ڕاپۆرتــی 

ئاژان�ســی ناوەنــدی هەواڵگریــی ئەمەریکــی )CIA( کــە لــە ســاڵی ١٩٥٧ بــاو کراوەتــەوە، ئامانجــی 

ئەم پڕۆگرامەی یەکێتیی سۆڤیەت بۆ بڵاوکردنەوەی فیکرەی )Коммунизм( کۆمیۆنیسم 

بــووە لــە نێــو نەتــەوە جیهانییەکانــدا و ڕاکێشــانیان بــۆ نــاو ئــەو شــێوازی بەڕێوەبردنــە کــە نزیکــە 

یــان هاوتــای بەڕێوەبردنــە لــە یەکێتیــی ســۆڤیەتدا. ســەرئەنجام ئــەم پڕۆگرامــە کاریگەریــی زۆر 

گــەورەی دروســت کــردووە و ئاڕاســتەی هەنــدێ لــە ســەرکردە کوردەکانــی کــرد بــە دروســتکردنی 

نیشــتمانیی  یەکێتیــی  لەوانــەش:  کۆمیۆنیســتی،  فیکــری  بنەمــای  ســەر  لــە  سیا�ســی  پارتــی 

شۆڕشــگێڕی  کۆمەڵــەی  و    ١٩٧٨  - کوردســتان  کرێکارانــی  پارتــی   ،١٩٧٥  - کوردســتان 

زەحمەتکێشــانی کوردســتانی ئێــران - ١٩٨٤ و... هتــد(. 

کاتێکیش کە ململانێی جەنگی ســارد گەیشــتە بەرزترین ئاســتی، یەکێتیی ســۆڤیەت هەوڵی 

پێناســە و شــێوازی داڕشــتنەوەی پەیوەندییەکانــی خــۆی دا لەگــەڵ دەوڵەتەکانــی ڕۆژهەڵاتــی 

زۆر  نێوەندەشــدا  لــەم  دا،  هاوبەشــەکانی  پەیوەندییــە  دۆزینــەوەی  هەوڵــی  و  ناوەڕاســتدا 

ســەرکەوتووانە توانیــی بگاتــە دەوڵەتــی عێــراق و پەیوەندییەکــی تۆکمــەی لەگەڵــدا بنیــات بنێــت. 

لــە هەمــان کاتیشــدا کــورد لــەو ســەردەمەدا تــاوی کۆمەڵــی شۆڕ�شــی دابــوو لــە دژی ڕژێمــی عێراقــی؛ 

بــەڵام  لەگــەڵ عێراقــدا،  پەیوەندییــە دۆســتانەی  وە یەکێتیــی ســۆڤیەت ســەرەڕای هەبوونــی 

هەرگیــز کوردەکانــی پشــتگوێ نەخســتبوو، بەڵکــوو بــە نهێنــی بــەردەوام بــوو لــە پەیوەندییەکانــی 

لەگــەڵ ســەرکردە کــوردەکان -بــە تایبەتــی لەگــەڵ مــەلا مســتەفا بارزانــی و جــەلال تاڵەبانیــدا. 

هــەر چەنــدە هەمیشــە هەوڵــی داوە پەیوەندییەکانــی لەگــەڵ کوردەکانــدا بــە نهێنــی بهێڵێتــەوە، 

بــە ئامانجــی ئــەوەی بتوانێــت پەیوەندییەکانــی لەگــەڵ عێــراق و بەغــدادا بــە ســەلامەتی و بــە 

هێــزی بهێڵێتــەوە.

لــە ســاڵی ١٩٧٠ تــا ســاڵی ١٩٩٠، پەیوەندییەکانــی نێــوان یەکێتیــی ســۆڤیەت و دەوڵەتــی 

مــاوەی ئەنجامدانــی  لــە  بــوون.  بینــی و بەهێزتــر  بــە خۆیانــەوە  عێــراق زیاتــر پێشــکەوتنیان 

هــەردوو تاوانــە گەورەکــەی ڕژێمــی ســەددام بەرامبــەر کوردانــی عێــراق -کیمیاییبارانکردنــی 

تــا ١٩٨٨  لــە نێــوان ســاڵانی ١٩٨٤  شــار و دێیەکانــی کوردســتان، ١٩٨٨، تاوانــی ئەنفــال 

بڕیــاری  ســۆڤیەت  یەکێتیــی  قوربانــی،  بوونــە  کــەس   ١٨٢٠٠٠ تێیــدا  کــە  درا  ئەنجــام 

هەمــوو  ئــەو  قبووڵــی  چیتــر  کــورد  ملیۆنــان  کــە  کاتێــک  دواتــر  هەڵبژاردبــوو.  بێدەنگیــی 

ســنوورەکانی  ئــاوارەی  و  دەربــەدەر  و  نەکــرد  بەعســیان  ڕژێمــی  دەســەڵاتدارانی  تاوانــەی 

تورکیــا و ئێــران بــوون، لــەم نێوەنــدەدا یەکێتیــی ســۆڤیەت هاوشــان لەگــەڵ وڵاتانــی تــری 

ڕۆژئاوایــی، ســەرکۆنەی سیاســەت و کردەکانــی ســەددامیان کــرد بــە ئامانجــی ڕێگریکــردن لــە 

مرۆیــی]١٤[.  تاوانــی  زیاتــری  ســەرهەڵدانی 

 ،١٩٩٢ ســاڵی  لــە  عێــراق  کوردســتانی  هەرێمــی  حکومەتــی  لەدایکبوونــی  لەگــەڵ 

ڕووســیای فیــدراڵ لــە بارودۆخێکــی زۆر ســەختدا بــوو، ئەمــەش بــە هــۆی هەڵوەشــانەوەی 

یەکێتیــی ســۆڤیەتی جــاران و دروســتبوونی پانــزە دەوڵەتــی نــوێ، لــە نێویشــیاندا ڕووســیای 

فیــدراڵ، وە ســەرکردە نوێیەکانــی ڕووســیای فیدراڵیــش زۆر ســەرقاڵی کاروبــاری ناوخــۆی 

هەرێمــی  حکومەتــی  هاوشــان  دەرەوە،  کاروبــاری  ســەر  نەیاندەپرژایــە  زۆر  بــوون،  وڵات 

کوردســتانیش حکومەتێکــی تازەلەدایکبــوو بــە بارودۆخــی زۆر ناســەقامگیردا تێدەپــەڕی، 

لــە بــەر ئــەوەی لــە لایەکــەوە کــوردەکان بــە ئەزموونێکــی نوێــی خۆبەڕێوەبردنــدا تێدەپەڕیــن 

و لــە لایەکــی تریشــەوە ئەنجوومەنــی ئاســایش لــە نەتــەوە یەکگرتــووەکان ئابڵووقەیەکــی 

زۆر قور�ســی لــە ســەر عێــراق دانابــوو بــە هەرێمــی کوردستانیشــەوە، لــە هەمــان کاتیشــدا 

نیشــتمانیی  یەکێتیــی  و  کوردســتان  دیموکراتــی  )پارتــی  فەرمانــڕەوا  حیزبــی  هــەردوو 

بــە  لــە دژی یەکتــر دەکــرد،  تــا ١٩٩٨دا شــەڕیان  نێــوان ســاڵانی ١٩٩٤  لــە  کوردســتان( 

کورتــی هەرێمــی کوردســتان لــە شــەڕی ناوخــۆدا بــوو. لــەم نێوەندەشــدا ڕژێمــی ســەددام 

حوکمــی  بــە  کوردســتاندا،  هەرێمــی  ناســەقامگیریی  زیاتــر  لــە  دەبینــی  بەرچــاوی  ڕۆڵێکــی 

هەرێمــی  کوردانــی  لایــەن  لــە  خۆبەڕێوەبــردن  شــێوازی  بــە  نەبــوو  دڵخــۆش  زۆر  ئــەوەی 

کوردســتانەوە. لــەو لاشــەوە ڕووســیای فیــدراڵ ســەرەڕای دەردەســەرییە نێوخۆییەکانــی 

بــە خۆراکــدا. هــەر  نــەوت بەرامبــەر  لــە پڕۆگرامــی  بینــی  بــەڵام ڕۆڵێکــی بەرچــاوی  خــۆی، 

بــەڵام  هەبــوو،  پڕۆگرامەکــە  بەڕێوەبردنــی  چۆنێتیــی  ســەر  لــە  ڕەخنــە  چەندیــن  چەنــدە 

بــە شــێوەیەکی گشــتی بــە یەكــێ لــە پڕۆگرامــە هــەرە باشــەکانی هاوکاریــی مرۆیــی لەقەڵــەم 

دەدرێــت کــە توانیــی ملیۆنــان کە�ســی عێــراق )بــە کوردەکانــی هەرێمــی کوردستانیشــەوە( لــە 

قەیرانێکــی گــەورەی مرۆیــی ڕزگار بــکات کــە هەڕەشــەی مردنــی لــە ملیۆنــان کــەس دەکــرد 

بــە هــۆی کەمیــی خۆراکــەوە. 

هەرێمــی  هەمبــەر  لــە  فیــدرال  ڕووســیای  ڕابــردووی  دەیــەی  دوو  سیاســەتی 

عێــراق کوردســتانی 

1. ئامانجی ئابووری

دوای ئەوەی ویلایەتە یەکگرتووەکانی ئەمەریکا لە ٢٠٠٣دا سەرپەرشتیی هاوپەیمانیەتێکی  

گــەورەی کــرد لــە داگیرکردنــی عێــراق و دواتــر ڕۆڵــی دووبــارە بنیاتنانــەوەی عێراقــی لەئەســتۆ گــرت، 

لــە هاوپەیمانێتییەکــەی ئەمەریــکا،  تایبەتــی ئەوانــەی بەشــدار نەبــوون  بــە  تــر،  بــەڵام وڵاتانــی 

بێبــەش نەبــوون لــە ڕۆڵــی بنیاتنانــەوەدا، لــەم نێوەنــدەدا ڕۆڵــی ڕووســیا زیاتــر بەلای ئابوورییەکەدا 

شــکایەوە و زیاتــر ویســتەکانی لــەم بــوارەدا دۆزییــەوە. کۆمپانیــا زەبەلاحەکانــی وەک گاز پــرۆم و 

لــوک ئۆیــل و ڕۆســت نەفــت ژمارەیــەک گرێبەســتی جۆراوجۆریــان لــە بلۆکەکانــی نەوتــدا مســۆگەر 

کــرد. ڕووســیای فیــدراڵ زیاتــر ئــاوڕی لــەو ناوچانــە دایــەوە کــە کــوردەکان بەڕێوەیــان دەبــرد، بــە 

تایبەتــی کاتــێ کــە هەســتیان کــرد کــە هەرێمــی کوردســتانی عێــراق شــوێن ســتراتیژیەتێکی تایبــەت 

خــۆی  بــۆ  ســەربەخۆی  ئابووریــی  ڕادەیەکیــش  تــا  و  ئابووریــدا  بــواری  لــە  کەوتــووە  خــۆی  بــە 

مســۆگەر کردبــوو. ئــەم ســتراتیژە هەنــدێ ڕاســتیی زۆر گرنگــی لــە پشــتەوە بــوو، لەوانــەش یەکــەم: 

گەندەڵــی  و  بەڕێوەبــردن  خراپیــی  و  ئاســایش  و  سیا�ســی  ناســەقامگیریی  ئاســتی   ،٢٠٠٣ دوای 

لــە عێــراق گەیشــتبوونە بەرزتریــن ئاســت. دووەم: هەرێمــی کوردســتانی عێــراق ڕێژەیەکــی زۆری 

نــەوت و گازی لــە خاکەکەیــدا دۆزیبــووەوە. وەک بەشــێک لــە ســتراتیژەکەی هەرێمــی کوردســتانی 

عێــراق، دەســتی کــرد بــە دروســتکردنی کاری دیپلۆماتیــی فــراوان لــە ســەر ئاســتی نێودەوڵەتــی و 

دروستکردنی پەیوەندیی ئابووری لەگەڵ وڵاتان. هەرێمی کوردستان سیاسەتێکی سەربەخۆی 

بەبــێ  بــکات  کــە وزەکــەی هەنــاردە  ئــەوەی دەدا  پەیــڕەو دەکــرد و هەوڵــی  ئابووریــی  پەیوەندیــی 

 easy« وەرگرتنــی ڕەزامەنــدی لــە بەغــدادەوە -هەنــدێ نــاوی ئــەم سیاســەتەی هەرێمیــان نابــوو بــە

money for global consumers‹‹ )پــارەی ئاســان بــۆ کڕیــارە نێودەوڵەتییــەکان(. لــە ڕاســتیدا 

ڕووســیا نەیدەویســت بێبەش بێت لەم دەرفەتە باشــە کە هەرێمی کوردســتان ڕەخســاندوویەتی 

بــۆ وەبەرهێنانــی بیانــی، هــەر بۆیــە کۆمپانیــا گەورەکانــی بــواری وزە هــەر زوو پشــکدارییان لــەم 

پڕۆسەیەدا کرد. ویست و سوودی ئابووری هاندەرێکی گەورەی ڕووسیای فیدراڵ بوو تاوەکوو  

هەمەجۆریــی پەیوەندییەکانــی لەگــەڵ هەرێمــی کوردســتاندا بــکات. 

ڕاستەوخۆ دوای دەوڵەتی ئێران، ڕووسیا کۆنسوڵگەریی گشتیی لە هەولێر لە ساڵی ٢٠٠٧دا 

کردەوە. وردە وردە پەیوەندییەکانی نێوان ڕووسیا و هەرێمی کوردستانی عێراق فراوانتر بوون. 

لــە ٢٠١٣دا ســەرۆکی پێشــووی هەرێمــی کوردســتان )مەســعوود بارزانــی( بــە فەڕمــی بانگهێشــتی 

ڕووســیا کــرا و چــاوی بــە هەریەکــە لــە ڤلادیمێــر ڤلادیمرۆڤیــچ پۆتیــن ســەرۆکی ڕووســیا و ســێرگیی 

ڤیکتۆرۆڤیــچ لاڤــرۆڤ وەزیــری کاروبــاری دەرەوە کــەوت. کەمێــک دوای چاوپێکەوتنەکــە، پۆتیــن 

وتــی: »پەیوەندیمــان لەگــەڵ کوردســتان و کــوردەکان پەیوەندییەکــی مێژوویــی و دوورودرێــژ و 

زۆر باشــە و لــە هەمــان کاتــدا لــە ســەر بنەمــای متمانــە پەیوەندییەکانمــان بنیــات نــاون‹‹]١٥[. 

ئــەم دیــدار و ســەردانەی ســەرۆکی پێشــووی هەرێــم دەرفەتــی زیاتــری بــۆ کۆمپانیــا ڕووســییەکان 

ڕەخســاند تــا زیاتــر چالاکییەکانیــان فراوانتــر بکــەن لــە هەرێمــی کوردســتانی عێراقــدا. بــۆ نموونــە 

بلۆکــی  لــە   ٪٤٠ ڕەخســا:  بــۆ  گەورەتــری  پشــکی  دوو  بەدەستخســتنی  دەرفەتــی  نێفــت  گازپــرۆم 

گەرمیــان و ٨٠٪ لــە هەڵەبجــە]١٦[. تەنانــەت ئەمــە هاندەرێکــی بــاش بــوو بــۆ ڕووســیا لــە ٢٠١٤دا 

لــە مــاوەی شــەڕی دژی تیرۆرســتانی دەوڵەتــی ئیســامی لــە عێــراق و شــام، هاوکاریــی ســەربازیی 

پێنــج  تەقەمەنیــی وەک  و  بــە ٢٨٠ جــۆری چــەک  کــە هاوکارییەکانــی  بــکات  پێشــمەرگە  هێــزی 

تۆپــی ئۆتۆماتیکیــی دژەتانــک و ٢٠٠٠٠ گــوللەی تــر دەخەمڵێنــران ]١٧[. دواتــر لــە ٢٠١٧دا کاتێــک 

کــە گەمارۆیەکــی گــەورەی ئابــووری لــە ســەر هەرێمــی کوردســتان هەبــوو لــە لایــەن حکومەتــی 

فیدراڵیــی عێــراق و وڵاتــە دراوســێکانی تــرەوە، ئەمــەش دوای ئەنجامدانــی ڕیفرانــدۆم لــە هەرێمــی 

و  هەریــم  گەیانــدە  هاوکارییــان  دەســتی  نەفــت  ڕۆســت  کۆمپانیــای  و  ڕووســیا  کوردســتان، 

قەرزێکــی ٣.٥ ملیــار دۆلاریــی پێشکە�شــی حکومەتــی هەرێمــی کوردســتان کــرد، لــە هەمــان کاتــدا 

گرێبەســتێکی وزەی لەگــەڵ هەرێمــی کوردســتاندا واژوو کــرد ]١٨[. 

کاروبــاری  وەزیــری  دیپلۆماتییەکانیــدا،  ســەردانە  چوارچێــوەی  لــە   ،٢٠١٩ ئۆکتۆبــەری   

دەرەوەی ڕووســیا ســێرگیی ڤیکتۆرۆڤیــچ لاڤــرۆڤ ســەردانی هەرێمــی کوردســتانی عێــراق کــرد، 

بــۆ  کــەوت  کــورد  بەرپرســانی  بــە  چــاوی  ڕایگەیانــد: »لاڤــرۆڤ  دەرەوە  وەزیــری  دواتــر جێگــری 

تاوتوێکــردن و زیاتــر پتەوکردنــی پەیوەندییــە ئابوورییــەکان، پەرەپێــدان لــە بــواری وەبەرهێنانــی 

زیاتــر  بــۆ  باشــتر  ڕێگــەی  دۆزینــەوەی  و  ســەربازییەکان  هاوکارییــە  و  بازرگانــی  ئاڵوگــۆڕە  و  وزە 

 .]١٩[ نێــوان مۆســکۆ و هەولێــر«  پەیوەندییەکانــی  پتەوکردنــی 

2. ئامانجی ئایینی

نێوەنــدەدا،  لــەم  ئاییــن.  لــە  بریتییــە  بــۆ ڕووســیا  فاکتــەرە ســەرەکییەکان  لــە  تــر  یەکێکــی 

لــە  هــەروەک  دەگێڕێــت،  بەرچــاو  ڕۆڵێکــی  )کریســتیانی(  مەســیحی  ئۆرسۆدۆک�ســی  ئایینزانــی 

٧١٪ی ڕووســەکان لە مەســیحیی ئۆرسۆدۆکســن. لەم دواییانەشــدا، کڵێســەی ئۆرسۆدۆک�ســی 

ڕوو�ســی ڕۆڵێکی بێوێنەی گێڕا و زۆر چالاکانە کاروبارەکانی لە ســەر ئاســتی نێودەوڵەتی فراوان 

کــردووە. هــەر چەنــدە لــە مێــژوودا هەوڵێکــی زۆر درا کــە کڵێســە لــە دەســەڵات دوور بخرێتــەوە، 

بــەڵام دەوڵەتــی ڕووســیا بێوچــان ئایینــی وەک کارتێکــی سیا�ســی بــەکار هێنــاوە بــۆ گەیشــتن بــە 

ئینگلیــز  تایبەتــی قوتابخانــەی  بــە  لــە ڕووی چەمكــی سیاســییەوە،  لــە جیهانــدا.  ئامانجەکانــی 

چوارچێــوەی  لــە  داوە  ئایینییــەکان  هەوڵــە  بــە  ئامــاژەی  فراوانــی  بــە  زۆر   )English School(

لــە ئامــرازە بــۆ یەکخســتن و یەکبوونــی  کارە سیاســییەکاندا و ئامــرازی ئایینیــی وەک یەکێــك 

کۆمەڵگــە جیهانییــەکان دەستنیشــان كــردووە. لــەم نێوەنــدەدا، کریســتیانە عێراقییــەکان بوونــە 

ئیلهامبەخشــێکی گــەورەی ڕووســەکان و ســەرنجی ڕاکێشــان. ئــەم کەیســە لــە لای ڕووســەکان 

زیاتر گرنگیی پێ درا، بە تایبەتی دوای ئەوەی کە کریستیانەکانی عێراق بوونە ئامانجی گرووپە 

تیرۆرســتەکان لــە نێــوان ســاڵانی ٢٠٠٣ و ٢٠١٥، کــە لــە ئەنجامــدا ژمــارەی کریســتیانەکانی 

عێــراق کەمبوونەوەیەکــی بەرچاویــان بەخۆیانــەوە بینــی، لــە ١،٤ملیــۆن کەســەوە بــۆ ٣٥٠٠٠٠ 

کــەس دابــەزی، زۆربــەی ئــەو ژمارەیــەش بــەرەو وڵاتانــی ڕۆژئــاوا هەڵهاتــن و دەربــەدەر بــوون 

]٢٠[. بــۆ دەربڕینــی هاوســۆزی و پاڵپشــتیی خۆیــان، نوێنــەری کڵێســەی ئۆرسۆدۆک�ســی ڕوو�ســی 

ئامانجــی  کڵێســە  کــە  ڕایگەیانــد  و  کــرد  ٢٠١٨دا  لــە  عێراقــی  کوردســتانی  هەرێمــی  ســەردانی 

ئــەم  دوای  ڕاســتەوخۆ   .]٢١[ عێراقــە  کوردســتانی  هەرێمــی  و  کریســتیانەکان  پاڵپشــتیکردنی 

ســەردانە، کڵێســەی ئۆرسۆدۆک�ســی لــە شــاری هەولێــر کراویــەوە.  

یەکێکــی تــر لــەو ئایینانــەی کــە ڕۆڵێکــی بــاڵای هەبــووە لــە پتەوکردنــی پەیوەندییەکانــی نێــوان 

ڕووســیا و هەرێمــی کوردســتانی عێــراق، بریتــی بــووە لــە ئێزیدییــەکان. ئــەم ئایینــە بــە ئاییینێکــی 

کــوردی ناوزەنــد دەکرێــت و بنکــەی ســەرەکیی پەرســتگاکەیان دەکەوێتــە هەرێمــی کوردســتان 

هەتاوەکــوو  مێــژوودا  لــە  کــە  ناســەقامگیرەی  بارودۆخــە  ئــەو  هــۆی  بــە  لالشــەوە.  نــاوی  بــە 

٢٠١٤ ڕووبــەڕووی ئاسای�شــی ئێزیدییــەکان بوویــەوە، ژمارەیــەک لــە شــوێنکەوتووانی ئێزیــدی 

دەربــەدەری وڵاتانــی تــر و بــە تایبەتــی ڕووســیا ببــن. ئــەم ئیزیدییــە ئاوارانــەش توانیویانــە هەنــدێ 

کۆمەڵگــەی ئێزیــدی لــە نــاو شــارە جیاوازەکانــی ڕووســیادا دروســت بكــەن، وەک لــە مۆســکۆ، 

نیژنــی نۆڤگــۆرەد، ڕۆســتۆڤۆن دۆن، تامبــۆڤ، نۆڤۆسیبریســک و یارۆســاڤل. ئــەم کۆمەڵگانــە 

لــە  هاوئایینەكانیــان  هاوکاریــی  هەوڵــی  هەمیشــە  نەوەســتان،   دەستەووەســتان  هەرگیــز 

کوردســتان داوە. کاتێکیــش کــە جینۆســایدی دژ بــە ئێزیدییــەکان لــە ٢٠١٤ لــە لایــەن دەوڵەتــی 

ئیســامی لــە عێــراق و شــام ئەنجــام درا، کۆمەڵگەکانــی ئێزیــدی لــە ڕووســیا زۆر هانــی دەوڵەتــی 

ڕووسیا و بە تایبەتی سەرۆک پۆتینیان دا تاکوو پاڵپشتیی ئێزیدی و هەرێمی کوردستان بکات. 

زۆرێــک لــە لێکۆڵــەران ئێزیدییــەکان بــە هــۆکاری ســەرەکی لــە زوو هاتنــە ســەر خەتــی ڕووســیا لــە 

پێشکەشــکردنی هاوکارییــە ســەربازی و مرۆییەکانــی بــە هەرێمــی کوردســتان دادەنێــن ]٢٢[.   

دەرئەنجام 

ویســت و ئــارەزووی ڕووســیا بــۆ دروســتکردنی پەیوەنــدی لەگــەڵ کارەکتــەری بێدەوڵەتــەدا 

لــە ســەر بنەمــای: یەکــەم: هــۆکارە ئەمنییەکانــە )ئاسایشــە(، کــە تێیــدا ئامانــج لێــی بەکارهێنانــی 

کەی�ســی کوردەکانــە وەک ئامرازێکــی گرنــگ بــۆ گەیشــتن بــە ئامانجەکانــی خــۆی لــە ناوچەکــەدا. 

مێــژوو بەرچاوڕوونییەکــی با�شــی بــە ڕووســیا داوە، هــەر کات کــورد هێــز و دەســەڵاتی فــراوان 

بووبێــت و دەســتی گەشــتبێتە دەســەڵاتەکان، ئــەوا کاریگەریــی ڕاســتەوخۆی لــە ســەر وڵاتانــی 

لــە  دیپلۆماتــی  کاردێکــی گرنگــی  کــورد هەمیشــە وەک  بۆیــە  هــەر  کــردووە.  ناوچەکــە دروســت 

نــاو سیاســەتی دەرەوەی ڕووســیادا جێــی خــۆی قایــم کــردووە. بنەمــای دووەم پەیوەســتە بــە 

هــۆکارە ئابوورییەکانــەوە. ڕاســتییەکی حەشــاهەڵنەگرە کاتــێ کوردانــی هەرێمــی کوردســتان بــۆ 

گەیشــتینیان بــە بــازاڕە جیهانییــەکان؛ گەڵاڵــەی ســتراتیژیەتی ئابووریــی ســەربەخۆیان کــرد، کــە 

لــەم چوارچێوەیــەدا دەرفەتێکــی گرنــگ درا بــە کۆمپانیــا بیانییــەکان تاکــوو بــە ســانایی دەســت 

بــە بزنســەکانیان بکــەن لــە هەرێمــی کوردســتانی عێراقــدا. هــەر چەنــدە لــە ئێســتادا، بــە تایبەتــی 

لــە  لــە ٢٠١٧ و وەســتاندنی هەنــاردەی نەوتــی هەرێــم  لــە دوای ڕیفراندۆمــی کوردانــی عێــراق 

هەرێمــی  ســەربەخۆی  ئابووریــی  ســتراتیژیەتی  و  پــڕۆژە  بــە  سســتی  ڕادەیــەک  تــا  ٢٠٢٣دا، 

کوردســتانەوە دیــارە، بــەڵام بــە گشــتی پڕۆژەکــەی هەرێــم هــەر بەردەوامــە. کۆمپانیاکانــی بــواری 

نەوتی ڕوو�ســی هەر زوو  بۆنی پارەیەکی زۆریان لەم ســتراتیژەی هەرێم کرد، بۆیە هەڵپەهەڵپی 

ڕۆس  کۆمپانیاکانــی  عێراقــدا.  کوردســتانی  هەرێمــی  لەگــەڵ  بــوون  گرێبەســت  بەدەســتهێنانی 

دەكــەن  کار  کوردســتاندا  لــە  شــێواز  هەمــان  ســەر  لــە  ئێســتاش  هەتــا  لوکۆئۆیــل  و  نەفــت 

دینەکانــەوە،  کاروبــاری  بــە  پەیوەســتە  ســێیەم  هــۆکاری  هەیــە.  چالاکییــان  و  بەردەوامــن  و 

ئاڕاســتەکردنی  لــە  گێــڕاوە  بەرچاویــان  ڕۆڵێکــی  ئێزیدییــەکان  و  ئۆرسۆدۆک�ســی  کریســتیانی 

سیاســەتی دەرەوەی ڕووســیا بەرامبــەر بــە کەی�ســی کــوردان. ڕۆڵەکانیــان زیاتــر بەدیــار کــەوت لــە 

مــاوەی چەنــد دەیــەی ڕابــردوودا کاتــێ هانــی حکومەتــی ڕووســیایان دا لــە هاوکاریکردنــی هەرێمــی 

کوردســتانی عێراقــدا، بــە تایبەتــی لــە ڕووبەڕووبوونــەوەی گرووپــە تیرۆرســتەکاندا. 

لێرەدا ئێمە ئاماژە بە هەندێ خاڵ دەدەین کە پێمان وایە زۆر گرنگن لە زیاتر یارمەتیدان 

لە بەرەوپێشبردنی پەیوەندییەکانی نێوان هەرێمی کوردستانی عێراق و ڕووسیای فیدراڵ:

کونســوڵگەریی .1	 حکومەتــەکان،  نوێنەرایەتیــی  هــەردوو  چالاکییەکانــی  و  ڕۆڵ  زیاترکردنــی   

لــە مۆســکۆ.  لــە هەولێــر و نوێنەرایەتیــی حکومەتــی هەرێمــی کوردســتان  گشــتیی ڕووســیا 

  زیاتــر پەرەپێــدان بــە لێکنزیککردنــەوە و پتەوترکردنــی پەیوەندییــە کولتــووری و خوێنــدن و .2	

ڕۆشنبیرییەکان.

  لــە پــاڵ کۆمپانیــا نەوتییەکانــدا دەرگا بــۆ کۆمپانیــای تــری ڕوو�ســی بکرێتــەوە وەک کۆمپانیــا .3	

کشــتوکاڵی و گەشــتیارییەکان، کــە ڕووســیا لــەم بوارانــەدا زۆر پێشــکەوتووە و دەتوانێــت 

ڕۆڵێکــی کارا بگێڕێــت لــە هەرێمــی کوردســتاندا. لــە هەمــان کاتــدا نابێــت ئەوەمــان بیــر بچێــت 

ئاووهــەوا و خــاک و سروشــتی هەرێمــی کوردســتان زۆر لەبــارە بــۆ ئــەم جــۆرە چالاکییانــە و 

بگــرە زۆر بــە ئاســانی دەتوانرێــت ســەرنجی کۆمپانیــا ڕووســییەکانی بــەلادا ڕابکێشــرێت. 

زانکۆکانــی .4	 لــە  کــوردی  و  لــە ڕوو�ســی  زمانەکانــی هەریەکــە   دەرفەتــی کردنــەوەی خوێندنــی 

شــێوازێکی  بــە  ڕادەیــەک  تــا  ڕابــردوودا  لــە  چەنــدە  هــەر  کوردســتاندا.  هەرێمــی  و  ڕووســیا 

بــەڵام  بــۆرگ زمانــی کــوردی دەخوێنرێــت،  لــە زانکــۆی مۆســکۆ و ســانک پیتــرەر  ســنووردار 

پێویســتە.  زۆر  چالاککردنــی  زیاتــر  و  هەیــە  گەشــەپێدان  بــە  پێوســتی  ئەمــە 

و .5	 لێتێگەیشــتن  زیاتــر  بــۆ  زانســتی  ســیمیناری  و  کۆنفڕانــس  ڕێکخســتنی  و  کردنــەوە    

یەکتــری.  بــە  بەرامبــەر  لا  هــەردوو  ڕوانگــەی  فراوانکردنــی 

هێزی نەرمی ڕووسیا 

لە ڕۆژهەڵاتی نێوەڕاست

عێراق وەک نموونە

كەیوان سدیق محەمەد

ماستەر لە مێژووی نوێ و هاوچەرخی ڕووسیا

بەرایی

   هێــزی نــەرم چەمکێکــە بــۆ یەکــەم جــار لــە لایــەن جۆزێــف نایــەوە فۆرمولــە کــراوە و  ڕۆڵێکــی 

لــە  کــە  زبــرەوە،  هێــزی  پێچەوانــەی  بــە  نێودەوڵەتیــدا.  ئێســتای  سیاســەتی  لــە  هەیــە  کاریگــەری 

ســەر بنەمــای فشــاری ســەربازی و ئابــووری دامــەزراوە، هێــزی نــەرم بریتییــە لــە توانــای ڕاکێشــان 

و  پەروەردەیــی  و  کولتــووری  دەستپێشــخەرییە  ڕێگــەی  لــە  دیکــە  وڵاتانــی  سەرنجڕاکێشــانی  و 

نێودەوڵەتیــدا  لــە گۆڕەپانــی  پێگــەی خــۆی  بەهێزکردنــی  کــە هەوڵــی  بــۆ ڕووســیا،  مرۆییەکانــەوە. 

دەدات، هێــزی نــەرم بووەتــە ئامرازێکــی گرنگــی سیاســەتی دەرەوەی. لــە دوای هەڵوەشــاندنەوەی 

یەکێتیی ســۆڤیەت و بە دروســتی لە ســەرەتای ســەدەی بیســت و یەکەوە، ڕووســیا بە شــێوەیەکی 

بــە ڕۆژهەڵاتــی  لــە ناوچــە جیاوازەکانــی جیهــان  نــەرم  بــۆ بەکارهێنانــی هێــزی  بەرچــاو هەوڵەکانــی 

شــێوەیەکی  بــە  ڕووســیا  کــە  عێراقــە،  گرنــگ  نموونەیەکــی  کردووەتــەوە.  چڕتــر  ناوەڕاستیشــەوە 

چالاکانە پەیوەندییە کولتووری و ئابووری و مرۆییەکانی لەگەڵ ئەو وڵاتەدا پەرە پێ دەدات. ئەم 

توێژینەوەیــە هــەوڵ دەدات لــە لایەنــە ســەرەکییەکانی هێــزی نەرمــی ڕووســیا لــە عێــراق بکۆڵێتــەوە، 

لەوانــە بەرنامــە ڕۆشــنبیری و پەروەردەییــەکان، هاوکاریــی ئابــووری، هاوبە�شــی ســەربازی-تەکنیکی 

و هاوکاریــی مرۆیــی. تێگەیشــتن لــەم توخمانــە یارمەتیــدەر دەبێــت بــۆ باشــتر تێگەیشــتن لــەوەی کــە 

ڕووســیا چــۆن هێــزی نــەرم بــەکار دەهێنێــت بــۆ گەیشــتن بــە ئامانجــە ســتراتیژییەکانی لــە گۆڕەپانــی 

نێودەوڵەتیــدا بــە گشــتی و لــە عێراقــدا بــە تایبەتــی. 

چەمکی هێزی نەرم.1	

چەمکــی هێــزی نــەرم ))soft power، بــە ڕوو�ســی »мягкая сила‹‹، لــە ســاڵانی  هەشــتا 

کــراوە.  فۆرمولــە  ئەمەریکییــەوە  نــای  جۆزێــف  لایــەن  لــە  ڕابــردوو  ســەدەی  نەوەدەکانــی  و 

میکانیزمــی  ڕێگــەی  لــە  ســتراتیژییەکانی،  ئامانجــە  بــە  دەوڵەتــە  گەیشــتنی  لێــی   مەبەســت 

کولتــووری، ئایدۆلــۆژی، زانیــاری، ئابــووری و کارلێککــردن لەگــەڵ کۆمەڵگــە بیانییــەکان، بەبــێ 

بەکار‌هێنانی هێز )دەســتتێوەردانی ســەربازی و فشــاری ئابووری(. بە بڕوای جۆزێف نای، ئەم 

میتــۆدە بەشــداری دەکات لــە پێکهاتــن و پاراســتنی وێنەیەکــی سەرنجڕاکێ�شــی وڵات و گۆڕینــی 

ڕای گشــتیی وڵاتانــی دیکــە بــە ســوودی وڵاتــی بەکارهێنــەری ئــەو هێــزە1. 

ئەگــەر پێشــتر بــاوەڕ وا بــوو کــە تاکــە ڕێگــەی یەکلاییکردنــەوەی ململانــێ نێودەوڵەتییــەکان 

هێــزی ســەربازی و ئامــرازە ئابوورییەکانــە، ئــەوا لــە ئێســتادا ›‹هێــزی نــەرم‹‹ کــە لــە ســەر بنەمــای 

هەســتی هاوســۆزی و ئایدیــاڵ و ئەرێنــی دامــەزراوە، ڕۆڵــی ســەرەکیی خــۆی دەگێڕێــت. ســەرچاوە 

ئابــووری و ســەربازییەکانی هــەر دەوڵەتێــک ســنووردارن و لــە کاتــی بەکار‌هێنانــی ›‹هێــزی زبــر‹‹ 

کۆتاییــان دێــت، جگــە لــەوەی دەوڵــەت لــە چالاکییــە ئابــووری و کۆمەڵایەتییــە ئاســاییەکان 

دوور دەخاتــەوە و لــە درێژخایەنــدا تواناکانــی دەوڵــەت لــەو بوارانــەدا کــەم دەکاتــەوە2. 

 هێزی نەرمی ڕووسیا لە سەدەی بیست و یەکدا	.1.1

لە ڕووی مێژووییەوە ڕووسیا هێزی نەرمی بەکار هێناوە و کولتووری ئەو وڵاتە بەشدارییەکی 

بەرچــاوی لــە شارســتانیەت و هونــەر و ئەدەبیاتــی جیهانیــدا کــردووە، بــەڵام لەگــەڵ ئەوەشــدا 

ڕووســیا لــە پەیوەنــدی و کارلێکــە نێودەوڵەتییەکانــدا کەمتــر بایەخــی بەکارهێنانــی هێــزی نــەرم 

و دیپلۆماســیی گشــتیی داوە3. دوای هەڵوەشــانەوەی یەکێتیــی ســۆڤیەت، ڕووســیا خــۆی لــە 

قەیرانێکــی قووڵــی ئابــووری و کۆمەڵایەتیــدا بینییــەوە. لــەو هەلومەرجــەدا پر�ســی هێــزی نــەرم 

لــەم  کــە  ئــەوەی  ســەرەڕای  نەبــوو.  وڵات  ســەرکردایەتیی  کارنامــەی  ئەولەویەتــی  ڕاســتیدا  لــە 

ماوەیــەدا دامەزراوەکانــی »هێــزی نــەرم« کــە لــە ســەردەمی ســۆڤیەتدا دروســت کرابــوون، لــە 

ڕووســیای فیدراڵــدا بــەردەوام بــوون لــە کارکــردن، بــەڵام سســت بــوون و بودجــەی پێویســتیان 

بــۆ تەرخــان نەدەکــرا و کارەکانیــان ئەنجامێکــی ئەوتۆیــان نەبــوو4. 

فەرهەنگــی  نــاو  بچێتــە  چەمــک  وەک  نــەرم  هێــزی  ئــەوەی  پێــش  فیدراڵــدا  ڕووســیای  لــە 

یەکــەم  کردبــوو.  پــێ  دەســتی  بەدامەزراوەییکردنــی  پرۆســەی  دەوڵەتــەوە،  فەرمیــی  سیاســیی 

پۆتــن؛ ســەرۆکی  لــە لایــەن ڤلادیمــر  بــوو  میــر‹‹  ›‹ڕووســکی  فۆنــدی  دامەزراندنــی  هەنگاویــش 

وەزارەتــی  لایــەن  لــە  و  گشــتییە  ڕێکخراوێکــی  میــر‹‹  ›‹ڕووســکی   .٢٠٠٧ ســاڵی  لــە  ڕووســیا 

دەرەوە و پــەروەردە و زانســتەوە دامــەزراوە و ئامانجــی ســەرەکیی بڵاوکردنــەوە و ئاشــناکردنی 

خزمەتگوزارییــە  پشــتیوانیکردنی  و  هەناردەکــردن  هەروەهــا  و  ڕوو�ســی  کولتــووری  و  زمــان 

ڕووســیایە5.   پەروەردەییەکانــی 

    خاڵــی وەرچەرخــان لــە بەکارهێنانــی هێــزی نەرمــدا دەگەڕێتــەوە بــۆ تەممــووزی ٢٠١٢، 

نوێنەرانــی  و  باڵوێــز  کۆبوونــەوەی  لــە  پۆتــن  ڤلایدمــر  ســەرۆکایەتی  پۆســتی  کاندیــدی  کاتێــک 

و  ڕکابــەر  بــە  بــەراورد  کــە ڕووســیا  نــا  ڕاســتییەدا  بــەو  دانــی  فیدراڵــدا  هەمیشــەیی ڕووســیای 

گەمەکــەرە نێودەوڵەتییــەکان کــە پێشــتر ســتراتیژی هێــزی نەرمیــان پــەرە پــێ داوە و جێبەجــێ 

لــە  ڕووســیامان  وێنــەی  »ئێمــە  ڕایگەیانــد:  پۆتــن  کاتــدا  هەمــان  لــە  کەوتــووە.  دوا  کــردووە، 

دەرەوەی وڵات پێــک نەهێنــاوە، هــەر بۆیــە ئــەو وێنەیــە زۆر جــار شــێوێنراوە و ڕەنگدانــەوەی 

شارســتانیەتی  لــە  ئێمــە  بەشــداریی  لــە  گوزارشــت  نییــە،  وڵاتەکەمــان  ڕاســتەقینەی  ڕەو�شــی 

جیهانــی، کولتــوور و زانســتدا نــاکات. پێگــەی وڵاتەکەمــان لــە کاروبــاری نێودەوڵەتیــدا لــە یــەک 

ڕوانگــەوە ســەیر دەکرێــت. ئێمــە خۆشــمان تاوانباریــن کــە هەڵوێســت و دیــدگای خۆمــان بــە 

نــای پێــی وایــە کــە پۆتــن درکــی بــەوە  با�شــی ڕوون ناکەینــەوە6.‹‹ پەیوەندیــدار بەمــە، جۆزێــف 

توانــای  لــەم قۆناغــەدا  دیــارە  بــەڵام  بەهێــز دەکــەن،  یەکتــری  زبــر  و  نــەرم  کــە هێــزی  کــردووە 

نییــە7.  نەرمــی  هێــزی  بەکار‌هێنانــی 

هەنگاوێکــی دیکــە لــە سیاســەتی هێــزی نەرمــی ڕووســیادا، بریتییــە لــە کردنــەوەی بەشــێکی 

دەرەوەی  وەزارەتــی  چوارچێــوەی  لــە  نــەرم  هێــزی  پرســەکانی  بــۆ  ٢٠٢١دا  ســاڵی  لــە  تایبــەت  

لــە  ئــەوەی  بــۆ  دەگەڕێتــەوە  شــێوەیە،   لــەو  بەشــێکی  دامەزراندنــی  هــۆکاری  ڕووســیادا. 

شــێوەیەکی  بــە  کــە  نەبــوو  بەشــێک  هیــچ  فیدراڵــدا  ڕووســیای  دەرەوەی  وەزارەتــی  پەیكــەری 

ناوەنــدی ئەرکەکانــی هــاوکاری و هەماهەنگیــی کولتــووری و مرۆیــی لــە ســەر ئاســتی نێودەوڵەتــی 

نەرمــی  هێــزی  گشــتیی  سیاســەتی  داڕشــتنی  لــە  دێــت  پێــک  بەشــە  ئــەم  کارەکانــی  ڕابپەڕێنێــت. 

ڕووســیا، دیاریکردنــی ئەولەویەتەکانــی، چاودێریکردنــی جێبەجێکردنــی بەرنامەکانــی حکومــەت 

لــەم بــوارەدا، هەروەهــا پێشکەشــکردنی پاڵپشــتیی ڕاوێــژکاری و هاوکاریــی کــرداری بــۆ هــەردوو 

ناحکومییــەکان8.  پێکهاتــە  و  حکومــەت  پەیوەندیدارەکانــی  دەزگا 

1.	1 ستراتیژ و ئاڕاستەکانی هێزی نەرمی ڕووسیا.

   ســتراتیژی هێــزی نەرمــی ڕووســیا بــە چەنــد ئاڕاســتەیەک کار دەکات و ئامانجــی بوارێکــی 

تایبەتمەندیــی  لــە  کەڵکوەرگرتــن  بــە  ڕووســیا  واتــە  کۆنکرێتییــە.  گرووپێکــی  یــان  دیاریکــراو 

مێژوویــی، کولتــووری و سیا�ســی، ناوچــە و گرووپێکــی دیاریکــراوی خەڵــک هەڵدەبژێرێــت کــە 

لــە  لــە ڕێگــەی پیادەکردنــی هێــزی نەرمــەوە کاریگەرییــان  دەیەوێــت ســەرنجیان ڕابکێشــێت و 

لــە دوو ئاڕاســتەی هێــزی نەرمــی ڕووســیا دەکەیــن.  بــاس  ســەر دابنێــت. لێــرەدا 

1.2.1 مێژوو و کولتووری ڕووسیا

و کولتوورەکــەی  مێــژوو  بنەمــای  لــە ســەر  نەرمــی ڕووســیا  هێــزی  ئاڕاســتەی  یەکەمیــن     

دروســتکردنی  ڕێگــەی  لــە  وڵات  دەرەوەی  لــە  ڕووســییە  کەمینــەی  ئامانجــی  و  دامــەزراوە 

هەســتی هاوبە�شــی ســەر بــە ›‹جیهانــی ڕوو�ســی‹‹. ئــەم ســتراتیژە بــۆ دانانــی کاریگەریــی خــۆی لــە 

ئــەو  گەڕاندنــەوەی  یەکــەم:  دەکات،  کار  شــێواز  دوو  بــە  دەرەوە  لــە  ڕوو�ســی  ڕەوەنــدی  ســەر 

هاونیشــتمانیانە بــۆ ڕووســیا لــە چوارچێــوەی پلانــی دەوڵــەت کــە لــە ســاڵی ٢٠٠٧ دەســتی پــێ 

کــردووە و تــا ئێســتا نزیکــەی ›‹٩٠٠ هــەزار کــەس ســوودیان لــێ وەرگرتــووە‹‹9. دووەم: کۆچبــەری 

و  کولتــووری  پاڵپشــتیی  و  بمێنێتــەوە  خــۆی  وڵاتەکــەی  لــە  دەتوانێــت  دەرەوە  لــە  ڕوو�ســی 

هەندێــک جــار سیا�ســی لــە ڕووســیا وەربگرێــت. ئامانجــەکان پەیوەندیــدار بــەو ڕووســانەی کــە 

لــە ئەورووپــا و ئەمەریــکای باکــوور و ئیســرائیل دەژیــن، جیــاوازن. بــە هــۆی کەمتــر ئامادەیــی 

شونا�ســی  دەدرێــن  هــان  زیاتــر  ئــەوان  ڕووســیا،  لەگــەڵ  ڕۆژانەیــان  پەیوەندیــی  و  کولتــووری 

ڕووســییانەی خۆیــان بپارێــزن و بەشــداری لــە بۆنــە ڕۆشــنبیرییەکان بکــەن و وێنەیەکــی ئەرێنیــی 

بخەنــە  ڕووســیا  لــە  ســەرمایەکانیان  دەدرێــن  هــان  هــاوکات  بــدەن،  دەرەوە  پیشــانی  ڕووســیا 

گــەڕ. ›‹ڕۆس سەترودنچێســتڤە10‹‹ و بــە ئاســتێکی کەمتــر دامــەزراوەی ›‹ڕووســکی میــر‹‹ وەک 

ئاڕاســتەیە کار دەکــەن11.  ئــەم  ڤێکتــەری ســەرەکیی دامەزراوەیــی و دارایــی 

    ئاستی دووەمی ئاڕاستەی یەکەم، کارکردنە لە سەر چاندنی هەستی ئایینیی برایانە، بۆ 

دانانــی کاریگــەری لــە ســەر ئــەو وڵاتانــەی کــە پەیــڕەوی لــە ئایینــزای ئەرسەدۆک�ســی دەکــەن، بــە 

تایبەتــی لــە باڵــکان و بــە پلــەی یەکــەم قوبــروس و یۆنــان. لــە ڕۆژهەڵاتــی ناوەڕاســتیش کڵێســەی 

پارادیپلۆما�ســی  چالاکیــی  ڕۆژهەڵاتــدا،  مەســیحییەکانی  نێــو  لــە  ڕووســیا،  ئەرسەدۆکســیی 

بــۆ گەڕانــەوەی  ئامــادەکاری  تــا  ئەنجــام دەدات، ئەمــەش کۆمەکــی دەوڵەتــی ڕووســیا دەکات 

سیاســیی خــۆی بــۆ ناوچەکــە بــە واتایەکــی ڕۆحــی و وەک ئەرکێکــی شارســتانی بــکات. دامــەزراوەی 

کاریگەرەکانــی  و سیاســییە  بازرگانــی  بازنــە  ڕاکێشــانی  لــە  وازی دەکات  ڕۆڵــی ســەرەکی  کڵێســە 

لایەنگــری ڕووســیا لــە لوبنــان و بــە شــێوەیەکی گشــتی لــە سەرانســەری جیهانــی مەســیحیەت، 

کــە کاریگــەرن بــە کێشــەکانی ئاییــن لــە ڕۆژهەڵاتــی ناوەڕاســت. بۆیــە دەتوانیــن بڵێیــن کڵێســەی 

لــە  بــۆ کرێملــن  کاریگــەری ســتراتیژی ڕاســتەقینە  ئامرازیکــی  بووەتــە  ئەرسەدۆکســیی ڕووســیا 

شــانۆی ڕووداوەکانــی ســووریا و دەوروبــەری12.    

 2.2.1. ئایدۆلۆژیا و بەڕێوەبردنی دەوڵەت

لــە ئاڕاســتە و ســتراتیژی کارکردنــی هێــزی نەرمــی ڕووســیا، ئایدۆلۆژیــا و     یەکێکــی دیکــە 

بەهــا  کۆنســێرڤاتیزمی،  مۆراڵــی  دەگرێتــەوە:  ســەرەکی  بــواری  �ســێ  گشــتی  بــە  کــە  حکومڕانییــە 

)ســوڤێرنیزم(. ســەروەری  نالیبڕاڵییــەکان، 

›‹بەهــا نەریتییەکانــی  پارێــزەری  بــە بەرگریــکار و     مۆراڵــی کۆنســێرڤاتیزمی: ڕووســیا خــۆی 

کەمینــە  بزووتنــەوەی  دژایەتیــی  کــە  کەســانەی  ئــەو  نێــو  لــە  ئەمــەش  و  دادەنێــت  خێــزان‹‹ 

سێکســییەکان و ژنــان دەکــەن، نــەک تەنهــا لــە ئەورووپــا، بەڵکــوو لــە ئەفەریقــا و ڕۆژهەڵاتــی 

ســتروکتورە  لــە  ڕووســیا  نوێنەرانــی  ڕۆڵــی  کــردووە.  پەیــدا  خــۆی  بــۆ  لایەنگــری  ناوەڕاســت 

نێودەوڵەتییەکانــی وەک »کۆنگــرەی جیهانیــی خێــزان‹‹ و کەناڵەکانــی پەیوەنــدی کــە کەنیســەی 

ئەرسەدۆک�سی لەگەڵ ڤاتیکان دایمەزراندوون، تەواو کاریگەرە.  کاسۆلیکە کۆنەپەرستەکان 

و بزووتنــەوەی ڕاســتڕەوی مەســیحیی ئەمەریکــی، نموونــەی ڕوونــی ›‹مۆراڵــی کۆنســێرڤاتیزم‹‹ی 

ڕووســیان13. 

ســەبارەت بــە حکومڕانیــی نالیبــراڵ و بڵاوبوونــەوەی لــە تورکیــا و ئیســڕائیلەوە تــا بەڕازیــل 

و فلیپیــن، زۆر جــار لــە ئەدەبیاتــی سیاســیدا وەک بەرهەمــی هێــزی نەرمــی ڕووســیا ئامــاژەی 

دەرئەنجامــی  وەک  ناکرێــت  و  زیاتــرە  مشــتومڕی  جێگــەی  بابەتــە  ئــەم  بــەڵام  دەکرێــت.  پــێ 

حکومەتــە  دەرکەوتنــی  پێیــەی  بــەو  بدرێتــەوە14،  لێــک  ڕووســیا  نەرمــی  هێــزی  ڕاســتەوخۆی 

نالیبراڵــەكان لــە وڵاتێکــی دیاریکــراودا بــە پلــەی یەکــەم پەیوەندیــی بــە هەلومەرجــی سیا�ســی و 

هەیــە.  وڵاتەکــەوە  ناوخۆیــی 

کــە  دیکەیــە  کایەیەکــی  ئەمەریــکا،  هەژموونــی  و  مۆدێــرن  جیهانــی  نەزمــی  ئاڵنگاریــی     

بــکات.  نمایــش  خــۆی  ›‹ســەروەری‹‹  بانگەشــەکاری  و  پێشــەنگ  وەک  ڕووســیا  دەکرێــت 

دەکاتــەوە،  نەتەوەیــی  ســەروەریی  پاراســتنی  پێویســتیی  لــە  جەخــت  ســەروەری  چەمکــی 

وەک توخمێکــی ســەرەکیی هــەردوو سیاســەتی ناوخۆیــی و دەرەکــی. مۆســکۆ لــە �ســێ بــواردا 

لــە  کورتــی  بــە  لێــرەدا  کــە  ئابــووری،  و   سیا�ســی،کولتووری  دەبــات:  بەرەوپێــش  ســەروەری 

ســەریان دەوەســتین. بــەلای ڕووســیاوە تەنهــا دەوڵەتــە نەتەوەییــەکان شــەرعیەتی سیاســییان 

هەیــە و بەمــەش هاوڵاتییــان لــە ڕێگــەی هەڵبژاردنەکانــەوە دەتوانــن گوزارشــت لــە ئیــرادەی 

خۆیــان بکــەن. هــەر بۆیــە ئــەو دەســەڵاتانەی کــە بــە دەوڵەتــە نەتەوەییــەکان دراوە، نابێــت 

بدرێنــە دەســت دامــەزراوە ســەروو نەتەوەییــە هەڵنەبژێــردراوەکان. بەمــەش ڕووســیا خەبــات 

دەکات بــۆ گەڕاندنــەوەی نەزمێکــی جیهانــی، کــە ڕێــز لــە کایــەی هەژموونــی زلهێــزەکان بگرێــت 

لــێ کــردەوە15.  یاڵتــای جەختــی  لــە دوای کۆنفڕان�ســی  وەک 

   لــە بــواری ئابوورییشــدا ڕووســیا جەخــت لــە پاراســتنی ئابووریــی نیشــتمانی، بــە تایبەتــی لــە 

ئاکامە نەرێنییەکانی جیهانگیری دەکاتەوە و هانی پاراستن و پەرەپێدانی بەرهەمی پیشەسازی 

و دەســتی کاری ناوخۆیــی دەدات و دژایەتیــی پاوانخوازیــی دامــەزراوە داراییــە نێودەوڵەتییەکانــی 

وەک بانکی نێودەوڵەتی و ســندووقی دراوی نێودەوڵەتی دەکات16. 

ســەروەریی نەتەوەییــش خــۆی لــە پێناســەکردنی نەتــەوەدا دەبینێتــەوە، ئایــا ئــەم نەتەوەیــە 

کــێ دەگرێتــەوە؟  تایبەتمەندییــە کولتوورییــە بنەڕەتــی و نەگۆڕەکانــی چیــن؟ لــەم ڕوانگەیــەوە 

کولتوورەکــەی  گەشــەپێدانی  مافــی  ســەرەکی  نەتــەوەی  دەوڵەت-نەتەوەیەکــدا؛  هەمــوو  لــە 

نەتــەوەی  بــە کولتــووری  بیانــی و کۆچبــەران و کەمینــەکان دەبێــت  هــاوکات  پــێ بەخشــراوە، 

باڵادەســت قایــل بــن، ئەمــەش بــە پراکتیکــی لــە خــودی ڕووســیادا بــەدی دەکرێــت17.

3.1. ئامرازەکانی هێزی نەرمی ڕووسیا

   بــۆ گەیشــتن بــە ئامانجەکانــی لــە سیاســەتی دەرەکیــدا و زیاتــر ڕاکێشــانی ســەرنجی وڵاتــان، 

ڕووســیا ئامــرازی جۆراوجــۆری هێــزی نــەرم بــەکار دەهێنێــت. لــەو نێوەنــدەدا بایەخێکــی تایبــەت 

بــە پــەروەردە و خوێنــدن دەدرێــت و زیــادەڕەوی نابێــت بــە یەکێــک لــە کاریگەرتریــن ئامرازەکانــی 

هێــزی نەرمــی ڕووســیا نــاوزەدی بکەیــن. لێــرەدا بــە پلــەی یەکــەم بــاس لــە فەراهەمکردنــی خوێندنــی 

کواڵتیــی بــەرز دەکەیــن لــە زانکۆکانــی ڕووســیا. بــە پێــی ڕیزبەندیــی کۆمپانیــای بەریتانــی )QS( بــۆ 

خوێندنی باڵا و توێژینەوە لە ساڵی ٢٠١٨، ڕووسیا لە نێو ٥٠ وڵاتدا پلەی )١٥(ی لە ڕیزبەندیی 

توێژینەوەی نێودەوڵەتیدا بەدەســت هێناوە، کە ئەمەش تا ڕادەیەک ئاماژەیە بۆ پێشــکەوتوویی 

خوێنــدن و پــەروەردە لــە ڕووســیا18. 

دەرفەتــی  دابینکردنــی  ڕووســیا  نەرمــی  هێــزی  گرنگــی  لایەنێکــی  بــوارەدا  لــەم  هــەر 

خوێندنــی بــە خۆڕاییــە بــۆ خوێندکارانــی بیانــی. خوێندکارانــی نێودەوڵەتــی لەگــەڵ فێربوونــی 

زمانــی ڕوو�ســی وردە وردە ئاشــنا دەبــن بــە دەســتکەوتەکانی زانســت و کولتــووری ڕووســیا 

و بــە گەڕانەوەیــان بــۆ وڵاتــی خۆیــان دەبنــە گوێزەرەوەیەکــی کاریگــەری کولتــووری ڕووســیا. 

جووڵەی خوێندکارانی نێودەوڵەتی لە گەشــەکردنی بەردەوامدایە و ڕووســیا لەم ڕووەوە 

ئاســۆیەکی ڕوونــی هەیــە. ســاڵی ٢٠٢٠، حکومەتــی ڕووســیا لــە ســەر پێشــنیاری وەزارەتــی 

بــۆ   لــە ســاڵی ٢٠٢١  بیانــی  بــۆ خوێندکارانــی  پشــکی خوێندنــی  بــاڵا،  زانســت و خوێندنــی 

١٨ هــەزار کــەس )پێشــتر ١٥ هــەزار کــەس بــوو( و لــە ســاڵی ٢٠٢٢ بــۆ  ٢٣ هــەزار و لــە 

ســاڵی ٢٠٢٣ بــۆ  ٣٠ هــەزار لــە ســەر بودجــەی دەوڵــەت زیــاد کــرد. جگــە لــەوەش، ڕووســیا 

نایەوێــت پەیوەندیــی لەگــەڵ ئــەو دەرچووانــە بپچڕێــت کــە لــە زانکۆکانــی ڕووســیا خوێنــدن 

تــەواو دەکــەن و پشــتیوانیی هــەر دەستپێشــخەرییەک دەکات بــە مەبەســتی هەماهەنگــی 

و کاری پێکەوەیــی لەگــەڵ کۆمەڵــەی خوێنــدکارە دەرچــووە بیانییــەکان. ئامانجــی ڕووســیا؛ 

یەکخســتن و پەرەپێدانــی کار و چالاکیــی ئــەو خوێنــدکارە دەرچووانەیــە و گەشــەپێدانی 

زمانــی  پێگــەی  بەهێزکردنــی  هەروەهــا  و  ڕووســیا  زانکۆکانــی  لەگــەڵ  پەیوەندییەکانیانــە 

ڕووســییە لــە دەرەوە. لــە ســاڵی ٢٠٢٢، کۆمەڵــەی خوێنــدکارە دەرچــووەکان لــە ٦٨ وڵاتــدا 

کار و چالاکییــان هەبــوو19. 

   زمانیــش ئامرازێکــی دیکــەی هێــزی نەرمــی ڕووســیایە و  ڕۆڵێکــی کەمتــر گرنــگ ناگێڕێــت. 

پەیمانــگای پوشــکین وەک دامەزراوەیەکــی دەوڵەتــی ڕاهێنــان بــە ســتافی وانەبێــژی زمانــی ڕوو�ســی 

بیانــی.  دەکات و ســەرقاڵی پەرەپێدانــی میتۆدەکانــی فێربوونــی زمانــی ڕووســییە وەک زمانێکــی 

ســەرەڕای ئەوەش، ســاڵانە ئۆڵۆمپیادی زمانی ڕوو�ســی بۆ منداڵان و گەورەســەڵان لە ناوخۆی 

ڕووســیا و وڵاتانــی فــەزای دوای ســۆڤیەت ڕێــک دەخــات20. وەک پێشــتر ئاماژەمــان پــێ کــرد، 

یەکێکــی دیکــە لــە ئامرازەکانــی هێــزی نەرمــی ڕووســیا میراتــی کولتــووری و مێژووییــە. بەرهەمــی 

پوشــکین...  و  چیخــۆڤ  تۆڵســتۆی،  دۆستۆیڤســکی،  وەک:  ڕووس،  بەناوبانگــی  نووســەرانی 

هتــد، بــە نزیکەیــی بــۆ هەمــوو زمانەکانــی دنیــا وەرگێــڕدراون. ئاوازدانەراکانــی وەک چایکۆڤســکی 

و ڕیمســکی، ناوبانگێکــی جیهانییــان پەیــدا کــردووە21.  

کۆمەڵێــک  بــە  پشــت  ڕووســیا  نــەرم،  هێــزی  بەرنامەکانــی  و  ســتراتیژ  جێبەجێکردنــی  بــۆ 

لەوانــە: دەبەســتێت،  ڕێکخــراو  و  دامــەزراوە 

ســاڵی  لــە  سەترودنیچێســتڤە  ڕۆس  فیدراڵیــی  دەزگای  سەترودنیچێســتڤە22:  ڕۆس 

٢٠٠٨دا دامــەزراوە و سەرپەرشــتیی ژمارەیەکــی زۆر لــە ناوەنــدە ڕۆشــنبیری و زانســتییەکانی 

لــە  لــە ٧٥ وڵاتــدا هەیــە.  لــە ئێســتادا ٩٠ نوێنەرایەتیــی  لــە دەرەوەی وڵات دەکات.  ڕووســیا 

هاونیشــتمانییانی  هاوکاریکردنــی  لــە  خــۆی  سەترودنیچێســتڤە  ڕۆس  ئەرکەکانــی  ئەمــڕۆدا 

ڕووســیا لە دەرەوەی وڵات و بەرەوپێشــبردنی کولتوور و زمانی ڕوو�ســی، پەرەپێدانی هاوکاریی 

لاوان و دروســتکردنی سیســتم و میکانیزمێــک بــۆ پەرەپێدانــی دیپلۆماســیی گشــتیی ڕووســیا 

کولتوورییەکانــی  و  زانســتی  ناوەنــدە  تایبەتــی  بــە  بیانییەکانــەوە،  نوێنەرایەتییــە  ڕێگــەی  لــە 

ڕووســیاوە دەدات. دامەزراوەکــە کار لــە ســەر پێشخســتنی مۆدێلــی پــەروەردەی ڕوو�ســی لــە 

دەرەوەی وڵات، هەڵبژاردنــی خوێندکارانــی بیانــی بــۆ خوێنــدن لــە ڕووســیا دەکات، ئەمــەش 

بــە ئامانجــی پیشــاندانی وێنەیەکــی ئەرێنــی و بابەتــی ڕووســیا لــە دەرەوە23. هەروەهــا دەکرێــت 

ســاڵی  لــە  کــە  بکەیــن،  گشــتی  دیپلۆماســیی  پشــتیوانیی  بــۆ  گۆرچاکــۆڤ  فەنــدی  بــە  ئامــاژە 

و پێشخســتنی  پەرەپێدانــی دیپلۆماســیی گشــتی  ئامانجــی ســەرەکیی؛  و  دامــەزراوە  ٢٠١٠دا 

ڕەخســاندنی هەلومەرجێکــی سیا�ســی،  و  ڕووســیا  زانســتیی  و  کولتــووری  و  فیکــری  توانــای 

کۆمەڵایەتــی و بازرگانیــی لەبــارە بــۆ ڕووســیا لــە دەرەوەی وڵات24. هــەر لــە کۆنتێکســتی هێــزی 

نەرمــی ڕووســیادا، پێویســتە ئامــاژە بــە ئەنجوومەنــی نێودەوڵەتیــی هاونیشــتیمانییانی ڕووســیا 

بکەیــن کــە کارەکانــی ئاڕاســتەی ڕەوەنــدی ڕووســیا کــراوە و ئامانجــی پێکهێنــان و پێشخســتنی 

ڕەوەنــدی  یەکخســتنی  و  بەهێزکــردن  بــۆ  پەروەردەییــە  و  زانیــاری  و  کولتــووری  فەزایەکــی 

لــە دەرەوەی وڵات25.  ڕووســیا 

بــەڵام  گەشەســەندووە،  بــاش  ئاســتێکی  تــا  ڕووســیا  نەرمــی  هێــزی  دامەزراوەیــی  تــۆڕی 

پێکهێنانــی  لــە  بەشــدارن  کــە  دامەزراوانــە  ئــەو  دەستپێشــخەرییەکانی  و  چالاکــی  پێدەچێــت 

لــە دابەشــکردنی  بــە تایبەتــی  تــەواو هەماهەنــگ نەبــن،  لــە دەرەوە؛  وێنەیەکــی ئەرێنیــی وڵات 

هەماهەنگییــەش  ئــەو  نەبوونــی  دامــەزراوەدا.  ئــەو  یــان  ئــەم  نێــوان  لــە  بــوارەکان  و  ئــەرک 

هەندێــک جــار دەبێتــە هــۆی ئــەوەی کــە کاری ئــەو دامەزراوانــە سیســتماتیک نەبێــت و کەمتــر 

بێــت.  کاریگــەر 

	2 هێزی نەرمی ڕووسیا لە عێراق.

لــە پــاش ڕووخانــی دەســەڵاتی ســەددام حســێن لــە ســاڵی ٢٠٠٣، ڕووســیا دەســتی بــە 

بونیادنــاوەی پەیوەندییەکانــی لەگــەڵ عێراقــدا کــرد و وردە وردە خاڵــە بەهێــز و لاوەزەکانــی 

پێویســتی  بــە  ســەرەتا  بوونــەوە.  ڕوون  عێــراق  بــە  پەیوەندیــدار  ڕووســیا،  نەرمــی  هێــزی 

ڕووســیا  دەرەوەی  سیاســەتی  بنەڕەتییەکانــی  پرەنســیپە  لــەو  ئاوڕێــک  کورتــی  بــە  دەزانیــن 

بدەینــەوە و ئــەو تایبەتمەندییانــە بخەینــە ڕوو کــە دیپلۆماســیی ڕووســیا لــە وڵاتانــی دیکــە 

جیــا دەکاتــەوە. 

ڕێباز و پرەنسیپەکانی دیپلۆماسیی ڕووسیا لە پەیوەندی لەگەڵ عێراقدا.1	.2

دەکرێــت  عێراقــدا،  لەگــەڵ  پەیوەنــدی  لــە  ڕووســیا  دیپلۆماســیی  پرەنســیپەکانی  و  ڕێبــاز 

بکرێــت:  دابــەش  گرووپــدا  �ســێ  بەســەر 

١. ڕێباز و پرەنسیپە گشتییەکانی پەیوەندییەکانی نێوان ڕووسیا و دەوڵەتانی بیانی.

٢. ڕێبــاز و پرەنســیپی پەیوەندییەکانــی ڕووســیا لەگــەڵ ئــەو دەوڵەتانــەی پەیــڕەوی ئایینــی 

ئیســام دەکــەن. 

٣. ڕێباز و پرەنسیپە تایبەتەکان کە ناچنە چوارچێوەی گرووپی یەکەم و دووەمەوە.

   ڕێزگرتــن لــە ســەروەری و یەکپارچەیــی خاکــی وڵاتــان، ڕێزگرتــن و پابەندبــوون بــە یاســا 

ئاسای�شــی  بەهێزکردنــی  وڵاتــان،  ناوخــۆی  کاروبــاری  لــە  دەســتوەرنەدان  و  نێودەوڵەتییــەکان 

بەبــێ  نێودەوڵەتییــەکان  ململانــێ  چارەســەرکردنی  تیــرۆر،  بەرەنگاربوونــەوەی  و  نێودەوڵەتــی 

بەرژەوەندیــی  بنەمــای  لــە ســەر  پەیوەندییــە دووقۆڵییــەکان  پەرەپێدانــی  و  هێــز  بەکار‌هێنانــی 

بــە گرووپــی یەکەمــن26.  لــەو پرەنســیپانەن کــە ســەر  هاوبــەش و یەکســان، 

سیاســەتی  جددیــی  فاکتەرێكــی  ئیســام  کــە  ئاشــکرایە  دووەم،  گرووپــی  بــە  ســەبارەت 

ناوخۆیــی و دەرەکیــی ڕووســیای فیدراڵــە، هــەر بۆیــە دیپلۆماســیی ڕووســیا پرەنســیپی تایبەتــی 

دەکــەن.  ئیســام  ئایینــی  لــە  پەیــڕەوی  وڵاتانــەی  ئــەو  لەگــەڵ  پەیوەنــدی  بــۆ  داوە  پــێ  پــەرە 

یەکەمیــن و گرنگتریــن پرەنســیپ، ڕێزگرتنــە لــە ئیســام لــە ناوخــۆ و دەرەوەی ڕووســیا. هــەر 

چەنــدە بە�شــی یەکەمــی ئــەم پرەنســیپە پەیوەندیــی بــە سیاســەتی ناوخۆییــەوە هەیــە، بــەڵام 

پراکتیــک ئــەوە نیشــان دەدات کــە موســوڵمانان لــە سەرانســەری جیهانــدا هەســتیارن بەرانبــەر 

لــە  ئەمەشــمان  هاوباوەڕەکانیــان.  لەگــەڵ  دیاریکــراو  دەوڵەتێکــی  مامەڵەکردنــی  چۆنێتیــی  بــە 

موســوڵمانانی  بەرامبــەر  توندوتیژیانــەی  ئــەو  بەرامبــەر  ڕووســیا  موســوڵمانانی  هەڵوێســتی 

بــەدی کــرد27.  بــە ڕوونــی  میانمــار ئەنجــام درا، 

گوتــەی  بــە  ئیســامدا.  جیاوازەکانــی  ئاڕاســتە  لەگــەڵ  مامەڵەکردنــە  دووەم  پرەنســیپی 

زانــای ڕووســیا؛ س.ڤ. کورتونــۆڤ، لــە عێراقــدا دوو ئاڕاســتەی ســەرەکی )ئیســامی میانــڕەو  

میانــڕەو،  ئیســامی  بــە  لــە ســەر دەســەڵات دەکــەن. ســەبارەت  ئێرانــی( ململانــێ  ئیســامی  و 

لــە  و  بــووە  وەشــانێکی عەلمانیــی ئیســامی سیاســییە و ســەردەمانێک بزووتنەوەیەکــی بەهێــز 

وەشــانی  پاشەکشــەدایە.  لــە  ئەمــڕۆ  بــەڵام  دەکــرا،  پشــتیوانی  ســۆڤیەتەوە  یەکێتیــی  لایــەن 

ئێرانیش، نەیاری ڕووسیا نییە و بەهێزبووونی لە عێراقدا مەتر�سی لە سەر بەرژەوەندییەکانی 

نــاکات28.  دروســت  ڕووســیا 

گرووپــی ســێیەم، ڕێبــاز و پرەنســیپی تایبــەت لــە پەیوەنــدی لەگــەڵ عێراقــدا. عێــراق وەک 

لــە کاتــی جێبەجێکردنــی ئامانجەکانــی  هــەر دەوڵەتێــک تایبەتمەندیــی جیاکــەرەوەی هەیــە و 

سیاســەتی دەرەەوەی ڕووســیادا پێویســتە بەهەنــد وەربگیرێــن. 

کــوردە.  جوداخوازیــی  فاکتــەری  عێــراق،  بــە  ســەبارەت  جیاکــەرەوە  تایبەتمەندیــی 

بــە  لــە عێــراق دەســەڵاتێکی خۆبەڕێوەبــەری و ســوپای تایبــەت  ئاشــکرایە کــە کــوردەکان 

خۆیــان هەیــە. ســەرەڕای ئــەوەی هەرێمــی کوردســتان بەشــێکە لــە عێــراق، بــەڵام چەندیــن 

کێشــە لــە نێــوان حکومەتــی ناوەنــد و هەرێــم هەیــە، بــە تایبەتــی کێشــەکانی وزە و ناوچــە 

ناکۆکیلەســەرەکان، کــە تــا ئێســتا چارەســەر نەکــراون. سیاســەتی ڕووســیا پەیوەندیــدار 

بەمــە، پابەندبوونــە بــە دەســتوەرنەدان لــە کاروبــاری ناوخۆیــی عێــراق. بــە لای مۆســکۆوە، 

خواســتی  بــە  و  دانوســتاندن  ڕێــگای  لــە  تەنیــا  دەبێــت  بــدات  ڕوو  گۆڕانکارییــەک  هــەر 

هاوبە�شــی هەولێــر و بەغــداد بێــت29. ڕووســیا لــە پەیوەندییەکانــی نێــوان عێــراق و هەرێمــی 

کوردســتان، هەوڵــی پاراســتنی هاوســەنگی و پەیوەندییەکــی بــاش لەگــەڵ هــەردوو لایەنــدا 

هەیــە،  بەغــداد  لــە  ڕووســیا  باڵوێزخانــەی  ئــەوەی  ســەرەڕای  دەبینیــن  وەک  دەدات. 

کونســوڵخانەی گشــتیی ڕووســیا لــە هەولێــر هەیــە و نوێنەرایەتیــی حکومەتــی هەرێمیــش لــە 

ڕووســیا لــە کاردایــە.

2.	1 بوارەکانی هێزی نەرمی ڕووسیا لە عێراق .

لــە دوو دەیــەی ڕابــردوودا، لەگــەڵ گەشەســەندنی پەیوەندییەکانــی ڕووســیا و عێــراق بــە 

تایبەتــی لــە بــواری وزە و ســەربازیدا و لــە پاشــخانی ڕووداوەکانــی ســووریادا، کۆمەڵگــەی عێراقــی 

زیاتــر ئاشــنای ڕووســیا کــرد و کولتــووری ڕووســیا بــووە جێگــەی ســەرنجی عێراقییــەکان و لــەو 

نێوەندەشــدا زمانــی ڕوو�ســی وەک یەکێــک لــە ئامرازەکانــی کارلێکــی نێــوان ئــەو دوو وڵاتــە ڕۆڵــی 

کاریگــەری خــۆی دەگێڕێــت و لێــرەدا بــە پراکتیکــی با�ســی دەکەیــن.

1.2.2. زمان و پەروەردە 

ڕووســیا لــە ڕێگــەی چەنــد بــەش و ناوەندێکــەوە هەوڵــی بڵاوکردنــەوە و بەهێزکردنــی پێگــەی 

نێــو خوێنــدکاران و  توێــژی خوێنــدەواری عێراقــدا دەدات. بە�شــی زمــان و  لــە  زمانــی ڕوو�ســی 

ئەدەبی ڕوو�سی لە زانکۆی بەغداد لەم ڕووەوە ڕۆڵی پێشەنگی خۆی دەگێڕێت. ئێستا لە بە�شی 

ئاماژەپێکــراودا )٥٠( مامۆســتا، لــە نێویانــدا �ســێ پڕۆفیســۆر و چەنــد مامۆســتایەکی هەڵگــری 

بڕوانامــەی ماســتەر و دکتــۆرا کار دەکــەن. لــە هەمــان کاتــدا، )٣١٠( فێرخــواز وانــە دەخوێنــن و 

هەفتانــە ٣٩ بابەتــی جیــاواز وەردەگــرن. پڕۆگرامەکــە ڕێزمــان، نووســین، خوێندنــەوە، ئەدەبــی 

ڕوو�ســی، وەرگێــڕان... هتــد؛ لەخــۆی دەگرێــت30.

دەزگای چــاپ و بڵاوکردنــەوەی ›‹دار ئەلمەئومن‹‹یــش، ناوەندێکــی دیکــەی لێکۆڵینــەوە و 

لــە ژێــر سەرپەرشــتیی وەزارەتــی ڕۆشــنبیریی عێراقــدا کار  بەرەوپێشــبردنی زمانــی ڕووســییە کــە 

دەکات. کار لــە ســەر وەرگێڕانــی ئەدەبــی منــداڵان و بابەتــی دیکــە لــە ڕووســییەوە بــۆ عەرەبــی 

دەکات31. لــە ســاڵی ٢٠١٨، بە�شــی زمانــی ڕوو�ســی لــە زانکــۆی ســامەڕا لــە پارێــزگای ســەڵاحەدین 

کرایــەوە کــە ٢٠ خوێنــدکاری وەرگــرت و خاوەنــی شــەش مامۆســتایە. بەشــێكی هاوشــێوە لــە 

زانکــۆی واســیت کرایــەوە، بــەڵام بــە هــۆی نەبوونــی ســتافی پێویســت بەشــەکە هەڵپەســێردرا. 

ســەرۆکایەتیی زانکــۆی ســلێمانییش لــە هەرێمــی کوردســتان، خواســتی خۆیــان بــۆ کردنــەوەی 

بە�شــی زمانــی ڕوو�ســی لــە زانکۆکەیــان دووپــات کردووەتــەوە32. لــە چەنــد ســاڵی ڕابــردوودا ژمــارەی 

خوازیارانــی خوێنــدن لــە ڕووســیا بــەردەوام لــە بەرزبوونەوەدایــە، بــۆ نموونــە لــە ســاڵی ٢٠١٧؛ 

نزیکــەی ١٩٠٠ کــەس بــوو، بــە ڕێــژەی لــە ١٠٪ زیاتــر لــە ســاڵی پێشــتر. هــەر لــە هەمــان ســاڵدا،  

فیــدراڵ، ١٦٧ خوێنــدکاری  بــاڵای ڕووســیای  و خوێندنــی  زانســت  وەزارەتــی  پشــکی  لــە ســەر 

عێراقــی بــۆ خوێنــدن ڕەوانــەی ڕووســیا کــران.  بــە گشــتی بــە پێــی ئامــارەکان و بــە گوتــەی ســێرگێی 

لاڤــرۆڤ وەزیــری دەرەوەی ڕووســیای فیــدراڵ، لــە میانــەی ســەردانەکەی بــۆ عێــراق لــە شــوباتی 

٢٠٢٣، ٤٢٠٠ خوێنــدکاری عێراقــی لــە زانکۆکانــی ڕووســیا دەخوێنــن و پلانیــش هەیــە کــە ژمــارەی 

ئامــاژەی  لاڤــرۆڤ  بکرێــت.  زیــاد  کور�ســی   ٢٦٠ بــۆ   ٢٠٠ لــە  خوێنــدن  بێبەرامبــەری  کورســیی 

بەوەش کرد کە گرووپێکی ٦٠ کە�ســی لە کارمەندانی وەزارەتی دەرەوەی عێراق، ســاڵی ٢٠٢١، 

لــە ئەکادیمیــای دیپلۆماســیی وەزارەتــی دەرەوەی ڕووســیا وەرگیــراون و پڕۆســەکە بــۆ ســاڵانی 

داهاتــووش بــەردەوام دەبێــت.  جێگــەی باســە پســپۆڕییەکانی ئەندازیــاری و پزیشــکی لــە نێــو 

خوێنــدکارە عێراقییەکانــدا خواســتێکی زۆریــان لــە ســەرە33. 

   ســەرەڕای ئــەوەی چەنــد بەشــێکی زمانــی ڕوو�ســی لــە زانکۆکانــی عێــراق  کراونەتــەوە و تــا 

ئاســتێکی بــاش پێگــەی زمانــی ڕوو�ســی لــە عێــراق ڕوو لــە بەهێزبوونــە، بــەڵام لەگــەڵ ئەوەشــدا 

کێشــەکانی بــەردەم ئــەم پڕۆســەیە کــەم نیــن و ئــەو بــەش و ناوەندانــەی ئاماژەمــان پــێ کــردن 

لــە کەمیــی کتێبــی خوێندنــی  کــە خــۆی  بنەڕەتییــەوە دەناڵێنیــن  بەدەســت چەنــد کێشــەیەکی 

زمانــی ڕوو�ســی، فەرهەنگــی ئەلکترۆنــی، ســەرچاوەی بینــراو، نەبوونــی مامۆســتا و کادری شــارەزا 

دەبینێتــەوە، بــە تایبەتــی کــە هەندێــک لــە ســتافی مامۆســتایان ئەزموونــی خوێندنــی ڕووســیایان 

تــا ئێســتا ناوەندێکــی کولتووریــی ڕوو�ســی-عێراقی  ئــەو ناوەنــدە فەرمییانــە،  لــە دەرەوەی  نییــە. 

بــە زمــان و  بــۆ نموونــە هاوشــێوەی ڕۆس سەترودنیچێســتڤە، کــە هاوڵاتییانــی عێــراق  نییــە، 

کولتــووری ڕووســیا ئاشــنا بــکات و چالاکیــی جۆراوجــۆر لــەو بارەیــەوە ڕێــک بخــات، ئەمــە جگــە 

ئێســتا  تــا  ناوەنــدە فەرمییانــە،  ئــەو  لــە دەرەوەی  و تەکنیکییەکانــی دیکــە.  لــە گرفتــە دارایــی 

ناوەندێکــی کولتووریــی ڕوو�ســی-عێراقی نییــە، بــۆ نموونــە هاوشــێوەی ڕۆس سەترودنیچێســتڤە 

کــە هاوڵاتییانــی عێــراق بــە زمــان و کولتــووری ڕووســیا ئاشــنا بــکات و چالاکیــی جۆراوجــۆر لــەو 

بارەیــەوە ڕێــک بخــات. 

   وەک پێشــتر ئاماژەمــان پــێ کــرد، پــەروەردە و زمــان لــە ئامــرازە کاریگەرەکانــی هێــزی نەرمــن 

و ڕووســیاش لــەم ڕووەوە درێغیــی نەکــردووە. ســەبارەت بــە عێراقیــش، ئاشــکرایە کــە بەهێزبوونــی 

ڕووســیا لــە بــازاڕی جیهانیــی وزە و کایــەی ســەربازی-تەکنیکی و ئابــووری، خواســتی خوێندکارانــی 

لــەوەی  جگــە  ئەمــە  کــردووە،  زیاتــر  ڕووســیا  لــە  خوێنــدن  و  ڕوو�ســی  زمانــی  فێربوونــی  بــۆ  عێراقــی 

تایبەتــی دوای ڕووداوەکانــی ســووریا،  بــە  ناوچەکــەدا،  لــە  کــە هەژمــوون و باڵادەســتیی ڕووســیا 

بــەردەوام لــە فراوانبووندایــە و ئەمــەش لای خۆیــەوە کاریگەریــی خــۆی دانــاوە و ڕووســیا لــە ڕێگــەی 

نێــو نوخبــە و  لــە  بــۆ خــۆی  پــەروەردە و زمــان و ئەدەبــەوە دەیەوێــت وێنەیەکــی ئەرێنــی و بابەتــی 

کۆمەڵگــەی عێراقــی بــە گشــتی پێــک بهێنێــت. 

3.2.2. بازرگانی و وزە

خۆیــان  خواســتی  عێــراق  دەســەڵاتدارانی  ئەمەریــکا،  کاریگەریــی  و  هەژمــوون  ســەرەڕای 

بــۆ پەرەپێدانــی پەیوەندییــە بازرگانــی و ئابورییەکانیــان لەگــەڵ ڕووســیا ڕاگەیانــدووە. ئەگــەر 

دەیــەی ڕابــردوو بــە نموونــە وەربگریــن، ئــەوا پەرەپێدانــی پەیوەندییــە بازرگانــی و ئابوورییەکانــی 

نێوان هەردوو وڵات ســاڵ لە دوای ســاڵ لە گەشەســەندندایە و  قەبارەی ئاڵوگۆڕی بازرگانی 

ئاســتی  لــە  ئەمــە  کــە  ئاســتیدا گەیشــتە ١٥٠ ملیــۆن دۆلار،  بەرزتریــن  لــە  لــە ســاڵی ٢٠١١دا 

خواســتی ســەرکردایەتیی هیــچ کام لــەو وڵاتانــەدا نەبــوو34. 

و  بازرگانــی  هاوکاریــی  ســەرەکییەکانی  بــوارە  ســۆڤیەتەوە  ســەردەمی  لــە  هــەر  پێیــەی  بــەو 

ئابووریــی نێــوان هــەردوو وڵات کۆمپلێک�ســی ســەربازی-تەکنیکی و وزە بــووە، دەســەڵاتدارانی 

دەدەن.  بوارانــەدا  لــەو  پەیوەندییــەکان  پەرەپێدانــی  بــە  بایــەخ  بــە  زیاتــر  بەغــداد  و  مۆســکۆ 

هــەر بۆیــە لــە مانگــی تشــرینی یەکەمــی ٢٠١٢، ژمارەیــەک گرێبەســت بــۆ دابینکردنــی کەلوپەلــی 

ســەربازیی ڕووســیا بــۆ عێــراق بــە بەهــای ٤ ملیــار و ٢٠٠ ملیــۆن دۆلار واژۆ کــران35. 

لــە کەرتــی وزەشــدا هەلومەرجێکــی لەبــار بــۆ کارکردنــی کۆمپانیــا ڕووســییەکان ڕەخســێنراوە. 

بــە هــۆی کەمیــی تێچــووی کارکــردن، کێڵگــە نەوتییەکانــی عێــراق بوونەتــە جێگــەی ســەرنجی 

کۆمپانیــا ڕووســییەکان و بەمــەش کۆمپانیاکانــی وەک )لــوک ئۆیــڵ، بــاش نێفــت و ڕۆس نێفــت( 

ســەرمەیەکانی خۆیــان بــۆ پەرەپێدانــی ئــەو کێڵگانــە خســتووەتە گــەڕ. کۆمپانیاکانــی لــوک ئۆیــڵ 

و گازپــرۆم توانیویانــە چەنــد تەندەرێــک بــۆ گــەڕان و پەرەپێدانــی کێڵگــە نەوتییــەکان لــە عێــراق 

و هەرێمــی کوردســتان وەربگــرن. 

کۆمپانیاکانــی  بەشــداریی  وزە،  کەرتــی  پەیوەندییەکانــی  پەرەپێدانــی  لــە  گرنــگ  قۆناغێکــی 

نــەوت و گازی ڕووســیا دەبێــت لــە پڕۆژەکانــی گەڕانــی جیۆلۆجــی و پەرەپێــدان و بەرهەمهێنانــی 

گازی سروشــتی لــە عێراقــدا. لــەم دواییانــەدا ســەرکردایەتیی عێــراق هەنــگاوی گــەورەی نــاوە بــۆ 

گەشــەپێدانی کێڵگەکانــی گازی سروشــتی. بــە مەبەســتی گەڕانــی جیۆلۆجــی و گەشــەپێدان و 

ئــارەزووی ڕاکێشــانی کۆمپانیــای  لــە کێڵگــەی مەنســوورە، لایەنــی عێراقــی  بەرهەمهێنانــی غــاز 

›‹گازپــرۆم نێفــت‹‹ دەکات وەک سەرپەرشــتیارێکی ئەگەریــی ئــەم پڕۆژەیــە، بــە لەبەرچاوگرتنــی 

لێهاتوویــی و ئەزموونــی کەڵەکەبــووی، کۆمپانیــا ڕووســییەکە لــە ئێســتادا تاوتوێــی مەرجەکانــی 

بەشــداریکردنی لــەو پڕۆژەیــە دەکات36. 

ســێکتەرەکانی  لــە  دووقۆڵییەکانــە  پەیوەندییــە  گەشــەپێدانی  خوازیــاری  عێراقــی  لایەنــی 

و  کۆمەڵایەتــی  ژێرخانــی  و  گواســتنەوە  کارەبــا،  پیشەســازیی  لــە  تایبەتــی  بــە  دیکەشــدا، 

ڕوو�ســی  لایەنــی  عێــراق،  داواکاریــی  ســەر  لــە  لــەوەش،  جگــە  دیکــەش.  پیشەســازییەکانی 

بــکات.  زیــاد  خۆراکییەکانیــش  و  کشــتوکاڵی  بەرهەمــە  هەنــاردەی  قەبــارەی  دەتوانێــت 

زەیتــی گوڵەبــەڕۆژە، ئــارد، گەنــم و جــۆ؛ لــە نێــو ئــەو بەرهــە کشــتوکاڵییانەی ڕووســیان کــە 

لــە عێــراق خواســتیان لــە ســەرە. هەروەهــا بــازاڕی عێــراق زۆر پێویســتی بــە ئالیکــی ئــاژەڵ هەیــە و 

خواست لە سەر گۆشتی پەلەوەریش زیادی کردووە. بە پێی ڕاپۆرتی دەزگای گومرگی فیدراڵیی 

ڕووســیا، تایبــەت بــە ئامــاری بازرگانیــی دەرەکیــی ڕووســیا لەگــەڵ عێــراق، هەناردەکردنــی دار و 

ئــەو بەرهەمانــەی لێــی دروســت دەکرێــت، بــەراورد بــە ســاڵی ٢٠١٩ بــە ڕێــژەی لــە ١٥٪ زیــادی 

لــە ســاڵی ٢٠٢١.   بــۆ ٣١ ملیــۆن دۆلار  لــە ســاڵی ٢٠١٩  لــە ٢٦،٥ ملیــۆن دۆلار  کــردووە. واتــە 

هەناردەکردنی کانزا ئاسنییەکان بە ڕێژەی ٤٣٪ زیادی کردووە )١٤،٩ بۆ ٢١،٤ ملیۆن دۆلار(. 

هەناردەی ئامێر و ئامێرە کارەباییەکان )ئامێرە پزیشــکییەکان، کەرەســتەی پیشەســازیی نەوت 

و گاز و پارچە یەدەگەکانیان( بە ڕێژەی ٣٥٪ زیادی کردووە37. لەم دواییانەدا سەرکردایەتیی 

هەندێــک  پڕۆسێســکردنی  بــۆ  ناوخۆییــەکان  توانــا  پەرەپێدانــی  بــۆ  خــۆی  سیاســەتی  عێــراق 

بەرهەمــی کشــتوکاڵی چــڕ کردووەتــەوە، وەک دانەوێڵــە، زەیتــی ڕووەکــی، شــەکری خــاو و... هتــد. 

لــەم بوارەشــدا ڕووســیا دەتوانێــت بەشــداریی چالاکــی هەبێــت، بــە تایبەتــی لــە دروســتکردنی 

ســایلۆ گــەورەکان و دابینکردنــی ئامێــر و بونیادنانــی ژێرخانــی کشــتوکاڵی. 

تایبەتــی  بــە  وڵاتــە،  هــەردوو  نێــوان  هاوبەشــێتیی  گرنگــی  بوارێکــی  کارەبــاش  کەرتــی 

لایــەن  لــە  کــە  کارەبــا  وزەی  بەرهەمهێنانــی  دامەزراوەکانــی  لــە  کارکــردن  دەســتپێکردنەوەی 

وێســتگەی  وەکــوو  عێــراق،  بــۆ  گرنگــن  ســتراتیژییەوە  ڕووی  لــە  و  نەکــراون  تــەواو  ڕووســیاوە 

کارەبــای  وێســتگەی  ئەلیوســفیە،  گەرمــی  کارەبــای  وێســتگەی  ئەلخەرتــا،  گەرمــی  کارەبــای 

گەرمــی دیبیــس و وێســتگەی کارەبــای ئــاوی ئەلعادەیــم لــە ئەرکــی لەپێشــینەن بــۆ ڕووســیا و 

عێــراق. بــە هــۆی هەڵوەشــاندنەوەی گرێبەســتەکانی پێشــوو لەگــەڵ کۆمپانیــا ڕووســییەکانی 

جێبەجێــکاری ئــەم پڕۆژانــە و ئەنجامنەدانــی گرێبەســتی نــوێ، ئاســۆی کارکــردن لــەو وێســتگانە 

نییــە38.  ڕوون 

لە بواری پزیشکی و دەرمانیشدا، ڕووسیا هاوکارێکی گرنگی عێراقە و وەک تێبینیمان کرد 

لــە ســەردەمی پەتــای کۆرۆنــادا ڤاکســینی ڕووســیا لــە عێــراق تۆمــار کــرا و ئــەو وڵاتــە ئامادەیــی 

لەگــەڵ  هاوبەشــێتی  پەرەپێدانــی  هەروەهــا  دا.  نیشــان  عێــراق  بــۆ  ڤاکســین  دابینکردنــی  بــۆ 

بەرهەمهێنەرانــی ڕووســیا بــۆ دابینکردنــی دەرمــان و ئامێــرە پزیشــکییەکان؛ بوارێکــی ئایندەییــە 

و کۆمپانیــا ڕووســییە تایبەتمەنــدەکان ئامادەیــی خۆیــان بــۆ خســتنەگەڕی ســەرمایەکانیان لــەو 

بــوارەدا دەربڕیــوە، بــە تایبەتــی لــە دوای لابردنــی ئــەو بەربەســتانەی بــە هــۆی پەتــای کۆرۆنــاوە 

دانرابــوون39. 

بــە  بێــت.  بانکــی  و  دارایــی  کەرتــی  هاوکاریــی  دیکــە  ئومێدبەخ�شــی  بوارێکــی  ڕەنگــە 

لــە عێــراق، هاوبەشــە عێراقییــەکان ئامادەیــی خۆیــان  لەبەرچاوگرتنــی پلانــی نیشــتمانیی دراو 

دەردەبــڕن بــۆ ڕەچاوکردنــی بەشــداریکردنی کۆمپانیــای ›‹گۆزنــاک جــەی ئێــس �ســی ڕوو�ســی‹‹ لــە 

جێبەجێکردنــی پــڕۆژەی دەرکردنــی پــارە و دراوی نــوێ. بــۆ زیاتــر قووڵکردنــەوەی پەیوەندییــە 

بازرگانــی و ئابوورییەکانــی ڕووســیا و عێــراق، پێدەچێــت باشــتر بێــت کــە چالاکانەتــر ئامرازەکانــی 

بارودۆخــی  لــە  لــەوەش،  بخرێــن. جگــە  وەگــەڕ  نادارایــی   و  دارایــی  پشــتیوانیی هەناردەکردنــی 

ئێســتادا گرنگــە میکانیزمــەکان بــۆ پشــتگیریی دارایــی و بانکیــی گرێبەســتەکان بــە بەکارهێنانــی 

کەناڵەکانــی پەیوەندیــی نێــوان بانکــی بەدیــل بــۆ ســویفت و بەبــێ بەشــداریکردنی توخمەکانــی 

بــەر40.  بانکیــی ئەمەریــکا؛ بگیرێنــە  سیســتمی 

وەک تێبینیمان کرد، ڕووسیا چالاکانە وەبەرهێنان لە کەرتی نەوت و گازی عێراق دەکات. 

کۆمپانیــا ڕووســییەکان گرێبەســتی گــەورە دەکــەن بــۆ پەرەپێدانــی کێڵگــە نەوتــی و گازییــەکان. 

و  بەرهەمهێنــان  ژێرخانــی  مۆدێرنکردنــی  و  بنیاتنانــەوە  ســەرقاڵی  ڕووســییەکان  کۆمپانیــا 

گواســتنەوەی نەوت و گازن، ئەمەش دروســتکردنی بۆری و پاڵاوگەی نەوت و دامەزراوەکانی 

تریــش دەگرێتــەوە كــە لای خۆیــەوە یارمەتیــدەرە بــۆ بەهێزکردنــی پەیوەندییــە ئابوورییــەکان و 

کاریگەریــی ڕووســیا لــە کەرتــی وزەی عێراقــدا زیــاد دەکات. 

لــە بــواری کشتوکاڵیشــدا، ڕووســیا بڕێکــی بەرچــاو دانەوێڵــە و بەرهەمــە کشــتوکاڵییەکانی 

دەســتەبەرکردنی  بــۆ  یارمەتیــدەرن  پێداویســتییانە  ئــەم  دەکات.  دابیــن  عێــراق  بــۆ  دیکــە 

ئاسای�شــی خۆراکــی وڵاتەکــە و دروســتکردنی وێنەیەکــی ئەرێنــی لــە ڕووســیا وەک هاوبەشــێکی 

لــە  کەرتەیــە  ئــەو  پەرەپێدانــی  با�شــی  هاوکارێکــی  ڕووســیا  لــەوەی  جگــە  ئەمــە  متمانەپێکــراو. 

عێراقیشــدا.  ناوخــۆی 

عێــراق  ناوخۆیــی  کاروبــاری  لــە  دەســتوەرنەدان  پەرەنســیپی  بــە  پابەندبــوون  بــە  ڕووســیا 

جیاوازەکانــدا  بــوارە  لــە  دەدات  هــەوڵ  هاوســەنگ،  و  بابەتــی  پەیوەندییەکــی  دامەزراندنــی  و 

پەیوەندییەکانــی لەگــەڵ عێراقــدا پــەرە پــێ بــدات، ئەمــەش هــەر لــە زمــان و پــەروردەوە تــا وزە و 

ئابــووری و بازرگانــی دەگرێتــەوە. ڕووســیا لــە ڕێگــەی ئــەو بوارانــەوە هــەم دەیەوێــت کاریگەریــی 

خۆی لە عێراق زیاتر بکات،  هەم وێنەیەکی ئەرێنی بۆ خۆی دروست بکات و ئەو بۆچوونەش 

کاڵ بکاتــەوە کــە پێــی وایــە عێــراق ناوچــەی هەژموونــی ئەمەریکایــە. هــەر بۆیــە بــە بۆچوونــی ئێمە، 

لــە داهاتــوودا، پەیوەندییەکانــی ڕووســیا و عێــراق زیاتــر فــراوان دەبــن و ئامادەیــی سیا�ســی و 

ســەربازیی ڕووســیا لــە ناوچەکــە زیاتــر ڕێگــە خــۆش دەکات بــۆ بــوون و کاریگەریــی کولتــووری و 

ئابووریــی ئــەو وڵاتــە لــە عێراقــدا. 

دەرئەنجام

١. ڕووسیا بە شێوەیەکی بەرچاو هەوڵی بەهێزکردنی 

یــەک  پلــەی  بــە  و  دەدات  عێــراق  لــە  خــۆی  کاریگەریــی 

وزە  کەرتەکانــی  لــە  ســەرمایە  بەگەڕخســتنی  ڕێگــەی  لــە 

تەکنیکی-ســەربازی،  دواتــر  و  بازرگانــی  و  کشــتوکاڵ  و 

پــێ  پــەرە  عێــراق  لەگــەڵ  دووقۆڵییەکانــی  پەیوەندییــە 

دەدات. 

٢. ڕووســیا لــە ڕێگــەی هێــزی نەرمــەوە هــەوڵ دەدات 

عێراقــی  نوخبــەی  چــاوی  لــە  خــۆی  بــۆ  ئەرێنــی  وێنەیەکــی 

جیاوازەکانــی  ئامــرازە  ئەمــەش  بــۆ  و  بــکات  دروســت 

دەهێنێــت. بــەکار  میدیــا  و  کولتــوور 

٣. لــە ڕێگــەی پــەروەردە و زمانــەوە، ڕووســیا چالاکانــە 

پــەرە بــە کولتــووری خــۆی و بەهێزکردنــی پێگــەی زمانــی 

ڕوو�ســی لــە عێراقــدا دەدات. بوونــی چەنــد بەشــێکی زمانــی 

ڕوو�ســی لــە زانکۆکانــی عێــراق و پێدانــی کورســیی خوێنــدن 

ئــەو  گەواهیــدەری  عێراقــی،  خوێندکارانــی  بــە  ســاڵانە 

ڕاســتییەن.  

پرەنســیپی  بــە  پابەندبــوون  بــە  ڕووســیا،   .٤

دەســتتێوەرنەدان لــە کاروبــاری ناوخۆیــی عێــراق، هەوڵــی 

داوە پەیوەندییەکــی دیپلۆماســیی یەکســان و هاوســەنگ 

دابمەزرێنێــت.  کوردســتان  هەرێمــی  و  عێــراق  لەگــەڵ 

پێشنیار و ڕاسپاردە

تواناکانــی  لــە  ســوود  دەتوانێــت  داهاتــوودا،  لــە  پەیوەندییەکانــی  پەرەپێدانــی  بــە  عێــراق،   .١

ڕووســیا لــە بــوارە جیــاوازەکان وەربگرێــت. ئاشــکرایە کــە ڕووســیا زلهێزێکــی جیهانییــە و لــە بــواری 

ســەربازی، ئابــووری و کشــتوکاڵ لــە وڵاتانــی پێشــەنگی جیهانــە. هــەر بۆیــە عێــراق دەتوانێــت ســوود 

لــە ئەزمــوون و تەکنەلۆژیــا و دەرفەتەکانــی زیادکردنــی بازرگانــی لەگــەڵ ڕووســیادا وەربگرێــت. 

٢. سەرکەوتنی پڕۆگرامە ڕۆشنبیری و پەروەردەییەکانی ڕووسیا لە عێراق،  وەک ڕاکێشانی 

لــە دروســتبوونی  دەبێــت  بەشــدار  زانکۆکانــی ڕووســیا،  لــە  بــۆ خوێنــدن  خوێندکارانــی عێراقــی 

ڕوانگەیەکــی ئەرێنــی بەرامبــەر بــە ڕووســیا لــە نێــو گەنجانــی عێراقــدا، ئەمــەش وێنەیەکــی ئەرێنــی 

نەرمــی  پاڵنەرەکانــی هێــزی  و  ئامانــج  لــە  کــە یەکێکــە  لــە دەرەوە  بــۆ ڕووســیا دروســت دەکات 

ڕووســیا لــە ئێســتادا. لایەنــی ڕوو�ســی دەبێــت بایەخــی زیاتــر بــەم بــوارە بــدات و دەرفەتــی زیاتــر 

بــۆ خوێندکارانــی عێراقــی بڕەخســێنێت. هــاوکات لــە ڕێگــەی کارئاســانیی پێدانــی ڤیــزا و مانــەوە 

لــەو وڵاتــەدا، ڕووســیا دەبێــت هەندێــک لــە ڕێــکارە ڕۆتیینیــەکان هەڵبگرێــت تــا زیاتــر ســەرنجی 

خوێندکارانــی عێراقــی ڕابکێشــێت.

بــکات،  زیاتــر  عێــراق  لــە  خــۆی  پەروەرردەیــی  و  کولتــووری  کاریگەریــی  ئــەوەی  بــۆ  ڕووســیا   .٣

پێویســتە لقــی زانکــۆ بەناوبانگەکانــی ڕووســیا لــە شــارە پێشــکەوتووەکانی عێــراق بکاتــەوە، وەک لقــی 

زانکــۆی ئەمەریکــی لــە ســلێمانی و دهــۆک. جگــە لــەوە، دەبێــت ناوەنــد و بنکــەی فەرهەنگــی بکاتــەوە 

کــە بتوانــن پــەرە بــە کولتــووری ڕووســیا بــدەن لــە عێراقــدا، بەتایبەتییــش لــە ئێســتادا زۆر گرنگــە 

دەستپێشــخەریی کردنــەوەی لقــی ›‹ڕۆس سەترودنیچێســتڤە و ڕووســکی میــر‹‹ لــە عێــراق بــکات. 

٤. لایەنێکــی دیکــە، پەرەپێدانــی کەرتــی گەشــتیارییە و ڕووســیا لــەم ڕووەوە وەک وڵاتێکــی 

نێــو  لــە  زۆر  خواســتێکی  بێگومــان  دەکرێــت.  تەماشــا  عێراقییەکانــەوە  لایــەن  لــە  داخــراو 

بــەڵام  بــۆ ڕووســیا هەیــە،  بــە مەبەســتی گەشــتیاری  بــۆ ســەردان و  هاونیشــتمانییانی عێراقــی 

بــە هــۆی مــەرج و یاســاکانی ڕووســیا بــۆ پێدانــی ڤیــزای گەشــتیاری، ئــەم کەرتــە وەک پێویســت 

نەبووژاوەتــەوە و حکومەتــی ڕووســیا پێویســتە پێداچوونــەوە بــە یاســاکانی لــەم بــوارەدا بــکات. 

لــە  تەنهــا  هــەردوو وڵات  نێــوان  ڕاســتەوخۆی  ئاســمانیی  کــە گەشــتی  ئــەوەی  ئەمــە ســەرەڕای 

بەغــداد بــۆ مۆســکۆیە و لــە هەفتەیەکــدا تەنهــا چەنــد گەشــتێکە. 

بەرایی

بــەو مانایــەی  لــە جيهانــدا.  لــە ئێســتادا کۆنتريــن و بەتەمەنتريــن دەوڵەتــی زلهێــزە  ڕووســيا 

پێگەیــەی  ئــەو  ئەمــڕۆ  تــا  کــەم،  تــا  زۆر  زلهێــز،  دەوڵەتێکــی  دەبێتــە  )٨١(ەوە  ســەدەی  لــە 

بەردەوامــە )لــە ســەردەمی ســۆڤيەت ســوپەرپاوەر بــوو(. هيــچ کام لــە دەوڵەتــە زلهێزەکانــی تــری 

ئەمــڕۆی جيهــان ئــەو تەمەنــە زۆرەیــان نييــە. بــە درێژایــی ئــەو �ســێ ســەدەیە، ئــەم دەوڵەتــە ڕۆڵ 

و گەورەکانــی جيهــان.  لــە هاوکێشــە گرنــگ  زۆرێــک  لــە  و هەیــە  ديــاری هەبــووە  کاريگەریــی  و 

ڕووســيا،  ســتراتيژی  و  سياســەت  ســەرەکييەکانی  پاڵنــەرە  و  پایــە  دياريکردنــی  و  تێگەيشــتن 

لــە هاوکێشــە سياســييەکان کــە  لــە زۆرێــک  لــەو زلهێــزە و  بــۆ تێگەيشــتن  هاوکاريمــان دەکات 

ڕووســيا تيايــدا بەشــدارە. لــەم توێژینەوەیــەدا ئامــاژە بــە دوو پایــەی ســەرەکیی هێــز و ســتراتيژ و 

سياســەتی دەرەوەی ڕووســيا كــراوە، كــە ئەوانيــش ســتراتيژ و فکــری ڕووبەڕووبوونــەوەی هێــزە 

دەرياییــەکان )پێشــتر بەريتانيــا و پاشــان ئەمەريــکا و ناتــۆ(، هەروەهــا پاڵنــەر و ئامــرازی وزە 

)گازی سروشــتی و نەوت(یــە. ئــەم دوو پایــە و پاڵنــەرە تەفســيری بەشــێکی زۆری سياســەت و 

جووڵــە و ڕەفتارەکانــی ڕووســيا دەکــەن لــە سياســەتی نێودەوڵەتیــدا. بایەخــی زياتــر بــە فکــر و 

ســتراتيژی »ڕووبەڕووبوونــەوەی هێــزە دەرياييــەکان« دەدرێــت، کــە چەمکێکــی گرنگــی نــاو کایــەی 

جيۆپۆلەتيکــە.

پێگەی ڕووسیا لە ململانێ جیۆسیاسی-

ئیکۆنۆمییەکاندا

د. ڕەنج نەوزاد

 پسپۆڕی پەیوەندییە نێودەوڵەتییەکان

پێگەی ڕووسیا لە ململانێ جیۆسیاسی-

ئیکۆنۆمییەکاندا

ڕووسیا و تیۆری جیۆپۆلەتیک

لــە  یەکێــک  نێودەوڵەتييــەکان،  پەيوەندييــە  و  دەوڵەتــان  سياســەتی  لــە  تێگەيشــتن  بــۆ 

پەيوەندييــە  و  سياســييەکان  زانســتە  تيۆرييەکانــی  لــە  بريتييــە  گرنگــەکان  هــەرە  ئامــرازە 

نێودەوڵەتييەکان، بە تايبەت تيۆرييەکانی جيۆپۆلەتيک. بە گشتی ئەم تيۆرييانە لە ئەنجامی 

چاودێريکــردن و تێبينیکردنــی ڕەفتــار و سياســەتی دەوڵەتانــەوە ســەرچاوەیان گرتــووە. ســەرەتا 

تێگەيشــتن و  بــۆ  ئــاراوە  دێنــە  تيۆرييــەکان  پاشــان  ئاکتــی دەوڵەتــان هەیــە،  و  واقــع و ڕەفتــار 

ئەنجــام  لــە واقعــدا  کــە  ئاکــت و ڕەفتارانــەی  ئــەو  شــيکردنەوە و پۆلێنکــردن و چەمکاندنــی 

دەدرێــن. پاشــان دەکرێــت پەيوەندييەکــی دياليکتيکــی لــە نێــوان واقــع و تيــۆری دروســت ببێــت، 

تيــۆری کاريگــەری  تيــۆری دروســت دەکات،  تيــۆری؛ واقــع  بــەو مانایــەی کارلێکردنــی واقــع و 

لــە ســەر واقــع دروســت دەکات و دەکرێــت گۆڕانکاریی�شــی تێــدا بــکات. بــە کورتــی: تيۆرييــەکان 

ڕەنگدانــەوەی واقعــی سياســەتن، بۆیــە دەتوانيــن بڵێيــن بەشــێکن یــان ڕوویەکــی تــری سياســەتە. 

لێرەدا بۆ تێگەيشتن لە سياسەت و ستراتيژی ڕووسيا پشت بە تيۆرييەکانی جيۆپۆلەتيک 

دەبەســتم، هــاوکات گريمانەکانــی ئــەو تيۆرييانــە بــەراورد دەکــەم بــە سياســەت و ڕەفتارەکانــی 

ســەدە  چەنديــن  درێژایــی  بــە  ڕووســيا   .١ هــۆکار:  �ســێ  بــەر  لــە  ئەمــەش  واقعــدا.  لــە  ڕووســيا 

یــان چەمــک و زانســتی جيۆپۆلەتيــک کایەیەکــی  کایــە  بکەرێکــی ســەرەکیی جيۆپۆلەتيکــە، ٢. 

و  ئەخــاق  و  بيروبــاوەڕ  مــرۆڤ  چــۆن  هــەروەک  مرۆڤێکــە،  دەوڵــەت  گريمــان  دەوڵەتييــە. 

چــەپ  جيهانبينیــی  و  فکــر  دەکرێــت  تاکــەکان  نموونــە  بــۆ  هەیــە.  دياريکــراوی  جيهانبينييەکــی 

دەوڵــەت،  جيهانبينــی  و  فکــر  ليبراڵــی...  یــان  دينــی،  و  ئيســامی  یــان  هەبێــت،  مارکســیيان  و 

بکــەری ســەرەکیی جيۆپۆلەتيکيــن، وەک  کــە  دەوڵەتانــەی  ئــەو  تايبــەت  بــە  جيوپۆلەتيکييــە. 

ئەمەريــکا و ڕووســيا و بەريتانيــا... بيرمەنــدی گــەورەی بــواری جيۆپۆلەتيــک کارڵ هاوســهۆفەر 

بەشــێکی زۆری خــودی   .٣ نەتەوەیــی دەوڵەتــە«1.  نوێــی  زانســتی  کــە »جیۆپۆلەتیــک  وایــە  پێــی 

دیپلۆمــات  یــان  ســوپا،  ئەفســەری  جيۆپۆلەتيــک؛  بــواری  گەورەکانــی  تيۆريســتە  و  بيرمەنــد 

و  ڕاتــزڵ  وەک  دەوڵــەت،  دەزگاکانــی  و  ســەرکردە  لــە  بــوون  نزيــک  یــان  بــوون،  سيا�ســی  و 

هاوســهۆفەر و ماکنــدەر و ماهــان و بريجنســکی وکيســنجەر و دۆگيــن... واتــە بەشــێکی زۆری 

تيــۆر و تێڕوانينــە گرنگەکانــی جيۆپۆلەتيــک لــە لایــەن کەســانێکەوە دانــراون کــە بەشــێکن لــە 

د. ڕەنج نەوزاد

 پسپۆڕی پەیوەندییە نێودەوڵەتییەکان

بيرمەنــدی  دۆگيــن؛  بارەیــەوە  لــەم  دەوڵەتــان.  سياســەتی  داڕشــتنی  لــە  بەشــدارن  و  دەوڵــەت 

ناســراوی ڕوو�ســی لــە بــواری جيۆپۆلەتيــک، پێــی وایــە هيــچ زانایەکــی جيۆپۆلەتيــک نييــە بەشــدار 

نەبووبێــت لــە سياســەتی دەوڵەتەکــەی و بــە درێژایــی مێــژووی جيۆپۆلەتيــک یــەک بيرمەنــدی 

جيۆپۆلەتيــک نييــە کــە بەرژەوەندیــی وڵات و نەتەوەکــەی نەويســتبێت، هــەر بۆیــە کەســيان 

نيــن و هەميشــە لایەنگریــی دەوڵەتەکــەی خۆیــان دەکــەن2. بۆیــە دەکرێــت بوترێــت  بێلایــەن 

تايبــەت دەوڵەتانــی وەک ڕووســيا.  بــە  جيۆپۆلەتيــک فکــری دەوڵەتــە، 

ڕووبەڕووبوونەوەی هێزە دەرياییەکان )چوارچێوەیەکی تيۆری و جيۆپۆلەتيکی(

بريتييــە  جيوپۆلەتيــک،  ئەدەبياتــی  نــاو  ســەرەکييەکانی  تێڕوانينــە  و  گريمانــە  لــە  یەکێــک 

لــەوەی کــە بنەمــا و هــۆکار و پاڵنــەری ســەرەکیی ململانــێ جيهانييــەکان بريتييــە لــە ململانێــی 

پۆلێنکارييــەدا  لــەم  )تالاســوکراتيا(3.  دەریایــی  هێــزی  و  )تيلۆروکراتيــا(  وشــکانی  هێــزی  نێــوان 

ڕووســيا هەميشــە هێــزی وشــکانييە. دۆگيــن ڕووســيا وەک »شارســتانيەتی وشــکانی« پێناســە 

دەکات4. هــاوکات نەيارەکانــی ڕووســيا )بەريتانيــای جــاران و ئەمەريــکا و ناتــۆی ئێســتا( هێــزی 

دەرياییــن. ئــەم تێڕوانينــەی ماکنــدەر، بيرمەنــد و دیپلۆماتــی بەريتانــی، لــە وتارێکــی بــە ناونيشــانی 

›‹The Geographical Pivot of History‹‹ لــە ســاڵی ١٩٠٤ بــە وردی دەيخاتــە ڕوو5. لەوێــدا 

بــە تيــۆری دڵــی زەوی  ›‹pivot area/pivot state‹‹ دادەڕێژێــت، کــە پاشــان  ماکنــدەر تيــۆری 

بەهێزکردنــی  زیاتــر  و  مانــەوە  پێنــاو  لــە  بنەمــادا  لــە  تيۆرييــە  ئــەم  دەناســرێت.   )Heartland(

هەژموونــی بەريتانيــا بــوو لــە جيهانــدا. گريمانــەی ســەرەکیی ئــەم تيۆرييــە بريتييــە لــە: 

ئەوەی ڕۆژهەڵاتی ئەورووپا حوکم بکات، زاڵ دەبێت بەسەر دڵی زەويدا. 

ئەوەی دڵی زەوی حوکم بکات، زاڵ دەبێت بەسەر دوورگەی جيهاندا. 

ئەوەی دوورگەی جيهانيش حوکم بکات، زاڵ دەبێت بەسەر جيهاندا6. 

ئاســيای  و  ئەورووپــا  ڕۆژهەڵاتــی  و  ڕووســيا  لــە  بەشــێک  زەوی  دڵــی  ماکنــدەر،  پێــی  بــە 

ناوچــەی  و  جــاران  ســۆڤيەتی  یەکێتیــی  زۆر  ڕادەیەکــی  تــا  دەگرێتــەوە.  قەوقــاز  و  ناوەڕاســت 

١٩٠٤دا،  لــە  وتــارە  ئــەو  نووســينی  کاتــی  لــە  چەنــد  هــەر  دەگرێتــەوە.  ســۆڤيەت  هەژموونــی 

یەکێتیــی ســۆڤيەت بوونــی نەبــووە. بــەڵام ئەوکاتيــش مەبەســتی ســەرەکی هــەر ڕووســيا بــووە، 

چونکــە ئــەوکات و پێشــتر و ئێســتاش، ڕۆژهەڵاتــی ئەورووپــا و ئاســيای ناوەڕاســت و قەوقــاز 

یــان ســەر بــە ڕووســيای قەيســەری یــان ســەر بــە هەژموونــی ڕووســيا، یــان بەشــێک بــوون لــە 

و دەزانێــت.  زانيــوە  جــێ هەژموونــی خــۆی  بــە  کــەم ڕووســيا  ســۆڤيەت، لایەنــی 

دوورگــەی جيهــان بريتييــە لــە �ســێ کيشــوەرە ســەرەکييەکەی ئــەو ســەردەمە )ئەورووپــا و 

ئاســيا و ئەفەريقــا(. جيهانيــش مەبەســتی لــە کــۆی جيهانــە بــە هەمــوو کيشــوەر و ناوچەکانــەوە. 

ڕووســيا  )واتــە  زەوی  دڵــی  بەســەر  هەبێــت  هەژموونــی  پێويســتە  بەريتانيــا  ماکنــدەر،  پێــی  بــە 

لــە ئايندەشــدا  ئــەوکات و ئێســتاش(، ئەمــە وا دەکات بەريتانيــا  و جــێ هەژموونــی ڕووســيای 

جيهــان بەڕێــوە ببــات. بــە پێــی ماکنــدەر، باشــترين دەروازە بــۆ کۆنترۆڵکردنــی دڵــی زەوی بریتييــە 

لــە ئەورووپــای ڕۆژهــەڵات کــە بەشــێکی ســەرەکیی دڵــی زەوییــە7. بــە پێــی ئــەم تيۆرييــە، دەتوانيــن 

بڵێيــن کشــانی ناتــۆ بــەرەو ڕۆژهەڵاتــی ئەورووپــا و بەئەندامبوونــی دەوڵەتانــی وەک پۆڵەنــدا و 

ليتوانيــا و لاتڤيــا و ئيســتۆنيا... لــە ناتــۆ، بەشــێکە لــە گەمــارۆدان و کۆنترۆڵکردنــی دڵــی زەوی. 

هــەر بۆیــە ماکنــدەر لــە ڕووی فکرييــەوە بــە بنەمایەکــی گرنــگ دادەنرێــت بــۆ شــەڕی ســارد و 

ناتــۆ8.  دامەزراندنــی 

لای بيرمەندانــی جيۆپۆلەتيــک ڕای جيــاواز هەیــە لــە بــارەی ئــەوەی کــە ئایــا هێــزی دەریایــی 

گرنگــە یــان هێــزی وشــکانی؟ کاميــان بەهێزتــرە؟ دەوڵەتێــک بيەوێــت هەژموونــی هەبێــت بەســەر 

جيهانــدا، پێويســتە هێزێکــی دەریایــی هەبێــت یــان وشــکانی؟ بــۆ نموونــە ڕاتــزڵ )1904-1844(، 

و  بيرمەنــد  )1840–1914(؛  ماهــان  ئەلفريــد  و  دادەنرێــت9  جيۆپۆلەتيــک  باوکــی  بــە  کــە 

ئەفســەری هێــزی دەریایــی ئەمەريــکا، پێيــان وایــە ئــەوەی بيەوێــت هەژموونــی هەبێــت بەســەر 

جيهانــدا، دەبێــت دەســەڵاتی هەبێــت لــە دەريــا و ئۆقيانووســەکان. واتــە هێــزی دەريایــی گرنگتــرە. 

ماهــان پێــی وا بــوو هەژمــوون بەســەر جيهانــدا لــە دەریاکانــەوە دەکرێــت نــەک لــە وشــکانييەوە10. 

خــاوەن  ببێتــە  ئەمەريــکا  لــەوەی  هەبــووە  ديــاری  کاريگەرییەکــی  و  ڕۆڵ  ماهــان  تيۆرييەکانــی 

بەهێزتريــن هێــزی دەریایــی لــە مێــژوودا11. ماکنــدەر ســەرەڕای ئــەوەی هێــزی دەریایــی بــە گرنــگ 

دەزانێــت، بــەڵام پێــی وایــە لــە دوای دروســتبوون و گەشــەکردنی هێڵــی ئاســنين، هێــزی وشــکانی 

بەهێزتــر بــووە و دەتوانێــت ســەر بکەوێــت بەســەر هێــزی دەریایــی، چونکــە هێڵــی ئاســنين ڕێگــە 

دەدات بــە دەوڵەتــی وشــکانی کــە حوکمــی دڵــی زەوی دەکات؛ بتوانێــت بــە هەمــوو ئاڕاســتەکانی 

»دڵــی زەوی« بجووڵێتــەوە و بگاتــە دەرياکانيــش12.

چەقــی  و  پاڵنــەر  وایــە  پێــی  و  دەکات  تێڕوانينــە  ئــەم  پشــتگيریی  دۆگيــن  ســەردەمەدا  لــەم 

بــۆ ململانێــی هێــزی وشــکانی و هێــزی دەریایــی. لای دوگيــن  مێــژوو و ململانێــکان دەگەڕێتــەوە 

ململانێی نێوان هێزی دەریایی و وشــکانی تەنيا ململانێيەکی سيا�ســی و ســەربازی نييە، بەڵکوو 

بــە  دژ  و  جيــاواز  جيهانبينیــی  و  بەهــا  و  کولتــوور  و  شارســتانی  دوو  نێــوان  لــە  ململانێيەکــە 

یــەک13. بــە پێــی دۆگيــن، »دڵــی زەوی« یــان ناوچــەی هێــزە وشــکانييەکە، جوگرافيــای ڕووســيای 

قەیسەری و یەکێتیی سۆڤيەتی پێشوو دەگرێتەوە. واتە ڕووسيای ئێستا و ئەو ناوچانەی کە 

ڕووســيا بە دەرەوەی نزيک )Near Abroad(ی دەزانێت، ئەو وڵاتانەی کە ســەر بە ســۆڤيەت 

هێــزی  لــە  بەشــێکن  و  بەشــێکيان دژی ڕووســيا  ئێســتادا  لــە  بــوون،  و هەژموونــی ســۆڤيەت 

دەریایــی ›‹ناتــۆ‹‹. بەشــێکیان جــارێ، کــەم تــا زۆر، هەژموونــی ڕووســيایان بەســەرەوە مــاوە14. 

بــە گشــتی، بــە بــڕوای ئــەم بيرمەنــدە، »ڕووســيای فيــدراڵ دەکەوێتــە دڵــی زەوی«15، هەروەهــا 

دەریایــی  شارســتانيەتی  ململانێــی  بــەوەی  مەحکومــە  وشــکانی،  شارســتانيەتی  وەک  ڕووســيا 

بــکات. بــە ڕای دۆگيــن، ململانێــی ڕووســيای قەيســەری و بەريتانيــا لــە ســەدەی ١٩، ململانێــی 

بلۆکــی سۆشــياليزم )سۆڤيەت/ڕووســيا( و بلۆکــی ســەرمایەداری )ئەمەريــکا( لــە کاتــی جەنگــی 

ســارد، ململانێــی ئەمــڕۆی ڕووســيا لەگــەڵ ئەمەريــکا و ناتــۆ، هــەر هەمــووی لــە چوارچێــوەی 

ململانێــی نێــوان هێــزی وشــکانی کــە دۆگيــن پێــی دەڵێــت ›‹تيلۆروکراتيــا‹‹ و هێــزی دەریایــی کــە 

نــاوی دەنێــت ›‹تالاســوکراتيا‹‹ دەبێــت خوێندنــەوەی بــۆ بکرێــت و لێــی بڕوانرێــت16. 

پێويســتە ئامــاژە بــەوە بدرێــت کاتێــک ماکنــدەر ئامــاژە بــەوە دەکات کــە بەريتانيــا ›‹هێــزی 

ئــەوەی زاڵ بێــت بەســەر جيهانــدا، مــەرج  بــۆ  بــکات  دەريایــی‹‹ی پێويســتە حوکمــی دڵــی زەوی 

»دڵــی  و  ڕووســيا  ســەربازييەوە  ڕێگــەی  لــە  دەريایــی  هێــزی  دەبێــت  کــە  بێــت  ئــەوە  مانــای  نييــە 

زەوی« داگيــر بــکات، بەڵكــوو گەمارۆدانــی »دڵــی زەوی« و هەبوونــی هەژمــوون لــەو ناوچەیــە و 

کردنــی هەندێــک لــە وڵاتانــی ناوچــەی »دڵــی زەوی« بــە هاوپەيمانــی هێــزی دەریایــی، بريتييــە لــە 

ســەرکەوتن و حوکمکردنــی جيهــان. هــەر بۆیــە دۆگيــن پێــی وایــە کەوتنــی ســۆڤيەت لــە ١٩٩١دا 

ســەرکەوتنی هێــزی دەریایــی بــوو بەســەر هێــزی وشــکانی، لــە کاتێکــدا ڕووســيا و ناوچــەی دڵــی 

زەوی داگيــر نەکــرا لــە لایــەن هیــزی دەریاییــەوە، تەنيــا گەمــارۆ درا و لاواز کــرا17. پاشــان چەنــد 

دەوڵەتێک کە بەشێکن لە »دڵی زەوی« یان دەروازەی ناوچەی »دڵی زەوی«ن؛ بوونە ئەندامی 

ناتــۆ، دواتريــش ئۆکرایــن کــە دەوڵەتێکــی گرنگــی ›‹دڵــی زەوی«یــە، بــووە دەوڵەتێکــی پڕۆئەمەريکــی 

)هێــزی دەریایــی(. هــەر بۆیــە دۆگيــن پێــی وایــە ئەگــەر ڕووســيا ســتراتيژێکی پتــەو و وردی نەبێــت بــۆ 

ئاينــدە، ئــەوا ئەگــەر هەیــە لــە ســەر نەخشــە نەمێنێــت18، ئەمــەش ئاماژەیــە بــەو گەمارۆدانــەی 

هێــزی دەریایــی بــە ســەرکردایەتیی ئەمەريــکا کــە ســەپاندوویەتی بەســەر ڕووســيا و دڵــی زەوی 

)هێــزی وشــکانی(.

هــاوکات ڕووســيا )هێــزی وشــکانی( بــۆ ئــەوەی ڕووبــەڕووی هێــزی دەریایــی ببێتــەوە، پێويســتە 

هەژموونــی هێــزی دەریایــی لــە ناوچــەی دڵــی زەوی و دەوروبــەری دوور بخاتــەوە، هەروەهــا هــەوڵ 

بــە کەنــداوی  بــۆ نموونــە گەيشــتن  بــە دەريــاکان،  تــا گەيشــتن  بــەرەو دەرەوە بکشــێت  بــدات 

عەرەبــی و دەریــای ســپیی ناوەڕاســت19، چونکــە بەبــێ گەيشــتن بــە دەريــاکان، ئــەوا ڕووســيا و 

هێــزی وشــکانی ئاســانتر گەمــارۆ دەدرێــت لــە لایــەن هێــزی دەرياییــەوە. 

ڕووســیا هــەر لــە ســەردەمی حوکمــی قەیســەرەکانەوە یەکــێ لــە خەونــە گەورەکانــی گەیشــتن 

بــۆ  بــە درێژایــی ســاڵ گونجــاون  ئــەو ئاوانــەی  ئــاوە گەرمــەکان، واتــە  بــەوەی پێــی دەڵێــن  بــووە 

هاتوچــۆ و بازرگانــی. ڕووســیا لەگــەڵ ئــەوەی گەورەتریــن وڵاتــی جیهانــە لــە ڕووی ڕووبــەرەوە، 

بــەڵام ســنووری زۆر کــەم و ســنووردارە بــە ئــاوە گەرمەکانــەوە. لــە باکــوورەوە لەگــەڵ چەنــد 

دەریایەکــدا ســنووری هەیــە، بــەڵام هەموویــان بەشــێکن لــە ئۆقيایانوو�ســی بەســتووی باکــوور، 

کــە زۆربــەی کاتەکانــی ســاڵ لــە بــەر نزمیــی پلــەی گەرمــا بەســتوویەتی و بەکەڵکــی هاتوچــۆی 

کەشــتی نایــەت. لــە ڕۆژهەڵاتــەوە دەڕوانێتــە ســەر دەریــای ژاپــۆن، کــە ئەمــەش بــۆ ئــەوەی ببێتــە 

ڕێگایەکی بازرگانی و کاریگەر پێویســتە لە گەرووی ›‹توسوشــیما‹‹وە بچێتە ئۆقيانوو�ســی ئارام 

و لەوێــوە بــۆ وڵاتانــی تــری جیهــان، بــەڵام ئــەو ڕێــڕەوە ئاوییــە لــە ژێــر کۆنترۆڵــی ژاپــۆن و کۆریایــە. 

ئەمەریــکاش  لەگــەڵ ڕووســیا و هەروەهــا  پــڕ کێشــەی هەبــووە  بــە گشــتی مێژوویەکــی  ژاپــۆن 

ســەر  دەڕوانێتــە  باکــوورەوە  ڕۆژئــاوای  لــە  ئاوییــەوە.  ڕێــڕەوە  ئــەو  بەســەر  زۆرە  هەژموونــی 

دەریــای بەڵتيــق، کــە لــە دوای بەئەندامبوونــی ســويد و فينلەنــد لــە ناتــۆ، ئــەوا بــە ڕووســياوە 

لــە کــۆی ٩ دەوڵــەت کــە دەڕواننــە ســەر ئــەو دەريایــە، ٨ دەوڵەتيــان ئەندامــی ناتۆیــە. ئــەوەی 

کــە دەمێنێتــەوە؛ ســنووری وشــکانييە و لەگــەڵ یــەک ســنووری ئاویــی بچــوووک، کــە ئەویــش 

دەریــای ڕەشــە، بــەڵام بــۆ ئــەوەی لــە دەریــای ڕەشــەوە بگاتــە ڕۆژهەڵاتــی ناوەڕاســت و ئەورووپــا 



ژماره‌ )21( ساڵی پێنجه‌م، ئابی 2023

54

کــە  تێپەرێــت،  دەردەنیلــدا  و  بســفۆڕ  گــەرووی  هــەردوو  بــە  پێویســتە  ناوەڕاســت،  دەریــای  و 

هەردووکــی لــە نــاو خاکــی تورکیــان کــە ئەندامــی ناتۆیــە و بــە درێژایــی مێــژوو ڕووســیا و تورکیــا یــا 

عوســمانی کێشــەی گەورەیــان هەبــووە. هــەر چەنــد ئــەو دوو ڕێــڕەوە ئاوییــە بــە پێــی یاســا کــراوەن 

و ڕووســیا دەتوانێــت ســوودیان لــێ ببینێــت، بــەڵام ڕووســیا دەزانێــت لــە کاتــی کێشــەی گــەورەدا 

لــە نێــوان دەوڵەتانــدا، یاســا ڕۆڵــی کــەم دەبێــت. جگــە لــەوەی لــە کــۆی ٦ وڵات، بــە ڕووســياوە، 

کە دەڕواننە ســەر دەریای ڕەش، �ســێ دەوڵەتيان )تورکيا، ڕۆمانيا، بولگاريا( ئەندامی ناتۆن و 

چوارەميــش ئۆکراینــە کــە ئێســتا لــە جەنگدایــە بەرامبــەر بــە ڕووســيا. بــە پێــی ئــەوەی ئامــاژەی پێ 

درا، لایەنــی کــەم لــە تێڕوانينــی ڕووســياوە، ئــەوا ڕووســيا هەميشــە لــە دۆخێکدایــە کــە گەمــارۆ 

دەدرێــت و هەژموونــی هێــزی دەريایــی دەگاتــە ســەر ســنوورەکانی.

وەک دەردەکەوێــت، لــە ســەر ئاســتی تيــۆری، ئامانــج و پاڵنــەری ســەرەکیی ڕووســيا بريتييــە 

لــەوەی هەژموونــی هێــزی دەریایــی دوور بخاتــەوە لــە ناوچــەی »دڵــی زەوی«، هــاوکات هــەوڵ بــدات 

بەرەو دەرەوە بکشێت و بگات بە دەریاکان. بێگومان ئەم کشان و ڕووبەڕووبوونەوەیە پێويستی 

بــە گەشــەی تەکنەلــۆژی و هێــزی ســەربازی و ئابــووری و هێــزی نــەرم هەیــە. هێــزی دەریایــی بــە 

هــۆی ئــەو ئامرازانــەوە توانيویەتــی تــا ئێســتا ســەرکەوتوو بێــت بەســەر هێــزی وشــکانيدا. ئامانجــی 

ســەرەکیی هێــزی دەریايیــش ئەوەیــە کــە دڵــی زەوی گەمــارۆ بــدات و هەژموونــی هەبێــت بەســەريدا، 

نــاو ناوچــەی »دڵــی زەوی« و دەوروبــەری بکاتــە هاوپەيمانــی خــۆی و  هەنگاوبەهەنــگاو وڵاتانــی 

دووریــان بخاتــەوە لــە ڕووســيا. 

لــە کۆتایــی ئــەم بەشــەدا خاڵێــک هەیــە پێويســتە ئامــاژەی پــێ بکرێــت، ئەويــش ئەوەیــە کــە 

تێڕوانيــن و تيۆرييەکــەی ماکنــدەر و ئــەوەی دۆگيــن لــە بنەمــادا، تــا ڕادەیەکــی زۆر، لــە یەکــەوە 

نزيکــن و یــەک بنەمایــان هەیــە، بــەڵام جياوازیــی جەوهــەری لــە نێوانيانــدا ئەوەیــە کــە ماکنــدەر 

مەبەســتی لــەو تيۆرييــە هاوکاريکردنــی هێــزی دەریایــی بــووە دژ بــە هێــزی وشــکانی، لــە بەرامبــەردا 

مەبەســتی ســەرەکیی تيۆرييەکــەی دۆگيــن هاوکاريکردنــی هێــزی وشــکانييە دژ بــە هێــزی دەریایــی. 

ئــەوەی گرنگــە، هــەردوو ئــەم تێڕوانينــە، کــە لــە ڕەهەندێکــەوە تــەواو کۆکــن، لــە ڕەهەندێکــی 

تــرەوە تــەواو ناکــۆک و دژ بــە یەکــن، لــەوەدا یــەک دەگرنــەوە کــە ڕووســيا هێــزی وشــکانييە و 

نەیــاری ســەرەکیی هێــزی دەرياییــە. 

دادەنرێــت.  کلاســيکی  جيۆپۆلەتيکــی  بــە  ماکنــدەر  تێڕوانينــەی  جــۆرە  ئــەم  باســە  شــایانی 

گومــان  تەکنەلــۆژی،  گەشــەی  و  ئەتۆمــی  بۆمبــی  و  ئاســمانی  هێــزی  ســەرهەڵدانی  لەگــەڵ 

دروســت بــوو لــە ســەر کاريگەریــی ئــەم تێڕوانينــە، چونکــە ئيتــر لــە ڕێگــەی ئاســمانەوە زەوی و 

دەريــاکان ئــەو گرنگيیــەی نامێنێــت، بــەڵام ئــەوەی لــە واقعــدا تــا ئەمــڕۆ دەبينرێــت، بەشــێکی 

جــارێ  کــە  دەســەلێمننەوە  ئــەوە  هــەر  ململانێــکان  و  جيۆپۆلەتيکييــەکان  هاوکێشــە  زۆری 

دەبێتــەوە.  نــوێ  هەميشــە  گرنگیيەکــەی  و  نەچــووە  بەســەر  کلاســيکی  جيۆپۆلەتيکــی 

بایەخی جیۆسیاسییانەی ڕووسيا 

و  پاڵنــەر  لــە  تێگەيشــتن  بــە  ســەبارەت  ڕوو  خرایــە  تيــۆری  چوارچێوەیەکــی  ســەرەوە  لــە 

فاکتــەری ســەرەکیی سياســەتی ڕووســيا. لێــرەدا هــەوڵ دەدرێــت ئــەو تيۆریــەی پێشــتر ئامــاژەی پــێ 

کرا؛ جێبەجێی بکرێت و بەراورد بکرێت بە سياسەت و ڕەفتاری ڕووسيا لە واقعدا، بۆ ئەوەی 

ئــەوە دەربخرێــت ئایــا ئــەو تيــۆری و تێڕوانينــە فکرييانــە دەگونجێــت لەگــەڵ واقعــدا یاخــود نــا. 

کــە  ئەوەیــە  ڕووســيا،  بــە  ســەبارەت  جيۆپۆلەتيکييــە  تيۆرييــە  ئــەو  گرنگیــی  لــە  یەکێــک 

دەکرێــت گشــتاندنی بــۆ بکرێــت بەســەر سياســەتی ڕووســيا بــە درێژایــی زیــاد لــە �ســێ ســەدە. بــۆ 

نموونــە: ململانــێ و جەنگەکانــی ڕووســيا لەگــەڵ دەوڵەتــی عوســمانی لــە ســەدەکانی ١٨ و ١٩، 

هــۆکارە ســەرەکييەکانی ململانێــی بــوو لــە ســەر هەژمــوون بەســەر ناوچەکانــی دەریــای ڕەش، 

ڕۆژهەڵاتی ئەورووپا و بەلقان و قەوقاز، کە بەشێکن لە »دڵی زەوی«، یان دەوری »دڵی زەوی« 

پشــتگيریی دەوڵەتــی عوســمانیی دەکــرد  لــەو ململانێيانــەدا  بەريتانيــا  کات  دەدەن. هەندێــک 

دژ بــە ڕووســيا. ململانێــی ڕووســيا لەگــەڵ بەريتانيــا لــە ســەدەی ١٩ کــە بــە »گەمــە گەورەکــە« 

ناســراوە، گۆڕەپانــی ســەرەکیی ئەفغانســتان بــوو. یەکێــک لــە هــۆکارە ســەرەکييەکانی ئــەوە بــوو 

کــە ڕووســيا دەيويســت هەژموونــی بەريتانيــا دوور بخاتــەوە لــە ئاســيای ناوەڕاســت کــە بەشــێکی 

ســەرەکیی »دڵــی زەوی«یــە. بەريتانيــاش هەوڵــی دەدا لــە ڕێگــەی ئەفغانســتانەوە کــە بەشــێکە 

لــە ســنووری »دڵــی زەوی«، ڕووســيا گەمــارۆ بــدات. ململانێــی یەکێتیــی ســۆڤيەت لەگــەڵ بلۆکــی 

ســەرمایەداری بــە ســەرکردایەتیی ئەمەريــکا، فاکتەرێکــی گرنگــی بريتــی بــوو لــە ململانــێ لــە ســەر 

هەژمــوون بەســەر ناوچــە و ســنوورەکانی »دڵــی زەوی«، بــۆ نموونــە داگيرکردنــی ئەفغانســتان 

جيهادييەکانــی  گرووپــە  بــۆ  ئەمەريــکا  هاوکارييەکانــی  و   ١٩٧٩ لــە  ســۆڤيەتەوە  لایــەن  لــە 

ئەفغانســتان، هەمــان ئــەو گەمەیــە بــوو کــە ڕووســيا دەيويســت هەژموونــی هێــزی دەریایــی لــە 

ســنوورەکانی خــۆی دوور بخاتــەوە و هێــزی دەريایــی دەيويســت گەمــارۆی ســۆڤيەت بــدات لــە 

ڕێگــەی ئەفغانســتانەوە کــە دراوســێی ئاســیای ناوەڕاســتە.

لــە ئێستاشــدا ڕووســيای فيــدراڵ زۆرێــک لــە ئامانــج و پاڵنــەرە سيا�ســی و ســتراتيژييەکانی 

دەکرێــت لــە هەمــان چوارچێــوەی تيــۆری شــيکردنەوەی بــۆ بکرێــت. دەســتتێوەردانی ڕووســيا 

لــە جۆرجيــا لــە ٢٠٠٨دا، داگيرکردنــی دوورگــەی کرێميــای ئۆکرايــن لــە ٢٠١٤، بەشــداريکردنی 

لــە ڕووداوەکانــی ســووريا بــۆ بەرگريکــردن لــە ئەســەد لــە ٢٠١٥، جەنگــی ئۆکرايــن لــە ٢٠٢٢، 

ئامادەبوونــی ڕووســيا لــە ڕووداوەکانــی ليبيــا لــە دوای )٢٠١٥(ەوە... 

سەبارەت بە جۆرجيا کە بەشێک بوو لە سۆڤيەت و لە ڕووی جيوپۆلەتيکييەوە بەشێکە 

لــە ســنوورەکانی »دڵــی زەوی«، هــەر ڕووداوێــک لــەو وڵاتــە ڕوو بــدات ئەگــەر بــە پێچەوانــەی 

ويستی ڕووسيا بێت، ئەوا ڕووسيا وا تەماشای دەکات کە هەوڵێکی هێزی دەرياییە )ئەمەريکا 

و ناتــۆ( بــۆ گەمارۆدانــی ڕووســيا و دروســتکردنی فشــار لــە ســەری. ســەبارەت بــە ڕووداوەکانــی 

ئۆکرایــن لــە )٢٠١٤(ەوە. داگيرکردنــی دوورگــەی کرێميــا بەشــێکە لــە ســتراتيژی کشــانی هێــزی 

پێــی  بــە  ناتــۆ،  و  ئەمەريــکا  لــە  ئۆکرایــن  نزيکبوونــەوەی  دەریــاکان.  بــەرەو  )ڕووســيا(  وشــکانی 

ڕووســيا، واتــە کۆنترۆڵکردنــی یەکێــک لــە هەســتيارترين و گرنگتريــن ناوچەکانــی »دڵــی زەوی« لــە 

لایــەن هێــزی دەریاییــەوە، ئەمــەش ســەپاندنی گەمارۆدانێکــی تونــد و ترســناکی هێــزی دەریاییــە 

نيشــتمانیی  ئاساي�شــی  ڕاویــژکاری  بريجنســکی؛  زەوی«.  »دڵــی  چەقــی  وەک  ڕووســيا  ســەر  بــۆ 

پێشــووتری ئەمەريــکا و یەکێــک لــە بيرمەنــدە گــەورەکان لــە بــواری جيۆپۆلەتيــک، پێــی وا بــوو 

بــەڵام ئەگــەر ئۆکرایــن کۆنتــرۆڵ  کــە ڕووســيا بەبــێ ئۆکرایــن ناتوانێــت ببێتــە ئيمپڕاتۆریــەت، 

بــکات، ئــەوا ئۆتۆماتيکــی ڕووســيا دەبێتــە ئيمپڕاتۆریــەت20. ڕوونــە کــە مــاوەی �ســێ ســاڵە ئــەم 

ناوچــە گرنگــەی »دڵــی زەوی« بــووە بــە گەورەتريــن قەيــران بــۆ ڕووســيا، واتــە ڕووســيا لــە نــاو 

»دڵــی زەوی«یــەوە تێــوە گلاوە بــە جەنگێکــی گــەورە. لــەم تێڕوانينەوەیــە، وەک پێشــتر ئامــاژەی 

پــێ کــرا، کاتێــک دۆگيــن پێــی وایــە تەنانــەت ســڕينەوەی ڕووســيا لــە ســەر نەخشــە ئەگەرێکــە لــە 

ئاينــدەدا ئەگــەر ڕووســيا هەنــگاوی جــددی نەنێــت. 

بەشــداريکردنی ڕووســيا لــە هاوکێشــەی ســووريا چەنديــن هــۆکاری هەبــوو، بــەڵام یەکێــک 

لــە هــۆکارە گرنگــەکان بريتــی بــوو لــە کشــان بــەرەو دەريــاکان و پاراســتنی گەورەتريــن و تاکــە بنکــە 

و بەنــدەری ســەربازیی ڕووســيا لــە دەريــای ســپیی ناوەڕاســت کــە لــە شــاری تەرتو�ســی ســووريايە، 

هــاوکات ڕێگرتــن لــە هەژموونــی ئەمەريــکا لــە ســووريا کــە نزيکتريــن هاوپەيمانــی ڕووســيایە لــە 

ئەگــەر  ڕووســيا  گەمارۆدانــی  چوارچێــوەی  دەچێتــە  ئەمــەش  کــە  ناوەڕاســت21،  ڕۆژهەڵاتــی 

ئۆکرایــن  ئەســەد وەک  پــاش  لــە  و ســوورياش  بــدات  لەدەســت  نزيکتريــن هاوپەيمانــی خــۆی 

ببێتــە پڕۆئەمەريــکا. 

بەشــداريکردنی ڕووســيا لــە شــەڕی ناوخــۆی ليبيــا، یەکێــک لــە هۆکارەکانــی دەکرێــت ئــەوە 

بووبێــت ليبيــا دەرەفەتێکــە بــۆ ڕووســيا کــە بتوانێــت ئامادەییەکــی ســەربازیی هەبێــت لــە ســەر 

کەنارەکانــی دەريــای ســپیی ناوەڕاســت لــە خاڵێکــی تــرەوە هاوشــانی ئامادەبوونــی لــە ســوورياوە. 

»پــۆرت  بەنــدەری  کــە  هەوڵدانــە  لــە  ڕووســيا  ســاڵێکە  چەنــد  چوارچێوەیــەدا،  لــەو  هــەر 

و  بهێنێــت  بەدەســت  ســوور،  دەريــای  ســەر  دەڕوانێتــە  و  ســوودانە  وڵاتــی  لــە  کــە  ســوودان« 

ســوپاکەی22. بــۆ  ســەربازی  بەندەرێکــی  بيکاتــە 

لــەم  هــەر  ئێــران  بــۆ  ڕووســيا  پشــتگيریی  و  ئێــران  و  ڕووســيا  نێــوان  نزيکایەتیــی  ڕەهەندێکــی 

چوارچێوەیــەدا دەکرێــت لێکدانــەوەی بــۆ بکرێــت. ئێــران دەروازەیەکــی گرنگــە بــۆ ڕووســيا، کــە لــە 

ئاســیای ناوەڕاســت و قەزوينــەوە بــگات بــە ئــاوە گەرمــەکان )کەنــداو(. بــە تايبــەت کــە ئێــران تاکــە 

دەوڵەتــی کەنــداوە دژەئەمەريکایــە )هێــزی دەریایــی( و ســەر بــە ناوچــەی هەژموونــی هێــزی دەریایــی 

نييــە، واتــە وەک ئامرازێکــی گەمــارۆ بــەکار نایــەت دژ بــە »دڵــی زەوی«.

کشــان  و  دەريایــی  هێــزی  ڕووبەڕووبوونــەوەی  و  زەوی(  )دڵــی  ڕووســيا  گەمارۆدانــی  پر�ســی 

بــەرەو دەريــاکان، جگــە لــەوەی کــە لــە واقعــی جووڵــە و سياســەتەکانی ڕووســيا بــە ڕوونــی دەرکــی 

پــێ دەکرێــت، تەنانــەت ئــەم تێڕوانينــە جيۆپۆلەتيکييــە بــووە بــە بەشــێک لــە گوتــاری فەرمــی 

»قــەڵای  بــە  ڕووســيا  وەســفکردنی  نموونــە  بــۆ  ڕووســيا.  سياســیی  کولتــووری  و  ئايدۆلۆژیــا  و 

ناوەنــدە سيا�ســی و کۆمەڵایەتــی و ميدياکانــی  لــە  پۆتيــن و زۆرێــک  تێرمــە  ئــەم  گەمــارۆدراو«، 

ڕووســيا بەکاری دەهێنن23، بێگومان گەمارۆدراو لە لایەن هێزی دەرياییەوە )ئەمەريکا/ناتۆ(. 

فاکتەری »جیۆئیكۆنۆمی‹‹ و وزە لە ستراتیژی سیاسیی ڕووسيا

گرنگــی  ئامرازێکــی  کــە  وزە  لــە  بريتييــە  ڕووســيا  سياســەتی  پاڵنــەری  و  فاکتــەر  دووەم 

جيۆپۆلەتيکــی و ئابووریــی ئــەو دەوڵەتەیــە. ئاشــکرایە ڕووســيا دەوڵەمەندتريــن وڵاتــی جيهانــە لــە 

یەدەگــی گازی سروشــتی و لــە ١٠ دەوڵەمەندترينــە لــە یەدەگــی نــەوت. لــە ١٠ ســاڵی ڕابــردوودا وزە، 

بــە تايبــەت گازی سروشــتی و نــەوت، لــە نێــوان ٣٠-٥٠٪ی بودجــەی وڵاتەکــەی پێــک هێنــاوە24. بــە 

پێــی دەیتاکانــی ٢٠٢٢، زیــاد لــە ٥٥٪ی هەنــاردەی ڕووســيا گازی سروشــتی و نــەوت و پێكهاتەكانــی 

بــووە25، جگــە لــەوەی نــەوت و گازی سروشــتی کەرەســتەی ســەرەکين بــۆ پيشەســازیی چــەک و 

کەرەســتەی ســەربازی کــە یەکێکــە لــە ســيماکانی ڕووســيا. وزە بــۆ ڕووســيا پایەیەکــی ســەرەکیی 

ئابــووری و سيا�ســی و جيۆپۆلەتيکیيــە. 

و  ئامانــج  بــۆ  دەهێنێــت  بــەکار  وزە  ڕووســيا  بازرگانــی،  و  ئابــووری  مەرامــی  ئەنــدازەی  بــە 

بەکارهێنانــی  بــارەی  لــە  بکرێــت  ديــاری  لــە ســتراتيژ  �ســێ جــۆر  مەبەســتی جيۆپۆلەتيکــی. دەکرێــت 

لــە لایــەن ڕووســياوە: ١. وزە وەک ئامرازێکــی بەرگریکــردن، ٢. وزە وەک  جيۆپۆلەتيکيیانــەی وزە 

)بــە  بــۆ وزەی ڕوو�ســی  بەديــل  لــە دروســتبوونی  ڕێگرتــن  بــۆ  ٣. هەوڵــدان  ئامرازێکــی هێرشــکردن، 

دەبەســتێت(.  پــێ  پشــتی  ســەرەکی  شــێوەیەکی  بــە  ڕووســيا  کــە  سروشــتی  گازی  تايبــەت 

هەژموونــی  و  ســەربازی  توانــای  و  ئابــووری  کــە  بــەوەی  بەرگریکــردن:  ئامرازێکــی  وەک 

سياســیی خــۆی دەپارێزێــت لــە ڕێگــەی وزە و پێويســتیی زۆرێــک لــە وڵاتــان بــە وزەی ڕوو�ســی. بــۆ 

نموونــە؛ لــە دوای ســزاکانی ناتــۆ و ئەورووپــا بەســەر ڕووســيا بــە هــۆی جەنگەکــەی ئۆکراینــەوە، 

وزە گرنگتريــن ئامــرازی ڕووســيا بــوو بــۆ خۆپاراســتن و کەمکردنــەوەی کاريگەریــی زیانــی ســزاکان لــە 

ڕێگــەی دۆزينــەوەی بــازاڕی نــوێ لــە چيــن و هيندســتان... یاخــود نەيارەکانــی لــە بــەر پێويســتييان بــە 

وزەی ڕوو�ســی، نایانەوێــت بکەونــە ململانێــی قــوورس بەرامبــەری. ئەمــە تــا ڕادەیەکــی زۆر بەرامبــەر 

بــە ئەورووپــا بــەکار دەهــات تــا ســەرەتای جەنگــی ڕووســيا و ئۆکرايــن. ئەورووپــا بــە ئەندازەیەکــی 

ڕووســياوە  لایــەن  لــە  گازە  ئــەو  نيــوەی  نزيکــەی  دەبەســتێت،  سروشــتی  گازی  بــە  پشــت  زۆر 

ئەورووپــا  کــە  بــوو  ئەمــەش هۆکارێکــی ســەرەکی  نزيکتريــن و هەرزاترينــە.  دابيــن دەکــرا، چونکــە 

نەيدەتوانــی و نەيدەويســت بــە هەمــان شــێوەی ئەمەريــکا مامەڵــە بەرامبــەر بــە ڕووســيا بــکات، 

لــە ٢٠١٤دا، ئەورووپــا  لــە لایــەن ڕووســياوە  لــە دوای داگيرکردنــی دوورگــەی کريميــا  تەنانــەت 

هــەر ئامــادە نەبــوو دەســتبەرداری گازی ڕوو�ســی ببێــت. ئەمەريــکا بــۆ کەمکردنــەوەی کاريگەریــی 

ڕووســيا بەســەر ئەورووپــادا، هــەر لــە )١٩٨١(ەوە لــە ســەردەمی ڕيگــن پــڕۆژە و هەوڵــی هەبــووە بــۆ 

کەمکردنەوەی پشتبەســتنی ئەورووپا بە گازی ڕوو�ســی )ئەوکات گازی ســۆڤيەت(26. هيچ کام لەو 

هەوڵانــە ســەرکەوتوو نەبــوون تــا ئــەو کاتــەی ڕووســيا پەلامــاری ئۆکراينــی دا لــە ٢٠٢٢، لــەو کاتــەوە 

ئەورووپــا ناچــار بــوو تــا ڕادەیەکــی زۆر دەســتبەرداری گازی ڕوو�ســی ببێــت. 

بــەکار دەهێنێــت وەک کارتێکــی فشــار و  ئامرازێکــی هێرشــکردن: ڕووســيا وزە  وزە وەک 

ڕووســيا  ســزاکان،  ســەپاندنی  و  ئۆکرايــن  جەنگەکــەی  کاتــی  لــە  نەيارەکانــی.  بــە  بەرامبــەر  ســزا 

بــە شــێوەیەکی ســەرەکی وزەی وەک کارتــی فشــار و ســزا بــەکار دەهێنــا بەرامبــەر بــە ئەورووپــا و 

لــە  بکاتــەوە  بــەرز  بــۆ ماوەیەکــی دياريکــراو ڕووســيا توانیــی نرخــی وزە  کــە  تايبــەت  بــە  ئەمەريــکا، 

جيهانــدا، ئەمــەش فشــارێکی گــەورە بــوو بــۆ ســەر ئەورووپــا لــە ســەرەتادا، تــا ڕادەیــەک کاريگەریــی 

هەبــوو لــە ســەر نرخــی وزە لــە ئەمەريــکاش. ڕووســيا دەيەوێــت ببێتــە ســەرچاوەیەکی ســەرەکیی وزە 

بۆ چين. بەشێکی زۆری وزەی هاوردەکراوی چين لە ڕێگەی کەشتيیەوە لە ڕۆژهەڵاتی ناوەڕاست 

)کەنــداو، هورمــز، ئۆقيانوو�ســی هينــدی( دابيــن دەکرێــت. ئــەم ناوچانــە تــا ڕادەیەکــی زۆر لــە ژێــر 

هەژموونــی ئەمەريکادایــە. پشتبەســتنی چيــن بــە وزەی ڕوو�ســی لــە ڕێگــەی وشــکانييەوە، دەکرێــت 

ئــەو کارتــە فشــارەی ئەمەريــکا بەرامبــەر بــە چيــن لاواز بــکات لــە ئاينــدەدا. ئەمــە نموونەیەکــی ترە لە 

بەکارهێنانــی وزە لــە لایــەن ڕووســياوە کــە دژ بــە بەرژەوەندييەکانــی ئەمەريکایــە و لــە بەرژەوەندیــی 

چينــە. 

هــەردوو  بەهێزیــی  و  کاريگــەری  مانــەوەی  بــۆ  جێگــرەوە:  دروســتبوونی  لــە  ڕێگرتــن 

ستراتيژەکەی سەرەوە، ڕووسيا بە ڕێگای جۆراوجۆر هەوڵ دەدات ڕێ بگرێت لە دروستبوونی 

بەديلی بەهێز بۆ وزەکەی خۆی، بە تايبەت لەسەر ئاستی گازی سروشتی. ئامادەبوونی بەهێزی 

ڕووســيا لــە ســووريا بــۆ پارێزگاريکــردن لــە ئەســەد، نموونەیەکــی گونجــاوە بــۆ ئــەم ســتراتيژە. لــە 

دەســتتێوەردانی  و  بەهێــز  ئامادەبوونــی  یەکــەم  ســووريا  کەي�ســی  ســۆڤيەت،  ڕووخانــی  دوای 

ســەربازی و دیپلۆماســیی ڕووســيایە لــە ڕۆژهەڵاتــی ناوەڕاســت و دوور لــە ســنوورەکانی خــۆی. 

بۆچوونێکــی بەهێــز هەیــە، پێــی وایــە یەکێــک لــە هۆکارەکانــی هاتنــی ڕووســيا بــۆ ســووريا لــە پێنــاو 

لــە ناوچەکــەدا  پــڕۆژەی هێڵــی بۆریــی گازی سروشــتی بگرێــت.  لــە چەنديــن  بــووە کــە ڕێ  ئــەوە 

بــۆ مەبەســتی  بــۆری  بــۆ ڕاکێشــانی هێڵــی  پــڕۆژەی گــەورە و گرنــگ هەبــوو  بيرۆکــەی چەنديــن 

گواســتنەوەی گازی سروشــتی، لەوانــە: پــڕۆژەی هێڵــی عەرەبــی بــۆ گواســتنەوەی گاز، پــڕۆژەی 

هێڵــی گازی قەتەری-تورکــی، پــڕۆژەی هێڵــی گازی ئيســامیی ئێرانــی27. هەمــوو ئــەو پڕۆژانــە وا بڕيــار 

بــووە کــە هێڵــی بۆرييــەکان بــە خاکــی ســووريادا تێپــەڕن. دەکرێــت هاتنــی ڕووســيا بــۆ ســووريا لــە 

پێنــاو ئــەوە بووبێــت کــە ڕێگــری بــکات لــەو پڕۆژانــە، یاخــود ئەگــەر پڕۆژەکانيــش جێبەجــێ بکرێــن، 

پڕۆژانــە و ڕێ دەگرێــت  ئــەو  بەســەر  ئەســەدەوە ڕووســيا هەژموونــی دەبێــت  ڕێگــەی  لــە  ئــەوا 

لــەوەی گــورز لــە بــازاڕی وزەی ڕوو�ســی بــدات. بيرۆکــەی پــڕۆژەی »نابوکــو« نموونەیەکــی تــرە لــە 

بــارەی ئــەم ســتراتيژە، ڕووســيا نيگــەران بــوو بــەو پڕۆژەیــە و هەوڵــی ڕێگریلێکردنــی دەدا. 

دوای  لــە  ئێــران،  ئیــران.  و  ڕووســيا  پەيوەندیــی  لــە  گرنگــە  تــری  پرســێکی  وزە  فاکتــەری 

ڕووســيا، دووەم دەوڵەمەندتريــن وڵاتــە لــە گازی سروشــتی و یەکێکــە لــە ١٠ دەوڵەمەندتريــن 

کانديدێکــی  نەبێــت،  ئەمەريــکا  ســزاکانی  ئەگــەر  وڵاتانەیــە،  لــەو  ئێــران  نــەوت.  بــۆ  وڵاتــەکان 

ڕووســيا  ڕووەوە  لــەم  ئەورووپــا،  بــۆ  تايبــەت  بــە  ڕوو�ســی،  گازی  شــوێنگرتنەوەی  بــۆ  بەهێــزە 

ســوود لــەوە دەبينێــت کــە ئێــران لــە ژێــر ئــەو ســزا قوورســانەیە. هــاوکات بــە هــۆی ســزاکانەوە کــە 

کۆمپانيــا بيانييــەکان ناتوانــن وەبەرهێنــان بکــەن لــە کەرتــی وزەی ئێرانــی، ڕووســيا ئــەو هەلــەی 

قۆســتووەتەوە لــە ڕێگــەی کۆمپانيــای گازپرۆمــی ڕووســييەوە بــە بــڕی ٤٠ مليــار دۆلار گرێبەســتی 

لەگەڵ ئێراندا کردووە لە کەرتی وزە. ڕووسيا دەيەوێت لە ڕێگەی وەبەرهێنان و کۆمپانياکانی 

خۆیــەوە هەژموونــی هەبێــت بەســەر کەرتــی وزەی ئێرانــی، ئەمــەش لــە بــەر دوو ئامانــج: پشــکی 

هەبێــت لــە وزەی ئێرانــی، بــە تايبــەت ئەگــەر ســزاکانی لــە ســەر کــەم بــووەوە، هەروەهــا بتوانێــت 

ڕێگــری بــکات لــەوەی گازی ئێرانــی ببێتــە بەديلــی گازی ڕوو�ســی. هــەر بۆیــە گومانێــک هەیــە لــە 

ئێــران لــەوەی ڕووســيا مەبەســتی وەبەرهێنــان و گەشــەکردنی کەرتــی وزەی ئێرانــی نييــە، بەڵکــوو 

مەبەســتی ئەوەیــە ئێــران نەبێتــە ئەلتەرناتيڤــی وزەی ڕوو�ســی28.

یەکێــک لــە هۆکارەکانــی ئامادەبوونــی ڕووســيا لــە هاوکێشــە و شــەڕە ناوخۆکــەی ليبيــا، ئــەم 

ببێتــە  کــە  گونجــاوە  جوگرافييــەوە  ڕووی  لــە  وزە،  بــە  دەوڵەمەنــدە  وڵاتێکــی  ليبيــا  بــوو.  پرســە 

ســەرچاوەیەکی وزە بــۆ ئەورووپــا. ڕووســيا دەکرێــت مەبەســتی وەبەرهێنــان بێــت لــە کەرتــی وزەی 

ليبيــا لــە ئاينــدەدا، بــە تايبــەت کــە پەيوەندیــی دیپلۆماســیی لەگــەڵ هــەردوو بــەرە ســەرەکييەکەی 

ململانێــی نــاو ليبيــادا هەیــە. یــان بــۆ بەردەواميــدان بــە نائارامیــی ئــەو وڵاتــە کــە ڕێگریــی لــێ بــکات بــۆ 

فرۆشــتنی وزە کــە ئەمــە پێويســتی بــە ئارامــی و ســەقامگيرييە،  بــە تايبــەت لــە ڕووی ســەربازييەوە 

لــە ڕێگــەی چەکدارانــی ڤاگنــەرەوە بەشــدارە لــە ليبيــا. 

هــەر   ،٢٠١٧ ســاڵی  لــە  کوردســتان  بــۆ  ڕۆســنەفت  کۆمپانیــای  ڕێگــەی  لــە  ڕووســیا  هاتنــی 

هەمــان مەبەســتی هەبــوو. ماوەیــەک بــوو بــاس لــەوە دەکــرا گازی سروشــتیی کوردســتان دەکرێــت 

ببێتــە ســەرچاوەیەکی وزە بــۆ ئەورووپــا، ڕووســیا هــات و هەژموونــی خــۆی ســەپاند بەســەر ئــەو 

هەڵــەی  هەبــوو،  زۆر  دارایــی  و  ئابــووری  قەیرانــی  کوردســتان  لــه‌  ئەوکاتيــش  ســەرچاوەیەدا. 

کۆمپانیــا ئەورووپــی و ئەمەریکییەکانیــش لــە لایەکــی تــر، هەمــوو ئەمانــە ڕێــی بــۆ ڕووســیا خــۆش 

کرد کە ئەو دۆخە بقۆزێتەوە و گازی سروشــتیی کوردســتان، تا ڕادەیەک، بێنێتە ژێر هەژموونی 

تەواوکــەری  وەک  دەکرێــت  وزە،  بــۆ  ڕووســيا  جيۆپۆلەتيکيیانــەی  ســتراتيژە  �ســێ  ئــەم  خــۆی. 

پاڵنــەر و فاکتــەری یەکــەم )ڕووبەڕووبوونــەوەی هێــزی دەريایــی( تەماشــا بکرێــن، چونکــە، وەک 

دەردەکەوێــت، بەشــێکە یــان ئامرازێکــە بــۆ شــکاندنی گەمــارۆی ســەر ڕووســيا و کشــان بــەرەو 

دەرەوە و ڕووبەڕووبوونــەوەی هێــزی دەريایــی. 

کورد لە پەیوەندییە نێونەتەوەییەكانی و ڕووسيادا

پەيوەندیــی کــورد و ڕووســيا مێژوویەکــی درێــژی هەیــە، هــەر لــە ڕووســيای قەيســەرييەوە تــا 

ســەردەمی ڕووســيای فيــدراڵ و ســەردەمی پۆتيــن دەگرێتــەوە. لــەو مێــژووە درێــژەدا نموونــەی 

زۆر هــەن کــە ڕووســيا هاوکاریــی بزووتنــەوە کوردييەکانــی کــردووە، هــەروەک چــۆن نموونــەی 

هەميشــە  ڕووســيا  و  کــورد  پەيوەندیــی  دەدات.  و  داوە  کــورد  لــە  زیانــی  کــە  هــەن  زیاتريــش 

ڕووســيا  مانایــەی  بــەو  بــووە.  دەوڵــەت  بــێ  لاوازی  نەتەوەیەکــی  و  زلهێزێــک  نێــوان  پەيوەندیــی 

بــۆ بەرژەوەندیــی خــۆی، وەک  بــە نەیارەکانــی و  بــەکار هێنــاوە وەک کاردی فشــار دژ  کــوردی 

هــەر زلهێزێکــی تــر29. لێــرەدا دەرفــەت نييــە ئامــاژە بــە مێــژووی ئــەو پەيوەندييــە بدرێــت، تەنيــا 

پەيوەندييەکانــی  و  ڕووســيا  بڕوانێتــە  چــۆن  پێويســتە  کــورد  دەدرێــت  بــەوە  خێــرا  ئاماژەیەکــی 

ســەردەمەدا.  لــەم  لەگەڵيــدا 

سەرەتا پێويستە تێڕوانينی کورد )سەرکردایەتی و توێژەرانی بواری سياسەت و پەيوەندييە 

و ســتراتيژی ڕووســيا  پاڵنــەرەی سياســەت  و  فاکتــەر  لــەو دوو  بــۆ ڕووســيا  نێودەوڵەتييــەکان( 

کــە لــە ســەرەوەی ئاماژەیــان پــێ درا، ســەرچاوە بگرێــت. ناســينی ڕووســيا پێشــمەرجە بــۆ ئــەوەی 

بتوانرێــت پەيوەندييەکــی لەگەڵــدا دروســت بکرێــت کــە ســوودی بــۆ کــورد هەبێــت، یاخــود لایەنــی 

پاڵنــەری ســەرەکیی ســتراتيژ و سياســەتی  ئامــراز و  پایــە و  نەبێــت. زانينــی  کــەم زیانــی گــەورەی 

دەرەوەی ڕووســيا، مەرجــە بــۆ ناســينی ڕووســيا. 

لــە ســەر ئاســتی سيســتمی جيهانــی و بەرەکانــی، بــەرەی ڕووســيا بريتييــە لــە چين-ڕووســيا-

ئێــران )ئــەم �ســێ دەوڵەتــە لــە چوارچێــوەی ڕۆژهەڵاتــی ناوەڕاســتە، لــە ســەر ئاســتی جيهــان چەنــد 

دەوڵەتێکی وەک کۆریای باکوور و ڤەنزوێلا... لەم بەرەیەن(. ئەم بەرەیە بە گشتی هەستيارن 

بەرامبــەر بــە کەمينــە یــان نەتــەوە بــێ دەوڵەتــەکان، وەک ســەرچاوەی کێشــە و پرســێکی ئەمنــی 

تەماشــایان دەکــەن، چونکــە هەر�ســێ دەوڵــەت لــە ناوخــۆ ترســێکی قووڵيــان هەیــە بەرامبــەر 

بــە گرووپــە ســەربەخۆيیخوازەکانی نــاو وڵاتەکانيــان. هــاوکات هەر�ســێ دەوڵــەت ناديموکــرات 

ســەربەخۆيیخوازی  جووڵەیەکــی  هــەر  وەڵامــی  ئاســن  و  ئاگــر  بــە  پۆليســين،  و  ســتەمکار  و 

لــە هــەر پەيوەندييەکــدا  ئــەم خاڵــە بەهەنــد وەربگرێــت  دەدەنــەوە. لێرەوەیــە کــورد پێويســتە 

لەگەڵ ئەم بەرەیە. لە کاتێکدا ئەمەريکا لە ناوخۆ فۆبيای گرووپی سەربەخۆیيخوازیی نييە، 

ئەمــەش هۆکارێکــە کــە هــەردوو قــەوارە فەرمــی و نافەرمييەکــەی کــورد )هەرێمــی کوردســتان و 

ڕۆژئاڤــا( لــە ســەردەمی هەژموونــی ئەمەريــکا و بــە هــۆی ئەمەريــکاوە دامــەزران. 

بــە پێــی فاکتــەر و پاڵنــەری یەکەمــی سياســەتی ڕووســيا )ڕووبەڕووبوونــەوەی هێــزی دەریایــی(، 

ئــەوا ئێرانــی ژێــر حوکمــی ئاخونــدەکان و ســووريای ژێــر حوکمــی بەشــار ئەســەد؛ دوو گرنگتريــن 

هاوپەيمــان و دەوڵەتــن بــۆ ڕووســيا. واتــە هــەر ئاڵوگۆڕێــک لــە ئێــران ڕوو بــدات، کــە دەکرێــت لــە 

ســوودی ڕۆژهەڵاتــی کوردســتان بێــت، ئــەوا لــە دژی بەرژەوەندييەکانــی ڕووســيا دەبێــت. ســەبارەت 

بــۆ ســەردەمی  کــە دۆخــی ســووريا بگەڕێنێتــەوە  ئامانجــی ســەرەکیی ڕووســيا ئەوەیــە  بــە ســووريا، 

ڕاســتە  کوردســتان.  ڕۆژئــاوای  ئەزموونــی  لەناوبردنــی  واتــە  ســادەیی  بــە  ئەمــەش   ،٢٠١١ پێــش 

هەندێــک کات ڕووســيا هاوکاریــی ڕۆژئــاوای کوردســتانی کــردووە، بــەڵام لــە بــەر دوو هــۆکار بــووە: 

لــە  ڕووســيا  هەژموونــی  پاراســتنی  و  ئەســەد  لــە  بەرگریکــردن  واتــە  تيــرۆر،  ڕووبەڕووبوونــەوەی 

ســووريا، وەک کاردێکــی فشــار دژ بــە تورکيــا تــا ئــەو کاتــەی تورکيــا دەکشــێتەوە لــە ســووريا. ئامانجــی 

ڕووســيا ئەوەیــە کــە تورکيــا و ئەســەد ئاشــت بکاتــەوە و هێزەکانــی تورکيــا بکشــێنەوە لــە ســووريا، 

پاشــان لەناوبردنــی ڕۆژئــاوای کوردســتان دەبێتــە ئامانجــی ڕووســيا. وەک دەردەکەوێــت، زۆر کات، 

هاوکارييەکانــی ڕووســيا بــۆ کــورد، زۆر ســنووردار و لاوازە، لــە ئەنجاميشــدا زیانــی بــۆ کــورد دەبێــت. 

پەيوەندیــی ڕووســيا لەگــەڵ عێــراق، لــەم ســەردەمەدا، ئــەوا پەيوەندیيەکــە لــە چوارچێوەی 

بەرەی ئێران-ڕووســيا-چين دژ بە ئەمەريکا. ئاشــکرایە لە ناو ئەم بەرەیە ئێران ڕۆڵی ســەرەکیی 

ڕووســياش  زۆر،  ڕادەیەکــی  تــا  دەيەوێــت،  عيــراق  لــە  ئێــران  ئــەوەی  واتــە  عێــراق.  لــە  هەیــە 

پشــتگيریی دەکات. بۆیــە ســەبارەت بــە باشــووری کوردســتان، سياســەتی ڕووســيا زیاتــر نزيکــە 

لــە حەشــدی شــەعبی نــەک لــە هەرێمــی کوردســتان. 

 پەيوەندیــی تورکيــا و ڕووســيا؛ پەيوەندييەکــی ئاڵــۆزە. ململانــێ و بێمتمانەیــی 

ئــەم دوو دەوڵەتــە ڕەگوڕيشــەی مێژوویــی هەیــە. هــاوکات بــە هــۆی ئەندامبوونــی 

لــە ســەر ئاســتی جيۆپۆلەتيــک نەيــاری  ئــەوا  ناتــۆ )هێــزی دەريایــی(،  لــە  تورکيــا 

یەکتــرن. بــەڵام سياســەتی واقعــی وا دەخوازێــت هــەردوو دەوڵــەت پەيوەندييەکــی 

ئاســایی، زۆر کات هەوڵــدان بــۆ دوورکەوتنــەوە لــە ململانــێ، دروســت بکــەن. بــە 

تايبــەت لــە دوای جەنگــی ڕووســيا-ئۆکراین، دەوڵەتانــی ناتــۆ ســزای قورســيان 

ئاســت  ئاڵۆزتريــن  گەیانــدە  پەيوەندييەکانيــان  و  ڕووســيادا  بەســەر  ســەپاند 

لەگەڵيــدا، بــەڵام تورکيــا لــەوەدا بەشــدار نەبــوو و پەيوەندييەکانــی بــە ئاســایی 

پەيوەندیــی  ناتــۆ  دەوڵەتێکــی  کــە  گرنگــە  زۆر  ڕووســيا  بــۆ  ئەمــەش  هێشــتەوە. 

و  بســفۆر  گــەرووی  هــەردوو  بــەر  لــە  تايبــەت  بــە  لەگەڵيــدا،  هەبێــت  ئاســایی 

لــە  هەیــە.  ڕووســيا  بــۆ  گــەورەی  زۆر  گرنگييەکــی  تورکيــا  تورکــی،  دەردەنيلــی 

بەرامبــەردا تورکيــا دەتوانێــت بەشــێکی گــەورەی لــە پێداويســتييەکانی بــۆ وزە، 

لــە ڕێگــەی ڕووســياوە دابيــن بــکات. 

دوو  و  بــوون  ناکــۆک  دەوڵــەت  هــەردوو  چەنــد  هــەر  ســووريا،  پر�ســی  لــە 

ســەر  لــە  خەريکــە  ئێســتادا  لــە  بــەڵام  هەبــوو،  یەکيــان  بــە  دژ  بەرژەوەندیــی 

پر�ســی ســووريا ڕێــک دەکــەون بــەوەی تورکيــا پەيوەندييەکانــی ئاســایی بکاتــەوە 

لەگــەڵ بەشــار ئەســەد و لــە خاکــی ســووريا بکشــێتەوە، لــە بەرامبــەردا ڕووســيا 

و ئەســەد ڕۆژئــاوای کوردســتان لەنــاو ببــەن. تــا ئێســتا ئەمەريــکا تاکــە ڕێگرييــە 

لــە بــەردەم ئــەو پيلانــە. 

ئــەم جــۆرە بەرژەوەندييــە هاوبەشــانە، کــە زۆرن، وا دەکات ڕووســيا تەنانــەت 

و  هــاوکاری  نەبێــت  ئامــادە  هــەر  تورکيــا،  وەک  ناتــۆی  ئەندامێکــی  بەرامبــەر 

کورديــش  هاوکاریــی  ئەگــەر  لــەوەی  جگــە  بــکات.  کــورد  جــددی  پشــتگيرييەکی 

ئــەوا زۆر ســنووردار و کــەم کاريگــەر دەبێــت  لــە تورکيــا،  بــکات وەک فشــارێک 

کــە ئەســتەمە دەســتکەوتێکی نەتەوەیــی و سيا�ســی بــۆ کــورد بەدەســت بهێنێــت. 

وەک هاوکارييەکانــی بــۆ ڕۆژئــاوای کوردســتان کــە پێشــتر ئامــاژەی پــێ درا. جگــە 

لــە  کــورد  بــۆ  نەتەوەیــی و سياســیی گرنــگ  هــەر دەســتکەوتێکی  کــە  لــەوەی 

هــەر پارچەیــەک، دژی بەرژەوەندييەکانــی ئێــران و ســووريایە کــە هاوپەيمانــی 

ڕووســيان.  نزيکــی 

بــە پێــی فاکتــەری دووەمــی سياســەتی ڕووســيا )وزە(، وەک ئامــاژەی پــێ 

ئەگــەری  کــە  دەکات  ناوچەیــەک  هــەر  ســەيری  گومانــەوە  بــە  ڕووســيا  درا 

ئــەوەی هەبێــت ببێتــە ســەرچاوەیەکی وزە )بــە تايبــەت گازی سروشــتی( بــۆ 

ئەورووپــا. هاتنــی کۆمپانيــای ڕۆســنەفت هــەر لــەم چوارچێوەیــەدا بــوو. دوور 

نييــە ڕووســيا لــە ڕێگــەی پاســدارانەوە هەوڵــی دروســتکردنی کێشــە بــدات بــۆ 

لــە هەرێمــی کوردســتان. گومانێــک  لــە کەرتــی گازی سروشــتی  وەبەرهێنــان 

هەندێــک  لــە  هەبــووە  ڕۆڵــی  پاســدارانەوە  ڕێگــەی  لــە  ڕووســيا  کــە  هەبــوو 

سروشــتی  گازی  کێڵگەکانــی  ســەر  بــۆ  شــەعبی  حەشــدی  هێرشــانەی  لــەو 

کــە هەرێمــی  ئەوەیــە  ئێرانيــش دژی  تايبــەت  بــە  باشــووری کوردســتان،  لــە 

کوردســتان ببێتــە ســەرچاوەیەکی وزە و بەديلێــک لــە ناوچەکــەدا بــۆ وزەی 

ئێرانــی. ســەبارەت بــە ســەرچاوەکانی وزە لــە ڕۆژئــاوای کوردســتان، ڕووســيا 

هەمــان تێڕوانينــی هەیــە، مەبەســتيەتی هەمــوو ئــەو کێڵگانــە بگەڕێنــەوە بــۆ 

ژێــر دەســەڵاتی بەشــار ئەســەدی کۆنترۆڵکــراو لــە لایــەن ڕووســياوە. 

دژایەتیــی  کــورد  نييــە  ئــەوە  مانــای  درا،  پــێ  ئامــاژەی  ســەرەوە  لــە  ئــەوەی 

نــەکات،  بــکات یاخــود هيــچ جــۆرە پەيوەندييەکــی لەگەڵــدا دروســت  ڕووســيا 

پەيوەندييانــە  ئــەو  تەماشــای  ورياییــەوە  و  گومــان  بــە  ئەوەیــە  مانــای  بەڵکــوو 

ئــەو پەيوەندييانــە نەبێتــە مایــەی نيگەرانــی و  بــکات. هــاوکات هــەوڵ بدرێــت 

دژایەتیــی ئەمەريــکا، چونکــە واقــع پێمــان دەڵێــت ئەمەريــکا بــۆ کــورد ســتراتيژ 

ڕۆژئــاوای  و  کوردســتان  هەرێمــی  مانــەوەی  و  دامەزرانــدن  گرنگترينــە،  و 

ڕۆژهەڵاتــی  بــۆ  سيا�ســی  دەســتکەوتێکی  هــەر  ئــەوە.  بــۆ  بەڵگــەن  کوردســتان 

و  ڕەزامەنــدی  و  پــان  بەبــێ  بێــت،  بــەدی  ئەگــەر  ئاينــدەدا  لــە  کوردســتانيش 

نایــەت.  بــەدی  ئەمەريــکا  ويســتی 

دەرئەنجام

ڕووســيا بکەرێکــی ســەرەکييە لــە جيۆپۆلەتيکــی جيهانــی، دەوڵەتێکــە 

بــە درێژایــی چەنديــن ســەدە گۆڕانکاریــی گــەورەی بەســەردا هاتــووە لــە 

ڕووی سيستمی سيا�سی و ئايدۆلۆژیاوە، بەڵام ئەوەی گۆڕانی بەسەردا 

نەهاتــووە؛ فکــری جيۆپۆلەتيکیــی ئــەو دەوڵەتەیــە. ڕووبەڕووبوونــەوەی 

ســەرەکیی  ئامــرازی  و  فاکتــەر  و  پاڵنــەر  دوو  وزە،  و  دەریایــی  هێــزی 

سياســەت و ســتراتيژی ڕووســيان. بەبــێ تێگەيشــتن لــەو دوو فاکتــەرە، 

سياســەتەکانی  و  ڕەفتــار  و  تــرس  و  ململانــێ  و  جووڵــە  لــە  ئەســتەمە 

»دڵــی  دەکەوێتــە  کــە  وشــکانی  هێــزی  وەک  ڕووســيا  تێبگەيــن.  ڕووســيا 

لەگــەڵ  ململانێکــردن  بــە  مەحکومــە  کــە  وایــە  تێڕوانينــی  زەوی«ەوە، 

هێــزی دەریایــی. ئــەم ململانێيــە بــە ئەگــەری زۆرەوە لــە ئاينــدەی نزيــک و 

مامناوەنــد بــەردەوام دەبێــت و بــەرز و نزمــی بەخۆیــەوە دەبينێــت و بــە 

شــێوەی جۆراوجۆر و لە زۆر ناوچەی جيهان دەردەکەوێت. یەکێک لە 

چــەک و ئامــرازە هــەرە گرنگەکانــی ئــەم بکــەرە جيۆپۆلەتيکييــە، بريتييــە 

لە وزە، بە تايبەتی گازی سروشتی، کە بە چەندين شێوەی جياواز ئەو 

چەکــە بــەکار دەهێنێــت بــۆ گەيشــتن بــە ئامانجــە جيۆپۆلەتيکييەکانــی. 

ئــەوەی بــۆ کــورد گرنگــە، تێگەيشــتنە لــە مێــژوو و هاوکێشــەکان و 

زانينــی ئــەوەی کــە دەســتکەوتەکانی کــورد بــە هــۆی هەژموونــی هێــزی 

دەرياییــەوە بەدەســت هاتــوون و ماونەتــەوە. بــە پێــی پێــدراوەکان، تــا 

هێــزی  هەژموونــی  مامناوەنديــش،  ئايندەیەکــی  بــۆ  دەکرێــت  ئەمــڕۆ، 

دەریایــی )ئەمەريــکا و هاوپەيمانەکانــی( زاڵ بێــت بەســەر هەژموونــی 

هێــزی وشــکانی )ڕووســيا و هاوپەيمانەکانــی(، بــە تايبــەت لــە ناوچــەی 

ململانــێ  لــە  دوور  پەيوەندييەکــی  هەبوونــی  ناوەڕاســت.  ڕۆژهەڵاتــی 

لەگــەڵ هــەردوو بەرەکــە پێويســتە، بــەو مەرجــەی پەيوەنــدی لەگــەڵ 

ئەمەريــکا نەگــۆڕ و ســتراتيژی بێــت. 

 گەمەی گەورەوارەکان)*(
ئایندەی ڕووسیا لە نێوان 

دەرفەت و ئاڵنگاریدا

د. زانا كەریم

بەرایی

جەنگــی ڕووســیا-ئۆکراین و لێکەوتەکانــی، جارێکــی دیکــە گەنگەشــەکردنی 

هێنایــەوە  گەورەوارەکانــی  دەوڵەتــە  گەمــەی  و  نێودەوڵەتــی  نەزمــی  ئاینــدەی 

بــەر بــاس و بەرەنجامــی جەنگەکــەش وەک خاڵێکــی وەرچەرخــان لــەم ڕووەوە 

و  ململانێکەیــە  لایەنێکــی  کــە  ســۆنگەیەوە  لــەو  ڕووســیا  دەکرێــت.  لــێ  چــاوی 

جەمســەرێکی پێشــبینیکراوە لــە گەمــەی گەورەوارەکانــدا، ســەرنجێکی تایبەتــی 

لــە ســەرە. لێــرەوە باســکردن لــە ئاینــدەی ڕووســیا و ئەگەرەکانــی هەڵکشــانەوەی 

وەک هێزێکــی گــەورەوار ڕەوایەتــی وەردەگرێــت. کۆتاییەکانــی ســەدەی بیســت، 

سۆسیالیســتییەکانی  کۆمــارە  یەکێتیــی  بــۆ   ،1991 ســاڵی  بەدیاریکراوییــش 

ســۆڤیەت )USSR( کۆتاییەکــی دڵخــواز نەبــوو، کۆتاییــەک بــوو هــاوڕێ لەگــەڵ 

ســەرەنجام  نێونەتەوەییەکــەی.  پێگــە  ســەرەولێژبوونەوەی  و  هێــز  داکشــانی 

یەکێتیــی کۆمــارە سۆسیالیســتییەکانی ســۆڤیەت وەک جەمســەرێکی کاریگــەر 

پەیکــەری  بەدوایشــیدا  و  هێشــت  بەجــێ  نێودەوڵەتیــی  سیاســەتی  شــانۆی 

کۆتایــی  نێودەوڵەتیــدا  نەزمــی  لــە  هێــز  جەمســەرییانەی  دوو  دابەشــبوونی 

کۆمــارە  یەکێتیــی  میراتگــری  بــە  بــوو  فیــدراڵ  ڕووســیای  کۆمــاری  و  هــات 

ســەر  لــە  فیــدراڵ  ڕووســیای  کۆمــاری  ســۆڤیەت.  سۆسیالیســتییەکانی 

داروپــەردووی هێزێکــی گــەورە و دەوڵەتێکــی کاریگــەر خەریکــی خۆســازدانەوەیە 

کاریگــەری جارانیەتــی،  ڕۆڵــی  و  پێگــە  گێڕانــەوەی  لــە ســەر  چــاوی  بــەردەوام  و 

بۆیــە هیــچ دەرفەتێــک بــۆ ئــەم مەبەســتە زایــە نــاکات و ســڵ لــە وەگەڕخســتنی 

تواناکانــی ناکاتــەوە. کامانــەن ئــەو دەرفەتانــەی وا دەکــەن ئەگــەری گەڕانــەوەی 

ڕووســیا بــۆ نــاو گەمــەی هێــزە گــەورەوارەکان و ئامادەبوونــی وەک جەمســەرێکی 

کاریگــەر لــە سیاســەتی نێونەتەوەییــدا شــیاو بێــت؟ لــە هەمــان کاتــدا کامانــەن 

ئــەو ئاڵنگارییانــەی کــە دەبنــە ڕێگــر لــە بــەردەم ئــەم هەوڵانــەی ڕووســیادا بــۆ 

گەڕانــەوە و ســنوورداری دەکــەن؟ ئاینــدەی ڕووســیا لــە نێــوان ئــەم دەرفــەت و 

دەگات؟ کــوێ  بــە  ئاڵنگارییانــەدا 

   یەکەم: دەوڵەتی گەورەوار

کارێکــی  لــە ســــــــــــــــیاسەتی جیهانیــدا  گــەورەوار  هێزێکــی  بــە  بــوون  و  دەوڵەتــان  هەڵــــــــــکشانی 

کتوپــڕ و ســانا نییــە، بەڵکــوو پێواژۆیەکــی توولانــی و درێژمــــــاوەیە و پــڕ لــە هەڵدێــر و بەربەســتە، 

پێویســتی بــە فەراهەمبوونــی پایــە و بنەمــای پتــەو هەیــە و پێشمـــــــــەرج و پێــوەری تـــــــــایبەتی خــۆی 

هەیــە.

چەندیــن پێــوەری جیهانــی هــەن کــە وەک توخمــی ســەرەکیی پێوانەکــردن وەهــان و دەکرێــت 

بــە هۆیانــەوە پێگــەی دەوڵەتــان لــە نەزمــی جیهانیــدا دەستنیشــان بکرێــت. هــەر چەنــدە ئــەم 

شــێوەیە  بــەم  هەندێکیــان  دەکرێــت  بــەڵام  نییــە،  ســەر  لــە  )اجمــاع(ان  ڕاکۆیــی  پێوەرانــە 

وزە،  ســەربازی،  توانــای  تەکنیــک،  ئابــووری،  ڕۆشــنبیری،  فێرکــردن،  بکەیــن:  دەستنیشــان 

گواستنەوە. کاری پێوانەکردنەکەش بە هەڵسەنگاندنی دەوڵەتەکە لە ڕێگەی یەک پێوەرەوە 

بــە هەمــوو پێــوەرەکان دەبێــت1.  بــە تێکــڕای هەڵســەنگاندنی  ناکرێــت، بەڵکــوو 

لێــرەدا و بــۆ مەبەســتی ئــەم پــەڕە باســە، دەتوانیــن لانــی کــەم �ســێ پایــە دەستنیشــان بکەیــن 

کــە دەکرێــت وەک پێشــمەرجەکانی بــوون بــە هێــز یاخــود دەوڵەتێکــی گــەورەوار لێــی بڕوانیــن و 

ئەگــەر دەوڵەتێــک بیەوێــت وەک جەمســەر یــان کایــەر )Actor(ێکــی تەوەرەیــی لــە ســەر شــانۆی 

و  پایــە  ئــەو  بــکات.  بەرجەســتەیان  پێویســتە  هەبێــت،  ئامادەگیــی  نێونەتەوەیــی  سیاســەتی 

بنەمایانــەش بریتیــن لــە: هێــز، ویســت، ژینگــەی نێودەوڵەتــی.

1-1. هێزی سەراپاگیر

یەکــەم مەرجــی بــوون بــە هێزێکــی گــەورەوار، هەبوونــی ســەرجەم توخــم و بنەماکانــی هێــزی 

»بەکارهێنانــی  دەوڵــەت:  ســەراپاگیری  هێــزی  لــە  مەبەســت  الشــاملة(.  )القــوة  ســەراپاگیرە 

پێنــاو  لــە  بتوانێــت  بــە جۆرێــک دەوڵەتەکــە  یــان ســەرچاوەکانی دەوڵەتــە  توانــا  ڕاســتەقینەی 

دیکــە  ئەوانــی  ســەر  لــە  پێویســت  کاریگەریــی  نەتەوەییەکانیــدا  بەرژەوەندییــە  بەدیهێنانــی 

دابنێــت2.‹‹ توانــا و ســەرچاوەکانی هێــزی ســەراپاگیری دەوڵەتیــش ســەرجەم توانــا ســەربازی 

و  دارایــی  و  میدیایــی  و  تەکنەلــۆژی  و  ئابــووری  و  )دیپلۆما�ســی(  سیا�ســی  و  هەواڵگــری  و 

کەســایەتیی  توانــای  ســەرباری  دەگرێتــەوە،  دەوڵــەت  دیمۆگرافییەکانــی  و  جیۆپۆلەتیکــی 

ســەرکردە و بڕیاردروســتکەرانی دەوڵەت و تێگەیشــتنیان لە ســەرچاوەکانی هێزی ســەراپاگیری 

دەوڵــەت.  لــە نێــو ســەرچاوەکانی هێــزی ســەراپاگیری دەوڵەتــدا، �ســێ ســەرچاوەیان پێداگریــی 

زۆریــان لــە ســەر دەکرێــت و جێگــەی بایــەخ و مشــتومڕی توێژەرانــی هاوچەرخــن، ئەوانیــش: 

ئابوورییەکانــن. و  ســەربازی  و  سیا�ســی  ســەرچاوە 

1-2.  ویست

   مــەرج و بنەمــای دووەم؛ ویســت )الإرادة(ی دەوڵەتەکەیــە بــۆ ئامادەبــوون وەک هێزێکــی 

گــەورەوار و وەگەڕخســتنی تواناکانــی لــەم پێنــاوەدا و ڕەفتارکــردن بــە جۆرێــک کــە ڕەنگدانــەوەی 

ئــەم خواســت و ویســتە بێــت.

Su� بـ�ە گاهێـ�ز)  نابـ�ن  پایـ�ە و توانـ�ا پێویسـ�تەکان  بـ�ە هەبوونـ�ی  )دەوڵەتـ�ان لەخـ�ۆوە و تەنهـ�ا 

per Power(، دەوڵەتێــک بــۆ ئــەوەی ببێــت بــە جەمســەر یــان کایەرێکــی ســەرەکی و تەوەرەیــی 

ویســتی  هەروەهــا  تەوەرەییبــوون،  و  جەمســەر  بــە  بــوون  ئــارەزووی  پێویســتە  جیهانــدا،  لــە 

جێبەجێکردنــی ئــەو ئارەزووە�شــی هەبێــت، پاشــان ئــەو توانــا و بنەمایانــەی هێــز کــە دەوڵەتەکــە 

خاوەنیەتــی بخاتــە گــەڕ، لــە پێنــاو وازیکردنــی ڕۆڵــی دەوڵەتــی گــەورەواردا3.

و  بنەمــا  چەندێــک  دەگێڕێــت.  کاریگــەر  ڕۆڵێکــی  بەســتێنەدا  لــەم  گــەورەواری«  »ویســتی 

مەرجەکانــی بــوون بــە دەوڵەتێکــی گاهێــز فەراهــەم بێــت، ئەگــەر ویســتێک بــۆ ئــەم گەورەوارییــە 

لەگۆڕێدا نەبێت، دەوڵەتەکە نابێت بە جەمســەر و هێزێکی تەوەرەیی لە سیاســەتی جیهانیدا. 

هەمــوو  نەڵێیــن  ئەگــەر  فەراهەمبوونــی  ســەرەڕای  نموونەیــە:  دیارتریــن  چیــن  بــوارەدا،  لــەم 

بنەمــاکان، ئــەوا دەتوانیــن بڵێیــن زۆربــەی ئــەو بنەمایانــەی کــە دەوڵەتێــک دەکــەن بــە گاهێزێکــی 

جیهانــی، کەچــی پەکیــن خۆپارێــزی دەکات و نایەوێــت ئــەو ڕۆڵــە وازی بــکات، ئەمــەش لــە پێنــاو 

خۆبەدوورگرتــن لــە ئــەرک و ئیلتیزاماتەکانــی دەوڵەتانــی گاهێــز4.

1-3. ژینگەی سیاسەتی نێودەوڵەتی

   یەکێکی تر لەو مەرج و بنەمایانەی کە دەبێتە پاڵنەری دەرکەوتنی دەوڵەتێکی گەورەوار، 

بــە  ژینگــە و بارودۆخــی نێودەوڵەتییــە. فراوانبوونــی جوغــزی دەوڵەتانــی گــەورەوار پەیوەســتە 

سروشــتی ململانــێ و دابەشــبوونی پەیکــەری هێــز لــە نەزمــی نێودەوڵەتیــدا، هیــچ گەورەوارێــک 

بە ئاسانی ڕێگە نادات هێزی تر و هاوتای تری بۆ پەیدا بێت و بۆڕبۆڕێنی لەگەڵدا بکات، بۆیە 

لــە مێــژوودا جەنگــە گــەورەکان دەروازەیەکــی گرنــگ بــوون بــۆ وەژوورکەوتنــی هێــزی گــەورەواری 

نــوێ.  لــە لایەکــی تــرەوە و بــەدەر لــە جەنــگ، زۆر جــار داکشــانی هێــزی دەوڵەتــە گەورەوارەکانــی 

تــر، یاخــود پاشەکشــە و ســەرەولێژبوونەوەیان ڕێگەخۆشــکەرە بــۆ هەڵکشــان و دەرکەوتنــی 

دەوڵەتــی گــەورەواری تــر.

لــەم بەســتێنەدا دەکرێــت بڵێیــن گەڕانــەوەی ڕووســیا پەیوەســتە بــە هێــز و توانــای ویلاتــە 

یەکگرتووەکانــی ئەمەریــکاوە و پەیوەندییەکــە چەپەوانەیــە، واتــە هەمــوو ســەرەولێژبوونەوە 

بــۆ هەڵمســان و دەرکەوتنــەوەی ڕووســیا وەک  ئەمەریــکا دەرفەتێکــە  پاشەکشــەکردنێکی  و 

هێزێکــی گــەورەواری جیهانــی و بــە پێچەوانەشــەوە.

دووەم: دەرفەتەکانی بەردەم گەڕانەوەی ڕووسیا وەک هێزێکی گەورەوار 

گەڕانــەوەی  ئەگــەری  ســەر  لــە  قســەکردن  دەکــەن  وا  هــەن  بنەمایــەک  و  هــۆکار  چەنــد 

سیاســەتی  شــانۆی  ســەر  لــە  کاریگــەر  جەمســەرێکی  و  گــەورەوار  هێزێکــی  وەک  ڕووســیا 

نێونەتەوەیــی ببێتــە ئەگەرێکــی شــیاو و چاوەڕوانکــراو، لــەم بەشــەدا تاوتوێــی ئــەو بنەمایانــە 

دەکەیــن و ڕەهەندەکانــی شــرۆڤە دەکەیــن.  پێشــتر و لــە بە�شــی یەکەمــی ئــەم پەڕەباســەدا �ســێ 

بنەمامــان وەک مــەرج و بنەمــا ســەرەکییەکانی بــوون بــە هێزێکــی گــەورەوار دەستنیشــان کــرد. 

لــەم بەشــەدا و پەیوەســت بــە ڕووســیا، ئــەو بنەمایانــە تاقــی دەکەینــەوە و دەســتوپەنجەیان 

نــەرم دەکەیــن. لەتەکــدا 

2-1. هێزی سەراپاگیر

ئەگــەر ســەراپاگیرانە و لــە گۆشــەی بنەمــا و ســەرچاوە کلاســیکییەکانی هێــزەوە لــە هێــزی 

زۆری  ژمارەیەکــی  و  فــراوان  جوگرافیــی  ڕووبەرێکــی  خاوەنــی  ڕووســیا  ئــەوا  بڕوانیــن،  ڕووســیا 

کانــزا دەوڵەمەنــدە.  بــە چەندیــن ســەرچاوەی سروشــتی و  و  دانیشــتووانە 

ڕووســیا لــە ڕووی ڕووبــەرەوە گەورەتریــن وڵاتــە لــە جیهانــدا و ڕووبەرەکــەی دەگاتــە نزیکــەی 

»حەڤدە ملیۆن و نەوەد و هەشت هەزار و دوو سەد و چل و دوو )17098242( کیلۆمەتری 

چوارگۆشــە«5. هەروەهــا بــە گوێــرەی ئــەو زانیارییانــەی کــە لــە لایــەن ڕاژە ئامارییەکانــی دەوڵەتــی 

فیدراڵیــی ڕووســیاوە )Federal State Statistics Service( بــاو کراوەتــەوە، لــە 1/1/ 2024دا 

ژمــارەی دانیشــتووانی ڕووســیا گەیشــتووەتە »ســەد و چــل و شــەش ملیــۆن و ســەد و پەنجــا 

هەزار و هەشت سەد کەس« )146150800(6. ئەمە سەرەڕای ئەوەی کە ئەم دانیشتووانە 

خوێندەوارن و زانا و ئەندازیاری کارامەیان تێدایە7 و سەرچاوەیەکی مرۆیی بەهرەمەندن، بە 

تایبەتــی لــە هەندێــک بــواری وەک پیشەســازیی ســەربازیدا کــە دەتوانــن بەرهەمــی پێشــکەوتوو 

بەرهــەم بهێنــن8. لــە ڕووی ســەرچاوە سروشتییەکانیشــەوە ڕووســیا بــە نــەوت و گازی سروشــتی 

و دار دەوڵەمەنــدە9.

   ئەگــەر لــە �ســێ ســەرچاوە ســەرەکییەکەی هێزیــش کــە ســەرچاوەی سیا�ســی و ئابــووری و 

ســەربازین بنواڕیــن، ئــەوا بــەم بەرەنجامانــە دەگەیــن:

ــییەوە: لــەم ســاڵانەی دواییــدا ڕووســیا چالاکانــە گەڕاوەتــەوە گۆڕەپانــی  ــە ڕووی سیاس ل

نێودەوڵەتــی و جموجووڵــی کاریگــەری لــە هەنبــەر ئــەو پــرس و قەیرانانــەدا کــردووە کــە ڕەهەنــد 

تێــوە  ســەرەکی  کایەرێکــی  وەک  ڕاســتەوخۆ  هەندێکیانــدا  لــە  هەیــە.  جۆراوجۆریــان  ئاســتی  و 

گلاوە، هەروەک لە قەیرانی ئۆکرایندا ڕووی دا و لە هەندێک پر�سی دیکەشدا وەک لایەنێکی 

بەســتێنی هەندێکیشــیاندا  لــە  و ڤەنزوێــا،  بــووە، وەک قەیرانــی ســووریا  بەشــدار  پاڵپشــت 

هەوڵــی داوە ڕۆڵــی ناوبژیــوان یــان ڕێخۆشــکردن بــۆ چارەســەرێکی سیا�ســی بگێڕێــت، هــەروەک لــە 

قەیرانــی لێدانــی کەشــتییە بارهەڵگــرەکان لــە کەنــداو و لــە قەیرانــی بەنــداوی نەهــزەدا بەدیــار 

کــەوت10.

ئامادەگییەکــی  پێنــاو  لــە  نــاوە  نێودەوڵەتــی، ڕووســیا چەندیــن هەنــگاوی  ئاســتی  لــە ســەر 

کارا و کاریگەرانــە و کۆکردنــەوە و ســازدانی پشــتیوانیی نێودەوڵەتــی بــۆ هەنگاوەکانــی. دەکرێــت 

ئامــاژە بــە نزیکبوونــەوەی ڕووســیا لــە چیــن، لــە پێنــاو پتەوکردنــی هاریــکاری و پەیوەندییەکانــی 

ئەمــە  بکەیــن،  شــەنگەهایدا  ڕێکخــراوی  چوارچێــوەی  لــە  پێکەوەیــی  کارکردنــی  و  نێوانیــان 

ســەرەڕای مەشــق و مانــۆڕی هاوبە�شــی دووقۆڵــی11. 

هــەر لــەم ڕووەوە دەکرێــت ئامــاژە بــە لوتکــەی ڕووســیایی-ئەفەریقایی بکەیــن کــە یەکەمیــن 

کۆبوونــەوەی لــە شــاری ســوچی ڕووســیا لــە مانگــی تشــرینی یەکەمــی ســاڵی 2019 بەڕێــوە چــوو، 

دووەمیــن کۆبوونەوە�شــی لــە ڕێکەوتــی 27-28ی تەممــووزی 2023 لــە شــاری سانپترســبۆرگ بــە 

بەشــداریی 49 دەوڵەتــی ئەفەریقایــی بەڕێــوە چــوو. دیارتریــن ئامانجــی ڕووســیا لــەم لوتکەیــەدا 

بریتییــە لــە: بنیاتنانــی هاوبەشــیی ئابووریــی نــوێ و جێــدار، بەهێزکردنــی نفــوزی جیۆسیاســیی 

خــۆی لــە کیشــوەری ئەفەریقــادا و کارکــردن لــە پێنــاو بەدیهێنانــی جیهانێکــی فــرە جەمســەر12.   

)1991-1999(دا،  ڕابــردوو  ســەدەی  نەوەدەکانــی  دەیــەی  لــە  ئابوورییــەوە:  ڕووی  لــە 

ئابووریــی ڕووســیا لــە ڕەوشــێکی خــراپ و داڕمــاو و گوزەرانــی گەلەکە�شــی لــە ئاســتێکی نزمــدا 

 ،)1999/12/31( پۆتینــەوە  ڤلادیمێــر  لایــەن  لــە  دەســەڵات  جڵــەوی  گرتنەدەســتی  بــە  بــوو. 

ســەرکردایەتیی نوێــی ڕووســیا دەســتی کــرد بــە ڕێکخســتنەوەی ئابووریــی ڕووســیا، بــە تایبەتــی 

کەرتــی پیشەســازی و کەرتــی پیشەســازییە ســەربازییەکان و وەبەرهێنانێکــی فراوانــی لــەم دوو 

کەرتە )کەرتی پیشەســازی و پیشەســازییە ســەربازییەکان( و دامەزراوە ئابوورییەکانی دیکەدا 

بەرزبوونــەوەی  ئەویــش  بــوو،  یارمەتیــدەر  هەنگاوانــەدا  لــەم  مێژووییــش  ڕێکەوتێکــی  کــرد. 

ســاڵی  لــە  جۆرێــک  بــە  )2000(ەوە،  ســاڵی  ســەرەتای  لــە  بــوو  گاز  و  نــەوت  نرخــی  بەردەوامــی 

ئــەم  ئەنجامــی  لــە  دۆلار.   120 گەیشــتە  برێنــت  خــاوی  نەوتــی  بەرمیــل  یــەک  نرخــی  2014دا 

ئاڕاســتانەی ســەرکردایەتیی نوێــی ڕووســیا و لەباریــی ڕەوشــەکەوە، ڕێــژەی گەشــەی ئابووریــی 

ڕووســیا لــە نێــوان ســاڵانی 2000 و 2008دا گەیشــتە ئاســتێک لــە نێــوان 6٪ و 7٪ هاتوچــۆی 

تــا ئــەو کاتــەی قەیرانــی دارایی-ئابووریــی جیهانــی بــە هــۆی بانکــە ئەمەریکاییەکانــەوە  دەکــرد، 

لــە ســاڵانی  لــە ســەر ئابــووری ڕووســیا بەجــێ هێشــت13. دواتــر و  هــات و کاریگەریــی نەرێنیــی 

لــە  نێودەوڵەتــی  بانکــی  دەیتاکانــی  گوێــرەی  بــە  و  هاتــەوە  بەخــۆدا  ڕووســیا  ئابووریــی  دواییــدا 

مــاوەی نێــوان )2010-2019( تێکــڕای بەرهەمــی ناوخــۆی ڕووســیا ڕوو لــە هەڵکشــان بــووە14، 

بــە جۆرێــک تێکــڕای بەرهەمــی ناوخــۆی ڕووســیا لــە ســاڵی 2022دا گەیشــتووەتە 2.24 ترلیــۆن 

دۆلار و ئاســتی گەشە�شــی لــە ســاڵی 2023دا 3.6٪ بــووە15.

بــە  نەوتییــەکان  داهاتــە  زیادبوونــی  و  ئابــووری  ژیانــەوەی  ســەربازییەوە:  ڕووی  لــە 

شــێوەیەکی گشــتگیر توانایەکــی گــەورەی بــۆ ڕووســیا فەراهــەم کــرد بــۆ بونیادنانــەوەی بنکــە 

بــۆ  زۆر  پارەیەکــی  تەرخانکردنــی  هەروەهــا  خۆچەکدارکردنــی،  پەرەپێدانــی  و  ســەربازییەکان 

نوێکردنــەوەی  و  چاککردنــەوە  و  ســەربازییەکان  پیشەســازییە  فراوانکردنــی  و  پەرەپێــدان 

و  ســتراتیژییەکان  دوورهاوێــژە  مووشــەکەکان،  ناوەکییــەکان،  )کڵاوە  ســتراتیژییەکان  چەکــە 

ژێردەریاییەکان... هتد.( و تەرخانکردنی سەرچاوەیەکی تا ڕادەیەک گەورەتر بۆ بەرهەمهێنانی 

کۆنــەکان16. و گۆڕینــی مووشــەکە  لــە مووشــەکەکان  نوێتــر  جۆرێکــی 

بــواری  لــە  گــەورەی  فراوانبوونێکــی  بیســتەم  ســەدەی  یەکەمــی  دەیــەی  هــەروەک 

دوورهاوێــژەکان،  )فڕۆکــەکان،  پێشــکەوتوو  تەقلیدیــی  چەکــی  نوێــی  جــۆری  بەرهەمهێنانــی 

بــۆ  پــارە  خەرجکردنــی  وە  بینــی،  بەخۆیــەوە  هتــد(ی  و...  تانکــەکان  جەنگییــەکان،  کەشــتییە 

لــە  جیــاوازەکان  ســەربازییە  ناوچــە  بــۆ  نــوێ  ســەربازیی  دەســتەی  )پێکهێنانــی(  دروســتکردنی 

بــۆ  کــرا  تەرخــان  گــەورە  ســەرچاوەیەکی  هەروەهــا  خۆرئــاوا.  بــەرەی  تایبەتییــش  بــە  ڕووســیا، 

توێژینــەوە ســەربازییەکان بــە ئامانجــی بەرهەمهێنانــی چەکــی زۆر پێشــکەوتووی نــوێ لــە ســاڵانی 

گرنگتــر   .)S-500( و   )S-400( ســام  مووشــەکی  پێشــکەوتووەکانی  جــۆرە  وەک  داهاتــوودا، 

لەمــەش، مووشــەکی زۆر خێــرا، وەک »ئاڤانــگارد« و »کینجــاڵ« و جۆرەکانــی تــری مووشــەکە 

یەکگرتووەکانــی  ویلایەتــە  پێــش  تیایــدا  ڕووســیا  کــە  الشــبحية(،  )الصواريــخ  تارماییاســاکان 

کەوتــووە17. ئەمەریــکا 

   شــارەزایانی بــواری تەکنەلۆژیــای ســەربازی ئامــاژە بــە �ســێ کۆپێکهاتــی خۆچەکدارکــردن 

)منظومــات تســليح(ی پێشــکەوتوو دەکــەن کــە ڕووســیا تیایانــدا بەناوبانگــە، ئەوانیــش18:

	1 ژێردەریاییە ناوەکییەکان.

	2 .»Sarmat« سیستمی مووشەکیی

	3 بزوێنەری فڕۆکە.

ســەرباری ئەمانــەش، ڕووســیا خاوەنــی گەورەتریــن ژمــارەی کڵاوەی ناوەکیــی جەنگییــە و 

سوپاکە�شــی بــە دووەم بەهێزتریــن هێــزی ســەربازی لــە جیهانــدا پۆلێــن دەکرێــت19.

2-2. ویست

وەک  ١٩٩٩دا  یەکەمــی  کانوونــی  ٣١ی  لــە  پۆتیــن  ڤلادیمێــر  دەســتبەکاربوونی  لەگــەڵ     

ســەرۆکی ڕووســیا بــە وەکالــەت و دوای هەڵبژاردنەکانــی ســەرۆکایەتی لــە ٢٦ی ئــازاری )٢٠٠٠(

بــە  بینــی  بەخۆیــەوە  »ڕابوون«ێکــی  فیــدراڵ  یشــدا وەک ســەرۆکێکی هەڵبژێــردراو، ڕووســیای 

بــوون  بــەردەم هەڕەشــەی  لــە  لــە دەوڵەتێکــەوە کــە  لــە پێنــاو وەرچەرخــان  ئامانجــی کارکــردن 

بــە دەوڵەتێکــی پلــە دوو یــان ڕەنگــە پلــە سێشــدا بــوو، بــە گوێــرەی دەربڕینــی پۆتیــن، بــۆ هێزێکــی 

گــەورەوار. پۆتیــن لــە پەیامێکــدا بــە ناونیشــانی »ڕووســیا لــە ســەر لێوارەکانــی هــەزارەی نــوێ«دا، 

کــە لــە نــاو شــارەزایانی کاروبــاری ڕووســیادا بــە »پەیامــی هــەزارە« ناســراوە و لــە کۆتاییەکانــی 

ســاڵی 1999دا ئاڕاســتەی کــرد، گوزارشــتی لــەم خواســتە کــرد20.

بــۆ  بــوو  کــرداری  هەنــگاوی  یەکــەم   ٢٠٠٨ ســاڵی  جۆرجیــا  لــە  ڕووســیا  دەســتتێوەردانی 

وەرگێڕانــی »بیرۆکــەی ڕووســیایی« بــۆ بوونــی ڕووســیا بــە دەوڵەتێکــی گــەورەوار کــە لــە بەســتێنی 

داگیرکردنــی  و  دەســتتێوەردان  دواتریــش  کرابــوو،  لــێ  گوزارشــتی  هــەزارەدا  پەیامــی  دیــدگای 

لــە جوداخوازەکانــی ڕۆژهەڵاتــی ئۆکرایــن؛  نیمچەدوورگــەی قــرم )کریمیــا( و پشــتیوانیکردن 

بــوو21. لــەم چوارچێوەیــەدا  هــەر 

هەروەها ڕێبازی )Doctrine( سیاســەتی دەرەکیی ڕووســیای فیدراڵ کە لە لایەن ســەرۆک 

ڤلادیمێــر پۆتینــەوە لــە 2016/11/30 پەســەند کــراوە، ئامــاژە بــە کۆمەڵێــک ئامانــج دەکات کــە 

ئــەو ئامانجانــە: بەهێزکردنــی ڕۆڵــی  سیاســەتی ڕووســیا هەوڵــی بەدیهێنانــی دەدات، دیارترینــی 

ڕووســیا لــە چوارچێــوەی جیهانێکــی فــرە زلهێــزدا، پاراســتنی ســەقامگیریی ســتراتیژی، پەرەپێدانــی 

هاوبە�شــی  زۆرتریــن  بنیاتنانــی  و  هەمــووان  بــۆ  ســوودبەخش  هاوبەشــەکیی  پەیوەندیــی 

لەگــەڵ وڵاتانــی جۆراوجــۆری جیهــان. هەروەهــا ڕێبــازی ویلایەتــە یەکگرتووەکانــی ئەمەریــکا و 

هاوپەیمانەکانــی، بــە ئامانجــی بەرگــری ڕووســیا و فشارخســتنە ســەری؛ ســەقامگیریی ناوچەیــی 

و نێودەوڵەتــی تێــک دەدات22.

2-3. ژینگەی نێودەوڵەتی

نێودەوڵەتیــدا  لــە چوارچێــوەی سیســتمی  کــە  بەریەککەوتنانــەی  و  کارلێــک  ئــەو  هەمــوو 

کاریگەریــی  هاریکاریئامێــز،  یــان  هەبێــت  ململانێئامێزیــان  سروشــتێکی  چ  جــا  دەدەن،  ڕوو 

بەرچاویــان دەبێــت لــە ڕێخۆشــکردندا بــۆ بەهێزبــوون و هەڵمســانی دەوڵەتــی نــوێ. پەیوەســت 

بــە گەڕانــەوەی ڕووســیا وەک هێزێکــی تەوەرەیــی و جەمســەرێکی ململانــێ، پابەندیــی پەیوەندیــی 

ئــەم وڵاتەیــە بــە پێگــە و کاریگەریــی ویلایەتــە یەکگرتووەکانــی ئەمەریــکاوە.

لە ئێستادا زۆرێک لە توێژینەوە و شرۆڤەکاران، هەروەها ڕووداو و کارلێکە جیهانییەکان، 

ئامــاژە بــە ســەرەولێژبوونەوە و داکشــانی هێــزی ویلایەتــە یەکگرتووەکانــی ئەمەریــکا دەکــەن23. 

بــۆ  دەرفەتێکــە  دا،  پــێ  ئاماژەمــان  ســەرەوە  لــە  وەک  ئەمەریــکاش،  پاشەکشــەیەکی  هەمــوو 

هەڵمســان و دەرکەوتنــەوەی ڕووســیا وەک هێزێکــی گــەورەواری جیهانــی، چونکــە پەیوەندیــی 

ئەمەریــکا؛  جیهانییانــەی  پاشەکشــەی  و  ســەرەولێژبوونەوە  و  ڕووســیا  گەڕانــەوەی  نێــوان 

چەپەوانەیــە. پەیوەندییەکــی 

لــە لایەکــی دیکــەوە دەکرێــت هەڵکشــانی چیــن وەک ســەرەتایەک بــۆ دەرکەوتنــی نەزمێکــی 

فــرە جەمســەر لــە سیاســەتی نێودەوڵەتیــدا وێنــا بکەیــن، ئەمــەش بوارێکــی فراوانتــر بــۆ لڤیــن 

تاکــوو  بەردەســت،  دەخاتــە  زیاتــری  دەرفەتــی  و  دەڕەخســێنێت  ڕووســیا  جموجووڵەکانــی  و 

کــەم  ڕووســیا  هەڵکشــانی  لــە  ڕێگریکــردن  و  دەورەدان  بــۆ  ئەمەریــکا  هەوڵەکانــی  کاریگەریــی 

لــە  هاوپەیمانێتییــەک  ئەنجامدانــی  و  چیــن  لــە  ڕووســیا  نزیکبوونــەوەی  هەروەهــا  بکاتــەوە. 

نێوانیانــدا، هــەر چەنــدە ئەگەرێکــی دووریشــە، بــەڵام هەنگاوێکــی کاریگــەرە بــۆ کۆتاییپێهێنانــی 

کــە  نێودەوڵەتــی،  فرەجەمســەری  نەزمێکــی  چێکردنــی  و  ئەمەریــکا  تاکلایەنانــەی  هەژموونــی 

بەدیهێنانیایەتــی.  لــە هەوڵــی  ڕووســیا 

سێیەم: ئاڵنگارییەکانی بەردەم گەڕانەوەی ڕووسیا وەک هێزێکی گەورەوار

بزوێنــەری  وەک  و  ســەر  خســتە  تیشــکمان  پێشــەوە  لــە  کــە  خاڵانــەی  ئــەو  ســەرەڕای 

گەڕانەوەی ڕووسیا بۆ ناو گەمەی دەوڵەتە گەورەوارەکان هاتنە هەژمار، بەڵام بەهێزبوونەوە 

و هەڵمســانی ڕووســیا بەبــێ بەربەســت نییــە و چەندیــن ئاڵنگاریــی لــە پێشــدایە کــە دەکرێــت 

بڵێیــن گەڕانەوەکــەی دەکاتــە کارێکــی ســەخت و دژوار.

یەکێــک  بەردەمدایــە.  لــە  گــەورەی  ئاڵنگاریــی  گەڕانەوەیــە  ئــەم  ئابوورییــەوە  ڕووی  لــە 

سیاســیی  و  ســەربازی  هێــزی  بووژانــەوەی  داینەمــۆی  کــە  ڕووســیا  ئابووریــی  گرفتەکانــی  لــە 

10٪ی  نزیکــەی   ،24)one crop economy( بوونیەتــی  ســەرچاوەی  تــاک  دەوڵەتەکەیــە، 

کانــزا  و  نــەوت و گاز و دار  لــە ڕێگــەی هەناردەکردنــی  بیانــی  ســەرچاوەی دراوی نەختینەیــی 

خاوەکانی دیکەوە دێت25. هەروەها ئەو ئابڵووقەیەی کە بە هۆی جەنگی ئۆکراینەوە خراوەتە 

لــە ئابوورییەکــەی داوە و لێکەوتــەی لــە ســەر بوارەکانــی  ســەر ڕووســیا، گــورزی گورچکبــڕی 

و  دامــودەزگاکان  گەندەڵیــی  ســەرباری  ئەمانــە  دەبێــت.  ڕووســیاش  بەهێزبوونــەوەی  دیکــەی 

نایــەن26. چارەســەرکردن  لــە  کــە  تەندروســتی  و  دیمۆگرافــی  گرفتــی 

   لــە لایەکــی دیکــەوە تێکــڕای زیادبوونــی دانیشــتووانی ڕووســیا ڕوو لــە کەمییــە. بــە گوێــرەی 

لــە  دەبێــت  بــەردەوام  ڕووســیا  دانیشــتووانی  ژمــارەی  یەکگرتــووەکان،  نەتــەوە  ڕاپۆرتێکــی 

لــە ســاڵی 2070 دا دەگاتــە ســەد ملیــۆن کــەس27. بــە جۆرێــک  کەمبوونــەوە، 

نوێــی  نــەوەی  بــە  پشــت  کــە  پیشەســازییانەوە  جــۆرە  ئــەو  و  تەکنەلۆژیــا  ڕووی  لــە 

تەکنەلۆژیــا دەبەســتێت، ڕووســیا گرفتــی ڕاســتەقینەی هەیــە، بــۆ نموونــە دەکرێــت ئامــاژە بــە 

»میکاترۆنیکــس« بدەیــن کــە نەوەیەکــی نوێیــە لــە بــواری پیشەســازیدا و پشــت بــە تێکەڵاوکردنــی 

پیشەسازییە میکانیکییە تەقلیدییەکان و دەزگاکانی کۆنترۆڵی ئەلکترۆنی و پێکەوەبەستنیان 

سیاســەتی  هەروەهــا  دەبەســتێت28.  ئالییــەوە  کارپێکردنــی  سیســتمی  و  بەرنامــە  ڕێگــەی  لــە 

بەرگریــی ڕووســیا گرفتــی ڕاســتەقینەی هەیــە، وەک پیــوار )غيــاب(ی گەشــەیەکی ڕاســتەقینە 

زیــادی  لــە  ڕوو  خەرجیــی  بەردەوامنەبوونــی  ســەرەڕای  خۆرئــاواوە،  وڵاتانــی  ســزای  هــۆی  بــە 

و  ئابوورییــەکان  ســزا  هۆکارەکــەی  کــە  داکشــانێک  ئابووریــدا،  داکشــانی  ســای  لــە  بەرگــری 

نەوتــە.  نرخــی  هەڵبەزودابــەزی 

ئــەو  بەدەســت گرفتــە گەورەکانــی  ئێســتاش مۆســکۆ  تــا  کــە  ئــەوەی  ئەمانــە ســەرباری     

تایبەتــی بەســتێنی  بــە  تێــدا هەڵدەســووڕێت،  ئابووریــی ڕووســیای  کــە  ژینگەیــەوە دەناڵێنێــت 

و  پــڕۆژەکان  ئەنجامدانــی  و  ئابــووری  جموجووڵــی  کــە  قانوونانــەی  ئــەو  و  داڕشــتن  قانــوون 

دەخــەن29. ڕێــک  کاردا  بــواری  لــە  پێشــەنگی 

  لە سەر ئاستی دەرەکی و پەیوەست بە ژینگەی کارلێکی نێودەوڵەتییش، بەهێزبوونەوەی 

ڕووســیا ئاڵنگاریــی گــەورەی لــە بەردەمدایــە. لــە دوای کۆتاییهاتنــی جەنگــی ســاردەوە، ویلایەتــە 

و  وەســتاوە  جیهانــدا  لــە  هێــز  دابەشــبوونی  قوچەکــی  لوتکــەی  لــە  ئەمەریــکا  یەکگرتووەکانــی 

وەک شــاهێز )Supreme Power(ێــک هەڵســوکەوت دەکات. ئەمەریــکا لەپێنــاو پاراســتنی ئــەم 

هەژموونــەی خۆیــدا هەمــوو هەوڵێــک دەدات تاکــوو ڕێگــە لــە هــەر هێزێــک بگرێــت کــە بیەوێــت 

بــە  پەیوەســت  بهێنێــت.  پــێ  کۆتایــی   )Priority( لەپێشــینەییە  ئــەم  و  دواوە  بداتــە  ئەمەریــکا 

ڕووســیا، ئەمەریــکا بــەردەوام کار دەکات لــە پێنــاو ســنووردارکردنی جموجووڵەکانــی ڕووســیا و 

جڵەوکردنــی خواســتی ڕووســیا بــۆ ئامادەبوونێکــی کاریگەرانــە لــە پــرس و ئاریشــە جیهانییەکانــدا. 

هەروەهــا لــە بەســتێنێکی هاریکاریئامێــز لەگــەڵ وڵاتانــی ئەورووپــادا، کار دەکات بــە مەبەســتی 

هێنانەئــارای ڕەوشــێکی جوگرافیــی لەبــار بــۆ دەورەدان )احتــواء(ی ڕووســیا30. 

    چوارەم: ئایندەی ڕووسیا وەک هێزێکی گەورەوار

و  سیاســەت  کایــەی  لــە  ڕووداوەکان  ئاینــدەی  وێناکردنــی  و  پێشــبینیکردن  چەنــدە  هــەر 

پەیوەندییە نێودەوڵەتییەکاندا کارێکی ئەستەمە و ڕووداوگەلێکی گەورە لە دەرەوەی پێشبینی 

ئــەم ڕاستییەشــدا  ئــەم کایەیــەوە ڕوویــان داوە، لەگــەڵ  و چاوەڕوانیــی بیریــاران و شــارەزایانی 

بیریــار و چاودێرانــی کایەکــە هەوڵــی خۆیــان لــەم بــارەوە هــەر دەدەن و بەرەنجامــی بیرکردنــەوە 

و شــرۆڤەکانیان دەخەنــە ڕوو، بۆیــە دەکرێــت ئێمــەش هەوڵێکــی خاکــی بدەیــن و بەربنەمــای 

خوێندنــەوە و هەڵســەنگاندنی پێــدراوەکان خۆپارێزانــە لــەم بارەیــەوە ئەنجامگیــری بکەیــن.

تەرزەبۆچوونــی  و  تێڕوانیــن  نێودەوڵەتــی،  سیاســەتی  کایــەی  شــارەزایانی  و  چاودێــران 

جیاوازیــان لــە بــارەی ئاینــدەی پێگــە و ڕۆڵــی ڕووســیاوە هەیــە کــە دەکرێــت لــە دوو ســیناریۆدا 

بدەیــن: پــێ  ئاماژەیــان  کورتــی  بــە  و  بکەینــەوە  پوختیــان 

   بــە لای هەندێــک لــە شــارەزایان و چاودێرانــەوە، ڕووســیا ســەرەڕای ئــەوەی کــە خاوەنــی 

جەمســەرێکی  بــە  بــوون  و  گەڕانــەوە  ئەگــەری  بــەڵام  هێــزە،  توخمــی  و  ســەرچاوە  چەندیــن 

کاریگــەر وەک ســەردەمی جەنگــی ســارد کــە هاوشــانی ویلایەتــە یەکگرتووەکانــی ئەمەریــکا بــوو، 

لەئــارادا نییــە و لانــی کــەم لــە ماوەیەکــی نزیــک یاخــود مامناوەنــد مــەودادا ئــەم ئەگــەرە کارێکــی 

لــە کــردن نەهاتــووە. لــەم ڕووەوە جۆزێــف نــای دەڵێــت: »بەخۆداچوونەوەکانــی ڤلادیمێر پۆتین، 

هێــزی ناوەکیــی ڕووســیا، دەوڵەمەنــدی بــە ســەرچاوەی نــەوت و غــاز، لێهاتووییەکانــی لــە بــواری 

تەکنەلۆژیــای ســایبەریدا، هەروەهــا نزیکیــی ڕووســیا لــە ئەورووپــاوە و ئەگــەری هاوپەیمانێتــی 

هۆیانــەوە  بــە  و  هەیەتــی  ڕووســیا  کــە  ســەرچاوانەن  و  توخــم  ئــەو  چینــدا؛  لەگــەڵ  بەســتنی 

دەتوانێــت ئاریشــە بــۆ ویلایەتــە یەکگرتووەکانــی ئەمەریــکا دروســت بــکات. بــەڵام ڕووســیا نابێــت 

بــە خاوەنــی ئــەو هێــز و توانایــەی کــە بتوانێــت هاوســەنگی هێــزی ئەمەریکایــی بێــت، وەک چــۆن 

لــە ســەردەمی جەنگــی ســارددا هاوتــای هێــزی ئەمەریــکا بــوو31. 

وەک  ڕووســیا  گەڕانــەوەی  ئانوســاتێکدا  هەمــوو  لــە  وایــە  پێیــان  دیکەیــان  هەندێکــی     

جەمســەرێکی ســەرەکیی ململانــێ و هێزێکــی تەوەرەیــی ئەگەرێکــی چاوەڕوانکــراوە، بــەڵام ئــەم 

گەڕانەوەیــە مەرجــدارە و پەیوەســتە بــە چۆنێتیــی مامەڵەکردنــی ڕووســیا لەگــەڵ ئاڵنگارییــەکان 

و تێپەڕاندنــی خاڵــە لاوازەکانــی و بــۆ ئــەم بۆچوونــەش بەڵگــە و ئاڕگومێنتــی جۆراوجــۆر ســەر ڕێ 

دەخــەن32.

   هــەر چەنــدە، وەک لــە ســەرەوە ئاماژەمــان پــێ دا، پێشــبینیکردنی ڕووداوەکان کارێکــی 

زەحمــەت و پــڕ لــە ئاڵنگارییــە، بــەڵام دەکرێــت بڵێیــن بۆچوونــی یەکــەم بۆچوونێکــی واقیعییــە و 

بەربنەمــای خوێندنــەوەی کارلێــک و بەریەککەوتنەکانــە و ئامــاژەکان ئەوەمــان پــێ دەڵێــن بوونــی 

ڕووســیای فیــدراڵ بــە جەمســەرێکی ســەرەکی و هێزێکــی تەوەرەیــی ئامــادە لــە ململانــێ و کارلێکــە 

جیهانییەکانــدا ئەگەرێکــی دوورە. لــەم ڕووەوە و لــە باشــترین بارودۆخــدا دەکرێــت بڵێیــن ئەگــەر 

گەڕانــەوەی ڕووســیای فیــدراڵ وەک هێزێکــی گــەورەوا ئەگەرێکــی شــیاو بێــت، ئــەوا لانــی کــەم لــە 

ئایندەیەکــی نزیــک و تەنانــەت مامناوەندیشــدا ڕوو نــادات.

هــەر چەنــدە بــە ســوودوەرگرتن لــە میراتــی یەکێتیــی ســۆڤیەتی جــاران ڕەنگــە ئەگــەری بوونــی 

ڕووســیای فیــدراڵ بــە جەمســەرێکی کێبەرکــێ و هاوتــا لــە ململانــێ جیهانییەکانــدا شــیاو بێــت، 

ئێمــە، زیادەڕەویــی تێدایــە و گەڕانــەوەی ڕووســیای فیــدراڵ  بــە ڕای  بــەڵام بۆچوونــی دووەم، 

و  ئەمەریــکا  یەکگرتووەکانــی  ویلایەتــە  هاوتــای  هێزێــک  وەک  و  ململانــێ  جەمســەرێکی  وەک 

قەیرانــی  ڕەنگــە  ڕووســیایە.  هێــزی  نیشــاندەرەکانی  و  ئامــاژە  پێچەوانــەی  ئەگەرێکــە  چیــن، 

ئۆکرایــن و یەکلانەبوونــەوەی جەنگــی ڕووســیا-ئۆکراین، باشــترین بەڵگەیــەک بێــت کــە بکرێــت 

لــەم ڕووەوە ئامــاژەی پــێ بدەیــن. 

هــۆکاری  و  پاڵنــەر  ڕووســیا،  ئاینــدەی  بــە  پەیوەســت  دیکــەی  خاڵێکــی  و  کۆتاییــدا  لــە     

ناوخۆییــە. هــەر چەنــدە ئــەم لایەنــە لــە دەرەوەی بایەخــی ئــەم پەڕەباســەیە، بــەڵام ناکرێــت ئــەم 

بــە ئاینــدەی ڕووســیا، فەرامــۆش بکرێــت و نادیــدەی بگریــن33. پاڵنــەرە، پەیوەســت 

)*( گــەورەوار = گــەورە + وار. بــە گوێــرەی فەرهەنگــی »هەنبانەبۆرینــە«، ›‹وار‹‹ پاشــگرێکە بــە 

واتــای خــاوەن ›‹خوێنــدەوار‹‹ یاخــود کەســێک کــە شــیاوی شــتێکە )ســزاوار: شــیاوی ســزادان(. 

هەروەهــا بــە گوێــرەی فەرهەنگــی »خــاڵ«، ›‹وار‹‹ پاشــگرێکە  دەچێتــە ســەر هەندێــک نــاو و 

دەیــکات بــە کارکــەر )خوێنــدەوار، کۆڵــەوار... هتــد(. ئێمــە وشــەکەمان لــە مامۆســتا ئەحمــەد 

ئــەو دەوڵەتانــەی کــە خــاوەن  لێــی خــاوەن گەورەییــە، واتــە  قــازی وەرگرتــووە و مەبەســتمان 

و  ئــەو دەوڵــەت  گــەورەوارەکان  هێــزە  لــە  و هێــزی زەبەلاحــن. مەبەستیشــمان  گــەورە  پێگــەی 

هێزانــەن کــە لەنگــەری نەزمــی نێودەوڵەتــی ڕادەگــرن و ئامادەبوونێکــی گەردوونییــان هەیــە و لــە 

هەمــوو پــرس و بابەتــە جیهانییەکانــدا کاریگەرییــا هەیــە. 

)تــاران: ســروش، 1398(:  بڕوانــە: هــەژار، هەنبانەبۆرینــە: فەرهەنگــی کوردی-فار�ســی، چ12، 

»وار«.

شێخ محەمەدی خاڵ، فەرهەنگی خاڵ: کوردی-کوردی )هەولێر: دەزگای چاپ و بڵاوکردنەوەی 

ڕۆژهەڵات، 2017(، »وار«. 

توێژینه‌وه‌ى وەرگێڕدراو

پوختە

عەرەبــی  کەنــداوی  وڵاتانــی  لــە  هاوچــەرخ  ڕووســیای  وێنــەی  شــرۆڤەی  توێژینەوەیــە  ئــەم     

دەکات و تیشــک دەخاتــە ســەر هــۆکارە ســەرەکییەکانی پێکهاتنــی وێنــەی نێودەوڵەتیــی ئــەو وڵاتــە، 

هــاوکات لــە پر�ســی تایبەتمەندیــی تێڕوانینــی دەوڵەتانــی عەرەبــی بــۆ وێنــەی ڕووســیا دەکۆڵێتــەوە. 

لێکۆڵینەوەکە بایەخێکی تایبەت بە لەمپەر و سەختییەکانی بەردەم پێکهاتنی وێنەیەکی ئەرێنیی 

ڕووسیا لە وڵاتانی جیهانی عەرەبی و ڕیگاکانی لابردنی ئەو بەربەستانە دەدات. لە هەمان کاتدا، 

ســەر  لــە  ئۆکرایــن  لــە  ڕووســیا  تایبەتــی  ســەربازیی  ئۆپەراســیۆنی  کاریگەرییەکانــی  توێژینەوەکــە 

بەکار‌هێنانــی  نموونــەی  هەروەهــا،  دەگرێــت.  لەبەرچــاو  مۆســکۆ  بــۆ  عەرەبــی  وڵاتانــی  تێڕوانینــی 

›‹هێــزی نــەرم‹‹ لــە پەیوەنــدی لەگــەڵ دروســتکردنی وێنەیەکــی ئەرێنیــی ڕووســیا لــە وڵاتانــی جیهانــی 

عەرەبــی دەخاتــە ڕوو. جەخــت لــە ســەر کاریگەریــی میدیــا دەکرێتــەوە وەک ئامرازێکــی بنەڕەتیــی 

سیا�ســی و دەروونــی کــە کاریگــەری لــە ســەر پێکهاتنــی وێنــەی دەوڵــەت دادەنێــت. 

تێڕوانینی وڵاتانی کەنداوی عەرەبی بۆ ڕووسیا 
لە کۆنتێکستی بەڕێوەچوونی ئۆپەراسیۆنی سەربازیی تایبەت 

ئە.ئە.کەڵەشیان، خوێندکاری ماستەر لە ئەکادیمیای دیپلۆماسیی وەزارەتی دەرەوەی ڕووسیای فیدراڵ

وەرگێڕانی لە ڕووسییەوە: کەیوان سدیق محەمەد 

ئە.ئە.کەڵەشیان، خوێندکاری ماستەر لە ئەکادیمیای دیپلۆماسیی وەزارەتی دەرەوەی ڕووسیای فیدراڵ

وەرگێڕانی لە ڕووسییەوە: کەیوان سدیق محەمەد 

دیپلۆماسیی گشتیی ڕووسیا

ڕووســیاش وەک وڵاتانــی چــالاک لــە بــواری سیاســەتی دەرەکیــدا، هەوڵــی بەرەوپێشــبردنی 

بــوارە بنەڕەتییەکانــی کارکــردن لــە چوارچێــوەی دیپلۆماســیی گشــتی دەدات. 

پڕۆگرامــی  دووەم،  ڕێــڕەوی  دیپلۆماســیی  ئەکادیمــی،  ئاڵوگــۆڕی  و  پەروەردەیــی  پڕۆگرامــی 

بــۆ  زانیــاری  بڵاوکردنــەوەی  لــە  چالاکــی  و  کار   هەروەهــا  پێکەوەیــی،  کاری  فــراوان،  مرۆیــی 

هاوڵاتییانــی دەرەوە؛ لــە نێــو بــوارە ســەرەکییەکانی دیپلۆماســیی گشــتیی ڕووســیادان.  لەتــەک 

تایبەتــە  کــە  ئاڕاســتە ســەرەکییەکانی دیپلۆماســیی گشــتی، میتــۆدی دیکــەی کارکــردن هەیــە 

دیمپلۆماســیی گشــتی،  بــوارە ســەرەکییەکانی  نــاوی  ژێــر  لــە  بــە سیاســەتی دەرەکیــی ڕووســیا. 

دەکرێــت ئامــاژە بــە کارکــردن لەگــەڵ هاونیشــتمانییانی ڕووســیا لــە دەرەوە، بابەتــی پاراســتنی 

گشــتیی  فــەزای  لــە  مێــژوو  ســاختەکردنی  بەرەنگاربوونــەوەی  سیاســەتی  و  مێژوویــی  ڕاســتیی 

نێودەوڵەتــی، دیپلۆماســیی دیجیتاڵــی )فەیســبوک و تویتــەر( بکەیــن. هەروەهــا، پەیوەندییــە 

دەرەکییەکانــی کڵێســەی ئەرسەدۆک�ســی ڕووســیا و هاوکاریــی نێودەوڵەتــی بــۆ هەرێــم و شــارە 

دەستەخوشــکەکان. شــایانی باســە دیپلۆماســیی پەرلەمانــی، کارپێکەوەیــی گەنجــان و هــاوکاری 

و   کولتــووری  هاوکاریــی  جۆراوجــۆری  فۆرماتــی  و   دۆســتایەتی  ڕێگــەی  لــە  هەماهەنگــی  و 

بەهێــزن1.  لــە ڕووســیا  زمانەوانــی 

ــی،  ــداوی عەرەب ــت، کەن ــی ناوەڕاس ــیا، ڕۆژهەڵات ــەی ڕووس وشــە کلیلییــەکان: وێن

ــی  ــای عەرەب ــا، میدی ــەری، میدی ــتی، ڕۆژنامەگ ــیی گش دیپلۆماس

سەرچاوە: خزمەتگوزاریی دیپلۆماتیک
 .ДИПЛОМАТИЧЕСКАЯ СЛУЖБА», 4 (109) /2023.т19«

بەشە فەرمییە تایبەتمەندەکانی سیستمی دیپلۆماسیی گشتی

- وەزارەتی دەرەوەی ڕووسیا، لەوانەش بە�شی پەیوەندی لەگەڵ سوبێکتەکانی2 ڕووسیا، 

کۆمەڵــە  و  پەرلەمــان  کولتوورییــەکان،  پەیوەندییــە  و  فرەلایەنــە  مرۆیــی  هاوکاریــی  بە�شــی 

)کاری  ناحکومییــەکان  ڕێکخــراوە  لەگــەڵ  هەماهەنگــی  پەیوەندیــی  بە�شــی  کــە  گشــتییەکان، 

کۆکردنــەوە و شــیکاری و زانیــاری و ڕاپۆرتەکانــی ڕێکخــراوە قازانجنەویســتەکان لــە ســەر ئاســتی 

ڕووســیا و نێودەوڵەتــی( لەخــۆی دەگرێــت. بە�شــی زانیــاری و چاپەمەنــی )کاری ڕوونکردنــەوە 

نێودەوڵەتییــەکان  ڕێکخــراوە  بە�شــی  گشــیدا(.  دیپلۆماســیی  چێــوەی  لــە  زانیارییــە  پێدانــی  و 

)کارکــردن لەگــەڵ ڕێکخــراوە نێودەوڵەتییــەکان و ڕێکخــراوە ناحکومییــەکان(. بە�شــی کارکــردن 

لــە دەرەوەی وڵات.  لەگــەڵ هاونیشــتمانییانی ڕووســیا 

- پەرلەمانی ڕووسیای فیدراڵ )ئاڕاستەی پەرلەمانیی دیپلۆماسیی گشتی( بە نوێنەرایەتیی 

کۆمیتەی ئەنجوومەنی فیدراڵی و کۆمیتەی دۆمای دەوڵەتی بۆ کاروباری نێودەوڵەتی

هاونیشــتمانییانی ڕووســیا  دەوڵەتانــی ســەربەخۆ،  کاروبــاری کۆمەڵــەی  بــۆ  فیدراڵــی  دەزگای   -

کــە  سەترودنیچێســتڤە‹‹   ›‹ڕۆس  نێودەوڵەتــی.  مرۆیــی  هاوکاریــی  دەژیــن،  وڵات  دەرەوەی  لــە  کــە 

ڕێکخراوێکــی قازانجنەویســتی ناحکومیــی نیشــتمانییە و چالاکییەکانــی پەیوەندییــان بــە ئەجێنــدای 

نێودەوڵەتییەوە هەیە، یان لە چەقی پرسەکانی سیاسەتی دەرەوەدان، وەک بەڕێوەبەری سەرەکیی 

نێودەوڵەتــی، هەروەهــا  بــواری دیپلۆماســیی گشــتی و هاوکاریــی ڕۆشــنبیری و مرۆیــی  لــە  پــڕۆژەکان 

پێشکەشــکردنی خزمەتگوزاریــی پەروەردەیــی بــە خوێندکارانــی بیانــی لــە ڕووســیا؛ کار دەکات. 

- وەزارەتــی پــەروەردە و زانســت )بە�شــی هاریکاریــی خوێندنــی قوتابییانــی بیانــی لــە ڕووســیا(. 

جگــە لــەوەش، ئاڕاســتەی زانیــاری و ڕاگەیاندنــی دیپلۆماســیی گشــتیی ڕووســیا بریتییــە لــە 

ئاژان�ســی زانیاریــی نێودەوڵەتــی )ڕەســییا ســیڤۆدنیا - Россия сегодня(، کــە ســپوتنیک؛ 

بــە زمانــە  ›‹Russia Today‹‹ سیســتمی زانیاریــی کەناڵــەکان  ›‹ئاژان�ســی هەواڵــی جیهانــی‹‹ و 

ڕێکخــراوە  و  ســتروکتور  فەرمییــەکان،  بەشــە  لــە  جگــە  دەگرێــت.  لەخــۆ  بیانییــەکان 

ڕێکخــراوە  ڕووســیا،  زانکۆکانــی  وەک  نادەوڵەتییــەکان  و  ئەکادیمــی  پەروەردەیــی،  گشــتییە 

نادەوڵەتییــەکان، کــە لــە لایــەن دەوڵەتــەوە ئاڕاســتە و پشــتیوانی دەکرێــن، وەکــوو فۆنــدی 

و  پشــتیوانی  فۆنــدی  میــر‹‹  ›‹ڕووســکی  گشــتی،  دیپلۆماســیی  پشــتیوانیی  بــۆ  گۆرچاکــۆڤ 

پارێــزگاری لــە مافــی هاونیشــتمانییانی ڕووســیا لــە دەرەوە، دامــەزراوە ئەکادیمــی و شــیکارییە 

یانــەی  نێودەوڵەتــی،  کاروبــاری  بــۆ  ڕووســیا  ئەنجوومەنــی  وەکــوو:  ڕووســیا  گەورەکانــی 

ســتراتیژییەکان،  لێکۆڵینــەوە  بــۆ  ڕووســیا  پەیمانــگای  )ڤاڵــدای(،  نێودەوڵەتــی  گفتوگــۆی 

پەیوەندییــە  و  جیهانــی  ئابووریــی  پەیمانــگای  بەرگــری،  و  دەرەکــی  سیاســەتی  ئەنجوومەنــی 

ئەکادیمیــای  بــە  ســەر  دیکــەی  زانســتییەکانی  پەیمانــگا  و  پریماکــۆڤ  نێودەوڵەتییەکانــی 

کــە  نێودەوڵەتییــەکان  بچووکــە  قازانجنەویســتە  ڕێکخــراوە  هەروەهــا  ڕووســیا.  زانســتیی 

نوێنەرایەتیــی کۆمەڵگــەی مەدەنــی دەکــەن و بەشــداریی چالاکانــە لــە پەرەپێدانــی پــڕۆژەی 

دەکــەن.  گشــتی  دیپلۆماســیی 

وڵاتانــی ڕۆژئــاوا بانگەشــە بــۆ وێنەیەکــی شــێوێنراوی جیهــان دەکــەن، کــە لــە ســەر بنەمــای 

لێکدانــەوەی سیا�ســی و یەکلایەنــە بــۆ ڕووداوەکانــی ئێســتا پێــک هاتــووە. ئەمەریــکا گوشــاری 

لێکدانــەوەی  و  چیــرۆک  بڵاوکردنــەوەی  بــۆ  کەنــداو  لــە  هاوبەشــەکانی  ســەر  دەخاتــە  زیاتــر 

لــەم  ڕووســیا  ناوبانگــی  بــە  گــەورە  زیانــی  ئــەوەی  بــۆ  ڕووســیا.  بــە  دژ  شــەڕانگێزانە  و  نەرێنــی 

ناوچەیــە نــەگات، پێویســتە شــرۆڤەی ئــەو هــۆکارە ســەرەکییانە بکرێــت کــە کاریگەرییــان لــە 

ســەر تێڕوانینــی دانیشــتووانی وڵاتانــی عەرەبــی لــە ســەر ڕووســیا هەیــە بــۆ دەستنیشــانکردنی 

ئــەو توانــا ئەگەرییانــەی کــە هــەن لــە جێبەجێکردنــی دیپلۆماســیی گشــتیدا و ئەمــەش کۆمەکــی 

دامــەزراوەی سیاســەتی دەرەوەی ڕووســیا دەکات کاریگەرتــر کارلێــک لەگــەڵ ئامانجەکانــی لــە 

بــکات.  جیهانــی عەرەبیــدا 

ڕووسیا لە تێڕوانینی وڵاتانی کەنداوی عەرەبیدا

   لە چەمکی سیاسەتی دەرەوەی ڕووسیای فیدراڵ بۆ ساڵی ٢٠٢٣، بایەخێکی زۆر بە کاری 

زانیــاری دراوە. دامــەزراوە ســەرەکییەکانی بەرپرســیار لــەم ئەرکــە بریتیــن لــە ئاژان�ســی زانیاریــی 

و  نێودەوڵەتــی  هەواڵــی  ئاژان�ســی   ،)Россия сегодня  - ســیڤۆدنیا  )ڕەســییا  نێودەوڵەتــی 

ڕادیــۆی ســپوتنیک و سیســتمی زانیاریــی کەناڵــەکان )Russia Today(. چەمکەکــە بــە ڕوونــی 

ئامــاژە بــەوە دەکات کــە لــە تێڕوانینــی دەوڵەتــی ڕووســیادا کاری ڕوونکردنــەوە و پێدانــی زانیــاری 

وەک ئاڕاستەی سەرەکیی کاری دیپلۆماسیی گشتیی ڕووسیا چەسپاوە. لە ساڵانی ڕابردوودا 

بەهێزبوونــی ئــەو بوارەمــان لــە ڕێگــەی کاری زانیــاری )Russia Today( و دیپلۆماســیی نوێــی 

دیجیتاڵــی وەزارەتــی دەرەوەی ڕووســیاوە بــەدی کــرد3. 

   لەگــەڵ فراوانبوونــی ئامادەیــی فرەلایەنــەی ڕووســیا لــە ڕۆژهەڵاتــی ناوەڕاســت، گەیاندنــی 

هەڵوێســت و دیــدگای مۆســکۆ بــە هاوڵاتییانــی بیانــی4 تــا دێــت پێویســتر دەبێــت. ئــەم ئەرکــە لــە 

پاشــخانی گۆڕانکارییــە جیۆپۆلەتیکییــە گەورەکانــدا بووەتــە کارێکــی بــە پەلــە. هەڵمەتــی بێوێنــەی 

لــە  لــە دەرەوە، وەک یەکێــک  بــە ڕووســیا، کاری ڕوونکردنــەوە و پێدانــی زانیــاری  زانیــاری دژ 

ئەولەویەتەکانــی دیپلۆماســیی گشــتی زیاتــر کــردووە. لــەم چوارچێوەیــەدا، چاودێریــی میدیــای 

بیانــی بەســوودە و هاوکارمــان دەبێــت تــا لایەنــە بەهێــز و لاوازەکانــی وێنــەی ڕووســیا لــە فــەزای 

زانیاریــی جیهانــی عەرەبیــدا دەستنیشــان بکەیــن. 

   لە دەرئەنجامدا دەتوانین بڵێین کە ڕووسیا سەرکەوتوو بوو لەوەی خۆی لە کاریگەرییە 

نەرێنییــەکان و ئــەو زیانانــەی دەکــرا بــەر ناوبانگــی وڵاتەکــە بکــەون لــە پاشــخانی بەڕێوەچوونــی 

ئۆپەراســیۆنی ســەربازیی تایبــەت، بــەدوور بگرێــت. چاودێریکردنــی میدیــا عەرەبییــەکان، خاڵــە 

بەهێــز و لاوازەکانمــان نیشــان دەدات. لــە خاڵــە بەهێــزەکان:

- نەبوونــی دوژمنایەتیــی مێژوویــی و بوونــی پەیوەندیــی دۆســتانە لــە نێــوان ڕووســیا )پێشــتر 

یەکێتیــی ســۆڤیەت( و وڵاتانــی عەرەبیــدا. 

- سەرکردەیەکی بەهێز کە بە شێوەیەکی نەریتی لە ڕۆژهەڵات ڕێزی لێ دەگیرێت.

تێڕوانینێکــی هاوبــەش لــە لایــەن ڕووســیا و دەوڵەتانــی کەنــداوەوە هەیــە بــۆ گواســتنەوەی 

جیهــان لــە یەکجەمســەرییەوە بــۆ جیهانێکــی فرەجەمســەر، وەک پڕۆســەیەکی مێژوویــی حەتمــی 

و نەگــەڕاوە. 

   بێگومان میتۆد و تواناکانی هێزی نەرمی ڕووسیا لە ناوچەکەدا دەتوانرێت بە دڵنیاییەوە 

بــە ئەرێنــی حیســاب بکرێــت و تەواوکــەری ئــەو هێــزە زبــرە بــوو کــە ڕووســیا لــە ســووریا نیشــانی 

دا. لێــرەدا مەبەســتمان لــە هێــزی نــەرم؛ چالاککردنــی ئــەو پەیوەندییــە کولتــووری و زانســتی و 

پەروەردەییانەیــە کــە لەگــەڵ جیهانــی عەرەبیــدا هــەن و لــە ســەردەمی ســۆڤیەتەوە ماونەتــەوە. 

لــە  ڕووســیایە  وێنــەی  باشــترکردنی  بــۆ  عەرەبــی  میدیــای  لەگــەڵ  کارکــردن  ڕوانگەیــەوە  لــەم 

جیهانــی عەرەبیــدا. 

خشتەی ژمارە )1(: چاودێرکردنی میدیای وڵاتانی کەنداوی عەرەبی
 کەنداوی عەرەن  : (1)خشتەی ژمارە 

تانی  چاودێرکردنی میدیای وڵا

 

رێسی نە ێێێێیێسیێ   وڵات/میدیا لێکێاێێدەی وۆپ 
   نبازی  تایب ت

ڕوومێاکادنی  مملانیک  یکاە   
 ڕوو یا و وڵاتای  ڕۆژراوە

ب نەمێێب ن  ه کێێاتیێێێێێرێێیێێا  
  یا  ت  نۆنۆوۆپ ڕوو یا

 ع نۆب /پ  عانی 
Al-Arabiya, 

Al-Sharq 

رێسی نە ێێێێیێسیێ   ێێێ نبێێازیێ   
وۆگ نەاێێیێێد ێێان    یێێتێێایێێب ت 
رێس ێدە  بێس  ێێێ ن    یێ ڕوو ێێێێیێێا 

 .یکنا   نۆ دتت

بێکێنی یێ   نوو  ه کێاتیێێێێرێ  
 ێێێ ن مملانیکا     یێداێاپ ل ن

 .ه ی 

چێێێێێێێاەنچێێێێێێێکێێێێێێێاۆپ   ل  
اسڕەیاێێانیی  ێێای  ی یاۆیێێدیی   
ب    یێێێکێێێانۆوک تێێێیێێێی  ێێێا   
بێێێاب تێێێیێێێای    شێێێێێکێێێاۆی  ێێێ  

 . دتته کی یگایدی  بس نۆ

 ق ت ن/
Aljaze 

era, Gulf Times 
, Al-hiwar 

رێسی نە ێێێێیێسیێ   ێێێ نبێێازیێ   
وۆگ نەاێێیێێد ێێان    یێێتێێایێێب ت 
رێس ێدە  بێس  ێێێ ن    یێ ڕوو ێێێێیێێا 

 .یکنا   نۆ دتت

رێێاوەیێ    ڕوەیێگ ی  ێ  ل و   ۆڕۆژ
 .مملانیکی نە ه ی 

 ێ ن ه کاییێر    ج خت ل 
ڕوو ێێێیێێا ی نتنێ ب نەمب ن    

 .نۆ دتر وۆ

شێێێاییێێێین  ی  گدتاوپ  
 ریمانەت/

DMI, Al-Bayan 

ه مێاو شێێێێکێاۆی گ خێسپ   ب  
ل    نۆاێێێێێێدتێێێێێێت  ب نوون 
ه کیێێێ یگێاید  و لکاێدەی وۆپ  
رێسی نە ێێێێیێسیێ   ێێێ نبێێازیێ   

 .تایب ت

بێکێنی یێ   نوو  ه کێاتیێێێێرێ  
نیێێداێێاپ ل  ێێێ ن مملانیکا   

 ه ی 

ب  را ێێێرکا  ب نز بای ە ب  
و یی یێێاۆیێێدیێێ   ێێایێێ  وزۆ 

ڕوو ێێێیێێا  ل ا ڕ  رێێاباونپ 
 .نۆننتت

 ب حدۆی /
Al-Ayam 

رێسی نە ێێێێیێسیێ   ێێێ نبێێازیێ   
تێایب ت وۆگ رسی نە ێێێیسیکا   

 .نۆی وۆ  نبازپ لکک نۆ

ه کاتیر  بکنی ی   ب  وننپ  
باس ل  یاکن نۆ ای  ڕوو ێێێیا  

 .نۆ دتت

بێێاب تێیێێای    ب    شێێێێکێاۆی  ێ  
بێێێس  ه کیێێێێێ یێێێگێێێایێێێد  
ااە ێێێرن وۆ بس جیێێێایکا  
ڕۆکێێێ   و  فێێێدۆج میێێێێ ن 
ڕوو ێێیا ل  جیێای  اسڕەونە  

 .نۆ دتت
  اۆیت/

Al-Qabas, KUNA 
رێسی نە ێێێێیێسیێ   ێێێ نبێێازیێ   

وۆگ نەاێێیێێد ێێان    یێێتێێایێێب ت 
رێس ێدە  بێس  ێێێ ن    یێ ڕوو ێێێێیێێا 

و لاایدی وۆپ   یکنا ێ  نۆ دتت
لاێێایێێدی وۆی      دیلایێێا وۆگ  

 .زۆنۆممێ

بێێکێێنی یێێ    ه کێێاتیێێێێێرێێ   
ڕوەیگ پ مس اس   بانۆت ب  
ڕوونەوۆ جێیێسیێسل تێیێاێیێی  ێێا   

 .نۆااەزنتر وۆ

ب   زۆن  بێێێێای خێێێێکێێێێاێێێێ  
نەی وتێ  '' و   ''ڕتێاێا وتێنێ  

خسنەگ نۆننتت.     را ێاییێ
بێێاب تێیێێای   ب شێێێێکێاۆی  ێ     

بێێێس  ه کیێێێێ  یێێێگێێێایێێێدیێێێ  
 .نۆ دتت

پێشنیارەکان بۆ بەرزکردنەوەی ئاستی کاریگەریی دیپلۆماسیی گشتیی ڕووسیا

شــایانی باســە کــە ســتراتیژی ڕووســیا بــۆ پێشخســتنی دیپلۆماســیی دیجیتاڵــی پێویســتە نــەک 

تەنهــا هەنــگاوی ورد بــۆ کارکــردن لەگــەڵ هاوڵاتییانــی عەرەبیزمــان لــە تــۆڕە کۆمەڵایەتییــەکان 

و ئینتەرنێــت هەڵبگرێــت، بەڵکــوو ئەلگۆریتمەکانــی بەرپەرچدانــە و ڕێگریکــردن لــە تێکدانــی 

بــەکار  زانیــاری  )ترۆڵینــگ، دروســتکردنی لاپــەڕەی ســاختە و هەڵمەتــی زانیاریــی نادروســت( 

پێویســتە  دیکــەدا،  هەنگاوەکانــی  پــاڵ  لــە  ئەلگۆریتمانــە  جــۆرە  ئــەم  جێبەجێکردنــی  بهێنێــت. 

ســەرچاوەی زانیــاری و هەواڵــی بەهێــزی فەرمــی بــە زمانــی عەرەبــی و ئینگلیــزی، لــە ژێــر چاودێریــی 

ڕووداوە  خێــرای  ڕووماڵکردنــی  و  بــەرز  کواڵتیــی  ناوەرۆکێکــی  بــە  ڕووســیا،  دەرەوەی  وەزارەتــی 

گەورەکانــی ناوچەکــە لەخــۆ بگرێــت. 

بە�شــی زمانــی عەرەبیــی ماڵپــەرە فەرمییــەکان کــە  سیاســەتی دەرەوەی ڕووســیا و ڕووداوە 

دیپلۆماســییەکان دەگوازنــەوە، نــەک تەنهــا وەک ســەرچاوەی زانیــاری و هــەواڵ ســوودیان لــێ 

وەربگیرێــت، بەڵکــوو وەک ســەکۆیەک بــۆ جێبەجێکردنــی پڕۆژەکانــی دیپلۆماســیی گشــتی بــەکار 

بهێنرێــن. بــۆ نموونــە، بــە مەبەســتی بەرەوپێشــبردنی پڕۆگرامــی هەنــاردەی خوێندنــی ڕووبــەڕوو 

ئامانجــی  بــە  هەروەهــا  گەشــتیاری،  کولتــووری،  هاوکاریــی  ئۆنلایــن،  خوێندنــی  و  )ناوپــۆل( 

پەرەپێدانــی پــڕۆژەی هاوبــەش لــە نێــوان نوێنەرانــی بزنســە گــەورەکان.  پڕۆگرامەکانــی هەناردەی 

پــەروەردە و خوێنــدن شــایانی بایەخپێــدان و پشــتیوانیی تایبەتــن لــە لایــەن وەزارەتــی دەرەوەی 

ڕووســیاوە، بــە تایبەتــی بــە لەبەرچاوگرتنــی ئــەو ڕاســتییەی کــە لــە مــاوەی ســاڵانی ڕابــردوودا 

ژمارەیەکــی زۆر لــە پســپۆڕانی وڵاتانــی جیــاوازی ناوچەکــە لــە زانکــۆ پێشــەنگەکانی ســۆڤیەت 

و ڕووســیا بڕوانامەیــان وەرگرتــووە. خوێندنــی بــاڵای ڕووســیا، خوێندکارانــی میســڕ، ســووریا، 

تێبینــی  و  ڕادەکێشــێت  خــۆی  لای  بــۆ  ناوچەکــە  دیکــەی  وڵاتانــی  و  تونــس  یەمــەن،  لوبنــان، 

لــە سەرانســەری جیهــان  زمانــی ڕوو�ســی  فێربوونــی  بــۆ  زۆر  ئەمــەش خولیایەکــی  کــە  دەکرێــت 

پــەروەردەی  و  خوێنــدن  ســەرکەوتووانەی  هەناردەکردنــی  لــەوەش،  جگــە  دەکات.  دروســت 

ســۆڤیەت و ڕووســیا بــووە هــۆی دروســتکردن و پێگەیاندنــی کۆمەڵێــک پســپۆڕ لــە پســپۆڕیی 

جیــاواز. 

ڕۆشــنبیری  و  زانســت  جیاوازەکانــی  کایــە  لــە  و  دەزانــن  ڕوو�ســی  و  عەرەبــی  زمانــی  پســپۆڕانە  ئــەم 

لــە  و  جیاوازەکانــدا  بۆنــە  و  پــڕۆژە  لــە  پســپۆڕانە  ئــەم  بەشــداریپێکردنی  دەکــەن.  کار  پــەروەردەدا  و 

چوارچێــوەی هەڵمەتەکانــی دیپلۆماســیی گشــتی و دیجیتاڵیــدا گرنگــە، بــەو پێیــەی توانایەکــی گەورەیــان 

چارەســەرکردنی  ناوچەکــەدا.  لــە  بەئامانجگیــراوەکان  گرووپــە  لەگــەڵ  کاریگەرانــە  کارکردنــی  بــۆ  هەیــە 

ئــەو کێشــانەی لــە ســەرەوە بــاس کــران و جێبەجێکردنــی ســەرچاوەکانی ئێســتای دیپلۆماســیی دیجیتاڵــی 

کۆمەکــی وەزارەتــی دەرەوەی ڕووســیا دەکات، بــە گشــتی و  بــە شــێوەیەکی کاریگەرتــر لەگــەڵ ئامانجــەکان 

لــە جیهانــی عەرەبــی کار بــکات. 

لــە  ڕووســیا  کاریگەرانــەی  دیجیتاڵــی  دیپلۆماســیی  پێکهاتنــی  بــۆ  دەبێــت  هــاوکار  ئەمــەش 

ڕەفتاریــی  و  دەروونــی  تایبەتمەندیــی  لەبەرچاوگرتنــی  بــە  و  تەکنەلۆژیــدا  بــەرزی  ئاســتێکی 

ڕووســیا،  دەوڵەمەندەکانــی  فیکرییــە  ســەرچاوە  لــە  کەڵکوەرگرتــن  عەرەبیزمــان.  هاوڵاتییانــی 

دەتوانێــت بەشــدارییەکی بەرچــاو لــە دورســتکردنی زانیــاری بــە ناوەرۆکــی نوێــوە و وەکــوو بەدیــل 

بــکات.  بــاو دەکرێنــەوە(  لــە لایــەن ئەمەریــکاوە  ئــەو زانیاریانــەی  )بــۆ نموونــە 

Anna Borshchevskaya (9/3/2024), “How the Middle East Became an 
Arena for Putin’s Power Struggle with the US”,  https://www.wash-
ingtoninstitute.org/policy-analysis/how-middle-east-became-are-
na-putins-power-struggle-us. 

ڕۆژهه‌ڵاتى نێوه‌ڕاست 
چۆن بوو به‌ مه‌يدانى ململانێى پۆتين له‌گه‌ڵ ئه‌مەريكا

ئانا بۆرشچێڤسكايا 

هــاوكارى بــاڵا لــه‌ پڕۆگرامــى دامــه‌زراوه‌ى ديــان و گيلــۆرد گلازه‌رى بــۆ كێبڕكێــى 

ــه‌  ــاره‌ ل ــه‌م وت ــنتن.  ئ ــتيتيوتى واش ــه‌ ئینس ــه‌ر ب ــت س ــه‌ڵاتى ناوه‌ڕاس ــزان و ڕۆژه زلهێ

كراوه‌تــه‌وه‌.  بــاو  واشــنتن  ئينســتيتيوتى  و  ئه‌لمه‌جه‌لــه‌  وێبســايتى  لــه‌  بنه‌ڕه‌تــدا 

وه‌رگێڕان: سامان سه‌ڵاح 

پێگــه‌ى  داهاتــووى  و  ئاڵۆزبــوون  لــه‌  به‌رده‌وامــه‌  ناوه‌ڕاســت  ڕۆژهه‌ڵاتــى  ململانێكانــى 

ده‌مێنێتــه‌وه‌.  ده‌ره‌وه‌دا  سياســه‌تى  مشــتومڕه‌كانى  پێشــه‌نگى  لــه‌  ناوچه‌كــه‌دا  لــه‌  ئه‌مەريــكاش 

له‌گــه‌ڵ ئه‌مه‌شــدا، ئــه‌و مشــتومڕانه‌ به‌بــێ له‌به‌رچاوگرتنــى ڕۆڵــى ڕووســيا لــه‌ ناوچه‌كــه‌دا -بــه‌ 

تايبه‌تــى به‌بــێ له‌به‌رچاوگرتنــى ئــه‌وه‌ى كــه‌ مۆســكۆ چــۆن په‌يوه‌ندييــه‌ به‌رگريكارييه‌كانــى بــه‌كار 

لــه‌  ئه‌مەريــكادا  له‌گــه‌ڵ  درێژخايــه‌ن  ململانێيه‌كــى  هێشــتنه‌وه‌ى  بــه ‌زيندوويــى  بــۆ  ده‌هێنێــت 

ده‌بــن.  ناتــه‌واو  ناوه‌ڕاســتدا-  ڕۆژهه‌ڵاتــى 

لــه‌ پاشــخانى په‌ره‌ســه‌ندنى ململانێــى ئێــران و بريكاره‌كانــى له‌گــه‌ڵ ويلايه‌تــه‌ يه‌كگرتــووه‌كان 

و ئيســڕائيلدا، پر�ســى كيبڕكێــى درێژخايه‌نــى نێــوان زلهێــزه‌كان ئاماده‌گیــى به‌رده‌واميــان هه‌يــه‌. 

له‌م نێوه‌نده‌دا ڤلاديمێر پۆتينى ســه‌رۆكى ڕووســيا باوه‌ڕى وايه‌ كه‌ خه‌ريكى شــه‌ڕى مانونه‌مانه‌ 

ناوه‌ڕاســتدا  لــه‌ ڕۆژهه‌ڵاتــى  له‌گــه‌ڵ ويلايه‌تــه‌ يەکگرتــووه‌كان و بڕوا�شــى وايــه‌ كــه‌  ده‌توانێــت 

شــێوە بــه‌و كێبڕكێيــه‌ى بــدات و ئاڕاســته‌ى بــكات. 

بــه‌ر لــه‌وه‌ى كــه‌ ڕووســيا ده‌ســت بــه‌ له‌شكرکێشــييه‌ فراوانه‌كــه‌ى بــكات بــۆ ســه‌ر ئۆكرایــن 

لــه‌ 2022، ڕۆژهه‌ڵاتــى ناوه‌ڕاســت و باكــوورى ئه‌فەريقــا بووبــوون بــه‌ دووه‌م گه‌وره‌تريــن بــازاڕى 

هه‌نارده‌كــه‌رى  وڵاتانــى  گه‌وره‌تريــن  لــه‌  يه‌كێــک  بــه‌  بــوو  ڕووســياش  ڕوو�ســى.  چۆڵــى  و  چــه‌ک 

چــه‌ک لــه‌ جيهانــدا و لــه‌و بــواره‌دا ته‌نهــا ويلايه‌تــه‌ يه‌كگرتووه‌كانــى لــه‌ پێشــه‌وه‌ بــوو. 

ده‌ره‌وه‌  سياســه‌تى  داڕێژه‌رانــى  ئۆكراینــەوە‌،  بــه‌  ڕووســيا  ســه‌رقاڵبوونى  له‌گــه‌ڵ  بــه‌ڵام 

كــه‌  بكــه‌ن  كاريگه‌رييانــه‌  ئــه‌و  و  ڕوو�ســى  چه‌كــى  بازرگانیــى  بارودۆخــى  چاودێریــى  ده‌بێــت 

به‌هێزكردنــى  لــه ‌ســه‌ر  ناوه‌ڕاســتدا هه‌يانــه‌  لــه‌ ڕۆژهه‌ڵاتــى  به‌رگريكارييه‌كانــى  په‌يوه‌ندييــه‌ 

به‌رگریكارييانــه‌ى  ئاماده‌گیــى  گه‌وره‌تره‌كانــى.  ســتراتيژييه‌  به‌رژه‌وه‌نييــه‌  و  هه‌ژمــوون 

چــه‌ک  فرۆشــتنى  وه‌ســتاوه‌:  پايــه‌  �ســێ  لــه ‌ســه‌ر  ناوه‌ڕاســت  ڕۆژهه‌ڵاتــى  لــه‌  ڕووســياش 

)هــاوكات له‌گــه‌ڵ ڕاهێنانــى ســه‌ربازیى هاوبــه‌ش(، ده‌ستگه‌يشــتن بــه‌ بنكــه‌ ســه‌ربازييه‌كان و 

به‌كارهێنانــى هێــزه‌ شێوه‌ســه‌ربازييه‌كان، لــه‌ ســه‌روو هه‌موويانــه‌وه‌ گرووپــى واگنــه‌ر كــه‌ ئــه‌م 

نــرا.  لــێ   )Africa Corps( ئه‌فەريقــاى  له‌شــكرى  نــاوى  دواييــه‌ 

مامه‌ڵه‌ى چه‌ک له‌گه‌ڵ ڕۆژهه‌ڵاتى نێوه‌ڕاستدا 

ســتۆكهۆڵم  نێوده‌وڵه‌تیــى  ئاشــتیى  توێژينــه‌وه‌ى  په‌يمانــگاى  به‌رده‌ســته‌كانى  زانيارييــه‌ 

پێــش  لــه‌ هه‌نــارده‌ى جيهانیــى چــه‌ک ته‌نانــه‌ت  ئــه‌وه‌ ده‌رده‌خــه‌ن كــه‌ پشــكى ڕووســيا   )SIPRI(

ده‌ســتپێكى جه‌نگــى ئۆكراینیــش كه‌مــى كــردووه‌. هــۆى ســه‌ره‌كیى ئه‌مــه‌ش بــۆ ئــه‌وه‌ ده‌گه‌ڕێتــه‌وه‌ 

كــه‌ هيندســتان گه‌وره‌تريــن هاورده‌كــه‌رى چه‌كــى ڕوو�ســى، ئاســتى هــاورده‌ى لــه‌و چه‌كانــه‌ كــه‌م 

كــرده‌وه‌ )ئه‌گه‌رچــى لــه ‌به‌رامبــه‌ردا هيندســتان تــا ڕاده‌يه‌كــى زۆر ئاســتى هاورده‌كردنــى نه‌وتــى 

ڕووســیى بــه‌رز كــرده‌وه‌(.

ڕووســيا بــه‌رده‌وام بــووه‌ لــه‌ ســه‌ر گرنگيــدان بــه‌ فرۆشــتنى چــه‌ک لــه‌ ڕۆژهه‌ڵاتــى ناوه‌ڕاســتدا 

و لــه‌م ڕووه‌وه‌ كێبڕكــێ له‌گــه‌ڵ فرۆشــياره‌ باڵاده‌ســته‌ ڕۆژئاواييه‌كانــى ده‌كات لــه‌ ناوچه‌كــه‌دا. 

ڕايگه‌يانــد  ســه‌ربازى-ته‌كنيكى،  هاوكاریــى  بــۆ  ڕووســيا  فيدراڵیــى  ڕاژه‌كارى   ،2022 شــوباتى 

ناوه‌ڕاســت  ڕۆژهه‌ڵاتــى  بــۆ  ڕوو�ســى  چه‌كــى  هه‌نــارده‌ى  داهاتــى  ڕابــروودا  ســاڵى  پێنــج  لــه‌  كــه‌ 

گه‌یشــتووه‌ بــه‌ شــه‌ش مليــار دۆلار بــۆ هــه‌ر ســاڵێک، كــه‌ ئه‌مــه‌ش ده‌كاتــه‌ )%40-50(ى كــۆى 

بــه‌  بــوو  لــه‌ ســاڵى 2021دا  بــه ‌تايبــه‌ت  داهاتــى هه‌نــارده‌ى چه‌كــى ڕوو�ســى. هه‌روه‌هــا ڕووســيا 

گه‌وره‌تريــن هه‌نارده‌كــه‌رى چــه‌ک بــۆ جه‌زائيــر و هه‌ندێــک لــه‌ پێشــكه‌وتووترين سيســتمه‌كانى، 

وه‌ک فڕۆكــه‌ى جه‌نگــى، لــه‌ ناويانــدا ›‹ســيخۆى 57‹‹ى فرۆشــت بــه‌و وڵاتــه‌. 

ئــه‌و ڕاپۆرتانــه‌ى كــه‌ پشــتيان بــه‌ ئه‌فســه‌رانى ئه‌مەريكــى به‌ســتووه‌، ئامــاژه‌ بــۆ ئــه‌وه‌ ده‌كــه‌ن 

كــه‌ پــاش له‌شكركێ�شــى بــۆ ســه‌ر ئۆكرایــن، هه‌نــارده‌ى چه‌كــى ڕوو�ســى، بــه‌ هــۆى گه‌مــارۆكان، 

پاره‌دانــى  سيســتمى  به‌كارهێنانــى  لــه‌  ڕووســيا  لــه‌  ڕێگريكــردن  هه‌نارده‌كــردن،  به‌ندوباره‌كانــى 

ســويفت و چڕكردنه‌وه‌ى ســه‌رنجى ڕووســيا بۆ پاڵپشــتیى هێزه‌كانى خۆى له‌ ئۆكراین، ڕووى له‌ 

كه‌مــى كــردووه‌. لــه‌ ڕاســتيدا، لــه‌ ســه‌ره‌تاى هێر�شــى ڕووســياوه‌ بــۆ ســه‌ر ئۆكرایــن، هه‌ندێــک لــه‌ 

به‌رپرســانى ڕۆژهه‌ڵاتــى ناوه‌ڕاســت، بــه‌ شــێوه‌يه‌كى تايبــه‌ت، نيگه‌رانیــى ئه‌وه‌يــان ده‌ربڕيبــوو كــه 

له‌وانه‌يــه‌ ڕووســيا بــه‌ هــۆى تێوه‌گلانيــه‌وه‌ لــه‌و جه‌نگــه‌دا نه‌توانێــت ئــه‌و مامه‌ڵانــه‌ به‌رێتــه‌ ســه‌ر 

لــه‌ ســه‌رى ڕێــک كه‌وتبــوون. دواى تێپه‌ڕبوونــى دوو ســاڵيش  كــه‌ له‌گــه‌ڵ وڵاتانــى ناوچه‌كــه‌دا 

ده‌ســتى  ســه‌ر  لــه‌  ڕووســيا  ســوپاى  كــه‌  كه‌مه‌رشــكێنانه‌ى  شكســته‌  ئــه‌و  جه‌نگــدا،  به‌ســه‌ر 

ئۆكراینييــه‌كان توو�شــى بــوو، ئــه‌و گومانانــه‌ى پشتڕاســت كــرده‌وه‌ و واى لــه‌ پيشه‌ســازیى چه‌كــى 

ڕووســيا كــرد كــه‌ تــه‌واوى ســه‌رنجه‌كانى بخاتــه‌ ســه‌ر به‌رده‌واميــدان و بنايتنانــه‌وه‌ى هێزه‌كانــى 

خــۆى لــه‌ ئۆكرایــن. 

تــا چه‌نــد نواندنــى  ئــه‌و پرســياره‌ هاتــه‌ پێشــه‌وه‌ كــه‌  له‌گــه‌ڵ به‌رده‌وامبوونــى جه‌نگيشــدا، 

لاوازى ڕووســيا لــه ‌جه‌نگه‌كــه‌دا كاريگه‌ریــى نه‌رێنیــى لــه‌ ســه‌ر خواســتى چه‌كــى ڕوو�ســى دروســت 

ده‌كات. لــه‌ ڕاســتيدا ئــه‌و نواندنــه‌ لاوازه‌ش بــه‌ ئاســانى بــۆ ڕووســيا نه‌چووه‌تــه‌ ســه‌ر، ئه‌گه‌رچــى 

ئــه‌و كاريگه‌رييــه‌ى دروســت نه‌كــرد كــه‌ ســاڵى 1991 شــكتى ئــه‌و هێــزه‌ عێراقييانــه‌‌ دروســتى كــرد 

كــه‌ لــه ‌لايــه‌ن ســۆڤيه‌ته‌وه‌ پڕچــه‌ک كرابــوون و ڕاهێنرابــوون و لــه‌ لايــه‌ن ئــه‌و هاوپه‌يمانێتييــه‌وه‌ 

كــه‌ ئه‌مەريــكا سه‌رپه‌رشــتیى ده‌كــرد؛ تێــک شــكێنران. 

به‌شــێكى ئــه‌م ڕاســتييه‌ش بــۆ جــۆرى ئــه‌و چه‌كانــه‌ ده‌گه‌ڕێتــه‌وه‌ كــه‌ ڕووســيا هه‌نارده‌يــان 

مووشــه‌كى  و  جه‌نگــى  فڕۆكــه‌ى  مه‌كينــه‌ى  جه‌نگــى،  فڕۆكــه‌ى  ســه‌ره‌كيترینيان  لــه‌  ده‌كات، 

دوورهاوێــژ. ئــه‌و چه‌كانــه‌ش كــه‌ نواندنــى لاوازيــان هه‌بــووه‌ لــه‌ ئۆكرایــن، وه‌ک تانــک و ئۆتۆمبێلى 

زرێپۆ�شــى جه‌نگــی ›‹AFV‹‹، به‌شــێكى ســه‌ره‌كى نيــن لــه‌ هه‌نــارده‌ى چــه‌ک. ســه‌ره‌ڕاى ئه‌مــه‌ش، 

بۆيــه‌  نه‌بــووه.  شكســتخواردووانه‌ى  و  لاواز  نواندێكــى  هيــچ  ئاســمانى  به‌رگریــى  سيســتمى 

داخــوازى لــه ‌ســه‌ر فڕۆكــه‌ى جه‌نگــى، مووشــه‌ک و سيســتمى به‌رگریــى ڕوو�ســى؛ بــه‌ ئه‌گه‌رێكــى 

لــه‌  بێفڕۆكــه‌وان  فڕۆكــه‌ى  به‌كارهێنانــى  پێچه‌وانــه‌وه‌،  بــه‌  به‌ڵكــوو  ده‌بێــت،  بــه‌رده‌وام  زۆره‌وه‌ 

لايــه‌ن ئێرانــه‌وه‌ دژى وێســتگه‌كانى نه‌وتــى ســعودى لــه‌ بوقه‌يــق لــه‌ ســاڵى 2019دا و به‌كارهێنانــى 

هۆكارێكــى  حوســييه‌كانه‌وه‌،  لــه ‌لايــه‌ن  باليســتى  مووشــه‌كى  و  بێفڕۆكه‌وانانــه  فڕۆكــه‌  ئــه‌و 

لــه‌ وڵاتانــى وه‌كــوو  لــه ‌ســه‌ر سيســتمى به‌رگریــى ڕوو�ســى  بــۆ هێشــتنه‌وه‌ى ويســت  ســه‌ره‌كييه‌ 

ســعوديه‌ و ئيماراتــدا. 

هه‌رێمييــه‌كان  كاربه‌ده‌ســته‌  لــه‌  هه‌ندێــک  دواييــدا  مانگانــه‌ى  چه‌نــد  لــه‌م  ڕاســتيدا  لــه‌ 

چه‌كــى  ســه‌ر  بــۆ  ڕۆژئــاوا  گه‌مــارۆى  كــه‌  كــردووه‌  ئه‌وه‌يــان  تێبينیــى  نهێنــى  شــێوه‌يه‌كى  بــه‌ 

ڕوو�ســى، ئــه‌و ڕاســتييه‌ى لــه‌ خۆيــدا هه‌ڵگرتــووه‌ كــه‌ خواســت لــه ‌ســه‌ر ئــه‌و چه‌كانــه‌ هێشــتا 

كــه‌  لــه‌و كۆمپانيایانــه‌ى دروســتكردنى چه‌كــى ڕوو�ســى  به‌رده‌وامــه‌. ماي�ســى 2023، هه‌ندێــک 

په‌يوه‌ندیــى ڕاســته‌وخۆيان بــه‌ ســوپاى ڕووســياوه‌ هه‌يــه‌، لــه‌ ناويشــياندا ئــه‌و كۆمپانيایانــه‌ى 

لــه‌ جه‌نگــى ئۆكرایــن  بــه ‌شــێوه‌يه‌كى به‌ربــاو به‌شــدارن  كــه‌ هێليكۆپتــه‌ره‌ دروســتكراوه‌كانيان 

و لــه‌ لايــه‌ن ڕۆژئــاواوه‌ گه‌مارۆيــان لــه ‌ســه‌ر دانــراوه‌، هێنرانــه‌ ســعوديه‌ بــۆ به‌شــداريكردن لــه‌ 

پێشــانگايه‌كى بازرگانيــدا. لــه‌ كۆتایــى ساڵه‌كه‌شــدا خــودى پۆتيــن ســه‌ردانى ســعوديه‌ و ئيماراتــى 

ڕووســيايه‌  بازرگانیــى  هاوبه‌�شــى  گه‌وره‌تريــن  ئيمــارات  كــه‌  كــرد  بــه‌وه‌  ئامــاژه‌ى  لــه‌وێ  و  كــرد 

لــه‌  باســيان  گفتوگۆكانيانــدا  لــه‌  به‌رده‌ســته‌كانيش،  زانيارييــه‌  پێــى  بــه‌  عه‌ره‌بيــدا.  جيهانــى  لــه‌ 

كۆتايــى  لــه‌  خۆيــه‌وه‌،  لــه ‌لاى  جه‌زائيريــش  كــردووه‌.  پێشــكه‌وتوو  ته‌كنه‌لۆژيــاى  مامه‌ڵــه‌ى 

دا.  ئه‌نجــام  ڕووســيادا  له‌گــه‌ڵ  ســه‌ربازیى  كۆبوونــه‌وه‌ى  2023دا 

كۆمپانیــاى  نيســبه‌ت  بــه‌  دۆخه‌كــه‌  كــه  هه‌يــه‌  ئــه‌وه‌  ئه‌مانه‌شــدا  له‌گــه‌ڵ 

بــاش  لــه‌ ڕووســيا، زۆر  ڕۆسۆبۆرۆنئيكســپۆرت، كۆميانيــاى نيشــتمانیى دروســتكردنى چــه‌ک 

نييــه‌. ته‌نانــه‌ت ڕووســيا بــۆ خســتنه‌وه‌ ســه‌ر پێــى گه‌نجينــه‌ ســه‌ربازييه‌كه‌ى كــه‌ بــه‌ هــۆى شــه‌ڕى 

ئۆكراینــەوه‌ زيانــى بــه‌ر كه‌وتــووه‌، هه‌وڵــی داوه‌ به‌شــێک لــه‌و سيســتمه‌ به‌رگرييانــه‌ بگه‌ڕێنێتــه‌وه‌ 

ده‌كه‌وێتــه‌  كــه‌  لــه‌و وڵاتانــه‌ش وڵاتــى ميســڕه‌  يه‌كێــک  دابــوو.  بــه‌ هه‌ندێــک وڵاتــى  پێشــتر  كــه‌ 

ئامــاژه‌ى  جۆرنــاڵ  ســتريت  واڵ  زه‌  ڕۆژنامــه‌ى   ،2023 نۆڤه‌مبــه‌رى  ناوه‌ڕاســته‌وه‌.  ڕۆژهه‌ڵاتــى 

بــه‌وه‌ كــردووه‌ كــه‌ عه‌بدولفه‌تــاح سي�ســى ئاماده‌يــى ده‌ربڕيــوه‌ بــۆ ڕه‌وانه‌كردنــه‌وەی‌ نزيكــه‌ى 150 

مه‌كينــه‌ى فڕۆكــه‌. ڕاپۆرته‌كــه‌ى ســه‌ره‌وه‌ دواى چه‌نــد ڕاپۆرتێكــى تــر هــات لــه‌ مانگــى نيســاندا لــه‌ 

بــاره‌ى ڕه‌زامه‌ندیــى ميســڕه‌وه‌ بــۆ ناردنــى چــل هــه‌زار مووشــه‌ک بــۆ ڕووســيا، كــه‌ دواتــر بــه‌ هــۆى 

هه‌ڵوه‌شــايه‌وه‌.  ڕێكکه‌وتنه‌كــه‌  ئه‌مەريــكاوه‌  فشــاره‌كانى 

ئــه‌م وێنــه‌ گشــتييه‌ ئــه‌وه‌ ده‌خاتــه‌ ڕوو كــه‌ ئه‌گه‌رچــى هه‌نــارده‌ى چه‌كــى ڕوو�ســى له‌وايه‌نــه‌ 

لــه‌ دوورمــه‌ودادا ســنووردار بووبێــت، بــه‌ڵام ڕووســيا بــه‌ ئاگاييــه‌وه‌ چــاوى لــه ‌ســه‌ر ناوچه‌كــه‌ 

ده‌هێڵێتــه‌وه‌، كــه‌ وه‌ک مه‌يدانێكــى گرنــگ ده‌يبينێــت بــۆ هاوســه‌نگیى ئــه‌و هێــزه‌ گه‌ورانــه‌ى كــه‌ 

په‌ليــان بــۆ هاويشــتووه‌. فرۆشــتنى چه‌كيــش لــه‌ نووكــى ڕمــى سياســه‌تى ده‌ره‌وه‌ى ڕووســیای داوه‌ 

و بــه‌ ئه‌گــه‌رى زۆره‌وه‌ بــه‌و شــێوه‌يه‌ش ده‌مێنێتــه‌وه‌. 

په‌يوه‌ندیى نزيكى سه‌ربازى له‌گه‌ڵ ئێران

هێر�شــى ســه‌ر ئۆكرایــن هاوكاریــى ســتراتيژیى لــه‌ زۆر بــواردا لــە نێــوان ڕووســيا و ئێــران 

خێراتــر كــرد، لــه‌ ناويشــياندا لــه‌ بازنــه‌ ســه‌ربازييه‌كه‌دا. ئــه‌م ڕه‌وشــه‌ش وا ديــاره‌ بــه‌رده‌وام 

ده‌بێــت. 

فراوانــى  هاوبه‌شــىي  بــاره‌ى  لــه‌  ڕاپــۆرت  چه‌نديــن  ئۆكرایــن،  ســه‌ر  هێر�شــى  دوابــه‌دواى 

ته‌كنه‌لۆژيــاى بــه‌رز و ســه‌ربازييه‌وه‌ لــه‌ نێــوان ئێــران و ڕووســيادا ده‌رچــوون، كــه‌ بــوو بــه ‌هــۆى 

ئه‌وه‌ى كاربه‌ده‌ستانى ئه‌مەريكا به‌ ئاشكرا نيگه‌رانیى خۆيان ده‌ربڕن. ئه‌فسه‌رى ئه‌نجوومه‌نى 

ئاساي�شــى نيشــتمانیى ئه‌مەريــكا؛ جــۆن كێربــى، لــه‌ كۆتاييه‌كانــى 2022دا ڕايگه‌يانــد: ›‹ڕووســيا 

تــا ئاســتێكى بــێ پێشــينه‌ى وا‌ هاوكاریــى ته‌كنه‌لــۆژى و ســه‌ربازیى خســتووه‌ته‌ به‌رده‌ســتى ئێــران 

كــه‌ په‌يوه‌ندیــى ئــه‌و وڵاتــه‌ بخاتــه‌ قۆناغێكــى تــره‌وه‌.‹‹

بــه  ئێرانــه‌وه‌  لايــه‌ن  لــه‌  شــه‌هيد  هێرشــبه‌رى  بێفڕۆكه‌وانــى  فڕۆكــه‌ى  پێشكه‌شــكردنى 

ئــه‌وه‌ شــتێكى گرنــگ بــوو،  ‌ڕووســيا، ســه‌رنجى زۆرى بــه‌لاى خۆيــدا ڕاكێشــا، ڕاستيشــت بــوێ 

چونكــه‌ هيــچ وڵاتێكــى تــر جگــه‌ لــه‌ ئێــران بــه‌ شــێوه‌يه‌كى ئاره‌زوومه‌ندانــه‌ هاوكاریــى ڕووســياى 

نه‌كــردووه‌ ئۆكراینیيــه‌كان بكوژێــت. بــه‌ڵام ئه‌وه‌�شــى كــه‌ ڕووســيا پێشكه‌�شــى ئێرانــى ده‌كات، لانــى 

كــه‌م، بــه‌ هه‌مــان ئاســت جێــگاى ســه‌رنجه‌. كۆتايــى 2023، وه‌زيــرى به‌رگریــى ئێــران بــه‌ ئاژان�ســى 

بــۆ  گه‌يانــدووه‌  به‌كۆتــا  ڕێكکه‌وتننامه‌يه‌كــى  چه‌نــد  ئێــران  كــه‌  ڕاگه‌ياندبــوو  ته‌ســنيمى  هه‌واڵــى 

›‹ســيخۆى ســو-35‹‹ى ڕوو�ســى.   هاورده‌كردنــى هێليكۆپتــه‌ر و فڕۆكــه‌ى جه‌نگیــى 

هێشــتا ڕووســيا ئــه‌وه‌ى پشتڕاســت نه‌كردووه‌تــه‌وه‌، بــه‌ڵام ئــه‌وه‌ى ڕوون بووه‌‌تــه‌وه‌ ئه‌وه‌يــه‌ 

كــه‌  ده‌كات  وا  ئه‌مــه‌ش  كــردووه‌،  ئێــران  ڕه‌وانــه‌ى  ڕاهێنانــى  فڕۆكه‌يه‌كــى  چه‌نــد  ڕووســيا  كــه‌ 

فڕۆكه‌وانــه‌ ئێرانييــه‌كان خۆيــان ئامــاده‌ بكــه‌ن بــۆ بــازى گه‌وره‌تــرى ›‹ســيخۆى ســو-35‹‹. ئه‌گــه‌ر 

ئــه‌م مامه‌ڵه‌يــه‌ش ســه‌ر بگرێــت، ئــه‌وا توانــاى هێر�شــى ئاســمانیى ئێرانــى بــه‌ شــێوه‌يه‌كى به‌رچــاو 

كــه‌  ئه‌مەريكیيانــه‌ى  فڕۆكــه‌  كۆنــه‌ى  گه‌نجينــه‌  ئــه‌و  جێگــره‌وه‌ى  بــه‌  ده‌يــكات  و  ده‌كات  زيــاد 

حه‌فتاكانــى ســه‌ده‌ى ڕابــردوو شــاى ئێــران لــه‌ ئه‌مەريــكاى كــڕى بــه‌ر لــه‌ شۆڕ�شــى ئيســامیى ئێــران.

پێدانــى  كه‌نــداو.  وڵاتانــى  ســه‌ر  بــۆ  هه‌ڕه‌شــه‌يه‌  ســه‌ره‌كیى  ســه‌رچاوه‌ى  هێشــتا  ئێــران 

ده‌گۆڕێــت  ئێــران  به‌رژه‌وه‌ندیــى  لــه‌  ناوچه‌كــه‌  هێــزى  باڵان�ســى  ئێــران،  بــه‌  ســو-35‹‹  ›‹ســيخۆى 

و ئه‌مــه‌ش وڵاتانــى كه‌نــداو ناچــار ده‌كات كــه‌ پلانه‌كانــى ئاساي�شــى نيشــتمانيیان ده‌ســتكارى 

لــه‌  ســتراتيژى  هاوكاریــى  ئاڕاســته‌ى  نه‌گرێــت،  ســه‌ر  مامه‌ڵه‌يــه‌ش  ئــه‌و  ئه‌گــه‌ر  بــه‌ڵام  بكــه‌ن. 

و چه‌نــد  و ڕووســيا  ئێــران  نێــوان  ڕاهێنانــى ســه‌ربازیى دوولايه‌نــه‌ى  له‌وانــه‌  گه‌شــه‌كردندايه‌، 

پــێ كــردووه‌. پێنــج ســاڵێک ده‌بێــت ده‌ســتى  كــه‌  ئێــران، ڕووســيا و چيــن  نێــوان  لايه‌نــه‌ى 

كۆتاييه‌كانى 2019 كاتێک ئێران، ڕووسيا و چين يه‌كه‌مين ڕاهێنانى سه‌ربازیى سێقۆڵييان 

ئه‌نجــام دا، ئه‌دميــراڵ غولامــڕه‌زا ته‌هانــى؛ جێگــرى ســه‌رۆكى هێــزى ده‌ريايــى ئێــران، بــه‌ كه‌ناڵــى 

ئــه‌وه‌ى  بــۆ  ئامــاژه‌ن  ئــه‌و ڕاهێنانــه‌ ســه‌ربازييانه‌  ئێرانــى ڕاگه‌يانــد كــه‌  تــى ڤیــی ده‌وڵه‌تــی  پرێــس 

كــه‌ په‌يوه‌ندیــى نێــوان ئــه‌و �ســێ وڵاتــه‌ گه‌یشــتوونه‌ته‌ ئاســتێكى مانــادار و ئه‌مــه‌ش يه‌كه‌ميــن 

جــاره‌ كــه‌ ئێــران بــه‌و ئاســته‌ مانــۆڕى ســه‌ربازیى هاوبــه‌ش له‌گــه‌ڵ دوو زلهێــزى ده‌رياييــدا ئه‌نجــام 

بــدات. 

كارى پێكه‌وه‌يــى نێــوان ئــه‌و لايه‌نانــه‌ تــا ئێســتاش به‌رده‌وامــه‌. كۆتاييه‌كانــى 2023 وه‌زيــرى 

ده‌ره‌وه‌ى ڕووســيا؛ ســێرگى لاڤــرۆڤ ڕايگه‌يانــد كــه‌ به‌ره‌وپێشــچوونى هاوكارييه‌كانــى نێــوان ئێــران 

ئاژان�ســى  ســاڵەوه‌  ســه‌ره‌تاى  لــه‌  گشــتگير‹‹.  ســتراتيژیى  ›‹هاوكاریــى  بــه‌  گه‌یشــتووه‌  ڕووســيا  و 

هه‌واڵــى ده‌وڵه‌تــى ڕووســيا )TASS( ڕايگه‌يانــد كــه‌ به‌ڵگه‌نامــه‌ و نووســراوه‌كان لــه‌ كۆتاييــدان و 

كــه‌ تيايــدا ڕێزگرتنــى دوولايه‌نــه‌ بــۆ ســه‌روه‌ریى هــه‌ردوو وڵات جه‌ختــى لــێ كراوه‌تــه‌وه‌.

له‌گــه‌ڵ زيادبــوون و به‌هێزبوونــى په‌يوه‌ندييــه‌ ديپلۆما�ســى و سه‌ربازييه‌كانيشــدا، ســه‌ره‌ڕاى 

وه‌ک  ئێــران  چوونه‌نــاوه‌وەى  هێناويانــه‌،  خۆيــان  له‌گــه‌ڵ  كــه‌  ميدياييانــه‌ى  گێڕانــه‌وه‌  ئــه‌و 

تازه‌تريــن ئه‌ندامــى بريكــس )BRICS( جێــگاى سه‌رســوڕمان نييــه‌. تــا ئێســتا ئيمــارات چووەتــه‌ 

بــه‌ فه‌رمــى نه‌بووه‌تــه‌  تــا ئێســتا  نــاو گرووپه‌كــه‌وه‌، ســعوديه‌ش بانگهێشــت كــراوه‌، ئه‌گه‌رچــى 

مانگــى  لــه‌  گرووپه‌كه‌شــه‌وه‌  ســه‌رۆكايه‌تیى  گرتنه‌ده‌ســتى  له‌گــه‌ڵ  گرووپه‌كــه‌.  ئه‌ندامــى 

جەنيوه‌ریــى ئه‌مســاڵدا، جێــگاى بايه‌خــى چاودێريكردنــه‌ كــه‌ ئايــا ڕووســيا لــه‌ ڕێــگاى ئيمزاكردنــى 

ڕێكکه‌وتننامــه‌ى به‌رگرييــه‌وه‌ هــه‌وڵ ده‌دات دڵــى وڵاتانــى تــرى ڕۆژهه‌ڵاتــى ناوه‌ڕاســت و ئه‌فەريقــا 

ڕابكێشــێت. 

فراوانكردنى ئاماده‌يى سه‌ربازى و واگنه‌ر

ناوه‌ڕاســت  ده‌ريــاى  دووریــى  لــه‌  ڕووســيا  كــه‌  ئه‌وه‌يــه‌  ڕۆژئــاوا  ســتراتيژى  گــه‌وره‌ى  ئامانجــى 

و  ديپلۆما�ســى  فشــارى  كــه‌  ڕووســيا  به‌رده‌ســتى  ده‌خاتــه‌  ئــه‌وه‌  هه‌لــى  پێگه‌يــه‌  ئــه‌و  بهێڵێتــه‌وه‌. 

ئابــوورى لــه ‌ســه‌ر يه‌كێتیــى ئه‌ورووپــا دروســت بــكات و لــه‌ باشــوورى ناتۆشــه‌وه‌ هێــزى ســه‌ربازیى 

خــۆى بخاتــه‌ ڕوو. 

بــه‌ر كــه‌وت، هێشــتا  لــه‌ ده‌ريــاى ڕه‌شــدا گــورزى گورچكبــڕى  گه‌رچــى كه‌شــتيگه‌لى ڕوو�ســى 

مووشــه‌كى  بــه‌  ده‌توانێــت  و  ماوه‌تــه‌وه‌  كارايــى  بــه‌  بــاش  ڕاده‌يه‌كــى  تــا  ڕوو�ســى  ده‌ريایــى  هێــزى 

كاليبــه‌رى هێرشــبه‌رى زه‌مينــى ئامانجه‌كانــى ناتــۆ بــه‌ درێژايــى ده‌ريــاى ناوه‌ڕاســت بپێكــن. ئه‌گــه‌ر 

لــه‌  ئــه‌وا كاريگه‌ریــى  بــكات،  ناوه‌ڕاســتدا به‌هێزتــر  لــه‌ ده‌ريــاى  پێگــه‌ى خــۆى  بتوانێــت  ڕووســيا 

بێــت  بــه‌رده‌وام  ڕۆژئــاواش  ئه‌گــه‌ر  بــه‌ڵام  ده‌بێــت،  ئۆكراینيــش  شــه‌ڕى  لــه‌  به‌هێزبوونــى  ســه‌ر 

لــه ‌ســه‌ر هاوكارييه‌كانــى بــۆ ئۆكرایــن، ئــه‌وا ڕووســيا چــاوى لــه‌ هه‌لێكــى باشــتره‌ لــه‌ ڕۆژهه‌ڵاتــى 

ناوه‌ڕاســت و باكــوورى ئه‌فەريقــا، بــه‌و پێيــه‌ى مۆســكۆ هه‌ســت بــه‌ گرنگیــى ناوچه‌كــه‌ ده‌كات و 

بــه‌رده‌وام ده‌بێــت لــه‌ كێبڕكــێ لــه‌ ســه‌ر هه‌ژموونــى خــۆى تێيــدا. 

ســه‌روو  لــه‌  ســووريا،  لــه‌  هه‌ميشــه‌ييه‌كانى  بنكــه‌  لــه‌  واز  ئــه‌وه‌ى  ســه‌ره‌ڕاى  ڕووســيا 

چــاوى  بــه‌رده‌وام  به‌ڵكــوو  ناهێنێــت،  حومه‌يميــم  بنكــه‌ى  و  ته‌ڕتــووس  بنكــه‌ى  هه‌موويانــه‌وه‌ 

له‌وه‌يــه‌ كــه‌ ده‌ســتى بــگات بــه‌ بنكه‌يه‌كــى ده‌ريايــى لــه‌ ليبيــا كــه‌ ئه‌مــه‌ش لــه ‌مــاوه‌ى پێنــج ســاڵى 

چالاكييه‌كانيــدا  چوارچێــوه‌ی  لــه‌  ڕووســيا  گرنگه‌كانــى  ئامانجــه‌  لــه‌  بــووه‌  يه‌كێــک  ڕابــردوودا 

ڕووســيا  كــه‌  ده‌كــه‌ن  ئــه‌وه‌  بــۆ  ئامــاژه‌   2023 كۆتايــى  ڕاپۆرته‌كانــى  ناوه‌ڕاســت.  ڕۆژهه‌ڵاتــى  لــه‌ 

خه‌ريكــى ده‌ســته‌به‌ركردنى مافــى له‌نگه‌نگرتنــه‌ لــه‌ يه‌كێــک لــه‌ به‌نده‌ره‌كانــى ڕۆژهه‌ڵاتــى ليبيــا، 

ســێپته‌مبه‌ردا  28ى  لــه‌  ئــه‌وه‌ى  دواى  ئه‌مــه‌ش   ،)Tobruk( ته‌بــرق  لــه‌  زۆره‌وه‌  ئه‌گه‌رێكــى  بــه‌ 

ليبيــا.  ڕۆژهه‌ڵاتــى  ســه‌ربازیى  فه‌رمانــده‌ى  حه‌فتــه‌ر؛  خه‌ليفــه‌  بــه‌  كــه‌وت  چــاوى  پۆتيــن 

بــه‌ڵام  كۆتايــى،  يه‌كلاكردنــه‌وه‌ى  گه‌یشــتبنه‌  پلانانــه‌  ئــه‌م  كــه‌  ده‌رناكه‌وێــت  وا  ئه‌گه‌رچــى 

لــه‌  كــه‌ ڕووســيا خه‌ريكــى فراوانكردنــى هه‌ژموونــى ســه‌ربازیى خۆيه‌تــى  ئه‌وه‌يــه‌  ئــه‌وه‌ى ڕوونــه‌ 

ليبيــا. ته‌بــرق به‌نده‌رێكــى قووڵــى ئاوييــه‌ كــه‌ بــه‌ دڵنياييــه‌وه‌ كاريگه‌ریــى گــه‌وره‌ى ده‌بێــت لــه‌ ســه‌ر 

ته‌ڕتووســدا  به‌نــده‌رى  به‌رامبــه‌ر  لــه‌  تايبه‌تــى  بــه‌  توانــا لۆجســتييه‌كانى ڕووســيا،  به‌هێزكردنــى 

بــۆ  هه‌وڵــدان  لــه‌  به‌رده‌وامــه‌  ڕووســيا  تــره‌وه‌  لايه‌كــى  لــه‌  نييــه‌.  قــووڵ  ئه‌وه‌نــده‌  ئاوه‌كــه‌ى  كــه‌ 

بــه‌و هيوايــه‌ى  ده‌ريــاى ســوور،  لــه‌ ســه‌ر  لــه‌ ســوودان  ده‌ريايــى  به‌نده‌رێكــى  ده‌ســته‌به‌ركردنى 

بتوانێــت بــه‌ به‌رده‌وامــى ده‌ســتى بــگات بــه‌ كه‌نــداوى ســوێس، زه‌ريــاى هينــدى و نيوەدوورگــه‌ى 

عه‌ره‌بــى.  

به‌شــێكى زۆر لــه‌و هه‌وڵانــه‌ى كــه‌ ڕووســيا داویەتــى بــۆ فراوانكردنــى هه‌ژموونــى ســه‌ربازيى 

نێوه‌ڕاست

ناحكومييه‌كانــى  بــه ‌نــاو  ســه‌ربازييه‌  كۆمپانييــه‌  هاوكاریــى  بــه‌  يــان  سه‌رپه‌رشــتیى  بــه‌  خــۆى، 

وه‌ک واگنــه‌ر بــووه‌. ئــه‌م گرووپــه‌ لــه‌ ڕاســتيدا ئامرازێكــى به‌كه‌ڵكــى ده‌ســتى كرمليــن بــووه‌. ئــه‌و 

بــۆ كوده‌تــا  پريگۆژيــن  يه‌ڤگينــى  پۆتيــن،  هاوپه‌يمانه‌كــه‌ى  ناكامــى  كــه‌ دواى هه‌وڵــى  گرووپــه‌ى 

لــه‌ مانگــى ئابــدا، ناوه‌كــه‌ى گــۆڕا. دواتــر وه‌زاره‌تــى  لــه‌ تێكشــانى فڕۆكه‌كه‌يــدا  و دواتــر مردنــى 

به‌رگریــى ڕووســيا به‌شــێكى زۆر لــه‌و ڕێكکه‌وتنــه‌ ئه‌منــى، نه‌وتــى، ده‌رهێنانــى ئاڵتــوون و مه‌له‌فــى 

په‌يوه‌ندييانــه‌ی خســته‌ ژێــر ده‌ســتى خۆيــه‌وه‌ كــه‌ گرووپه‌كــه‌ سه‌رپه‌رشــتیى ده‌كــرد و له‌گــه‌ڵ 

ناوه‌كــه‌ى  له‌مه‌وبــه‌ر  ماوه‌يــه‌ک  ئه‌فەريقــا  لــه‌  واگنــه‌ر  هه‌يبــوو.  ئه‌فەريقــادا  ســه‌ركرده‌كانى 

گــۆڕا بــە تيپه‌كانــى ئه‌فەريقــا )Africa Corps(. كرۆكــى باســه‌كه‌ ئه‌وه‌يــه‌ كــه‌ كرمليــن پێويســتى بــه‌ 

هێزێكــى شــێوه‌ ســه‌ربازى هه‌يــه‌ بــۆ ئه‌نجامگه‌ياندنــى ئامانجه‌كانــى سياســه‌تى ده‌ره‌وه‌ى، ئيتــر 

بــه‌ نــاوى واگنــه‌ره‌وه‌ بێــت يــان هــه‌ر ناوێكــى تــر. 

ڕوانينێكى دووربينانه‌ له ‌باره‌ى ڕووسياوه‌	

به‌ســه‌ر  كــه‌  ســزايانه‌ى  ئــه‌و  و  ڕوو�ســى  چه‌كــى  بازرگانیــى  پاشه‌كشــه‌ى  وايــه‌  پێيــان  هه‌ندێــک 

ديــاره‌  وا  بــن؛  بــه‌رده‌وام  ئه‌گــه‌ر  ســه‌پێنراون،  ڕووســيدا  چه‌كــى  دروســتكردنى  كۆمپانياكانــى 

ســه‌ر ده‌كێشــن بــۆ پاشه‌كشــه‌ى توانــا ســه‌ربازييه‌كانى ڕووســيا و دۆڕانــى لــه‌ شــه‌ڕى ئۆكرایــن، 

به‌مــه‌ش پێوســت بــه‌ دڵه‌ڕاوكــێ نــاكات لەمــه‌ڕ هه‌ژموونــى ڕووســيا لــه‌ ڕۆژهه‌ڵاتــى ناوه‌ڕاســتدا. 

فريوده‌رانه‌يــه‌.  و  كورتبينانــه‌  بۆچوونــه‌  ئــه‌م  ڕاســتيدا  لــه‌ 

لــه‌ ڕێــى  لــه‌ ناوچه‌كــه‌دا  لــه ‌ســه‌ر هه‌ژموونــى خــۆى  لــه كێبڕكــێ  بــه‌رده‌وام ده‌بێــت  ڕووســيا 

شــێوه‌  گرووپــه‌  به‌كارهێنانــى  و  ســتراتيژييه‌كان  ده‌رياييــه  به‌نــده‌ره‌  بــه‌  گەیشــتن  بــه‌  هه‌وڵــدان 

ســه‌ربازى و بريكاره‌كانيــه‌وه‌، ئه‌مــه‌ش ئه‌وانه‌يــه‌ كــه ڕووســيا ده‌توانێــت ده‌ره‌قه‌تيــان بێــت لــه‌ 

لــه‌م چالاكييانــه‌. ڕێگريكــردن  بــۆ  ڕۆژئــاوادا  نه‌بوونــى فشــارى  ئه‌نجامــى 

و  ســه‌ربازى  ســه‌ره‌كیى  بابه‌تــى  وه‌كــوو  ته‌نهــا  ئۆكرایــن  جه‌نگــى  ڕووســيادا  ناوخــۆى  لــه‌ 

سياســه‌تى ده‌ره‌وه‌ ته‌ماشــا ناكرێــت، به‌ڵكــوو بابه‌تێكــى ســه‌ره‌كیى گه‌شــه‌كردنى ئابووريیشــه‌. 

جــار  يه‌كــه‌م  بــۆ  ده‌يــه‌  چه‌نديــن  پــاش  كــه‌  ده‌دات  پيشــان  ئــه‌وه‌  ڕووســيا  2024ى  بودجــه‌ى 

كۆمه‌ڵايه‌تييــه‌كان.  خه‌رجييــه‌  لــه‌  زياتــرن  به‌رگرييــه‌كان  و  ســه‌ربازى  خه‌رجيیــه‌ 

لــه‌ ڕاســتيدا جه‌نــگ بووه‌تــه‌ هــۆى به‌ســه‌ربازكردنى كۆمه‌ڵگــه‌ى ڕوو�ســى. دواى ده‌ســتپێكى 

شــه‌ڕى ئۆكرایــن، لــه‌ كاتــى پێويســتيدا، بــۆ كه‌مكردنــه‌وه‌ى ئــه‌و فشــاره‌ى كــه‌ بــه‌ هــۆى زۆربوونــى 

ژمــاره‌ى ئه‌فســه‌رانى پێشــووى جه‌نگــه‌وه‌ دروســت بــووه‌، به‌شــێكيانى لــه ‌ده‌رەوه‌ خســته‌ ســه‌ر 

كار، بــه‌ تايبــه‌ت لــه ‌ڕێگــه‌ى گرووپــه‌ شــێوه‌ ســه‌ربازييه‌كانى وه‌كــوو واگنــه‌ره‌وه‌. ئــه‌م كاره‌ش دواى 

ده‌ستبه‌ســه‌راگرتنى گرووپه‌كــه‌ لــه‌ لايــه‌ن وه‌زيــرى به‌رگرييــه‌وه‌ زۆر ئاســانتر بــووه‌. 

لێــره‌وه‌ش كاتێــک بــاس دێتــه‌ ســه‌ر په‌يوه‌ندييــه‌ به‌رگريكارييه‌كانــى ڕووســيا لــه‌ ڕۆژهه‌ڵاتــى 

بــه‌ چاوێكــى دووربينانــه‌وه‌  لــه‌ ڕۆژئــاوا پێويســته‌  لــه ‌ســه‌ر داڕێژه‌رانــى سياســه‌ت  ناوه‌ڕاســتدا، 

جه‌نگــى  ده‌رهاويشــته‌كانى  هــه‌م  و  پۆتيــن  ســتراتيژييه‌كانى  ئامانجــه‌  هــه‌م  كــه‌  بكــه‌ن  ته‌ماشــا 

وه‌ربگرێــت.  به‌هه‌نــد  ئه‌نجامه‌كانــى،  له‌به‌رچاوگرتنــى  به‌بــێ  ئۆكراینیــش 

و  بنوێنێــت  دوودڵــى  ئه‌مەريــكا  يه‌كگرتووه‌كانــى  وڵايه‌تــه‌  ئه‌گــه‌ر  گرنگتــر،  هه‌مــووى  لــه‌ 

هاوكارييه‌كانــى بــۆ ئۆكرایــن دوا بخــات، ڕووســيا بــه‌ زوويــى تــه‌رازووى هێــز لــه‌ به‌رژه‌وه‌ندیــى خــۆى 

قورســتر ده‌كات. ئه‌گــه‌ر ئه‌مــه‌ش ڕوو بــدات، پێگــه‌ى ئه‌مەريــكا لــه‌ جيهانــدا لاوازتــر ده‌بێــت و 

ده‌بــن.  چاوقايمتــر  نه‌ياره‌كاني�شــى 

بەڕێوەبردنی تەنگژەكان
ڕووسیا لە نێوان گەمارۆكانی ڕۆژئاوا و 

ئاڵنگارییەكانی ڕۆژهەڵاتی ناوەڕاستدا
ئامادەكردن و وەرگێڕان: ژیلوان لەتیف یارئەحمەد

لــە  ڕووســیا  ســتراتیژی  شــیکردنەوەی  و  تێگەیشــتن  بــۆ  هەوڵێکــە  خوێندنەوەیــە  ئــەم 

ڕۆژهەڵاتی ناوەڕاست، بەتایبەت تیشك خستنە سەر ئەو هۆکارانەی کە لە سزا ئابوورییە 

ســەپێنراوەكاندا دەركەوتــوون و کاریگەرییــان لــە ســەر ئــەم ســتراتیژە جێهێشــتووە، لێــرەدا 

بــاس لــە گۆڕانکارییــە ئابووریــی و سیاســییەکانی ڕووســیا دەکەیــن، كــە چــۆن ئامانجەكانــی 

بــە  پێداچوونەوەیــەك  كات  هەمــان  دادەڕێژرێــت،  گۆڕانکارییانــەدا  ئــەم  ڕۆشــنایی  ژێــر  لــە 

پەیوەندییەكانــی نێــوان ڕووســیا و وڵاتــە گەورەکانــی ناوچەکــە دەكات.

دوای ڕووخانــی یەکێتیــی ســۆڤیەت، ڕووســیا خــۆی لــە بــەردەم داڕشــتنی سیاســەتێکی 

نوێــی دەرەکیــدا بینییــەوە، ئەویــش لــە چوارچێوەیەکــی نێودەوڵەتیــدا کــە ئەمەریــکا تێایــدا 

اقیعێکــی نوێــدا بگونجێنێــت  باڵادەســت بــوو، بــەم پێیــە ڕووســیا ناچــار بــوو خــۆی لەگــەڵ و

کــە بــە هەژموونــی ئەمەریــکا و فشــارە ئابوورییــە ناوخۆییەکانــی ڕســكابوو. هــەر بۆیــە ئاڕاســتە 

ئــەم خاڵانــە كــۆ  لــە ســەر  لــەم ســەردەمەدا  ســەرەکییەکانی سیاســەتی دەرەوەی ڕووســیا 

ببــووەوە:

ئامادەكردن و وەرگێڕان: ژیلوان لەتیف یارئەحمەد

قۆناغی یەکەم: ئاڕاستەی یۆرۆئەتڵە�سی

ڕووســیا ســەرنجی لــە ســەر نزیكبوونــەوە بــوو لــە ڕۆژئــاوا، بــە تایبەتــی لەگــەڵ گرووپــی ناتــۆ، 

چونكــە ئــەم دیدگایــە باشــترین ئامــراز بــوو بــۆ گەیشــتن بــە پێشــکەوتنی ئابووریــی درێژخایــەن، 

چوارچێوەیەشــدا  لــەم  و  نێودەوڵەتــی  زلهێزێکــی  بووەتــە  کــە  نــا  بــەوەدا  دانــی  بۆیــە  هــەر 

سیاســەتێکی نائایدیۆلۆژیــی گرتــە بــەر کــە لەگــەڵ واقیعــی نێودەوڵەتیــی نوێــدا یــەک دەگرێتــەوە. 

ســەر  خســتە  ســەرنجی  و  گــرت  بــەدوور  ئەمەریــکا  لەگــەڵ  پەرەســەندن  لــە  خــۆی  ڕووســیا 

هاوکاریی ســەربازی و چەکداماڵینی یەکلایەنە، ئەم ســەردەمە شــایەتی هاوکاری لە بوارەکانی 

ئاسای�شــی نێودەوڵەتیــدا بــوو وەک ســەپاندنی ســزا بەســەر یوگۆســاڤیا.

قۆناغی دووەم: سیمای ئۆراسیایی

ڕووســیا ســیمای ئۆراســیای خــۆی و دیــدگای نوێــی بــۆ خــۆی وەک وڵاتێکــی ئۆراســیایی 

دووپــات کــردەوە، ئەمــەش وای کــرد سیاســەتی خــۆی بــەرەو ئــەم جیهانــە ئاڕاســتە بــکات. 

لــە دەرەوە و  بــۆ بەرزکردنــەوەى یەکگرتــن لەگــەڵ وڵاتانــی نزیــک  ڕووســیا کارى کــردووە 

وڵاتانــی ئۆراســیا، وەک: ئێــران، تورکیــا، چیــن، هیندســتان و ئۆکرایــن، هــەر بۆیــە ڕووســیا 

ئەورووپــا  لــە  چــەك  و  ســەربازی  ڕێککەوتننامــەی  تاکلایەنــە  شــێوەیەکی  بــە  دا  بڕیــاری 

لەگــەڵ  پەیوەندییەكانــی  كاراكردنــی  پێویســتیی   ســەر  لــە  جەختــی  هــاوکات  ببەســتێت، 

وڵاتانــی کۆمۆنوێڵــس و رێكخســتنی سیاســەتێکی دۆســتانە لەگــەڵ ڕووســیادا دەكــردەوە، 

پاشان لە ڕێگەی کاریگەری لە سەر کەرتی هەناردەکردنی نەوت لە ڕێگەی خاکەکەیەوە 

دەســتی بــە گوشارخســتنە ســەر وڵاتانــی کۆمۆنوێڵــس کــرد. ئــەم گۆڕانکارییــە ســتراتیژییانە 

چوارچێوەیەکــی گرنگیــان بــۆ تێگەیشــتن لــە سیاســەتی ڕووســیا لــە قۆناغــی دوای جەنگــی 

ســارددا پێــک هێنــا، بــەو پێیــەی یەکگرتــن و فرەچەشــنییەکەی لــە کارلێککــردن لەگــەڵ 

دەوروبــەری ناوچەیــی و نێودەوڵەتیــدا دەرکــەوت.

مەزنەوڵاتانــدا،  ململانێــی  لــە  كاریگــەرن  چەكێكــی  ئابوورییــەکان  ســزا  ئــەوەدا،  لەگــەڵ 

ئەویــش وەک پەرچەكردارێــک لــە بەرامبــەر پێشــێلكاریی پرەنســیپە نێودەوڵەتییەکانــدا، یاخــود 

فشار خستنەسەر ئەو حکومەتانەی کە سزاکانیان کردووەتە ئامانج بۆ ڕووبەڕووبوونەوەی 

کاریگەرییە ئابوورییەكانیان، لە نموونەی: )وەســتاندنی پەرەپێدانی بەرنامە ئەتۆمییەکانیان، 

جــۆری  چەندیــن  ئــەوە  وێــڕای  مــرۆڤ...،  مافــی  پێشــێلکارییەکان  بــۆ  ســنوورێک  دانانــی  یــان 

ســزای ئابــووری هەیــە، لەوانــە: ســەپاندنی قەدەغەکردنــی تەواوەتیــی پەیوەندییــە بازرگانییــە 

چــەک  کڕینــی  قەدەغەکردنــی  یــان  کاڵا،  هەندێــک  بازرگانیــی  ئاڵوگــۆڕی  یــان  دوولایەنــەکان 

کەمکردنــەوەی  و  دارایــی  ســامانی  و  ســەروەت  بلۆككردنــی  یاخــود  فڕیــن،  یاســاغكردنی  و 

یارمەتییــە دەرەکییــەکان... هتــد(. بــەڵام ســەرەڕای زیادبــوون و فراوانبوونــی شــێوە و قەبــارەی 

گەمارۆدانــەكان، زۆرێــک لــەو وڵاتانــەی كراونەتــە ئامانــج توانیویانــە ڕێــژەی گەشەســەندنێكی 

ئەرێنــی بەدەســت بهێنــن، ئەمــەش مشــتومڕی لــە ســەر گۆڕەپانــی نێودەوڵەتــی دروســت کــردووە. 

و  بازرگانــی  ناکۆکیــی  و  ئابــووری  تــا چەنــد گەمــارۆی  کــە  لــەوە دەکات  لێکۆڵینــەوە  شــیکارییە 

تایبــەت  بــە  سیاســییەكان،  و  ئابــووری  ئاڵنگارییــە  دروســتکردنی  لــە  کاریگــەرن  تەکنەلــۆژی 

بــۆ هێزێكــی جەمســەری و ئاڵــۆزی وەک ڕووســیا، بــەو پێیــەی توانییــان ڕووبــەڕووی بارودۆخــی 

و  گەشــە  لــە  هەســتپێكراو  گۆڕانێكــی  بــۆ  ناهەمــوارە  بــارە  ئــەو  و  ببنــەوە  ســەخت  ئابووریــی 

بخــەن.  چنــگ  بەرەوپێشــچوون 

وڵاتانــی ڕۆژئــاوا لــە دوای ســەرهەڵدانی شــەڕی ئۆکرایــن، ســزای پەرەســەندنیان بەســەر 

گواســتنەوە،  وزە،  بازرگانــی،  بانکــی،  و  دارایــی  گرنگەکانــی  کەرتــە  و  ســەپاندووە  ڕووســیادا 

یەدەگــی  بــە  دەستڕاگەیشــتن  توانــای  هەروەهــا  ئامانــج،  کردووەتــە  بەرگرییــان  و  تەکنەلۆژیــا 

بەســت،  و دەوڵەمەندانــی ڕووســیای  بازرگانــان  لــە  و ســامانی زۆرێــک  و دۆلار شــێوێنرا  دراو 

بازاڕەکانــی  نــاو  چوونــە  بــۆ  ڕوو�ســی  کۆمپانیاکانــی  و  بانــک  لــە  بەشــێک  ئازادیــی  هەروەهــا 

ناوەندییەکانــی  بانکــە  لەگــەڵ  مامەڵەکــردن  قەدەغەکردنــی  کــرد،  ســنووردار  ســەرمایەی 

ڕووســیا و دەرکردنــی هەندێــک لــە بانکەکانــی ڕووســیا لــە سیســتمی جیهانیــی »SWIFT«. بــەم 

پێیــە ڕووســیا بووەتــە ئــەو وڵاتــەی کــە زۆرتریــن زیانــی بــەردەم ســزاکانی لــە جیهانــدا هەیــە، هــەر 

بۆیــە پێشــبینی دەکــرا شــەڕی ئۆکرایــن و دواتــر ســەپاندنی ســزای ئابــووری بەســەر مۆســکۆدا 

فشــارەكان گەلێــک زیاتــر بــن، بــەڵام لــە دوای ئــەو دابەزینــە بەرچــاوەی لــە ســاڵی ٢٠٢٢دا تۆمــار 

نەخشــەیەی  لــەم  کــە  بووەتــەوە،  بــەرز  ئابووریــی ڕووســیا ســەرلەنوێ  ڕێــژەی گەشــەی  کــرا، 

دەرکەوتــووە. خــوارەوەدا 

 خشتەی گەشەسەندنی ئابووری ڕووسیا لە قۆناغی سەپاندنی سزای ئابووریدا

لــەم ژمارەیــەدا ڕێــژەی گەشــەی ئابووریــی ڕووســیا لــە ســاڵی ٢٠٢٣دا گەیشــتە ٣.١%، لــە 

کاتێکــدا لــە ســاڵی ٢٠٢٢دا بــە ڕێــژەی ١.٢% کــەم بووەتــەوە، دواتــر تــا ســاڵی ٢٠٢٤ بــۆ ١.٣% 

خــاو بــووەوە، ئەمــەش ڕەنگــە بــەو مانایــە بێــت کــە ئــەو گەشــەکردنەی لــە ســاڵی ٢٠٢٣دا تۆمــار 

کــراوە پاڵنــەر بــووە، جگــە لــەوەش لــە مانگــی یەکــی ســاڵی ٢٠٢٤دا ســندووقی دراوی نێودەوڵەتــی 

بــەرز  هێنــدە  دوو  لــە  زیاتــر  بــۆ  ڕووســیا  لــە  ئابــووری  گەشــەی  خێرایــی  بــۆ  چاوەڕوانییەکانــی 

کــردەوە، واتــە لــە ١.١% لــە ئۆکتۆبــەری ٢٠٢٣ بــۆ ٢.٦%. بــەم پێیــە گەشــەی ئابووریــی ڕووســیا 

بــەم هۆکارانــە ڕوون دەکرێتــەوە:

بــەدوای  ئابوورییــەكان،  ســزا  بــەر  دەكەونــە  وڵاتانــەی  ئــەو  جێگــرەوەكان:  فرەچەشــنیی   -1

ئەڵتەرناتیڤــی نوێــدا دەگەڕێــن، بــۆ وێنــە ڕووســیا هەوڵــی دا بــەدوای شــوێنی جێگــرەوەدا بگەڕێــت بــۆ 

هەناردەکردن جیا لە یەکێتیی ئەورووپا. هەناردەی مۆسکۆ بۆ وڵاتانی ئەورووپا لە ساڵی ٢٠٢٣دا 

بــە ڕێــژەی ٦٨% کەمــی کــردووە و گەیشــتووەتە ٨٤.٩ ملیــار دۆلار، هاوردەکردنــی بــە ڕێــژەی ١٢.٣% 

کەمــی کــردووە و گەیشــتووەتە ٧٨.٥ ملیــار دۆلار، ئەمــە بــەراورد بــە زیادبوونــی هەناردەکردنــی بــۆ 

وڵاتانــی ئاســیا )بــە تایبــەت چیــن و هیندســتان( لــە هەمــان ســاڵدا بــە ڕێــژەی ٥.٦% بــۆ ٣٠٦.٦ ملیــار 

دۆلار، هەروەهــا هاوردەکــردن بــە ڕێــژەی نزیکــەی ٢٩.٢% بــۆ ١٨٧.٥ ملیــار دۆلار. ئەمــەش وای کــرد 

ڕووســیا بتوانێــت زیــادەی بازرگانیــی خــۆی بپارێزێــت، کــە لــە ســاڵی ٢٠٢٣دا گەیشــتە ١٤٠ ملیــار 

دۆلار. هەناردەکــردن نزیکــەی ٤٢٥.١ ملیــار دۆلار و هــاوردە نزیکــەی ٢٨٥.١ ملیــار دۆلار بــووە.

بــەر ڕۆشــنایی هەوڵەکانــی  لــە  بازرگانیــی وزەی ڕووســیا:  لــە نەخشــەی  2-  گۆڕانــکاری 

ڕووســیا بــۆ پشتبەســتن بــە دراوە نیشــتمانییەکان لــە مامەڵــەی بازرگانــی لەگــەڵ وڵاتانــی 

تــردا، هەمــان كات فرۆشــتنی بەرهەمــە وزەییــەکان بــە نرخێکــی کەمتــر لــە نرخــی جیهانیــی 

بــازاڕی  بــە  بــەراورد  بــە  سروشــتی  غــازی  و  نــەوت  ســەر  لــە   %30 داشــکاندنی  و  خۆیــان 

جیهانــی، لــە ئەنجامــدا هەنــاردەی نەوتــی ڕووســیا بــۆ وڵاتانــی یەکێتیــی ئەورووپــا لــە 3.3 

ملیــۆن بەرمیــل لــە ڕۆژێکــدا لــە ســاڵی 2021 بــۆ 0.6 ملیــۆن بەرمیــل لــە ڕۆژێکــدا لــە ســاڵی 

2023 دابەزیــوە، بــە بــەراورد بــە زیادبوونــی هەناردەکردنــی ڕووســیا بــۆ چیــن و هیندســتان 

لــە 1.6 ملیــۆن بەرمیــل لــە ڕۆژێکــدا و 0.1 ملیــۆن بەرمیــل لــە ڕۆژێکــدا لــە ســاڵی 2023 بــۆ 

2،3 ملیــۆن بەرمیــل لــە ڕۆژێکــدا و 1،9 ملیــۆن بەرمیــل لــە ڕۆژێکــدا لــە ســاڵی 2023دا، 

لــەم ژمارەیــەی خــوارەوەدا دەردەکەوێــت: وەک 

 خشتەی هەناردەكردنی نەوتی ڕووسیا لە قۆناغی سزادانی ئابووریدا

لــەم بارەیــەوە ئەلێکســاندەر نۆڤــاک جێگــری ســەرۆکوەزیرانی ڕووســیا، لــە ٢٧ی کانوونــی 

بــۆ  لــە هەناردەکردنــی نەوتــی خــاوی ڕووســیا  دووەمــی ٢٠٢٣ ڕایگەیانــد کــە پشــکی ئەورووپــا 

نێــوان ٤ بــۆ ٥% دابەزیــوە بــە بــەراورد بــە ئاســتی ئۆکرایــن پێــش جەنــگ کــە ٤٠ بــۆ ٥٠% بــووە.

3- دەربازبــوون لــە ســزاکان: وڵاتانــی ســزادراو هەمیشــە بــەدوای ڕێگەیەكــی نافەرمیــن بــۆ 

ناوەنــدە  و  کۆمپانیــا  تــۆڕی  بــۆ  پەنابــردن  ڕێگــەی  لــە  ئەویــش  دەربازبــوون،  یــان  خۆدزینــەوە 

دامــەزراوەی  و  کەنــاڵ  دروســتکردنی  یاخــود  خۆیــان،  ســنوورەكانی  دەرەوەی  ســاختەکانی 

بانکیــی  هەژمــاری  کردنــەوەی  نموونــەی  لــە  ئابوورییــەكان،  و  دارایــی  مامەڵــەی  بــۆ  جێگــرەوە 

ســاختە لە پێناو دەستگەیشــتن بە بازاڕە نێودەوڵەتییەکان. لەم ڕووەوە مۆســکۆ ســەرکەوتوو 

بــووە لــە بەکارهێنانــی »بەلەمێکــی ســێبەر« لــە تانکــەر و کۆمپانیاکانــی دڵنیایــی دژەڕۆژئــاوا بــۆ 

لــە ســزاکان. دەربازبــوون 

ڕۆژهەڵاتی ناوەڕاست، گۆڕەپانێک بۆ ململانێی پۆتین لەگەڵ ئەمەریکادا

سەرانســەری  لــە  ڕووســیا  نیمچەســەربازیی  پەیوەندیــی  و  چالاکــی  و  چــەک  فرۆشــتنی 

ناوچەکــەدا، بناغــەی فراوانکردنــی کاریگــەری و پێشخســتنی بەرژەوەندییــە ســتراتیژییەکانی دژ 

بە ڕۆژئاوایە، لە كاتێكدا ململانێکان لە ڕۆژهەڵاتی ناوەڕاستدا بەردەوام لە پەرەسەندندان، 

تەنانــەت پێگــەی داهاتــووی ئەمەریــکا وابەســتەی ڕۆڵــی ئاینــدەی ڕووســیایە لــە ناوچەكــەدا، بــە 

تایبــەت كــە مۆســکۆ پەیوەندییــە بەرگرییــەکان بــەکار دەهێنێــت بــۆ ئــەوەی بتوانێــت کێبڕکێــی 

درێژخایــەن لــە ڕۆژهەڵاتــی ناوەڕاســتدا بــکات.

دووەم  ئەفەریقــا  باکــووری  و  ناوەڕاســت  ڕۆژهەڵاتــی  ناوچــەی  ئۆكرایــن،  شــەڕی  پێــش 

لــە گەورەتریــن  لــە كاتێكــدا ڕووســیا وەک یەکێــک  بــازاڕی بایەخــداری چــەک بــوون،  پێنــاو و 

هەناردەکارانــی چەکــە لــە جیهانــدا و لــە دوای ئەمەریــکا لــە پلــەی دووەمدایــە، بــەڵام لــە پــاش 

ناوەڕاســتدا  لــە ڕۆژهەڵاتــی  بەرگرییەکانــی  پەیوەندییــە  ڕێگــەی  لــە  شــەڕی ئۆكرایــن، ڕووســیا 

چــەک  فرۆشــتنی  ڕێگــەی  لــە  ئەویــش  دەبــات،  بەرەوپێــش  ســتراتیژییەكانی  بەرژەوەندییــە 

هێــزی  بەکارهێنانــی  و  ســەربازییەکان  بنکــە  بــە  گەیشــتن  و  هاوبــەش  ســەربازیی  مەشــقی  و 

ڤاگنــەر‹‹. ›‹گرووپــی  نموونــەی  لــە  نیمچەســەربازی 

ســتۆکهۆڵم  ئاشــتیی  توێژینــەوەی  نێودەوڵەتیــی  دامــەزراوەی  لــە  کــە  زانیارییانــەی  ئــەو 

چەکــی  هەناردەکردنــی  لــە  ڕووســیا  پشــکی  کــە  دەریدەخــەن  کەوتــوون،  دەســت  )SIPRI(ەوە 

جیهانــی پێــش لەشکرکێشــیی بــۆ ســەر ئۆکرایــن دابەزیــوە. بــەڵام هــۆکاری ســەرەکیی ئــەم ڕەوتــە 

ئەوەیــە کــە هیندســتان کــە گەورەتریــن کڕیــاری چەکــی ڕووســییە، هاوردەکردنــی ئــەو چەکانــەی 

بــە شــێوەیەکی بەرچــاو کــەم کردووەتــەوە.

ڕووســیا بــەردەوام بــووە لــە گرنگیــدان بــە فرۆشــتنی چــەک لــە ڕۆژهەڵاتــی ناوەڕاســت، بــە 

جۆرێــک لــە مانگــی شــوباتی ســاڵی ٢٠٢١، دەزگای فیدراڵیــی ڕووســیا بــۆ هاوکاریــی ســەربازی-

تەکنیکــی، لــە ڕاپۆرتێكــدا ئامــاژەی بــەوە داوە هەنــاردەی ســەربازی بــۆ ڕۆژهەڵاتــی ناوەڕاســت 

لــە مــاوەی پێنــج ســاڵی ڕابــردوودا نزیکــەی ›‹شــەش‹‹ ملیــار دۆلار بــووە، واتــە لــە نێــوان ٤٠ بــۆ 

٥٠ %ی کــۆی هەناردەکردنــی ســەربازی، هەمــان كات ڕووســیا كاراتریــن دابینکــەری چــەک بــوو 

لــە جەزائیــر تــا ســاڵی ٢٠٢١، بــە تایبەتــی لــە دابینکردنــی چەنــد سیســتمێكی پێشــكەوتوو وەک 

فڕۆکــەی جەنگــی، لەنێویانــدا ›‹ســیخۆ/ ٥٧‹‹.

حکومەتــی  بەرپرســانی  بــە  پشتبەســتن  بــە  ڕاپۆرتــەکان  ئۆکرایــن،  لەشکرکێشــیی  دوای 

کۆنترۆڵکردنــی  هــۆی  بــە  ڕووســیا  چەکــی  دابینکردنــی  کــە  ڕایانگەیاندبــوو  ئەمەریــکا 

هەناردەکردنــەوە ســنووردار بــوو. لــە ڕاســتیدا بەرپرســانی ڕۆژهەڵاتــی ناوەڕاســت لــە ســەرەتای 

داگیرکردنــی ئۆکرایــن بــە شــێوەیەکی تایبــەت نیگەرانیــی خۆیــان دەربــڕی کــە ڕووســیا ناتوانێــت 

گرێبەستە هەبووەکان جێبەجێ بکات. دوای دوو ساڵ ئەم ترسانە پشتڕاست کرانەوە، دوای 

ئــەوەی دامــەزراوە ســەربازییەکەی ڕووســیا شکســتێکی چەقێنــەری بــە دەســتی ئۆکراینییــەکان 

وەرگــرت، ئەمــەش پیشەســازیی چەکــی ڕووســیای ناچــار کــرد ســەرنجی تــەواوی خــۆی بــەرەو 

لــە ئۆکرایــن بگۆڕێــت. بنیاتنانــەوەی هێزەکانــی  پاراســتن و 

ڤلادمێــر  ئاســتێک  گەیشــتە  ناوەڕاســتدا  ڕۆژهەڵاتــی  لــە  ڕووســیا  جموجووڵــی  كارابوونــی 

ڕایبگەیەنێــت  لەوێــدا  و  بــكات  ئیمــارات  و  هــەردوو وڵاتــی ســعودیە  پۆتیــن ســەردانی فەرمیــی 

پێــی  بــە  عەرەبیــدا.  جیهانــی  لــە  ڕووســیایە  بازرگانیــی  ســەرەکیی  هاوبە�شــی  ئیمــارات  کــە 

بازرگانیکــردن  لــە  بــوون  بریتــی  کۆبوونەوانــە  ئــەو  گفتوگــۆی  بابەتەکانــی  ڕاپــۆرت،  هەندێــک 

بــە تەکنەلۆژیــای پێشــکەوتوو. هەروەهــا لــە تشــرینی دووەمــی ســاڵی ٢٠٢٣، ڕۆژنامــەی ›‹وۆڵ 

كــە عەبدولفەتــاح سی�ســی؛ ســەرۆکی میســڕ، ڕەزامەندیــی  کــردەوە  بــاوی  ســتریت جۆرنــاڵ‹‹ 

دەربڕیــوە بــە ڕادەســتکردنی نزیکــەی ١٥٠ بزوێنــەر. ئــەم ڕاپۆرتــە دوای ئــەوە هــات کــە لــە مانگــی 

نیســانی ئەمســاڵدا بــاس لــە ڕێککەوتنێکــی دیکــەی نێــوان ڕووســیا و میســڕ بــۆ ناردنــی ٤٠ هــەزار 

مووشــەک بــۆ ڕووســیا كــرا، ئەگەرچــی ڕێککەوتنێــک کــە دوای گوشــارەکانی ئەمەریــکا بــۆ ســەر 

میســڕ کۆتایــی هــات.

خشتەی كاریگەرییەكانی ڕووسیا لە هەناردەكردنی چەك بۆ ڕژهەڵاتی ناوەڕاست

بــۆ  ڕووســیا  توانــای  ڕەنگــە  کاتێکــدا  لــە  کــە  دەدات،  پیشــان  ئــەوە  گشــتییە  وێنــە  ئــەم 

بــەڵام  بێــت،  ســنووردار  درێژخایەنــدا  لــە  ناوەڕاســت  ڕۆژهەڵاتــی  بــۆ  چــەک  هەناردەکردنــی 

لــە  ئەکتەرێکــی گرنــگ ســەیری دەکات  کــە وەک  ناوچەکــە دەدات  بــە  مۆســکۆ هێشــتا گرنگــی 

هاوســەنگکردنی کێبڕکێــی زلهێزانــی ناوچەكــە، هــەر بۆیــە پێدەچێــت فرۆشــتنی چــەک هێمایــەک 

بێــت لــە سیاســەتی دەرەوەی مۆســکۆ لــەم کێبڕکێیــەدا، وەک لــەم نەخشــەیەدا هێمــای بــۆ كــراوە.

فراوانکردنی ئامادەیی سەربازی و »گرووپی ڤاگنەر«

ئامانجێکــی ســتراتیژی ســەرەکیی ڕۆژئــاوا بریتییــە لــە دوورخســتنەوەی ڕووســیا لــە دەریــای 

ئابــووری  و  دیپلۆماتــی  فشــاری  کــە  دەدات  ڕووســیا  بــە  ڕێگــە  هەڵوێســتە  ئــەم  ناوەڕاســت، 

بخاتــە ســەر یەکێتیــی ئەورووپــا و هێــزی ســەربازیی خــۆی لــە ڕۆژهەڵاتــی ناوەڕاســت و ئەفەریقــا 

بەهێــز  زیاتــر  ناوەڕاســت  دەریــای  لــە  خــۆی  پێگــەی  ڕووســیا  ئەگــەر  هــاوكات  بــكات.  نمایــش 

بــکات، کاریگەریــی لــە ســەر توانــای شــەڕی ئۆکرایــن دەبێــت، بــەڵام لــە کاتێکــدا ڕۆژئــاوا ئامــادە 

و  ئەفەریقــا  باکــووری  لــە  زیاتــر  بــدات، ڕەنگــە ڕووســەکان دەرفەتــی  ئۆکرایــن  یارمەتیــی  نییــە 

ڕۆژهەڵاتــی ناوەڕاســت ببینــن. بــەم پێیــە ڕووســیا نــەک هــەر بنکــە هەمیشــەییەکانی خــۆی لــە 

ســووریا بــە تایبــەت لــە تەرتــووس و حمەیمیــم دەپارێزێــت، بەڵکــوو بەردەوامــە لــە هەوڵــدان 

لــە کۆتاییەکانــی ســاڵی ٢٠٢٣دا،  ئــەوەی  لــە لیبیــا، وەک  بــە بنکەیەکــی دەریایــی  بــۆ گەیشــتن 

ڕاپۆرتــەکان ئاماژەیــان بــەوە کــرد کــە ڕووســیا پلانەکانــی بــۆ بەدەســتهێنانی مافــی جێگیربوونــە لــە 

بنکەیەکــی دەریایــی لــە ڕۆژهەڵاتــی لیبیــا. 

 خشتەی هێزەكانی ڕووسیا لە ڕۆژهەڵاتی ناوەڕاستدا

پێناچێــت ئــەم پلانانــە کۆتایــی پــێ هاتبێــت، بــەڵام دیــارە مۆســکۆ کار دەکات بــۆ فراوانکردنــی 

کاریگەرییــە ســەربازییەکانی لــە لیبیــا. تۆبــروک بەندەرێکــی قووڵــی ئــاوە و توانــا لۆجســتییەکانی 

ڕووســیا زیــاد دەکات، بــە تایبــەت کــە بەنــدەری تارتــۆس لــە ســەر ئــاوە قووڵەکانــە. هەروەهــا 

ڕووســیا بەردەوامــە لــە هەوڵەکانــی بــۆ گەیشــتن بــە بنکەیەکــی دەریایــی لــە ســوودان لــە ســەر 

دەریای سوور، بە ئامانجی گەیشتن بە کەناڵی سوێس و زەریای هیندستان و نیمچەدوورگەی 

عەرەبــی.

بەشــێکی زۆری هەوڵەکانــی ڕووســیا بــۆ فراوانکردنــی کاریگەرییــە ســەربازییەکانی، لــە لایــەن 

کۆمپانیــا ســەربازییە تایبەتەکانــەوە ســەرکردایەتی کــراوە، وەک گرووپــی ڤاگنــەر. ئــەم گرووپــە 

ئامرازێکــی بەســوود بــووە بــۆ کرێملیــن. بــە فەرمــی ناوەکــەی گــۆڕدرا دوای ئــەوەی هاوپەیمانــی 

لــە  دواتــر  و  کــرد  یاخیبوونێکــی شکســتخواردووی  ســەرکردایەتیی  پریگۆژیــن(  )یڤگنــی  پۆتیــن 

لــە کەوتنەخــوارەوەی فڕۆکەیەکــدا گیانــی لەدەســت دا. دواتــر وەزارەتــی  ئابــی 2023  مانگــی 

و  نــەوت  کانگاکانــی  و  ئەمنییــەکان  گرێبەســتە  لــە  زۆرێــک  بەســەر  دەســتی  ڕووســیا  بەرگریــی 

زێــڕی گرووپەكــەدا گــرت، هــەر بۆیــە کرێملیــن پێویســتی بــە هێزێکــی نیمچەســەربازی هەیــە بــۆ 

بەردەوامبــوون لــە جێبەجێکردنــی ئامانجەکانــی سیاســەتی دەرەوەی، جــا چ وەک ›‹گرووپــی 

ڤاگنــەر‹‹، یــان بــە هــەر ناوێکــی تــر.

ڕێكارێكی ستراتیژیی دوورمەودای ڕووسیا 

ئــەو  و  ڕووســیا  لــە  چــەک  بازرگانیــی  ئاســتی  دابەزینــی  بەردەوامبوونــی  ئەگــەری  لــە 

ئەگەرچــی  پیشەســازییەکانیدا ســەپێنراون،  و  بەســەر کۆمەڵگــە ســەربازی  کــە  ســزایانەی 

كاریگەریــی لــە ســەر دابەزینــی ئاســتی توانــا ســەربازییەکانی ڕووســیا و فراوانبوونــی زیانەکانــی 

كاریگەرییەكانــی  بەرەوپێشــچوونی  لــە  ئەوتــۆ  نیگەرانییەكــی  بــەڵام  دەكات،  ئۆکراینــدا  لــە 

ڕووســیا لــە ڕۆژهەڵاتــی ناوەڕاســتدا دروســت نــاكات، چونكــە ڕووســیا بەردەوامــە لــە کێبڕکــێ 

بــۆ کاریگــەری لــە ناوچەکــەدا بــە بەرزکردنــەوەی دەستڕاگەیشــتن بــە بەندەرەکانــی ســتراتیژی 

و بەکارهێنانــی گــرووپ و بریکارەکانــی نیمچەســەربازی، ئەمانــە ڕووســیا لــە نەبوونــی فشــاری 

ڕۆژئــاوا بــۆ ڕاگرتنــی ئــەو چالاکییانــە كارا دەكات. هــەر چەنــدە شــەڕی ئۆکرایــن نــەک تەنهــا 

ســەرەکیی  بزوێنــەری  كات  هەمــان  دەکات،  دەرەوە  و  ســەربازی  سیاســەتی  نوێنەرایەتیــی 

گەشــەی ئابوورییشــە. بودجــەی ســاڵی ٢٠٢٤ی ڕووســیا دەریدەخــات کــە بــۆ یەکــەم جــار لــە 

مــاوەی دەیــان ســاڵدا خەرجیــی ســەربازی و بەرگریــی لــە خەرجییــە کۆمەڵایەتییــەکان زیاتــر 

بــووە.

بــەم شــێوەیە کاتێــک بــاس لــە پەیوەندییــە بەرگرییەکانــی ڕووســیا لــە ڕۆژهەڵاتــی ناوەڕاســتدا 

دەکرێــت، پێویســتە ڕۆژئــاوا ئامانجــە ســتراتیژییەکانی پۆتیــن و کاریگەرییەکانــی شــەڕی ئۆکرایــن 

کۆنگرێ�ســی  ئەگــەر  گرنگتــر،  لــەوەش  دەرئەنجامەکانــی.  گوێدانــە  بەبــێ  بگــرن،  لەبەرچــاو 

بــەم  ڕەنگــە  ئۆکرایــن،  بــۆ  هاوکارییــەکان  دواخســتنی  و  دوودڵــی  لــە  بێــت  بــەردەوام  ئەمەریــکا 

زووانــە ڕووســیا تەرازووەکــە لــە بەرژەوەندیــی خۆیــدا بگۆڕێــت. ئەگــەر ئەمــە ڕوو بــدات، پێگــەی 

ئەمەریــکا لــە جیهانــدا کــەم دەبێتــەوە، نەیارانــی زیاتــر بوێرتــر دەكات.

ئێران، داینەمۆی پەیوەندییە ستراتیژییەكانی ڕووسیا 

ڕابــردوو  ســەدەی  چەندیــن  بــۆ  ئێــران  و  ڕووســیا  دیپلۆماتییەکانــی  پەیوەندییــە  مێــژووی 

دەگەڕێتــەوە، بــە جۆرێــک لــە ســەدەکانی ناوەڕاســتدا پەیوەندییەکانــی نێــوان هــەردوو وڵات بــە 

هاوکاریی ئابووری و کولتووری شێوەی گرتبوو، تەنانەت ئێران بەشێک بوو لە ئیمپڕاتۆریەتی 

ڕەزا  محەمــەد  دەســەڵاتی  ســەردەمی  لــە  ناوەڕاســت.  ئاســیای  بــۆ  بــووەوە  درێــژ  کــە  ڕووســیا 

شــای پەهلەویــدا، پەرەســەندنێكی فــراوان لــە هاوکاریــی نێــو بوارەکانــی ئابــووری، پیشەســازی 

بــە تێپەڕبوونــی کات پەیوەندییــە دیپلۆماتییەکانــی نێــوان ڕووســیا  بــەڵام  بــوون،  و بازرگانیــدا 

پۆتینــدا  لــە ســەردەمی ڤلادیمێــر  كــردووە.  بــە قۆناغــی جۆراوجــۆردا هەڵبەزودابــەزی  ئێــران  و 

لــە  وڵات  هــەردوو  و  بینیــوە  بەخــۆوە  ئەرێنییــان  گەشەســەندنی  دووقۆڵییــەکان  پەیوەندییــە 

چەندیــن بــواردا هاوکارییــان کــردووە، بــە تایبــەت لــە چوارچێــوەی پەیوەندییــە ســەربازییەكاندا 

ئاڵوگــۆڕی کارای شــارەزایی ســەربازی و تەکنەلــۆژی لــە نێویانــدا هەبــووە، تەنانــەت لــە ســاڵی 

لــە  بــوو  بریتــی  کــە  ڕاگەیانــد  ســەربازییان  هاوکاریــی  ڕێککەوتنــی  ئێــران  و  ڕووســیا  ٢٠١٥دا 

دابینکردنــی سیســتمی بەرگریــی ئاســمانیی )ئێــس ٣٠٠( ڕووســیی پێشــکەوتوو. ئــەم ڕێککەوتنــە 

بەشــدارییەکی مەزنــی لــە بەرزکردنــەوەی تواناکانــی بەرگریــی ئێــران و باشــترکردنی هاوســەنگیی 

لــە چوارچێــوەی تەنگەژەكانــی ســووریادا، ڕووســیا و  لــە ناوچەکــەدا کــرد. پاشــان  ســتراتیژی 

ئێــران لــە دیارتریــن لایەنگرانــی حکومەتــی ســووریا بــوون و چالاكانــە بەشــداریی شــەڕی دژی 

کــرد.  توندڕەوەکانیــان  گرووپــە 

و  ڕکابــەری  مێــژووی  خــاوەن  وڵاتانــی  لەگــەڵ  هاوبە�شــی  بنیاتنانــی  بــۆ  ڕووســیا  توانــای 

دوژمنایەتــی، نیشــانەی لێهاتوویــی دیپلۆماتیــی ڤلادمێــر پۆتینــە لــە تێگەیشــتن لــە ئاڵۆزییەکانــی 

بــە ئامانجەکانــی  بــۆ گەیشــتن  بــوون  ئــەم پەرەســەندنانە یارمەتیــدەر  لــە کاتێکــدا  ناوچەکــە. 

ڕووســیا لــە ناوچەکــەدا و ڕەخســاندنی جۆرێــک ســەقامگیری و گێڕانــەوەی هاوســەنگی، بــەڵام 

مەترســییەکانی دەوروبــەری کــردەوەی هاوســەنگکردنی ڕووســیا لــە ناوچەکــەدا دوای شــەڕی 

ڕووســیا و ئۆکراین زیاتر بوون و مۆســکۆ تا دێت وابەســتەی پشــتیوانیی تاران بووە بە تایبەت 

لــە بــواری ســەربازیدا.

بــە  هاوپەیمانەكانیــدا،  لەگــەڵ  ڕووســیا  جموجووڵەكانــی  چوارچێــوەی  لــە  لــەوە،  زیاتــر 

تایبــەت ئێــران، لــە کۆتایــی ســاڵی ٢٠٢٢دا ›‹جــۆن کیربــی‹‹ی بەرپر�ســی ئەنجوومەنــی ئاسای�شــی 

نەتەوەیــی ئەمەریــکا، ئامــاژەی بــەوە دا کــە ›‹ڕووســیا ئاســتێکی بێوێنــە لــە پشــتیوانیی ســەربازی 

ئەمــە  دەگۆڕێــت‹‹،  پەیوەندییەکانیــان  خەریکــە  کــە  دەکات  ئێــران  بــە  پێشــکەش  تەکنیکــی  و 

ئێرانــەوە  لایــەن  لــە  شــەهد‹‹  ›‹هێرشــبەری  بێفڕۆکەوانــی  فڕۆکــەی  دابینکردنــی  كاتێكــدا  لــە 

تــر  وڵاتێکــی  ئێــران  لــە  جگــە  بۆیــە  هــەر  بینیــوە،  بەخۆیــەوە  بەرچــاوی  بەرەوپێشــچوونێكی 

نەیتوانیــوە بــە ئاشــكرا هاوكاریــی ڕووســیا بــكات لــە کوشــتنی هاوڵاتییانــی ئۆكراینــی. جیــا لــەوە، 

لــە کۆتایــی ســاڵی ٢٠٢٣دا بریــکاری وەزیــری بەرگریــی ئێــران بــە ئاژان�ســی هەواڵــی ›‹تەســنیم‹‹ی 

ڕاگەیانــدووە ئێــران ڕێکخســتنەکانی گەیاندنــی فڕۆکــەی جەنگــی و هێلیکۆپتەرەکانــی ›‹ســوخۆی 

پــێ هێنــاوە. بــۆ ئێــران کۆتایــی  ســوو-٣٥‹‹ی دروســتکراوی ڕووســیا 

هــەر چەنــدە ڕووســیا تــا ئێســتا ڕێککەوتنەکەیــان پشتڕاســت نەکردووەتــەوە، بــەڵام ئەگــەر 

ئاســمانییە  ئۆپەراســیۆنە  ئەنجامدانــی  بــۆ  تــاران  توانــای  بکرێــت،  جێبەجــێ  ڕێککەوتنــە  ئــەم 

هێرشــبەرەکان بــە شــێوەیەکی بەرچــاو زیــاد دەکات و هەمــان كات مەترســییەکی گــەورە لــە ســەر 

دەوڵەتانی کەنداو دروست دەکات و هاوسەنگیی سەربازی لە ناو ناوچەکەدا بە قازانجی ئێران 

دەگۆڕێــت، ئەمــەش وای کــردووە دەوڵەتانــی کەنــداو پلانــی ئەمنــی خۆیــان بگــۆڕن. بــەڵام ئەگــەر 

ڕێککەوتنەکە جێبەجێ نەکرێت، پێشــتر ڕەوتێکی هاوکاریی ســتراتیژی ســەری هەڵداوە، لەوانە 

لە ڕێگەی مانۆڕی دوولایەنەی ڕووســیا-ئێران و مانۆڕی فرەلایەنەی ڕووســیا، چینی و ئێرانی، 

بــە شــێوەیەک کــە مێژووەکــەی لانــی کــەم بــۆ پێنــج ســاڵ لەمەوبــەر دەگەڕێتــەوە، بــە تایبــەت 

كاتێــک هەریــەک لــە ڕووســیا، چیــن و ئێــران یەکەمیــن مانــۆڕی ســەربازیی ســێقۆڵییان ئەنجــام 

دا. فەریــق غوڵامــڕەزا تاهانــی بــە پرێــس تیڤیــی دەوڵەتــی ئێرانــی ڕاگەیانــد ئــەو مانۆڕانــە نیشــانەی 

ئــەوەن کــە پەیوەندییەکانــی نێــوان ئــەم �ســێ وڵاتــە گەیشــتووەتە »ئاســتێکی بەســوود«، هــەر 

بۆیــە لــە کۆتایــی ســاڵی ٢٠٢٣دا ›‹ســێرگی لاڤــرۆڤ‹‹ وەزیــری دەرەوەی ڕووســیا پێشــکەوتنەکانی 

لە پەیماننامەی ڕووســیا و ئێران ســەبارەت بە ›‹هاوبەشــیی ســتراتیژی هەمەلایەنە‹‹ ڕاگەیاند. 

ئێــران پەرەســەندنی زیاتــر بەخــۆوە  و  نێــوان ڕووســیا  لــە ســاڵی ٢٠٢٤دا، هاوکارییەکانــی 

کۆتاییــدا  قۆناغەکانــی  بــە  کــە  نــوێ  ڕێککەوتنێکــی  ئامادەکردنــی  دوای  تایبــەت  بــە  دیــوە، 

تێدەپەڕێــت و چــاوەڕوان دەکرێــت لــە میانــی کۆبوونــەوەی لوتکــەی ســەرۆکەکانی دوو وڵاتــدا 

بگرێتــەوە،  ئێــران  و  ڕووســیا  پەیوەندییەکانــی  هەمــوو  ڕێککەوتنــە  ئــەم  بڕیــارە  بکرێــت.  واژۆ 

دامەزرانــدووە.  وڵات  دوو  نێــوان  هاوبە�شــی  ســتراتیژی  و  هەمەلایەنــە  سروشــتێکی  هــاوکات 

هــەر بۆیــە ›‹ماریــا زاخارۆڤــا‹‹ وتەبێــژی وەزارەتــی دەرەوەی ڕووســیا ڕایگەیانــد ڕەشنوو�ســی ئــەم 

ڕێککەوتنــە لــە قۆناغــی کۆتایــی هەماهەنگیدایــە. ئــەو ڕێککەوتنــەی کــە بــۆ واژۆکــردن ئامــادە 

پێشــبینی  و  دەگرێتــەوە  وڵات  هــەردوو  نێــوان  پەیوەندییەکانــی  لایەنەکانــی  هەمــوو  کــراوە، 

بکاتــەوە. بــەرز  ئابــووری و ســەربازی و سیاســیدا  لــە بوارەکانــی  دەکرێــت هاوکارییــەکان 

لــە  لــە ئەنجامدانــی ڕێککەوتنــی پێشــوو  لــە ٢٠ ســاڵ  ئــەم ڕێککەوتنــە دوای زیاتــر  نوێکردنــەوەی 

ســاڵی ٢٠٠١ و بــە لەبەرچاوگرتنــی گۆڕانکارییەکانــی بارودۆخــی نێودەوڵەتــی دێــت، هــەر بۆیــە چــاوەڕوان 

دەکرێــت واژۆکردنــی ئــەم ڕێککەوتنــە بەشــێک بێــت لــە هەوڵەکانــی هــەردوو وڵات بــۆ بەرزکردنــەوەی 

هاوکاریــی هاوبــەش و بەرزکردنــەوەی ڕۆڵــی ناوچەیــی و نێودەوڵەتییــان، هەمــان كات ڕێککەوتنێكــی لــەو 

چەشــنە  دەتوانێــت چەنــد خاڵێکــی هــاوکاری و لێکتێگەیشــتن لەخــۆ بگرێــت، لەوانەیــە: 

هاوبــەش  وەبەرهێنانــی  بازرگانــی،  ئاڵوگــۆڕی  بەرزکردنــەوەی  ئابــووری:  هاوکاریــی  یەكــەم: 

لــە کەرتــە ئابوورییــە جیاوازەکانــدا، ئەمــەش پەیوەندیــی ئابووریــی نێــوان هــەردوو وڵات بەهێــز 

دەکات.

دووەم: هاوکاریــی ســەربازی: فراوانکردنــی هاوکارییــە ســەربازییەکانی نێــوان ڕووســیا و ئێــران 

لــە بوارەکانــی وەک ئاڵوگــۆڕی تەکنەلۆژیــای ســەربازی، ڕاهێنانــی ســەربازی و بەرزکردنــەوەی 

تواناکانــی سیســتمی بەرگــری.

ســێیەم: هەماهەنگیــی سیا�ســی: بەهێزکردنــی هەماهەنگیــی سیاســیی نێــوان هــەردوو وڵات 

و  ناوەڕاســت  ڕۆژهەڵاتــی  قەیرانەکانــی  وەک  نێودەوڵەتییــەکان،  و  ناوچەیــی  پرســە  ســەر  لــە 

تیــرۆر. بەرەنگاربوونــەوەی 

چــوارەم: وزە: بەهێزکردنــی هــاوکاری لــە بــواری وزەدا، جــا چ لــە بــواری گــەڕان و دەرهێنانــی 

نــەوت و گاز، یــان پەرەپێدانــی پــڕۆژەی وزەی نوێبــووەوە.

هــەردوو  نێــوان  لــە  ئاڵوگــۆڕی ڕۆشــنبیری  بەرزکردنــەوەی  ئاڵوگــۆڕی ڕۆشــنبیری:  چــوارەم: 

وڵات بــە ڕێکخســتنی بۆنــەی ڕۆشــنبیری و هونــەری، هەروەهــا ئاڵوگــۆڕی خوێنــدکار و پــرۆژەی 

ئەکادیمــی.

بــواری  لــە  بــواری تەندروســتی و زانســت، بەرزکردنــەوەی هــاوکاری  لــە  پێنجــەم: هــاوکاری 

بــواری پزیشــکی و زانســتیدا. لــە  توێژینــەوەی زانســتی و ئاڵوگــۆڕی زانیــاری 

شەشــەم: چارەســەرکردنی ناکۆکییــەکان، هاوکاریکــردن لــە یەکلاییکردنــەوەی ناکۆکییــە 

ناوچەییــەکان و داوای گفتوگــۆ و لێکتێگەیشــتن لــە نێــوان لایەنــە جیاوازەکانــدا.

ئاڵــۆز  لــە ســەر پەیوەندییەکانــی ڕووســیا و ئیســڕائیل  ئــەم ڕێککەوتنــە  ڕەنگــە کاریگەریــی 

ئیســڕائیل  لەگــەڵ  ئێــران گرژییــەکان  و  پێیــەی هاوکارییــە ســەربازییەکانی ڕووســیا  بــەو  بێــت. 

زیاتــر بکــەن، بــە تایبەتــی ئەگــەر نیگەرانیــی ئــەوە هەبێــت کــە تەکنەلۆژیــای ســەربازیی ڕووســیا 

لەگــەڵ ئێــران دژ بــە ئیســڕائیل بــەكار بهێنرێــت، ئەگەرچــی ڕووســیا دەتوانێــت ڕۆڵێکــی دیپلۆماتــی 

بگێڕێــت بــۆ کەمکردنــەوەی گرژییەکانــی نێــوان لایەنــە جیــاوازەکان و پاراســتنی پەیوەندییەکانــی 

ئێســتا لەگــەڵ هەمــووان.

هەڵوێستی ڕووسیا سەبارەت بە قەیرانی سووریا لە نێوان یەکلاکردنەوە و پەرەسەندن

بۆمــان  ســووریا،  قەیرانــی  بــە  ســەبارەت  ڕووســیا  هەڵوێســتی  لــە  لێکۆڵینــەوە  کاتــی  لــە 

سیاســەتی  بــەردەم  ســەرەکییەکانی  ئاســتەنگە  لــە  یەکێــک  نوێنەرایەتیــی  کــە  دەردەکەوێــت 

لــە  تەنگەژەیــە  ئــەم  گرنگیــی  دەکات.  ناوەڕاســت  ڕۆژهەڵاتــی  لــە  ڕووســیا  دەرەوەی 

نێودەوڵەتییەکانــی  بەرژەوەندییــە  و  ناوچەکــە  هاوســەنگیی  ســەر  لــە  کاریگەرییەکانیدایــە 

ڕووســیا، بــەو پێیــەی ڕووســیا بایەخێكــی زۆری داوە بــە ڕووبەڕووبوونــەوەی ئاســتەنگە ئەمنــی 

ناوچەکــە. ئابوورییەکانــی  و 

ڕۆڵی ڕووسیا وەک ناوبژیوانێک لە یەکلاکردنەوەدا، یەکێکە لە لایەنە بەرجەستەکراوەکانی 

بهێنێــت  بەدەســت  دیپلۆماتــی  ڕێگەچــارەی  دا  هەوڵــی  كــە  تایبــەت  بــە  ڕووســیا،  هەڵوێســتی 

و  ســووریا  ســەقامگیریی  تاكــوو  ئاســتانە،  و  جنێــڤ  دانوســتانەکانی  لــە  بەشــداریکردن  بــە 

بــە پێزانینــی نێودەوڵەتــی  ئــەم ڕۆڵــە دیپلۆماتییــە  بــکات.  یەکپارچەیــی خاکــی ســووریا گەرەنتــی 

چارەســەرکردن  بــۆ  ڕووســیا  پێشــنیارەکانی  و  دەستپێشــخەری  چونکــە  کــرا،  لــێ  پێشــوازیی 

پێشــکەش کرا. هەر بۆیە دەســتتێوەردانی ســەربازیی ڕووســیا لە ســووریادا تەنها پەرەســەندنی 

ئاســتی ســەربازی نەبــوو، بەڵکــوو کاریگەرییەکــی بەرچــاوی لــە ســەر هاوســەنگیی هێــز هەبــوو. 

لــە  خــۆی  نفــووزی  بەرزکردنــەوەی  بــۆ  بەســت  ســووریا  ڕژێمــی  پاڵپشــتیی  بــە  پشــتی  ڕووســیا 

ناوچەکــە و پتەوکردنــی پێگــەی خــۆی وەک یاریزانێکــی کاریگــەر لــە ناوچەکــەدا، لــە كاتێكــدا 

بــۆ  لــە لایەنــی ســەربازیدا ســنووردار نەبــوو، بەڵکــوو  ئــەم دەســتێوەردانانە تەنهــا  کاریگەریــی 

بــووەوە. کاریگەریــی سیا�ســی و دیپلۆماتــی درێــژ 

لەم ڕوانگەیەوە هاوسەنگیی ڕووسیا لە نێوان بەرژەوەندییە ناوچەیی و نێودەوڵەتییەکاندا 

وەها لێك درایەوە كە سیاســەتی ڕووســیا بەرامبەر بە قەیرانی ســووریا، هەوڵێک بۆ گەیشــتن 



ژماره‌ )21( ساڵی پێنجه‌م، ئابی 2023

120

بــە هاوســەنگییەکی جێگیــر لــە نێــوان بەرژەوەندییــە ناوچەیــی و نێودەوڵەتییەکانیــدا نیشــان 

دەدات. لە کاتێکدا کار دەکات بۆ پشتیوانیکردن لە یەکلاییکردنەوەی سیا�سی، بەڵام ئامادە 

بــوو ئۆپەراســیۆنە ســەربازییەکان پــەرە پــێ بــدات ئەگــەر گرژییــە ناوچەییــەکان پــەرە بســێنن. 

ئــەم هاوســەنگییە ڕەنگدانــەوەی ســتراتیژی بەدیهێنانــی دەســتکەوتی دیپلۆماتــی و ئابوورییــە، 

هــاوکات گرنگیــدان بــە پاراســتنی نفــووزی خــۆی لــە ناوچەکــەدا. لــەم گۆشــەنیگایانەوە ڕووســیا 

ڕووبــەڕووی چەندیــن ئاڵنــگاری دەبێتــەوە لــە درێــژەدان بــە ڕۆڵــی خــۆی لــە یەکلاییکردنــەوەی 

لــە  ســووریادا، لەوانــەش کێبڕکــێ لەگــەڵ یاریزانانــی دیکــەی ناوچەیــی و نێودەوڵەتــی، بــەڵام 

هەمــان کاتــدا دەرگا بــە ڕووی دەرفەتــی نوێشــدا دەکاتــەوە بــۆ ڕووســیا، جــا چ لــە بەهێزکردنــی 

ســەربازییەکەیدا بێــت، یــان لــە بەهێزکردنــی ڕۆڵــی خــۆی وەک نێوەندگیرییەکــی دیپلۆماتــی.

و  ئامانــج  ســووریادا،  قەیرانــی  ڕۆشــنایی  ژێــر  لــە  -ڕوو�ســی  ئەمەریکــی  کێبڕکێــی 

دەرکەوتــەکان

لــە چوارچێــوەی قەیرانــی ســووریادا، ڕوونــە کــە کێبڕکێیەکــی تونــد لــە نێــوان ئەمەریــکا و 

لــە ســووریا و هەندێــک وڵاتــی عەرەبیــدا ڕوو  ئــەوەی  ڕووســیادا هەیــە. توێــژەران پێیــان وایــە 

ڕۆژهەڵاتــی  »پــڕۆژەی  كاریگەریــی  ژێــر  لــە  ناوچەکەیــە  دابەشــکردنەوەی  دووبــارە  دەدات، 

ناوەڕاســتی نــوێ« كــە بــە »پــڕۆژەی ســایکس پیکــۆی نــوێ« ناســراوە. بــە پێــی دیــدگای ئەمەریــکا، 

ئامانجــی دابەشــکردنی ناوچەکەیــە لــە ســەر بنەمــای ناســنامەی نەتەوەیــی و ئایینــی و تائیفــی؛ 

بــە  گەیشــتن  بــۆ  ئامرازێکــە  پڕۆژەیــە  ئــەم  جەنگاوەرییــەکان.  دەوڵەتــە  و  میرنشــین  بەســەر 

عەرەبــی. ناســنامەی  پارچەپارچەکردنــی  و  ئیســڕائیل  ئاسای�شــی 

پــڕۆژەی ڕۆژهەڵاتــی ناوەڕاســتی نــوێ کــە بــۆ ماوەیــەک بــە هــۆی نەبوونــی مەرجــی گونجــاوەوە 

دوای  تایبەتــی  بــە  ناســراوە،  عەرەبــی«  »بەهــاری  بــە  ئــەوەی  چوارچێــوەی  لــە  ڕاگیرابــوو، 

دەســتپێکردنی ڕووداوەکانی ســووریا لە لایەن ئەمەریکاوە کارا کرایەوە. ئامانجی دابەشــکردنی 

سووریایە بۆ چوار قەوارە یان دەوڵەتی بچووک، هەر بۆیە ئەمەریکا بەشدارییەکی بەرفراوان 

دەکات لــە پاڵپشــتیکردنی ئۆپۆزســیۆنی میانــڕەوی ســووریا، دەســەڵاتدارانی ســووریا پەراوێــز 

دەخــات و هــەوڵ دەدات گۆڕانــکاری لــە هەڵســوکەوتی ڕژێمــی ســووریادا بەدەســت بهێنێــت کــە 

ڕەنگــە ببێتــە هــۆی ئەنجامدانــی ڕێککەوتنــی ئاشــتی لەگــەڵ ئیســڕائیل و بێلایەنکردنــی ئێــران و 

تێکدانــی نفــووزی خــۆی لــە ناوچەکــەدا. لێرەشــەوە ڕکابەریــی ئەمەریــکا و ڕووســیا ڕێگریکردنــە 

و  سیا�ســی  ململانێــی  ڕەنگدانــەوەی  هەروەهــا  تیرۆریســتییەكان،  گرووپــە  دەستگەیشــتنی  لــە 

ئابووریــی نێــوان ئــەو دوو زلهێــزە. لــەم چوارچێوەیەشــدا ئەمەریــکا خواســتی ئــەوەی هەیــە کــە 

ناوچەکــە لەقاڵــب بداتــەوە و بــە پێــی بەرژەوەندییەکانــی ئاڕاســتەی بــکات، لــە کاتێکــدا ڕووســیا؛ 

ســووریا بــە بەشــێک لــە نفــووزی ناوچەیــی خــۆی دەزانێــت و هــەوڵ دەدات ســەقامگیریی ڕژێمــی 

ســووریا بپارێزێــت. بــە شــێوەیەکی گشــتی قەیرانــی ســووریا وەک شــانۆیەکی ململانێــی ناوچەیــی 

و نێودەوڵەتــی دەردەکەوێــت، هــەر لایەنێــک هەوڵــی بەدەســتهێنانی دەســتکەوتی ســتراتیژی و 

دیاریکردنــی ناوچەکانــی نفــووزی خــۆی لــەم ناوچــە ناجێگیــرەدا دەدات.

ئایندەی ستراتیژی ڕووسیا لە ڕۆژهەڵاتی ناوەڕاست

بــە  پێویســتی  ناوەڕاســت  ڕۆژهەڵاتــی  لــە  ڕووســیا  ســتراتیژی  داهاتــووی  لــە  تێگەیشــتن 

شــیکردنەوەی وردی گۆڕانکارییــە ناوچەیــی و نێودەوڵەتییــە بەردەوامــەکان هەیــە، بــە تایبــەت 

لــە  دەمێنێتــەوە.  ئابــووری  و  ئەمنــی  ئاڵنگاریــی  گۆڕەپانــی  وەک  ناوەڕاســت  ڕۆژهەڵاتــی  کــە 

داهاتــوودا ڕەنگــە ڕووســیا ســەرنجی لــە ســەر بەرزکردنــەوەی هاوکاریــی ئابــووری لەگــەڵ وڵاتانــی 

ڕۆژهەڵاتــی ناوەڕاســت بێــت و وەبەرهێنــان لــە پڕۆژەکانــی گەشــەپێدانی هاوبەشــدا بــكات، لــە 

هەمــان کاتــدا ڕەنگــە ڕووســیا وەک ناوبژیوانێکــی نێودەوڵەتــی بــەردەوام بێــت لــە پشــتیوانیکردن 

لــە چارەســەری سیا�ســی بــۆ ململانێکانــی ناوچەکــە.

لــە بەرەنگاربوونــەوەی تیــرۆر و بەرەوپێشــبردنی  لــە ئاســتی ئەمنیــدا، ڕەنگــە ڕۆڵــی ڕووســیا 

بەرزکردنــەوەی  لــە  چــاوی  ڕووســیا  كــە  تایبــەت  بــە  بێــت،  زیاتــر  ناوچەکــە  ســەقامگیریی 

هاوکارییەکانــی بەرگــری و ســەربازی لەگــەڵ وڵاتانــی هاوبە�شــی ناوچەکەیــە بــۆ بەرزکردنــەوەی 

توانــا و کاریگەرییەکانــی. ئەمــە لــە كاتێكــدا لەگــەڵ ئاڵۆزییەکانــی گۆڕەپانــی ناوچەکــە، ڕووســیا 

ڕووبەڕووی چەندین ئاستەنگ دەبێتەوە لە هەوڵێکدا بۆ پاراستنی سەقامگیری و کاریگەریی 

خــۆی لــە ڕۆژهەڵاتــی ناوەڕاســتدا. لــە نموونــەی ئــەم ئاڵنگارییانــە بریتیــن لــە:

یەكــەم: هاوســەنگکردنی پەیوەندییــەکان: بــە واتــای هاوســەنگی لــە نێــوان پەیوەندییــەکان 

لەگــەڵ یاریزانــە جیاوازەکانــی ناوچەکــە، لەوانــەش وڵاتانــی عەرەبــی، ئیســڕائیل، تورکیــا، بەبــێ 

ئــەوەی تێــوە گلێنیــن لــە ململانــێ ناوچەییــەکان.

دووەم: مامەڵەکــردن لەگــەڵ گۆڕانکارییــە سیاســییەکان: چۆنیەتیــی کارلێککــردن لەگــەڵ 

بــە  عەرەبیــدا،  وڵاتــی  هەندێــک  لــە  حوکمڕانــی  پێکهاتەکانــی  بەردەوامەکانــی  گۆڕانکارییــە 

ناوچەکــە. ســەقامگیریی  لــە  پشــتیوانیکردن  بــە  گرنگیــدان 

لــە بەرامبــەر  ناوچەیــی: چۆنیەتیــی بەدیهێنانــی هاوســەنگی  ســێیەم: ڕاگرتنــی هاوســەنگیی 

کێبڕکێــی ناوچەیــی، بــە تایبەتــی لەگــەڵ زلهێــزە گەورەکانــی تــری ناوچەیــی.

چــوارەم: ئاڵنگاریــی ئەمنیــی ناوچەیــی: چۆنیەتیــی مامەڵەکــردن لەگــەڵ هەڕەشــە ئەمنییــە 

بەردەوامــەكان، لەوانــەش توندڕەویــی ئایینــی و تیــرۆر.

پێنجــەم: کاریگەریــی ئابــووری: چۆنێتیــی بەدیهێنانــی هاوســەنگی لــە نێــوان بەرزکردنــەوەی 

هاوکارییە ئابوورییەکان و گەیشتن بە بەرژەوەندییە ئابوورییەکان لە ڕۆژهەڵاتی ناوەڕاستدا، 

ســتراتیژی  ئامانجــە  جیهانــی،  وزەی  بازاڕەکانــی  گۆڕانکارییەکانــی  ڕۆشــنایی  بــەر  لــە  تایبەتــی  بــە 

و ئەمنییەکانــی ڕووســیا لــە دەریــای ڕەش و دەریــای ناوەڕاســتدا بەرجەســتە دەکرێــن و پێگــە 

ســتراتیژییەکان لــە دەریــادا بەهێــز بکــەن، بــە تایبەتــی لــە ژێــر ڕۆشــنایی هەنگاوەکانــی ئەمەریــکا و 

ناتــۆ لــە دوای قەیرانــی ئۆکرایــن.

دەکــەن،  نێودەوڵەتــی  هێــزی  هاوســەنگیی  گۆڕانکارییەکانــی  لەگــەڵ  مامەڵــە  ڕووســەکان 

لەگــەڵ زیادبوونــی تواناکانــی ڕووســیا، هەروەهــا تواناکانــی ئەمەریــکا بــەرەو دابەزیــن دەچــن، 

ئەمــەش وا دەکات سیســتمی نێودەوڵەتــی چــاوی لــە فرەلایەنــی بێــت. گەشەســەندنی خێــرای 

ڕووســیا لــە دوو دەیــەی ڕابــردوودا ئــەوە دەردەخــات کــە بووەتــە هێزێکــی کاریگــەر لــە ســەر ئاســتی 

و  مۆســکۆ  نێــوان  بەرژەوەندییەکانــی  دژایەتیــی  ئۆکرایــن  قەیرانــی  و  ناوچەیــی  و  نێودەوڵەتــی 

واشــنتنی ئاشــکرا کــردووە.

ســنوورەکانی  ســەر  لــە  هەڕەشــەکانە  کەمکردنــەوەی  ڕووســیا  ئامانجــی  لــەوە،  زیاتــر 

وڵاتانــی  لەگــەڵ  ســتراتیژی  هاوبەشــییەکی  دەکات  لــێ  وای  ئەمــەش  وڵاتەکــەی،  باشــووری 

عەرەبــی دابمەزرێنێــت، ئەمــەش بەشــدارە لــە گەیشــتن بــە ســەقامگیریی ناوخۆیــی بــۆ ڕووســیا 

و پەیوەندییــە باشــەکانی لەگــەڵ وڵاتانــی ناوچەکــە بەرەوپێــش دەبــات. بــە تایبــەت كــە ڕووســیا 

لــە  ناوەڕاســت،  ڕۆژهەڵاتــی  لــە  ئەمەریکایــە  ســەربازییەکانی  شکســتە  ســەر  لــە  ســەرنجی 

بــەرەو دووپاتکردنــەوەی بوونــی خــۆی  بــە ئاسای�شــی ناوچەکــە ڕووســیا  بــۆ گەیشــتن  كاتێكــدا 

لــە ناوچەکــەدا هەنــگاو دەنێــت. پەرەپێدانــی پەیوەندییــەکان لەگــەڵ ئێــران و بەکارهێنانیــان 

وەک کارتــی فشــار دژ ئەمەریــکا دەزانێــت. هەمــان كات ئامانجــی ڕووســیا ماندووکردنــی توانــا 

ســتراتیژییەکانی ئەمەریکایــە لــە ڕێگــەی تێوەگلانــی لــە ناوچەکــەدا، بــە تایبەتــی بــە قۆســتنەوەی 

لــەم  عێــراق.  دۆخــی  وەک  ناوەڕاســت،  ڕۆژهەڵاتــی  لــە  ئەمەریــکا  ســەربازییەکانی  شکســتە 

دەرفەتــەدا هــەوڵ دەدەن دەســتکەوت و کاریگەریــی خۆیــان لــە ناوچەکــەدا زیــاد بکــەن، لــە 

بەرەوپێشــبردنی  و  ســووریا  و  ئێــران  وەک  هاوپەیمــان،  وڵاتانــی  بــۆ  پاڵپشــتیکردنیان  ڕێگــەی 

ناوچەکــە. وڵاتانــی  لەگــەڵ  نزیکبوونــەوە 

دەتوانێــت  ناوەڕاســتدا  ڕۆژهەڵاتــی  لــە  بەهێــزەوە  کارلێکــی  ڕێگــەی  لــە  وایــە  پێــی  ڕووســیا 

ئاڵنگارییانــە  ئــەو  ڕووبــەڕووی  هەروەهــا  بنێتــەوە،  بنیــات  خــۆی  نێودەوڵەتیــی  کاریگەریــی 

تایبــەت ئەمەریــکاوە ڕووبــەڕووی دەبێتــەوە.  بــە  و  لــە لایــەن زلهێزەکانــی ڕۆژئــاوا  کــە  ببنــەوە 

قەیرانــی ئۆکرایــن دەریدەخــات کــە ڕووســیا لــە هەوڵــی وەرگرتنــەوەی نفــووزی نێودەوڵەتیــی 

خۆیدایــە و ڕەتــی دەکاتــەوە لــە ســێبەری زلهێزەکانــی ڕۆژئــاوادا بێــت. هەروەهــا ئامانجــی ڕووســیا 

بریتییــە لــە دووبــارە پێناســەکردنەوەی دیمەنــی نێودەوڵەتــی و گۆڕینــی هاوســەنگیی هێــز، بــەو 

پێیــەی ڕووســیا هەڵوێســتێکی هاوئاهەنگــی لەگــەڵ گۆڕانکارییــە جیهانییەکــەدا دەگرێتــە بــەر. 

هەمــان كات هــەوڵ دەدات پێگــەی خــۆی وەک زلهێزێکــی جیهانیــی کاریگــەر بەدەســت بهێنێــت 

بــە بەشــداریی چالاکانــەی خــۆی سیســتمی نێودەوڵەتــی پێناســە بکاتــەوە.  و هــەوڵ دەدات 

هــەر بۆیــە ڕووســەکان بــە گەیشــتن بــە هاوبە�شــی ســتراتیژی لەگــەڵ وڵاتانــی عەرەبــی، پێیــان 

وایــە کــە دەتوانــن کاریگەریــی خۆیــان بــەرز بکەنــەوە و دەســتکەوتی ســتراتیژی لــە درێژخایەنــدا 

بەدەســت بهێنــن. هاوبە�شــی لەگــەڵ وڵاتانــی عەرەبــی؛ ئامرازێکــە بــۆ بەرەوپێشــبردنی ئاسای�شــی 

ئــەو  ڕۆشــنایی  بــەر  لــە  تایبەتــی  بــە  هاوبەشــەکان،  بەرژەوەندییــە  بــە  گەیشــتن  و  ناوچەکــە 

ئاســتەنگە ئەمنــی و ئابوورییانــەی ڕووبــەڕووی ناوچەکــە دەبنــەوە.

و  هاوپەیمانــی  دەدات  هــەوڵ  ڕووســیا  ئامانجەکانیــدا،  بــە  گەیشــتن  چوارچێــوەی  لــە 

هاوبە�شــی ســتراتیژی لەگــەڵ وڵاتانــی ڕۆژهەڵاتــی ناوەڕاســت پێــک بهێنێــت، لەوانــەش وڵاتانــی 

بەرژەوەندیــی  بنەمــای  ســەر  لــە  هاوبەشــییانە  ئــەم  ســووریا.  و  ئێــران  وەک  ســتراتیژی  گرنگــی 

هاوبــەش لــە بــواری ئاســایش و وزە و بازرگانیــدا دامــەزراوە، بــەم پێیــە ڕێبــازی ڕووســیا بەرامبــەر 

ڕۆژهەڵاتــی ناوەڕاســت ئاڕاســتەیەکی ســتراتیژیی فرەڕەهەنــدە، بــەو پێیــەی ڕووســەکان هەوڵــی 

گەیشــتن بــە ئامانجــە ئابــووری و ســەربازی و سیاســییەکانیان دەدەن لــەم ناوچەیــەدا. ئــەم 

ئامانجانــە لــە چوارچێــوەی گۆڕانکارییــە جیۆپۆلەتیکییــە جیهانییــەکان و ئاڵنگاریــی نوێــدا دێــن 

کــە ڕووبــەڕووی سیســتمی نێودەوڵەتــی دەبێتــەوە، لــە كاتێكــدا ئــەم ئامانجانــە وەک بەشــێک 

ڕووســیا  ڕۆڵــی  پێناســــــــــــــەکردنی  بــۆ  کرێملیــن  کـــــــــــــە  دەردەکــەون  بەرفراوانتــر  ســتراتیژێکی  لــە 

وڵاتــە  ئــەو  جیهانیــی  پێگــەی  بەهێزکردنــی  و  نێودەوڵەتــی  ڕێكخســتنی  داهاتــووی  داڕشــتنی  لــە 

دەیگرێتەبــەر.

ڕۆڵــی ڕووســیا لــە چارەســەرکردنی ململانێــی فەڵەســتین و ئیســڕائیل، دەرفــەت و 

ئاڵنگارییــەكان

بێوێنــە،  ئاســتێکی  بــۆ  ئیســڕائیل  و  فەڵەســتین  نێــوان  توندوتیژیــی  پەرەســەندنی  لەگــەڵ 

بــۆ  هاوبــەش  کــردەوەی  و  بەکۆمــەڵ  دەســتتێوەردانی  پێویســتیی  ســەر  لــە  قســەکردن 

ئــەم  بــۆ  کــراوە  پێشــنیار  و  دەبێــت  زیاتــر  ناوەڕاســت  هێورکردنــەوەی گرژییەکانــی ڕۆژهەڵاتــی 

مەبەســتە کۆنفرانســێکی نێودەوڵەتــی ببەســترێت. فیدراســیۆنی ڕووســیا پاڵپشــتێکی بەهێــزی 

بــۆ  فرەلایەنــە  ڕێبازێکــی  گرتنەبــەری  گرنگیــی  ســەر  لــە  جەخــت  هەمیشــە  ڕێبازەیــە،  ئــەم 

دەدات  نیشــان  مێــژوو  دەکاتــەوە.  ناوەڕاســت  ڕۆژهەڵاتــی  لــە  نیشــتەجێبوون  ئاســتەنگەکانی 

لــە  نەهێنــا  بەدەســت  ســەرکەوتنیان  نێوەندگیــری  ڕۆڵــی  قۆرخکردنــی  بــۆ  هەوڵــەکان  کــە 

توندبوونەوەیــان. هــۆی  بــووە  بەڵکــوو  ململانێــکان،  چارەســەرکردنی 

غــەززە  لــە  پێکدادانــەکان  و  شــەڕ  خێرایــی  بــە  کــە  ئەوەیــە  ئێســتادا  لــە  ســەرەکی  ئەرکــی 

بوەســتێنرێت، دڵنیــا بــن لــە پاراســتنی خەڵکــی ســڤیل، دڵنیــا بــن لــەوەی کــە هاوکارییــە مرۆییــە 

بــە پێچەوانــەوە  بارمتــەکان،  ئازادکردنــی  پێیەتــی و  پێویســتیان  ئەوانــەی  بگاتــە  پێویســتەکان 

دەمێننــەوە. تیرۆریســتی  چالاکیــی  زیادبوونــی  و  تونــدڕەوی  هەڕەشــەکانی 

پێویستە ئاماژە بەوە بکرێت کە فیدراسیۆنی ڕووسیا لە ساڵی ٢٠٠٧ دەستپێشخەرییەکی 

کــرد  پێشــکەش  ناوەڕاســت  ڕۆژهەڵاتــی  بــە  ســەبارەت  نێودەوڵەتــی  کۆنفڕان�ســی  بەســتنی  بــۆ 

بڕیــارە  ئــەم  کــرا.  پەســەند  یەکگرتــووەکان  نەتــەوە  ئاسای�شــی  ئەنجوومەنــی  بڕیارنامــەی  بــە  و 

پشــتگیریی لــە بیرۆکــەی ئەنجامدانــی کۆبوونەوەیەکــی بەکۆمــەڵ لــە مۆســکۆ بــۆ تاوتوێکردنــی 

لــە  کــە  هــاوکاری  ئەزموونــی  کــردەوە.  پشتڕاســت  ئیســڕائیل  و  عەرەبــی  نیشــتەجێبوونی 

پــێ  دەســتی   ١٩٩١ ئۆکتۆبــەری  لــە  کــە  هاتــووە  بەدەســت  مەدریــددا  پڕۆســەی  چوارچێــوەی 

کــردووە، دەتوانرێــت بقۆزرێتــەوە بــۆ بەدەســتهێنانی ئەنجامــی ئەرێنــی لــە مامەڵەکــردن لەگــەڵ 

ناوچەییــدا. ئاڵنگارییــە 

فیدراســیۆنی ڕووســیا وەک یاریزانێکــی دیــاری دیپلۆماتــی لــە هەوڵەکانــی یەکلاییکردنــەوەی 

پێیــەی  بــەو  هەڵدەداتــەوە،  ســەر  ســەرلەنوێ  فەڵەســتین  و  ئیســڕائیل  نێــوان  ناکۆکیــی 

ڕەشنوو�ســی بڕیارنامەیەکــی پێشــکەش بــە ئەنجوومەنــی ئاسای�شــی نەتــەوە یەکگرتــووەکان کــرد 

کــە ئامانــج لێــی وەســتاندنی شــەڕی غــەززە و بەدیهێنانــی ئاگربەســتی نێــوان لایەنــە ناکۆكــەكان 

بــوو. لــە ڕەشنوو�ســی بڕیارنامەکــەدا داوای ئازادکردنــی بارمتــەکان کــراوە، ئاســانکاری بــۆ هاتنــی 

هاوکارییــە مرۆییــەکان، ئــەم پێشــنیازە لــە چوارچێــوەی پەرەســەندنی هێرشــەکانی ئیســڕائیل و 

پەرەســەندنی تونــدی ململانێــکان هاتــە ئــاراوە، ئەمــەش وا دەکات هەوڵــە نێودەوڵەتییــەکان بــۆ 

یەکلاییکردنــەوە پێویســت بێــت.

لــە ڕێگــەی ئــەم دەستپێشــخەرییەوە دیپلۆماتکارانــی ڕووســیا هەوڵیــان بــۆ بەدەســتهێنانی 

بەدیهێنانــی  كات  هەمــان  پێکدادانــەکان،  شــەڕو  ڕاگرتنــی  بــۆ  نێودەوڵەتیــدا  پشــتیوانیی 

چارەســەرێکی خێــرا بــۆ قەیرانــی مرۆیــی لــە غــەززە، بــەڵام ئەنجوومەنــی ئاســایش نەیتوانــی ئــەم 

ڕەشنوو�ســی بڕیارنامەیــەی ڕووســیا پەســەند بــکات، دوای ئــەوەی نەیتوانــی کەمتریــن ژمــارەی 

دەنگــی پێویســت بەدەســت بهێنێــت کــە ژمارەیــان نــۆ دەنــگ بــوو لــە ئەنجوومەنــی ١٥ ئەندامــدا. 

بــەرز  لــەوەش، بزووتنــەوەی حەمــاس هەڵوێســتی ڤلادیمێــر پۆتیــن ســەرۆکی ڕووســیای  جگــە 

هەروەهــا  دەربــڕی،  غــەززەی  ســەر  گەمارۆدانــی  و  دەســتدرێژی  ڕەتکردنــەوەی  کــە  نرخانــد، 

پێشــوازیی لــە هەوڵەکانــی ڕووســیا کــرد بــۆ ڕاگرتنــی دوژمنایەتییــەکان، جەختــی لــە ســەر گرنگیــی 

ڕاگرتنــی خوێنڕشــتن و گرنگیــدان بــە گەیشــتن بــە چارەســەرێکی ئاشــتییانە کــردەوە.

بەشــداریکردنی  بــۆ  ڕووســیایە  هەڵوێســتی  ڕەنگدانــەوەی  نوێیــە  دەستپێشــخەرییە  ئــەم 

کاریگەرانە لە بەدیهێنانی ئاشتی لە ناوچەکەدا، هەروەها بەرجەستەی پابەندبوونی خۆیەتی 

بــە بەشــداریکردن لــە چارەســەرکردنی ململانێکانــی ناوچەکــە و گەیشــتن بــە ســەقامگیری و 

کاریگەرییەکانی دەستپێشخەرییەکەی ڕووسیا و ڕێگاکانی چارەسەرکردنی کێشەی ئیسڕائیل 

و فەڵەســتین. هــەر بۆیــە دوای خســتنەڕووی دەستپێشــخەرییەکەی ڕووســیا لــە ئەنجوومەنــی 

ململانێــی  لــە  ئاگربەســت  بەدیهێنانــی  و  شــەڕ  ڕاگرتنــی  بــۆ  یەکگرتــووەکان  نەتــەوە  ئاسای�شــی 

ئیســڕائیل و فەڵەســتین، جیهــان بەهیــوای تێگەیشــتن لــە کاردانــەوەی ئــەم دەستپێشــخەرییە 

بایەخــە،  جێــی  چوارچێوەیــەدا  لــەم  ڕووســیا  ڕۆڵــی  قەیرانەکانــە.  چارەســەرکردنی  ڕێگاکانــی  و 

و شکســتی سیاســەتە  ناوچەکــە  بــەردەم  ئاســتەنگە گەورەکانــی  لەبەرچاوگرتنــی  بــە  ئەویــش 

كلاســیكییەكانی ئەمەریــکا بــۆ گەیشــتن بــە ئاشــتی و ســەقامگیری، بــەم پێیــە کاریگەرییەکانــی 

دەستپێشــخەرییەکە و وەســتاندنی توندوتیــژی و بەدەســتهێنانی ئاگربەســت دەبێتــە هــۆی: 

بــە واتــای پاراســتنی  بــە وەســتانی دەســتبەجێی شــەڕ و پێکدادانــەکان:  یەكــەم: گەیشــتن 

خەڵکی سڤیل و کەمکردنەوەی گیانلەدەستدان، کە بە پشتیوانییەکی گەورەی نێودەوڵەتی 

بەهرەمەنــدە.

کردنــەوەی  لــە  بەشــدارە  دەستپێشــخەرییەکە  مرۆییــەکان:  یارمەتییــە  گەیاندنــی  دووەم: 

ڕێــڕەوی مرۆیــی بــۆ گەیاندنــی هــاوکاری و فریاگــوزاری بــەو کەســانەی کــە پێویســتیان پێیەتــی لــە 

غــەززە، بەمــەش بارودۆخــە دڵتەزێنــە مرۆییــەکان کــەم دەبێتــەوە.

ســێیەم: دروســتکردنی دەرفــەت بــۆ گفتوگــۆ: هەروەهــا دەستپێشــخەرییەکە هەنگاوێکــە 

نێــوان  ئاشــتیی  بــۆ دەســتپێکردنەوەی پڕۆســەی  ئاڕاســتەی دروســتکردنی هەلومەرجێــک  بــە 

بــە تاوتوێکردنــی پرســەکانی دۆخــی  فەڵەســتینییەکان و ئیســڕائیلییەکان، لەگــەڵ گرنگیــدان 

کۆتایــی. لێــرەدا ڕێگاکانــی چارەســەرکردن دەبنــە هۆیــەک بــۆ:

یەكــەم: پاڵنــەرە نێودەوڵەتییــەکان بــۆ پابەندبــوون بــە ئاگربەســت: کۆمەڵگــەی نێودەوڵەتــی 

دەبێــت پشــتگیری لــە دەستپێشــخەرییەکەی ڕووســیا بــکات و فشــار بــکات بــۆ دڵنیابــوون لــە 

پابەندبوونــی لایەنــەکان بــۆ گەیشــتن بــە ئاگربەســتێکی دەســتبەجێ و پابەندبــوون بــە مافەکانــی 

مــرۆڤ.

بــە جــددی  بــۆ چارەســەری هەمیشــەیی: پێویســتە لایەنــە ناکۆکــەکان  دووەم: دانوســتان 

بگەڕێنــەوە ســەر مێــزی دانوســتان بــۆ گــەڕان بــەدوای چارەســەری هەمیشــەیی ململانێــکان، بــە 

بەشــداریی وڵاتانــی دراو�ســێ و کۆمەڵگــەی نێودەوڵەتــی.

نزیکبوونــەوەی  هانــی  دەتوانێــت  ڕووســیا  سیا�ســی:  نزیکبوونــەوەی  هاندانــی  ســێیەم: 

سیاســیی نێــوان فەڵەســتینییەکان و ئیســڕائیلییەکان بــدات و گفتوگــۆی بنیاتنــەر بەرەوپێــش 

ببــات، بــۆ ئــەوەی زیاتــر پەرەســەندن نەبێــت. لــەم ڕوانگەیــەوە ڕۆڵ و دەرفەتەکانــی بــەردەم 

لــە: ڕووســیا بریتیــن 

یەكــەم: نێوەندگیریــی دیپلۆماتــی: ڕووســیا مێژوویەکــی دوورودرێــژی هەیــە لــە نێوەندگیــری 

خاڵــی  بــە  گەیشــتن  لــە  بگێڕێــت  گرنــگ  ڕۆڵێکــی  دەتوانێــت  و  ناکۆکەکانــدا  لایەنــە  نێــوان  لــە 

یەکلاكــەرەوە.

هانــدەرە  هەیــە  ئــەوەی  توانــای  ڕووســیا  ئابــووری:  کاریگەریــی  بەکارهێنانــی  دووەم: 

ئابوورییــەکان پێشــکەش بــە لایەنــە بەرژەوەندخــوازەکان بــکات، ئەمــەش چان�ســی چارەســەری 

دەکات. زیاتــر  بــەردەوام 

لــە  هەبێــت  ڕۆڵــی  دەتوانێــت  ڕووســیا  دادپــەروەری:  ســەر  لــە  جەختکردنــەوە  ســێیەم: 

و  دادپــەروەری  چەمکــی  پێشخســتنی  و  فەڵەســتینییەکان  مافەکانــی  دووپاتکردنــەوەی 

هەمەلایەنــە. یەکلاییکردنــەوەی 

دەرەنجام

 ،2024 ســاڵی  لــە  ناوەڕاســت  ڕۆژهەڵاتــی  بــۆ  ڕووســیا  ســتراتیژی  بــۆ  خوێندنــەوە  یەكــەم: 

ناوچەکــە  ئابوورییەکانــی  و  جیۆپۆلەتیکــی  گۆڕانکارییــە  لــە  تێگەیشــتن  بنەمــای  ســەر  لــە 

دامــەزراوە. توێژینەوەکــە ئامــاژە بــە پەرەســەندنی ســتراتیژی ڕووســیا دەکات لــە ئاڕاســتەیەکی 

یۆرۆئەتڵەســییەوە بــۆ جەختکردنــەوە لــە ســەر ناســنامەی ئۆراســیا، لەگــەڵ جەختکردنــەوە 

ئاڵنگارییــەكان. گۆڕانــی  بــۆ  وەڵامدانەوەیــدا  لــە  هەمەچەشــنی  و  یەکگرتــن  ســەر  لــە 

دەرەوەی  سیاســەتی  بــوو  ناچــار  ڕووســیا  ســۆڤیەت،  یەکێتیــی  ڕووخانــی  دوای  دووەم: 

و  ئابــووری  یەکگرتنــی  بــە  گرنگیــدان  بگونجێنێــت.  ئەمەریــکادا  باڵادەســتیی  لەگــەڵ  خــۆی 

هاوپەیمانییــە ناوچەییــەکان، تیشــک دەخاتــە ســەر وەڵامێــک بــۆ فشــارە نێودەوڵەتییــەکان و 

ناوخۆییــەکان. ئاســتەنگە 

ڕۆژهەڵاتــی  وڵاتانــی  و  ڕووســیا  نێــوان  پەیوەندییەکانــی  پەرەســەندنی  لەگــەڵ  ســێیەم: 

ئێــران، تورکیــا و چیــن، گرنگیــی  بــە هاوبە�شــی لەگــەڵ وڵاتانــی وەک  ناوەڕاســت و گرنگیــدان 

دەبێتــەوە. ڕوون  ناوچەکــەدا  لــە  ڕووســیا  ســتراتیژی  داڕشــتنی  لــە  ناوچەییــەکان  پەیوەندییــە 

بووەتــەوە  ڕووبــەڕووی  کــە  ئاڵنگارییانــەی  ئــەو  ڕووبەڕووبوونــەوەی  لــە  ڕووســیا  چــوارەم: 

لــە  بــە گرتنەبــەری چەندیــن ڕێبــازی ســتراتیژی بەســتووە،  لــە ڕۆژهەڵاتــی ناوەڕاســتدا، پشــتی 

ئەمــەش هێــز  کــە  تــا دەســتتێوەردانی ســەربازی،  پەیوەندییــە دیپلۆماتییەکانــەوە  پتەوکردنــی 

و توانــای خــۆی نیشــان دەدات لــە گونجاندنــی ســتراتیژییەکانی بــە پێــی گۆڕانــی بارودۆخــەکان، 

هەروەها ئامادەیی خۆی بۆ گرتنەبەری ڕێگەی گونجاو بۆ پاراستنی خۆی  و بەرژەوەندییەکان 

و گەیشــتن بــە ئامانجەکانــی لــە ناوچەکــەدا.

کاریگەریــی  ناوەڕاســتدا  ڕۆژهەڵاتــی  لــە  ڕووســیا  ســتراتیژی  شــیکردنەوەی  پێنجــەم: 

فاکتــەرە ئابــووری و وزەییــەکان دەردەخــات، هەروەهــا گرنگیــی ئابوورییەکــی گــەورە و ســامانی 

سروشــتیی مــەزن لــە ڕێنماییکردنــی کارلێکــی ڕووســیا لەگــەڵ ناوچەکــەدا نیشــان دەدات، بــە 

تایبەتــی ســەبارەت بــە پیشەســازیی هەناردەکردنــی نــەوت. هاوکاریــی ڕووســیا لەگــەڵ وڵاتانــی 

ئۆراســیاش، ڕەنگدانــەوەی گۆڕانــی ئابــووری و گــەڕان بــەدوای یەکگرتــن لــە بوارەکانــی وزە و 

دەردەخــات. ئابووریــدا 

سەرچاوەكان

1- بســنت جمــال )باحثــة متخصصــة فــي الاقتصــاد الدولــي(، إدارة البدائــل، كيــف ينمــو 

و  للأبحــاث  المســقبل  الغــرب؟  عقوبــات  مــن  بالرغــم  »إيجابيــا«  والصيــن  روســيا  اقتصــادا 

https://shorturl.at/HL0UI  ،2024 آیــار   29 المتقدمــة،  الدراســات 

 CAES ،2024 2- دیمیتــری بریجــع: قــراءة فــي الإســتراتيجية الروســية للشــرق الأوســط لعــام

https://shorturl.at/HL0UI ،2024 مركز الدراســات العربیة الأوراســیة، 24 يناير

3- آنــا بورشچێڤســکایا: كيــف أصبــح الشــرق الأوســط ســاحة لصــراع بوتيــن علــى الســلطة 

https://shorturl.at/S2Q1p ،2024 مــع الولايــات المتحــدة، المعهــد الواشــنطن، 8 آذار

ڕاپـــــۆڕتــــی ئـاینــدەیی

ڕۆڵی كۆمپانیا نەوتییەكانی ڕووسیا

لە پڕۆسەی بەرهەمهێنان لە عێراقدا

ئامادەكردن: ئایندەناسی

پیشەسازیی نەوت لە ڕووسیا؛ یەکێکە لە گەورەترین پڕۆسەكانی بەرهەمهێنانی 

پەتــرۆڵ لــە جیهانــدا، بــەو پێیــەی ڕووســیا خاوەنــی زۆرتریــن یەدەگــی غــازی سروشــتی 

گەورەتریــن  دووەم  خاوەندارێتیــی  كات  هەمــان  هەنــاردەکارە،  لایەنــی  گەورەتریــن  و 

یەدەگــی خەڵــووز دەكات، لــە كاتێكــدا هەشــتەم گەورەتریــن یەدەگــی نەوتــی لــە ســەر 

ئاســتی جیهــان هەیــە، هــەر بۆیــە یەکێکــە لــە گەورەتریــن بەرهەمهێنەرانــی پەتــرۆڵ و 

بووەتــە ســێیەم گەورەتریــن بەکارهێنــەری وزە لــە ســەر ئاســتی گشــتیدا.

ئامادەكردن: ئایندەناسی

ڕووســیا لــە مانگــی کانوونــی یەکەمــی ســاڵی 2015دا، بــە تێکــڕای ڕۆژانــە 10.83 ملیــۆن 

بەرمیــل )1,722,000 م3( نەوتــی خــاوی بەرهــەم هێنــاوە، واتــە لــە 12%ی نەوتــی جیهانــی 

بەرهــەم هێنــاوە، بــەم پێیــە پشــکێکی كارای لــە نێــو پڕۆســەی هەناردەکردنــی نەوتــی جیهانــی 

هەبــووە. ئەگەرچــی پێشــتر و لــە مانگــی حوزەیرانــی 2006دا بەرهەمهێنانــی نەوتــی خــاو و 

 1,540,000( بەرمیــل  ملیــۆن   9.7 کــە  ئاســت  بەرزتریــن  گەیشــتە  ڕووســیا  کۆندێنســاتی 

 3.2 لــە  خــاو  نەوتــی  بەرهەمهێنانــی  2000دا  ســاڵی  لــە  کاتێکــدا  لــە  ڕۆژێکــدا،  لــە  م3(ە 

ملیــۆن بەرمیــل لــە ڕۆژێکــدا تێپــەڕی )510,000 م3/ڕۆژ(. تێکــڕای خواســتی ناوخۆیــی لــە 

ســاڵی ٢٠٠٥دا؛ ٢.٦ ملیــۆن بەرمیــل بــووە لــە ڕۆژێکــدا )٤١٠ هــەزار م٣/ڕۆژ(. تاكــوو ئــەم 

قۆناغــەش، ڕووســیا وڵاتێكــی ســەرەکی بــوو لــە گواســتنەوەی نــەوت لــە کازاخســتانەوە بــۆ 

جیهانییــەکان. بــازاڕە 

لــە هەمــان كاتــدا، ڕووســیا خاوەنــی گەورەتریــن یەدەگــی بەرچــاو و ســەلمێنراوی غــازی 

سروشــتییە لــە جیهانــدا، كــە بــە پێــی ئامــاری ڕێكخــراوی »ئۆپیــک‹‹ ڕێژەكانــی بریتیــن لــە: )�ســی 

ئای ئەی: ٤٧.٦ تریلیۆن مەتر سێجا، ئیدارەی زانیاریی وزەی ئەمەریکا: 47.8 ترلیۆن مەتر 

ســێجا، ئۆپیــک: 48.7 ترلیــۆن مەتــر ســێجا، بــەڵام کۆمپانیــای »بــی پــی‹‹ تــا ١ی تەممــووزی 

٢٠١٤ تەنهــا ٣١.٣ ترلیــۆن مەتــر ســێجای بــە ڕووســیا داوە، لــەم ڕیزبەندییــەدا ڕووســیا لــە 

دوای ئێرانــەوە لــە پلــەی دووەمدایــە كــە تێكــڕا )٣٣.١ بــۆ  ٣٣.٨ ترلیــۆن مەتــر ســێجا(ی بــە 

پێــی هەمــان ســەرچاوە وەدەســت خســتووە.

جگــە لــەوەی کــە ڕووســیا گەورەتریــن یەدەگــی ســەلمێنراوی گازی سروشــتیی لــە جیهانــدا 

هەیــە، لەگــەڵ ئەوەشــدا بــە پێــی خەمڵاندنەکانــی »لێکۆڵینــەوەی جیۆلۆجیــی ئەمەریــکا‹‹، 

كــە  هەبێــت  جیهانــدا  لــە  نــەدۆزراو  سروشــتیی  غــازی  یەدەگــی  گەورەتریــن  پێدەچێــت 

دەزگاكــە  لــەوە  جگــە  خەمڵێنــراوە،  ســێجا  مەتــر  ترلیــۆن   ٦.٧ ئەگــەری  بــە  تێکڕاكــەی 

نــەدۆزراو و دەســتلێنەدراوی ڕووســیا بگاتــە 22  ئــەوەی كــردووە كــە نەوتــی  مەزەنــدەی 

لــە  خــاو  نەوتــی  بەرهەمهێنــەری  گەورەتریــن  دووەم  دەبێتــە  پێیــە  بــەم  بەرمیــل،  ملیــار 

عێــراق. دوای  جیهانــدا 

و  بەرهەمهێنــان  گــەورەی  پڕۆســەیەكی  ڕووســیا  نەوتــی  پیشەســازیی  بــارەدا  لــەم 

کــە  دەکــەن  ئــەوە  بانگەشــەی  پەترۆڵییەكانــی  دامــەزراوە  و  دەزگا  تــەواوی  بەكاربردنــە، 

و  گەشــەكردن  پڕۆســەی  بۆیــە  هــەر  هەیــە،  گــەورە  وەبەرهێنانــی  بــە  پێویســتی  وڵاتەكــە 

جۆرەکانــی  و  ناوخۆیــی  خواســتی  گەشەســەندنی  بــە  وڵاتەكەیــان  ئابووریــی  بەهێزبوونــی 

ســەرچاوەی وزە لــە )نــەوت، گاز، ئەتۆمــی، خەڵــووز، وزەی ئــاو، کارەبــا( بەســتووەتەوە، 

لــە نێــو ئــەو پڕۆسەیەشــدا ســەرجەم بۆرییــە نەوتییــە گــەورەکان )جگــە لــە کۆنســۆرتیۆمی 

بۆرییەکانی کاسپیان( لە لایەن کۆمپانیای »Transnef‹‹ی سەر بە دەوڵەتەوە خاوەندارێتی 

دەكرێــن، هەمــوو ئەمانــەش لــە ڕێگــەی گرنگتریــن و كاریگەرتریــن کۆمپانیاکانــی نــەوت و 

پەترۆڵییەكانــی  دامــەزراوە  ڕیزبەندییەكانــی  نێــو  لــە  كــە  ئاڕاســتە دەكرێــن  غــازی ڕووســیا 

وڵاتەكــەدا پێــک هاتــوون لــە: گازپــرۆم)Gazprom(  ناســراو بــە قۆرخــکاری غــازی سروشــتیی 

نێودەوڵەتــی، گەورەتریــن کۆمپانیــای گــەڕان و بەرهەمهێنانــی غــازە لــە جیهانــدا، لوکۆیــل 

بــەدوای  گــەڕان  بــۆ  ڕوو�ســی  دەوڵەتــی  )Rosneft)کۆمپانیــای   ( ڕۆســنەفت   ،)Lukoil(

نــەوت و گاز(، ســورگوتنێفتیگاس Surgutneftegas((، تاتنێفــت  )Tatneft(، نۆرســگاس 

Northgas((، ترانســنێفت )Transnef( )ئــەم کۆمپانیایــە ســەر بــە دەوڵەتــە و قۆرخــکاری 

لــە ســەر بۆرییەکانــی ڕووســیا هەیــە(، باشــنەفت )Bashneft( )کۆمپانیــای پاڵاوتنــی نەوتــی 

ڕوو�ســی و یەکێــک لــە گەورەتریــن بەرهەمهێنەرانــی بەرهەمــە نەوتییەکانــی وڵاتەكــە(، ئیتێــرا 

.))Rusneftegaz ڕوســنەفتیگاز   ،)Novatek( نۆڤاتێــک   ،)Itera(

ئــەو دامــەزراوە  لــە كاراتریــن  نــەوت و غــازی ڕووســیا  كۆمپانیاكانــی بەرهەمهێنانــی 

پەترۆڵییانــەن كــە لــە ئاســتێكی فــراوان و كاریگــەردا ســەرقاڵی پڕۆســەكانی )پشــكنین، 

دۆزینــەوە، دەرهێنــان، پاڵاوتــە و بەرهەمهێنانــن(، لــەم ڕووەوە بوونەتــە پێشــەنگی ئــەو 

مەزنەكۆمپانیایانەی كە بە شێوەیەكی چڕ لە نێو ڕووبەرێكی بەرفراوانی كێڵگە نەوتی 

و غازییەكانــی جیهــان بــە گشــتی و ڕۆژهەڵاتــی ناوەڕاســت بــە تایبەتــی مانــۆڕ دەكــەن، 

لــەم نێوەنــدەدا عێــراق بووتــە كێڵگــە و مەكــۆی هەڵســووڕانی ئاشــكرای بەرژەوەندییــە 

دامــەزراوەی  ڕاپۆرتێكــی  لــە  جۆرێــک  بــە  ڕووســیا،  كۆمپانیاكانــی  جیۆئیكۆنۆمییەكانــی 

»نرخەكانی پەترۆڵ بۆ نەوت و هەواڵەكانی وزەی جیهانی‹‹ تیشک دەخاتە سەر ئەوەی 

ڕووســیا گەورەتریــن دۆزەرەوەی نەوتــی عێراقــی بــۆ مــاوەی ٢٠ ســاڵی داهاتــوو کۆنتــرۆڵ 

كــردووە، هەمــان كات ڕاپۆرتەكــە ئامــاژەی بــەوە داوە خەمڵاندنــە ســەرەتاییەکان پێیــان 

وایــە کــە کێڵگــەی نەوتــی »ئێریــدو‹‹ی عێــراق لــە نێــوان )٧-١٠( ملیــار بەرمیــل یەدەگــی 

نەوتــی هەیــە، زیاتــر لــەوە پێــی وایــە کێڵگــەی »ئێریــدو‹‹ کــە بەشــێکە لــە ناوچــەی گــەڕان 

و پەرەپێدانــی بلۆکــی ١٠ی عێــراق، گەورەتریــن دۆزراوی بەرهەمــی نەوتــە لــە عێــراق لــە 

مــاوەی ٢٠ ســاڵدا كــە ســەرجەمی لــە ژێــر چنگــی ڕووســیادایە، شانبەشــانی هاوپەیمانــی 

ســەرەکی و جیۆپۆلەتیکی خۆی کە چینە. ئەمەش هاوتەریبە لەگەڵ ئامانجی مۆســکۆ 

و پەکیــن کــە ڕۆژئــاوا لــە ڕێککەوتنەکانــی وزە لــە عێــراق دوور بخاتــەوە بــۆ ئــەوەی بەغــدا 

بــۆ  بێــت  نیشــانەیەک  و  بمێنێتــەوە  نزیکتــر  و ســعودیە  ئێــران  نوێیەکــەی  ناوەنــدە  لــە 

کۆتاییهێنــان بــە هەژموونــی ڕۆژئــاوا لــە ڕۆژهەڵاتــی ناوەڕاســت، هەمــان كات ماڵپــەڕی 

بــۆ  عێــراق  نەوتــی  وەزارەتــی  كــە  كردووەتــەوە  پشتڕاســت  ئــەوەی   ››OilPrice.com«

هاوپەیمانــی  ژاپۆنــی  نەوتــی  گــەورەی  کۆمپانیــای  كــە   ،)Inpex( ئینپێکــس  کۆمپانیــای 

ســەرەکیی ئەمەریکایــە، بــۆ فرۆشــتنی پشــکەکانی لــە ســەددا ٤٠ی لــە ناوچــەی بلۆکــی 

١٠ کــە دۆزینــەوەی گــەورەی ئێریــدۆی تێدایــە و ڕووســیا خاوەندارێتیــی دەكات، ڕێگەكــە 

ئــەو كێڵگــە  تــەواوی  بــۆ کۆمپانیــای لوکۆیــل کــە کۆنترۆڵــی بێڕكابــەری  ڕوون دەکاتــەوە 

دەوڵەمەنــدە بــكات.

بــەوە دەكات كــە ڕووســیا ڕۆژانــە  ئامــاژە  نێــت‹‹  لــەم ڕووەوە ماڵپــەڕی »ئەلجەزیــرە 

زیاتــر لــە 10 ملیــۆن بەرمیــل نــەوت بەرهــەم دەهێنێــت، ئەمــەش وای کــردووە یەکێــک 

25%ی  نزیکــەی  ئەورووپــا  جیهانــدا.  لــە  نــەوت  بەرهەمهێنەرانــی  گەورەتریــن  لــە  بێــت 

دەکات.  هــاوردە  ڕووســیا  لــە  سروشــتی  غــازی  پێویســتیی  40%ی  و  نەوتــی  پێویســتی 

هەمــان كات کۆمپانیــای بەبازاڕکردنــی نەوتــی عێراقــی )ســۆمۆ( لــە ڕاگەیاندنێكــی فەرمیــدا 

ڕایگەیانــدووە کــە بەرزتریــن ڕێــژەی هەناردەکردنــی لــە مــاوەی )2020-2022( بەدەســت 

هێنــاوە، تەنانــەت بــە ڕێــژەی 3 ملیــۆن و 314 هــەزار بەرمیــل لــە ڕۆژێکــدا کــە بــە بــەراورد 

بــەم پێیــە کــۆی گشــتیی  لــە ڕۆژێکــدا زیــادی کــردووە،  بــە ڕابــردوو 112 هــەزار بەرمیــل 

پێــی  بــە  بــووە.  دۆلار  ملیــار   13 عێراقــدا  لــە  وزە  کەرتــی  لــە  ڕووســیا  وەبەرهێنانەکانــی 

چاوپێکەوتنێکــی پێشــووی ماکســیم ماکســیمۆڤ باڵوێــزی ڕووســیا لــە بەغــدا، جەختــی 

لەوە کردەوە کە کۆمپانیا نەوتییەکانی ڕووسیا، وەک: زارۆبێژنەفت، ئەسترۆترانسکاز، 

تاتنەفــت، ســوێژنەگاز و ئاریێــل نەفتــگاس خزمەتگــوزاری، هەنــگاوی کاریگــەر دەنێــن بــۆ 

دەســتپێکردنەوەی کارەکانیــان و چوونــە نــاو بــازاڕی نــەوت و غــازی عێراقــی.

ڕووســیا خاوەنــی چەندیــن کۆمپانیــای نەوتییــە لــە عێــراق، لەوانــەش کۆمپانیــای گازپــرۆم، 

هەروەها پڕۆژەی لە هەرێمی کوردستانی عێراق و لە کێڵگەی بەدرە لە پارێزگای واست هەیە. 

یەدەگــی کێڵگــەی بــەدرە یەکســانە بــە 3 ملیــار بەرمیــل نــەوت، لــە كاتێكــدا کۆمپانیاکــە پشــکی 

پەرەپێدانــی  بــۆ  نێودەوڵەتــی  نەوتــی  لەگــەڵ 3 کۆمپانیــای  کــە  بــەدرە  نەوتــی  40%ی کێڵگــەی 

بوارەکــە لــە چوارچێــوەی خولــی دووەمــی مۆڵەتــدان و پشــکی 30%ی کۆمپانیاکــە کۆمپانیــای 

کۆریــی »KOGAS«، کۆمپانیــای تورکیــی »TBO (TBO)›s‹‹ ڕێژەكــەی گەیشــتە 10%، هەروەهــا 

کۆمپانیــای لوکۆیــل خاوەنــی 75%ی پــڕۆژەی ڕۆژئــاوای »قورنــە دوو‹‹ە، لەكاتێكــدا کۆمپانیــای 

نەوتــی باکــووری عێــراق خاوەنــی )25%(ە.

لــە لایەكــی تــرەوە ڕاپۆرتێكــی ماڵپــەڕی »OilPrice.com‹‹، كــە بەنــاوی ســیمۆن واتكنــز 

٦٠%ی  لوکۆیــل  کۆمپانیــای  دەكات  بــەوە  ئامــاژە  بووتــەوە،  بــاو   )Simon Watkins(

پشــکەکانی لــە تــەواوی بلۆکــی ١٠دا هەیــە، هەمــان كات کۆمپانیــای نەوتــی »زیقــار‹‹ کــە 

ســەر بــە دەوڵەتــە لــە عێراقــە و لــە لایــەن كۆمپانیــای »DQOC‹‹ بــە فەرمــی پەســەندی 

پەرەپێدانــی یەدەگەکانــی بلۆکــی ١٠ی کــردووە، بــە تایبــەت لــەو ناوچانــەی بلۆکــی ١٠، كــە 

دەکەوێتــە باشــووری ڕۆژهەڵاتــی عێــراق، نزیکــەی ١٢٠کــم لــە ڕۆژئــاوای ڕێــڕەوی ســەرەکیی 

هەناردەکردنی نەوت لە بەسڕە دوورە و تەنها لە باشووری کێڵگە نەوتییە زەبەلاحەکانی 

لــە خولــی  لــە ســاڵی ٢٠١٢  نــاو شــاری ناســڕیە و دەوروبــەری. گرێبەســتی بلۆکــی ١٠ کــە 

تــا  بــە کۆمپانیــای لوکۆیــل و ئینپێکــس درابــوو، ڕێژەیەکــی  چوارەمــی پەرلەمانــی عێراقــدا 

کــە ٥.٩٩ دۆلاری ئەمەریکییــە،  هــەر بەرمیلێــک دەدات  بــۆ  پاداشــت  بــەرزی  ڕادەیــەک 

ئەمانــە لــە كاتێكــدا لــە ســاڵی 2021، دوای هەندێــک تاقیکردنــەوەی ســەرەتایی، وەزارەتــی 

تــا ســاڵی 2027 لوتکــەی بەرهەمهێنانــی لانــی  نەوتــی عێــراق ڕایگەیانــد پێشــبینی دەکات 

کــەم 250 هــەزار بەرمیــل لــە ڕۆژێکــدا لــە كێڵگــەی ئێریــدۆوە بــە سەرپەرشــتیی ڕووســیا 

بەرهــەم بهێنــن، واتــە لــە نێــو پڕۆســەی بەرهەمهێنانەكــەدا لانــی کــەم 100,000 بەرمیــل 

لــە ڕۆژێکــدا زیاتــر بەرهــەم دێنــن لــە ژمارەكانــی پێشــوو، ئەمــەش بەنــدە بــەوەوە کــە ئایــا 

دواکەوتنــی  لەبەرچاوگرتنــی  بــە  هــەر چەنــدە  نــا،  یــان  ڕاســتە  نــوێ  یەدەگــی  خەمڵاندنــی 

تاكــوو  دەهێنرێــت  بەدەســت  کــە  ڕێکەوتــەی  ئــەو  )2021(ەوە،  ســاڵی  لــە  گەشــەپێدان 

کۆتایــی ســاڵی 2029 خەمڵێنــراوە.

»زانكــۆی  عێراقــدا،  لــە  ڕووســیا  پەترۆڵییەكانــی  كۆمپانیــا  كاریگەریــی  چوارچێــوەی  لــە 

جۆپكینــی حكومیــی ڕووســیا بــۆ نــەوت و غــاز‹‹ لــە توێژینەوەیەكــدا ئامــاژەی بــەوە داوە كــە 

لــە کۆتایــی مانگــی کانوونــی  لــە عێــراق،  لــە كشــانەوەی ئەمەریــکا  بــەر  لــە ســاڵی ٢٠٢١دا، 

دووەمــدا، ڕاپۆرتێكــی دامــەزراوەی »واشــنتن بــاس‹‹ با�ســی لــەوە كــردووە كــە ڕووســیا و چیــن 

وەزیــری  یاریــدەدەری  جێگــری  تەنانــەت  عێــراق،  لــە  درێژخایەنــدان  پلانێكــی  داڕشــتنی  لــە 

بەرگریــی ئــەو كاتــەی ئەمەریــكا )دانــا ســترۆل( وتوویەتــی: »بــۆ ئەمەریــكا ڕوونــە کــە هەندێــک 

وڵات لــە نەوتــی عێراقیــان دەیانەوێــت، بگــرە پارێزگاریــی لــێ بکــەن، کــە ڕەنگــە بتوانــن زیاتــر 

لــە ئەمەریــکاوە بەدەســت بهێنــن بــە تاقیکردنــەوە و هاوکاریــی قووڵتــر لەگــەڵ یەكــدا، بــە 

تایبەت چینیی و ڕووسەکان«. ئەم بۆچوونە بەو واتایە بوو كە نەک تەنها عێراق، بەڵکوو 

زۆربــەی وڵاتانــی دیکــەی ڕۆژهەڵاتــی ناوەڕاســتیش لــە نێویانــدا ســعودیە و ئیمــارات، لــە نێــو 

ئــەو ئامانجــە ڕووســییەدا بــن.

ڕاپۆرتەكــە بــۆ عێــراق جێبایــەخ بــوو، بــە تایبــەت لــە دەستبەســەرداگرتنی کاریگەرییەكانــی 

لــە  پــڕ  کوردســتانی  نیمچەســەربەخۆی  هەرێمــی  لــە  گاز  و  نــەوت  پیشەســازیی  لــە  ڕووســیا 

کێشــە لــە باكــووری عێراقــدا،  ئەویــش پــاش کۆنترۆڵــی ڕووســیا بەســەر كێڵەگــە نەوتییەكانــی 

لــە نموونــەی  بــە دەوڵەتــەوە،  لــە ڕێگــەی پرۆک�ســی کۆمپانیاکانــی ســەر  کوردســتانی عێراقــدا 

ڕۆســنەفت. دوابەدوای ئەمەش، ڕووســیا دەســتکاریی بلۆكەكانی ناوچەکەی کرد و تەنانەت 

بــۆ بەدیهێنانــی ئامانجەكانــی ڕووبــەڕووی حكومەتــی ناوەنــدی لــە بەغــداد بــووەوە، لەكاتێكــدا 

هەرێمــی  کاریگەرانــەی  هێنانەنــاوەوەی  بــۆ  كار  كــە  هەیــە  ئــەوەی  پلانــی  ڕووســیا  هێشــتا 

کوردســتان بــۆ ژێــر دەســەڵاتی حكومەتــی فیدراڵــی دەكات، هــەر بۆیــە لــە ئێســتادا ڕووســیا و 

چیــن هەنــگاو دەنێــرن بــۆ دەســتەبەرکردنی باڵادەســتیی خۆیــان بەســەر تــەواوی عێراقــدا.

اقدا بە پاڵپشتیی ڕووسیا پاڵنەرەكانی بەرزبوونەوەی تواناكانی بەرهەمهێنان لە عێر

بــازاڕی  نوێــی  »نەزمــی  كتێبــی  لــە   ،)Simon Watkins( واتكنــز  ســیمۆن  ڕاپۆرتێكــی  پێــی  بــە 

نەوتــی جیهانــی‹‹دا هێمــا بــۆ ئــەوە كــراوە كــە ڕووســیا لــە ســاڵی ٢٠١٧دا کەرتــی نەوتــی هەرێمــی 

ئەوانیــش:  کــردووە،  بنچینەیــی کۆنتــرۆڵ  هــۆکاری  بــە »چــوار‹‹  كوردســتانی عێراقــی 

یەکەم: هەرێمی كوردستانی عێراق یەدەگی بەرچاوی نەوت و غازی هەیە. 

لــە  كــە  فیــدراڵ  حكومەتــی  لەگــەڵ  ئابوورییەكانــی  و  سیا�ســی  ئاریشــە  و  كێشــە  دووەم: 

نێــوان  لــە  نێوەندگیــر  ڕۆڵــی  دەدات  ڕووســیا  بــە  ڕێگــە  دەبرێــت،  بەڕێــوە  بەغــداد  دەرەوەی 

هــەردوو بەشــەکەی وڵاتەکــەدا بگێڕێــت، ئەمــەش کاریگــەری لــە ســەر هــەردوو لا بــە ڕووســیا 

دەبەخشــێت. 

ســێیەم: دواتــر ئــەم هەنگاوانــە بــەکار بهێنرێــن بــۆ درێژکردنــەوەی دەســتی ڕووســیا بەســەر 

باشــووری عێراقیشــدا کــە یەدەگــی نــەوت و غــازی زیاتــری هەیــە. 

هەوڵێکــی  هــەر  لــە  ڕێگــری  کــە  دەدات  ڕووســیا  بــە  ڕێگــە  نێوەندگیرییــەكان  چــوارەم: 

کاریگەرییەکانیــان  بنیاتنانــەوەی  دەســتپێکردنی  بــۆ  بــکات  هاوپەیمانەکانــی  و  ئەمەریــکا 

لــە وڵاتەکــەدا. ئــەم خاڵــە کۆتاییــە دوای دەســتپێکردنەوەی ڕێککەوتنــی پەیوەندییەکانــی 

نێــوان ئێــران )سپۆنســەری ســەرەکیی ناوچــەی عێــراق( و ســعودیە بــە نێوەندگیریــی چیــن، 

کار  نزیکــەوە  لــە  کــە  تایبەتــی ســەرچاوەیەک  بــە  بەدەســت هێنــا،  زیاتــری  دەنگدانــەوەی 

OilPrice.«لەگــەڵ ئاسای�شــی وزەی یەکێتیــی ئەورووپــا دەکات، لــەو کاتــەدا بــە ماڵپــەڕی

com‹‹ی ڕاگەیانــدووە، ئێــران لــە لایــەن بەرپرســێکی پلــە بــاڵای کرێملینــەوە پێــی گوتــراوە 

کە:»بــە دوورخســتنەوەی ڕۆژئــاوا لــە ڕێککەوتنەکانــی وزە لــە عێــراق -و نزیکتــر لــە میحــوەرە 

ناوەڕاســت  ڕۆژهەڵاتــی  لــە  ڕۆژئــاوا  هەژموونــی  کۆتاییهاتنــی  -ســعودیە-  ئێــران  نوێیەکــەی 

دەبێتــە لاپــەڕەی یەکلاکــەرەوە لــە کۆتاییهێنــان بــە ڕۆژئــاوا«.

هــەر چەنــدە ڕاپۆرتەكــەی »زانكــۆی  جۆپكینــی حكومیــی ڕووســیا بــۆ نــەوت و غــاز‹‹ پێــی 

كوردســتان  هەرێمــی  لــە  ســەربەخۆ  نەوتــی  دابینکردنــی  داهاتــووی  ئــەوەی  لەگــەڵ  وایــە 

پلانــە  قۆناغەکانــی  دوا  دەچێتــە  تونــدی  بــە  ڕووســیا  بــەڵام  ناجێگیردایــە،  ئاســتێكی  لــە 

جیۆئیكۆمۆنییەكانــی لــە عێــراق. تاقیکردنەوەكانــی ڕووســیا بــۆ هــەردوو لایــەن ئەوەیــە کــە 

دواجــار ڕووســیا کاریگەریــی لــە ســەر زیادبوونــی گــەورەی بەرهەمهێنانــی نــەوت لــە کێڵگــە 

لەگــەڵ  کێڵگەیــە  ئــەم  دەبێــت.  عێــراق‹‹  ٢ی  »قورنــە  ڕۆژئــاوای  زەبەلاحەکــەی  نەوتییــە 

کۆمپانیــای ســوپەرزەبەلاحی ڕومایــا كــە لــە لایــەن وەزارەتــی نەوتــی عێراقــەوە خاوەندارێتــی 

توانــای  زیادکردنــی  بــۆ  ڕووســیا  هاوبەشــییەكانی  لــە  بەهێــز  پایەیەكــی  دەبێتــە  دەكرێــت، 

بەرهەمهێنانــی نــەوت بــۆ نزیکــەی ٧ ملیــۆن بەرمیــل لــە ڕۆژێکــدا تاكــوو ســاڵی ٢٠٢٧، بــە 

تایبــەت كــە تــەواوی کێڵگــەی نەوتــی قورنــەی ڕۆژئــاوا؛ 65 کیلۆمەتــر لــە باکــووری ڕۆژئــاوای 

بەنــدەری بەســڕە لــە باشــووری وڵاتەکەیــەوە دوورە. کــۆی گشــتیی یەدەگــی نەوتــی وەرگیــراو 

بــە 43 ملیــار بەرمیــل مەزەنــدە کــراوە، ئەمــەش وای کــردووە ببێتــە یەکێــک لــە گەورەتریــن 

کێڵگــە نەوتییەکانــی جیهــان. ڕۆژئــاوای قورنــە ٢ یەدەگــی نەوتــی وەرگیــراوی بــە نزیکــەی ١٣ 

ملیــار بەرمیــل خەمڵانــدووە و وەک زۆربــەی کێڵگــە گەورەکانــی عێــراق، ئێــران و ســعودیە، 

تەنهــا ١-٢ دۆلاری  کــە  ئاســتی جیهانــدا  لــە ســەر  تێچــوو  لــە کەمتریــن  دەبــن  ســوودمەند 

ئەمەریکــی بــۆ هــەر بەرمیــل دەكات.

بــۆ  ســەرەتایی  پەرەپێدانــی  پلانــی  وایــە  پێــی  نێــت‹‹  »ئەلجەزیــرە  ماڵپــەری  ڕاپۆرتێكــی 

کێڵگــەی ڕۆژئــاوای قورنــە ٢ بریتــی بــووە لــە بەرهەمهێنانــی ١.٨ ملیــۆن بەرمیــل لــە ڕۆژێکــدا، 

بــەڵام ئەمــە لــە ســاڵی ٢٠١٣دا هەمــوار کرایــەوە بــۆ پلانێکــی �ســێ قۆناغــی کــە تێیــدا لوتکــەی 

بەرهەمهێنــان ١.٢ ملیــۆن بەرمیــل لــە ڕۆژێکــدا دەبێــت. قۆناغــی یەکــەم نزیکــەی 120,000 

بەرمیل لە ڕۆژێکدا زیاد دەکات بۆ بەرهەمهێنانی ســەرەتای 30,000 بەرمیل لە ڕۆژێکدا، 

قۆناغــی دووەم 400,000 بەرمیــل تــری لــە ڕۆژێکــدا زیــاد دەکات لــە گەشەســەندنی تــەواوی 

پێکهاتــەی گشــتیی بەرهەمهێنــان.

قۆناغبەندیی بەرهەمهێنانی پەترۆڵی عێراق لە لایەن ڕووسیاوە

داوە  بــەوە  ئامــاژەی  2023دا  دووەمــی  تشــرینی  مانگــی  لــە  ڕوو�ســی  وزەی  ئاسای�شــی 

لــە عێراقــدا، ڕووســیا ڕووبــەڕووی چەنــد  لــە نێــو قۆناغبەندیــی بەرهەمهێنانــی پەتــرۆڵ 

بــە  بــەراورد  بەرهەمهێنــان  پڕۆســەی  و  بەرهــەم  بــڕی  چونكــە  بووەتــەوە،  گیروگرفتێــک 

جووڵــەی  كەمتــر  و  بووەتــەوە  ئاســتەنگ  ڕووبــەڕووی   )2023-2019( ڕابــردوو  ســاڵانی 

كــردووە. ســەرەتای کێشــەکە ئــەوە بــوو کــە نەوتــی کۆمپانیاکانــی ڕووســیا لــە عێــراق، بــە 

تایبــەت لــە لایــەن كۆمپانیــای لوکۆیــل، ئاماژەیــان بــەوە دابــوو ئاســتی ئــەو پاداشــتەی کــە 

بــۆ هــەر بەرمیلێکــی تــەواو وەریدەگــرن زۆر نزمــە. بــۆ هــەر بەرمیلێــک کــە وەرگیراوەتــەوە، 

1.15 دۆلاری ئەمەریکــی دەدرا -کەمتریــن ڕێژەیــە کــە لــەو کاتــەدا بــە هــەر کۆمپانیایەکــی 

دۆلاری   5.50 بــەو  بــەراورد  ئەویــش  دەدرا،  عێراقــدا  لــە   )IOC( نێودەوڵەتــی  نەوتــی 

كــە  بــەدرا  نەوتــی  کێڵگــەی  پەرەپێدانــی  بــۆ  نێفــت  گازپــرۆم  بــە  دەدرا  کــە  ئەمەریکییــەی 

ئــەوە  کاتــەدا  لــەو  بــۆ لوکۆیــل  بــوو. خراپترکردنــی دۆخەکــە  ڕێژەكــەی گەلێــک بچووکتــر 

بــوو کــە پێشــتر لانــی کــەم ٨ ملیــار دۆلاری ئەمەریکیــی لــە پەرەپێدانــی قورنــە ٢ی ڕۆژئــاوا 

خــەرج کردبــوو و ئاڵۆزترکردنــی ئــەم گازندانــەش لــەوەوە ســەرچاوەی گرتــووە كــە وەزارەتــی 

نەوتــی عێــراق هێشــتا نزیکــەی ٦ ملیــار دۆلاری ئەمەریکــی وەک پاداشــت قــەرزاری بەرمیلــە 

وەرگیراوەکانــە.



ژماره‌ )21( ساڵی پێنجه‌م، ئابی 2024

139

جیا لەوە، ماڵپەڕی »OilPrice.com‹‹ی ڕایگەیاندووە كۆمپانیای لوکۆیل دڵنیا کراوەتەوە 

کــە وەزارەتــی نەوتــی عێــراق بــە خێرایــی ئــەو ٦ ملیــار دۆلارە ئەمەریکییــە دەدات کــە قــەرزاری 

درێژکردنــەوەی  ســەر  لــە  بــووە  ڕەزامەنــد  نــەوت  وەزارەتــی  لــەوەش  جگــە  بــووە،  کۆمپانیاکــە 

مــاوەی گرێبەســتی کۆمپانیــای لوکۆیــل لــە ٢٠ ســاڵەوە بــۆ ٢٥ ســاڵ، بەمــەش تێکــڕای تێچــووی 

کۆمپانیــای  کــە  کــرا  ڕێککەوتــن  هەروەهــا  کــردەوە.  کــەم  ڕووســییەکەی  کۆمپانیــا  ســاڵانەی 

لــە قورنــە ٢ی ڕۆژئــاوا وەبەرهێنــان  نیــو دۆلاری ئەمەریکــی  یــەک ملیــار و  کــەم  لوکۆیــل لانــی 

بــکات، بــە ئامانجــی بەرزکردنــەوەی بەرهەمهێنــان لــە ئاســتی ٤٠٠ هــەزار بەرمیــل لــە ڕۆژێکــدا، 

نزیکتــر لــە ئامانجــی لوتکــەی بەرهەمهێنانــی ١.٢ ملیــۆن بەرمیــل لــە ڕۆژێکــدا.

هاتــووە،  لۆكۆیــل  كۆمپانیــای  لایــەن  لــە  کــە  خەمڵانــدن  ســاڵانەی  ڕاپۆرتێكــی  لــە 

ڕۆژئــاوا  ٢ی  قورنــە  لــە  بەرهەمهێنــان  زیادکردنــی  بــۆ  ڕووســیا  مانۆڕەکانــی  لــە  بەشــێک 

بەئــاكام نەگەیشــتووە، زیاتــر لــەوە لوکۆیــل ئــەو کاتــە دەیزانــی کــە توانــای بەرهەمهێنانــی 

لــە ڕۆژێکــدا هەیــە، ئەگەرچــی پێشــتر کۆمپانیــای نەوتــی  کــەم ٦٣٥ هــەزار بەرمیــل  لانــی 

هــەزار   ٦٥٠ درێژخایەنــدا  مــاوەی  لــە  ٢٠١٧دا  ئەیلوولــی  و  ئــاب  مانگەکانــی  لــە  ڕوو�ســی 

دابــووە حكومەتــی عێــراق  تەنانــەت دڵنیاییــان  و  بەرهــەم هێنابــوو  لــە ڕۆژێکــدا  بەرمیلــی 

کــە بەرهەمهێنانــی ٦٣٥ هــەزار بەرمیــل لــە ڕۆژێکــدا بــە شــێوەیەکی بــەردەوام بەبــێ هیــچ 

دووەمــی  تشــرینی  مانگــی  کۆتایــی  لــە  بــەڵام  بهێنرێــت.  بەدەســت  دەتوانرێــت  کێشــەیەک 

٢٠١٧، وەزارەتــی نەوتــی عێــراق بــۆی دەرکــەوت کــە کۆمپانیــای لوکۆیــل دەســتی بەســەر 

تــا دەســتی  بــە هــۆی لوکۆیــل کــرد  ئەوانــدا گرتــووە. هەڕەشــەی ڕاگرتنــی هەمــوو پارەکانــی 

کــرد بــە زیادکردنــی بەرهەمهێنــان بــە شــێوەیەکی بــەردەوام تــا ئاســتی ٦٣٥ هــەزار بەرمیــل 

تــەواوی  بــە  کــە  تاقیکردنەوەکانــی بەرهەمهێنانــی خــۆی دەریانخســتبوو  کــە  لــە ڕۆژێکــدا 

بــەرز  ڕێژەیەكــی  بــە   2035 تاكــوو  درێــژ  مــاوە  گرێبەســتێكی  لــە  ئاســتە  ئــەم  دەتوانرێــت 

بەدەســت بهێنرێــت. لــە بەرامبــەردا و دوای کشــانەوەی چەندیــن ڕێکخــراوی نێودەوڵەتــی 

کــە کاتــی گونجــاوە  بــوو  پێیــان وا  بــاڵای کۆمپانیــای لوکۆیــل  لــە عێــراق، بەڕێوەبەرایەتیــی 

هــەوڵ بدرێتــەوە وەزارەتــی نــەوت ناچــار بــکات ڕێــز لــە بەڵێنەکانــی پێشــووی خــۆی بگرێــت 

بــۆ زیادکردنــی قەرەبــووی هــەر بەرمیلێــک لــە کێڵگــەی قورنــە ٢ی ڕۆژئــاوا. لوکۆیــل ئامــاژەی 

بــەوەش کــرد ئــەو داهاتــەی ســاڵانە لــە ســەددا 18.5ی ئــەو کێڵگەیــە بەدەســت ناهێنێــت 

کــە چاوەڕێــی دەکــرد، تەنهــا نزیکــەی لــە ســەددا 10ی لــە ڕاســتیدا ســەلمێنراوە، هــەر بۆیــە 

هەڕەشــەی ئــەوەی كــردووە كــە وەزارەتــی نــەوت پێویســتی بــە باشــترکردنی پەیوەندییەكانــی 

جێــگای  دەردەچێــت.  پڕۆژەکــە  لــە  كۆمپانیاكــە  ئەگەرنــا  هەیــە،  عێــراق  و  ڕووســیا 

سەرســوڕمانە بــۆ ڕووســەکان وەڵامــی وەزارەتــی نــەوت ئــەوە بــوو کــە بڵێــت باشــە ئەگــەر 

لۆکۆیــل بیەوێــت بــڕوات، بــەڵام پێــش ئــەوەی ئــەو کارە بــکات قەرەبــوو دەداتــەوە لــە بریــی 

ئــەو وەبەرهێنانــە پێشــوەختەی کــە لــە ســاڵی ٢٠١٧ بەڵێنــی پــێ دابــوو و لــە ســاڵی ٢٠١٩دا 

بەرهەمهێنانــی  هەســتیارانەی  ئامانجــە  ئــەو  خــۆی  وەک  دابــوو،  بەڵێنــی  دیکــە  جارێکــی 

نەوتــی بــەدی نەهێنابــوو کــە لــە ســەری ڕێــک کەوتبــوو.

کۆمپانیای گازپرۆمی ڕووسیا و گەشەپێدانی كێڵگەی نەوتی ناسڕیە

 ،››OilPrice.com« ماڵپــەڕی  بــۆ  ڕاپۆرتێكیــدا  لــە   )Simon Watkins( واتكنــز  ســیمۆن 

كــە کۆمپانیــای زەبەلاحــی غــازی ڕوو�ســی گازپــرۆم گرێبەســتی پەرەپێدانــی  بــەوە دا  ئامــاژەی 

کێڵگــەی نەوتــی ناســڕیە لــە ناوچــەی ســتراتیژی باشــووری ڕۆژهەڵاتــی عێــراق کــە نزیکــە لــە 

هەمــان  نزیکــەی  لــە  بەخشــراوە،  پــێ  بەســڕە  لــە  فــاو  هەناردەکردنــی  ســەرەکیی  تێرمیناڵــی 

کاتــدا ڕاگەیەنــرا کــە کۆمپانیــای ئەندازیــاری و بیناســازیی نەوتــی چیــن )CPECC( و پترۆچینــا 

تــەواو دەکــەن. کێڵگــەی  غــازی »حەلفایــا‹‹  پــڕۆژەی  ئەمســاڵ  یەکەمــی  تــا کۆتایــی چارەکــی 

»حەلفایــا‹‹ ١٧٥ کیلۆمەتــر لــە باکــووری ڕۆژهەڵاتــی کێڵگــەی نەوتــی ناســڕیە دوورە و لەگــەڵ 

بەســڕە لــە باشــوورەوە سێگۆشــەی کاریگــەری نــەوت و ســەرچاوەكانی وزە پێــک دەهێنــن، کــە 

چەندیــن گەشــەپێدانی گــەورەی نــەوت و گاز لــە ڕێگــەی ڕووســیا و چینــەوە لەخــۆ دەگرێــت. 

هەروەهــا ئەمــە وەک ناوەندێکــی لۆجســتییە بــۆ ســەرجەم پڕۆژەکانــی نــەوت و غــازی چیــن و 

ڕووســیا لــە عێــراق، كــە بێگومــان كاریگەریــی لــە ســەر بنیاتنانــی چەندیــن پــڕۆژەی نانەوتیــی 

بــە »ڕێککەوتنــی چوارچێــوەی عێراق-چیــن‹‹ دەبێــت. پەیوەســت 

بــە پێــی ڕاپۆرتێكــی فەرمیــی »كۆمپانیــای ســۆمۆ‹‹، کێڵگــە نەوتییــە زەبەلاحەکــەی ناســڕیە 

تێــدا دەكرێــت(  كاری  تاكــوو 2024  لــەو شــوێنەی  )تەنهــا  یــەدەگ  بەرمیــل  ملیــار  بــە 4.36 

مەزەنــدە دەکرێــت، بــەڵام لــە دوای دۆزینــەوەی چەنــد چیاوگێكــی تــر لــە پارێــزگای زیقــار لــە 

بــۆ پەرەپێدانــی  لــە ســاڵی 1975، کارێکــی کــەم  لایــەن کۆمپانیــای نیشــتمانیی نەوتــی عێــراق 

نەوتەکــە کــراوە. بــە شــێوەیەکی تاقیــکاری لــە ســاڵی ٢٠٠٩دا هاتــە ســەر کار و لــە پلانــی خێــرای 

ســاڵی )٢٠٠٩-٢٠١٠(ی عێراقــدا هاتــە نــاوەوە کــە ئامانجــی بەرزکردنــەوەی بەرهەمهێنانــی بــوو 

بــۆ نزیکــەی ٥٠ هــەزار بەرمیــل لــە ڕۆژێکــدا، هــەر بۆیــە لــە نیــوەی یەکەمــی ســاڵی ٢٠٠٩دا ئــەم 

پڕۆژەیــە پێشكە�شــی کۆمپانیــای »ENI‹‹، نیپــۆن ئۆیــل، شــیڤرۆن و ڕێپســۆڵ كــرا، كــە تێیــدا 

 )EPC( پێشــنیاری پەرەپێدانــی كردبــوو لــە ســەر بنەمــای گرێبەســتی بیناســازی و ئەندازیــاری

لەگــەڵ کۆمپانیایــەک کــە پێــک هاتــووە لــە نەوتــی نیپــۆن، ئینپێکــس و کۆمپانیــای »JGC‹‹ کــە 

بڕیارە گرێبەســتەکە بباتەوە، چونكە ڕووســیا پشــتیوانی دەكات، پاشــان پلانی گەشــەپێدان 

لــە كێڵگــەی ناســڕیە فراوانتــر کــرا وەک بەشــێک لــەو پڕۆژەیــەی نــاو نــرا »پــڕۆژەی یەکگرتــووی 

لــە ڕۆژێکــدا لەخــۆ دەگرێــت. ئەمــەش  ناســڕیە )NIP( کــە پاڵاوگەیەکــی 300,000 بەرمیــل 

بەشــێک بــوو لــە پلانــی عێــراق لــەو کاتــەدا بــۆ زیادکردنــی توانــای پاڵاوتنــی لــە سەرانســەری 

باشــوور بــە زیاتــر لــە 700 هــەزار بەرمیــل لــە ڕۆژێکــدا تــا )لــەو کاتــەدا( کۆتایــی ســاڵی 2015. 

نــەوت  نێودەوڵەتیــی  کۆمپانیایەکــی  چەنــد  لەگــەڵ  بەرایــی  شــێوەیەکی  بــە  گرێبەســتەکان 

)IOC( كار بــۆ جێبەجێکردنــی كــرا، كــە بــە نزیکــەی 50 ملیــار دۆلاری ئەمەریکــی وەبەرهێنــان 

تەرخــان  ناســڕیە  و  موســڵ  میســان،  کەرکــووک،  کەربــەلا،  لــە  پێشــهاتانە  جــۆرە  ئــەم  بــۆ 

بــوون. دواتــر گرێبەســتێك  ئــەم پلانانــە توو�شــی دواکەوتــن و گۆڕانــکاری  کــراوە. دیســانەوە 

بــە مەبەســتی گەشــەپێدان گەشــەپێدان کــە لــە مانگــی شــوباتی 2024 لەگــەڵ کۆمپانیــای 

گازپــرۆم لــە كێڵگەكانــی ناســڕیە هاتــە كایــەوە، بــەڵام پلانەکانــی پێشــووی پاڵاوگەکــە لەخــۆ 

وەرگرتنــی  بــۆ  چینــی  کۆمپانیایەکــی  بــۆ  دەهێڵێتــەوە  کراوەیــی  بــە  ڕێگــە  ئەمــەش  ناگرێــت، 

لــە نزیکــەوە کار لەگــەڵ وەزارەتــی نەوتــی  بــاڵا کــە  پــڕۆژەی پاڵاوگەکــە وەک ســەرچاوەیەکی 

دەکات. ئێرانیــش 

پشتێنەی ڕوو�سی-چینی و هەوڵەكان بۆ جڵەوكردنی ڕۆڵی ئەمەریكا لە عێراق

پەکیــن لــە مێــژە گەشەســەندنی پارێــزگای زیقــار وەک کلیلــی ســتراتیژی و ناوەندێــک بــۆ 

ئێرانــی دراوســێدا  لەگــەڵ  چــۆن  دەبینێــت، وەک  لــە عێراقــدا  خــۆی  ڕۆڵــی  گەشەســەندی 

»ڕێککەوتنــی  ڕێگــەی  لــە  هەنــگاوە  ئــەم  تارانــدا  دۆســیەی  لــە  ئەگەرچــی  کردوویەتــی، 

هەمەلایەنەی ئێران و چین بۆ ماوەی ٢٥ ساڵە‹‹ بەدی هاتووە كە ئامانج لێی داڕشتنەوەی 

بــازاڕی نوێــی نەوتــە لــە ڕۆژهەڵاتــی ناوەڕاســتدا كــە بێگومــان ئــەم ســتراتیژە بــێ پشــتیوانیی 

ڕووســیا و عێــراق ئاســتەم دەبێــت، هــەر بۆیــە چیــن هەمــان جــۆری ڕێکخســتن بــۆ عێــراق 

بــەکار دەهێنێــت، وەک لــە »ڕێککەوتنــی چوارچێــوەی عێراق-چیــن‹‹ی ســاڵی 2021دا کــە 

تــا ڕادەیــەک لــە ســەر بنەمایەكــی هاوبــەش و یەكســان داڕێــژراوە، ئەمــەش لــە بەرامبــەردا 

درێژکــراوەی قەبــارە و پانتایــی ڕێککەوتنــی »نــەوت بــۆ ئاوەدانکردنــەوە و وەبەرهێنــان‹‹ بــوو 

كــە لــە مانگــی ئەیلوولــی 2019 لــە لایــەن بەغــداد و پەکیــن واژۆ کــرا و ڕێگــەی بــە کۆمپانیــا 

چینییــەکان دا وەبەرهێنــان لــە پڕۆژەکانــی ژێرخانــی عێــراق لــە بەرامبــەر نەوتــدا بکــەن.

ڕاپۆرتەكانــی وەزارەتــی نەوتــی عێــراق ئامــاژە بــەوە دەكــەن كــە لــە بنەڕەتــدا چیــن بەنیــازی 

ئــەوە بــوو ڕاســتەوخۆ دەســتی بــگات بــە دەســتەبەرکردنی ئــەو ســامانانەی کــە لــە باشــووری 

عێــراق لــە لایــەن ڕووســیاوە كۆنتــرۆڵ كــراوە، تــا ئەندازەیــەک درێــژ بووەتــەوە بــۆ هەرێمــی 

كوردســتانیش، ئــەم ســتراتیژە لــە ڕێگــەی چەنــد هەنگاوێكــەوە بــەدی هاتــووە، ئەوانیــش: 

 یەکــەم: لــە ســەرەتای ســاڵی ٢٠٢١دا کۆمپانیــای »ژێنهــوا ئۆیــل‹‹ كــە لقێکــی کۆمپانیــای 

نەوتــی  دابینکردنــی  ســەر  لــە  کەوتــن  ڕێــک  چیــن،  دەوڵەتــی  نەوتــی  نوێنــەری  »نۆرینکــۆ‹‹ی 

دیکــە  جارێکــی  ئەمەریکــی،  دۆلاری  ملیــار   ٢ بــڕی  بــە  ســاڵ  پێنــج  مــاوەی  بــۆ  پێشــوەختە 

جەختکردنــەوە لــە ســەر ئــەوەی کــە چالاکییەکانــی چیــن لــە بــواری غازیشــدا ببنــە بەشــێک 

بكــەن. بــۆ كەمكردنــەوەی دەســتی ڕۆژئــاوا  كار  و  بەرفراوانەکانیــان  پلانــە  لــە 

سەرانســەری  لــە  گاز  و  نــەوت  پڕۆژەکانــی  لــە  پەکیــن  بنیاتنانــی  فراوانکردنــی  دووەم:    

پەرەپێــدان،  )گــەڕان،  بوارەكانــی  دەستبەســەرداگرتنی  لەگــەڵ  وڵاتەکــەدا،  باشــووری 

چینییەکانــەوە. کۆمپانیــا  لایــەن  لــە  هتــد(  و...  ئاســایش  پاراســتن، 

 سێیەم: وەک بەشێک لە ڕێککەوتنی ٢٥ ساڵەی پێشووتر لەگەڵ ئێران -کە لە ڕێگەی 

بریــکارە سیا�ســی و ئابــووری و ســەربازییەکانییەوە دەســەڵاتێکی گــەورەی بەســەر عێراقــدا 

هەیــە، چیــن پێشــتر دەســتی کردبــوو بــە دروســتکردنی پەیوەندییــە لۆجســتیکییە گــەورەکان 

کــە عێراقــی بــە پاڵپشــتیی ئێــران دەخزانــدە بــەرەی چینی-ڕوو�ســی.

ئــەم پەیوەندییــە لۆجســتییانە نــەک هــەر ســوودیان بــە چیــن گەیانــد بــە یارمەتیدانــی 

بنیاتنانــی کۆیەکــی یەکگرتــوو لــە سەرانســەری ســەرچاوە بەرفراوانەکانــی نــەوت و گاز لــە 

ئێــران و عێــراق، بەڵکــوو چەندیــن پێگــەی پــێ بەخ�شــی بــۆ ئامادەییەكــی ئەمنیــی بــەردەوام 

ناوەرۆكــی  پێــی  بــە  نەوتییــەکان  کۆمپانیــا  چونكــە  وڵاتــدا،  هــەردوو  سەرانســەری  لــە 

ڕێككەوتنــەكان گەیشــتبوونە ئــەوەی جووڵــەی سیا�ســی و ســەربازی و ئەمنــی بــە پێویســت 

دەزانــن بــۆ پاراســتنی ســەروەت و ســامانە بەنرخەکانیــان لــە ســەر زەوی لــە هــەر وڵاتێکــدا 

كــە کاری تێــدا بکــەن، هــەر بۆیــە چیــن و ڕووســیا چەندیــن كارمەندیــان بــەو پاســاوە لــە 

بــاو  ناوەڕاســتدا  ڕۆژهەڵاتــی  لــە  گاز  و  نــەوت  ســەرەکییەکانی  دامــەزراوە  سەرانســەری 

نەوتــی  لــەوە دەكات دوابــەدوای ڕێککەوتنــی  بــاس   ››OilPrice.co« ماڵپــەڕی كردووتــەوە. 

دۆلاری  ملیــۆن   700( دینــار  ترلیــۆن  یــەک  نزیکــەی  بەغــدا  عێــراق،  باشــووری  لــە  ژنهــوا 

ئەمەریکــی(ی ڕەزامەندیــی دەربــڕی بــۆ پڕۆژەکانــی ژێرخانــی شــاری ئەلزوبەیــر لــە ناوەنــدی 

نەوتــی بەســڕە لــە باشــووری عێــراق. ڕاگەیاندنــی ئەلزوبەیــر لــە دەوروبــەری هەمــان کاتــدا 

بــوو کــە لــە لایــەن بەغــداوە گرێبەســتێکی گــەورەی دیکــەی بــە کۆمپانیایەکــی دیکــەی چینــی 

بەخ�شــی بــۆ دروســتکردنی فڕۆکەخانــەی مەدەنــی بــۆ جێگرتنــەوەی بنکــەی ســەربازی لــە 

پارێزگای زیقار بە هاوكاریی ڕووســیا کە دەوڵەمەندە بە نەوت، لە كاتێكدا ناوچەی زیقار 

دوو لە گەورەترین کێڵگە نەوتییەکانی عێراق لەخۆ دەگرێت، یەکێکیان ناسڕیە و ئەوی 

تــا ســاڵی ٢٠٢٤  دیکەیــان »غــەرەف‹‹ە، هــەر بۆیــە چینییــەكان ڕایانگەیانــد کــە بەنیــازن 

دروســتکردنی  بــۆ  دەكات  كارئاســانی  ئــەوەش  بكەنــەوە،  ناوچەیــە  لــەو  فڕۆکەخانەیــەک 

شــارۆچکەی  ناوەنــدی  بــە  فڕۆکەخانەکــە  ڕێگایانــەی  ئــەو  كــە  گــەورە  بینــای  چەندیــن 

شــارەکەوە دەبەســتنەوە و بــە جیــا بــە ناوچــە نەوتییــە ســەرەکییەکانی دیکــەی باشــووری 

عێراقــەوە گرێیــان دەدات. لــە گفتوگۆکانــی دواتــردا کــە لــە »ڕێککەوتنــی چوارچێــوەی عێــراق 

و چیــن‹‹ی ســاڵی ٢٠٢١دا بەشــدار بــوون، بــە کــۆی دەنــگ لــە لایــەن هــەردوو لایەنــەوە 

بڕیــار درا کــە فڕۆکەخانەکــە دواتــر فراوانتــر بکرێــت و ببێتــە فڕۆکەخانەیەکــی مەدەنــی و 

بەکارهێنــان.  ســەربازیی دوو 

ســەرەڕای  ئەمەریــکاوە،  کاریگەریــی  ژێــر  کەوتــە  چیــن  ڕاســتەوخۆیەی  ســتراتیژە  ئــەم 

ئــەوەی ئامــاژەکان ئــەوە دەردەخــەن کــە پێشــتر كاریگەریــی چیــن و ڕووســیا لــەو ئاســتەدا 

نەبــوون كــە لــە ســاڵی 2024 بەدەســتیان هێنــاوە، ســەرەڕای ئــەوەش زۆر بــە ڕوونــی بــۆ 

چیــن دەركەوتــووە کــە دەستبەســەرداگرتنی کەرتــی نەوتــی باشــووری عێــراق بــە هەمــان 

شــێوەی ڕووســیا لــە باکــووردا بــە با�شــی لەگــەڵ ئەمەریــكادا ناچێتــە ســەر، بــە تایبــەت کــە 

ئــەم هەوڵانــە بڕیــار بــوو لــە لایــەن بەرگریــی چینــەوە ســەرکردایەتی بکرێــن، کۆمپانیــای 

نۆرینکــۆی لــق لــە ســەر نەوتــی ژێنهــوا ئۆیــل بێننــە عێــراق، بــۆ بەرگرتــن لــە مەترســییەكانی 

دروســتكردنی  بــۆ  هەوڵــدان  و  ڕووســیا  كارتــی  بەكارهێنانــی  لــە  جگــە  ئەمەریــكاش، 

»ڕێبــازی کۆمپانیــای  بــۆ  بگەڕێتــەوە  تــر  پشــتێنەیەكی هاوبە�شــی ڕوو�ســی-چینی، جارێكــی 

هیندســتان‹‹. ڕۆژهەڵاتــی 

کاریگەریی قەیرانی ئۆکراین و سزا ڕۆژئاواییەكانی سەر ڕووسیا

لەوانــە  گــۆڕی،  هاوکێشــەكانی  زۆرینــەی  ئۆکرایــن  ســەر  بــۆ  ڕووســیا  لەشکرکێشــیی 

هاوکێشــە ئابوورییــەکان و ئــەو كاریگەرییانــەی پەیوەندییــان بــە نرخــی نەوتــەوە هەبــوو کــە 

گەیشــتە ئاســتێکی پێوانەیی کە بۆ ماوەی چەند ســاڵێک نەگەیشــتبوونە ئەو بەربەســتەی 

کــە هــەر بەرمیلێــک 140 دۆلار بــوو، لــەم نێوەنــدەدا ســەرنجەکان ڕوویــان لــە عێــراق کــرد 

و ئەگــەری ئــەوە هەبــوو کــە ڕۆژئاواییــەکان ئــەو ســزایانەی بەســەر مۆســکۆدا ســەپاندیان، 

کاریگەریــی دەبێــت لــە ســەر ئــەو کۆمپانیــا ڕووســییانەی کــە لــە بــواری نــەوت و وزەی عێــراق 

کار دەکــەن، بــە تایبەتــی کــە زۆرێــک لــەو کۆمپانیایانــە گرێبەســتی درێژخایەنیــان لەگــەڵ 

بەغــداد هەیــە.

ترەمــپ ســەرۆکی  لــە لایــەن دۆناڵــد  ئامانــج،  گازپرۆمیــان کردووەتــە  ئــەو ســزایانەی 

»نــۆرد  غــازی  بۆریــی  فەرمیــی  سپۆنســەری  چونکــە  ســەپێنراون،  ئەمەریــکاوە  پێشــووی 

درێژییەکــەی  و  وەســتاوە  کارکردنــی  ئەمەریــکاوە  ســزاکانی  هــۆی  بــە  کــە  دوو‹‹ە  ســتریم 

1230 کیلۆمەتــرە، بــە دەریــای باڵتیکــدا تێدەپەڕێــت. ســەرەڕای ئەمــەش، کۆمپانیاکــە 

لــە  ئــەو ســاڵەی کــە ســزا بەســەر کۆمپانیاکــەدا ســەپێنرا(  لــە ســاڵی )٢٠١٩(ەوە )واتــە 

دەکات. کار  بەربەســت  بەبــێ  عێراقــدا 

هەروەها کۆمپانیای ڕۆسنەفتی ڕوو�سی كە گرێبەستی لە هەرێمی کوردستان هەیە و 



ژماره‌ )21( ساڵی پێنجه‌م، ئابی 2024

145

پشــکی گــەورەی لــە نەوتــدا هەیــە، ئەگەرچــی لــە باشــووری عێراقــدا گرێبەســتی نییــە، بــەڵام 

یەکێکــە لــەو کۆمپانیایانــەی لــە ســاڵی 2020دا ســزای ئەمەریــکای بەســەردا ســەپێنرا و 

وەک چــۆن ســزاکان ئامانجیــان... ســەرۆکی کۆمپانیاکــە دیدیــۆ کاســیمیرۆ، كۆمپانیاكــە 

تۆمەتبــار کــرد بــە هاوکاریکردنــی ڕژێمــی ڤەنزوێــا، بەتایبــەت لــە بــواری  بــە قاچاخیكــردن 

لــە فرۆشــتن و گواســتنەوەی نەوتــی خــاوی ڤەنزوێــا و مامەڵەکــردن لەگــەڵ کۆمپانیــای 

.)PDVSA( نیشــتمانیی نەوتــی ڤەنزوێلــی

ماڵپــەڕی ســزاکانی »ئەلجەزیــرە نێــت‹‹ بــاس لــەوە دەكات كــە ئەمەریــکا دوو کۆمپانیــای 

ڕووســیی لــەو �ســێ کۆمپانیایــەی کــە لــە عێــراق کار دەکــەن خســتووەتە بــەر ســزاكانی، بــەڵام 

ئەمــە کاریگەریــی لــە ســەر کەرتــی نــەوت نەبــووە لــە ئەگــەری ئــەوەی کۆمپانیــا ڕووســییەکان 

نەتوانــن کارەکان لــە عێــراق تــەواو بکــەن و بکشــێنەوە، لــەم بــارەدا حکومەتــی عێــراق بــە 

دوو ئاڕاستەدا دەڕوات: یەکەمیان لە لایەن پسپۆڕی نەوتەوە دیاری دەکرێت بۆ ئەوەی 

جێگــەی هەوڵــە نیشــتمانییەکە بگرێتــەوە، وەک ئــەوەی لــە کێڵگــەی »مەجنــوون‹‹ ڕووی 

دا کاتێــک كۆمپانیــای »شــێڵ‹‹ کشــایەوە، بــەڵام ڕێبــازی دووەم ئاســانتر بــوو كــە بریتییــە لــە 

هەڵبژاردنــی کۆمپانیایەکــی تــر لــە شــوێنی خــۆی.

و  ڕووســیا  کۆمپانیاکانــی  ســەر  لــە  ئەمەریــکا  ســزاکانی  کاردانەوەکانــی  بــە  ســەبارەت 

نرخــی نــەوت، ڕاپۆرتەكــە ڕایگەیانــدووە عێــراق زیانــی پــێ نــاگات بــە هــۆی ســەپاندنی ســزاکانی 

ئەمەریــکا بەســەر کۆمپانیــا ڕووســییەکاندا لــە ڕووی کارکــردن لــە ناوخــۆی وڵاتــدا، بــەڵام 

ڕەنگــە ئــەو ســزایانە بەشــدار بــن لــە بەرزبوونــەوەی نرخــی بەرمیلێــک نــەوت و بــەم جــۆرە 

کەرتــی نەوتــی عێــراق ســوودمەند دەبێــت، چونکــە داهاتــی نــەوت؛ 90%ی داهاتــی گشــتیی 

دەوڵــەت پێــک دەهێنێــت.

 کــــتێبی ئایــــــــندەیی

گەڕانەوەی ڕووسیا بۆ ڕۆژهەڵاتی ناوەڕاست:

 بونیادنانی كۆشكی لمی

ئامادەكردن: ئایندەناسی

كتێبــی »گەڕانــەوەی ڕووســیا بــۆ رۆژهەڵاتــی ناوەڕاســت: بونیادنانــی كۆشــكی لمــی«، لــە 

 )Stanislav Secrieru( و ستانیســاو ســكریرۆ )Nicu Popescu( لایــەن نیكــۆ پۆپســكۆ

بروانامــەی  خــاوەن  مەلدۆڤیایــی،  دیپلۆماتــكاری  و  نووســەر  پۆپســكۆ؛  كــراوە.  ئامــادە 

تاوەكــوو   2005 ســاڵانی  لــە  و  نێودەوڵەتییــەكان  پەیوەندییــە  لــە  دكتۆرایــە  و  ماســتەر 

2007 توێژەری ناوەندی لێكۆڵینەوەكانی سیاسەتی ئەورووپا)CEPS(  لە برۆكسێل بووە. 

خاوەنــی �ســێ كتێــب و 60 توێژینــەوەی زانســتی و سیاســییە. توێژینەوەكانــی لــە فایننشــاڵ 

تایمــز، نیویــۆرک تایمــز، گاردیــەن، فاریــن پەڵ�ســی، لۆمۆنــد، لۆســۆئار و ئوراكتیــڤ بــاو 

ئەمنییەكانــی  لێكۆڵینــەوە  دامــەزراوەی  لێكۆڵــەری  و  شــرۆڤەكار  ســکریرۆ؛  بووەتــەوە. 

زانســتی  نیشــتمانیی  ئەنیســتیتۆی  لــە  دكتــۆرا  بڕوانامــەی  خاوەنــی  و  ئەورووپــا  یەكێتیــی 

لــە ڕۆمانیایــە.  سیا�ســی و بەڕێوەبردنــی دەوڵەتــی 

ڕوو  دەخاتــە  ڕووســیا  كاریگەرییەكانــی  و  نفــووز  بــۆ  هەڵســەنگاندنێک  كتێبــە  ئــەم 

دەرئەنجامــی  بەدەســتهاتووەكانی  بازرگانییــە  و  دیپلۆما�ســی  سیا�ســی،  دەســتكەوتە  و 

 2015 ســێپتەمبەری  لــە  ســووریا  لــە  ســەربازی  دەســتتێوەردامی  بــۆ  پۆتیــن  بڕیاڕەكــەی 

سیاســەتی  لــە  ڕووســیا  دووبــارەی  »هەڵســانەوە«ی  بــە  كــە  بڕیارێــک  هەڵدەســەنگێنێت. 

دەدرێتــەوە. لێــک  ناوەڕاســت  ڕۆژهەڵاتــی  تایبەتــی  بــە  و  جیهانــی 

بــۆ  ڕووســیا  گەڕانــەوەی  ســەر  لــە  زیاتــر  كــە  هاتــووە،  پێــک  بابــەت   12 لــە  كتێبەكــە 

باكــووری ئەفەریقــا و ڕۆژهەڵاتــی ناوەڕاســت چــڕ بووەتــەوە، بــە تایبەتــی لــە پــاش بەهــاری 

بــە بەشــداریی  لــە ناوچەكــەدا هەبــووە و  عەرەبــی، ڕووســیا ئامادەییەكــی هەمەلایەنــەی 

كــرداردا هۆشــمەندانە  لــە  لوتكــە. ڕووســیا  لــە ســووریا گەیشــتە  ڕاســتەخۆی ســەربازی 

گۆشــەگیربوونە  بەســەر  توانیویەتــی  و  كــردووە  ناوەڕاســت  رۆژهەڵاتــی  كاردی  بــە  یاریــی 

بێــت. زاڵ  دیپلۆماســییەكی  ســەپێنراوە 

ناوەڕاســت:  ڕۆژهەڵاتــی  لــە  ســۆڤیەت  »یەكێتیــی  ناونیشــانی  بــە  یەكــەم:  بابەتــی 

بــە  كــە  دەزانێــت  خۆدوورگــر  زلهێزێكــی  وەكــوو  ســۆڤیەتی  گشــتی«،  لێكدانەوەیەكــی 

پێچەوانــەوەی ویســتی خــۆی چووەتــە نێــو شــەڕەكانی ڕۆژهەڵاتــی ناوەڕاســت و شكســتی 

خواردووە. بوونی دووبارەی ڕووسیا لە ناوچەكە تەنیا بە لایەنی سەربازی و ئایدۆلۆژییەوە 

ناوەســتێت، بەڵكــوو كۆمەڵێــک فاكتــەری ســەربازی، ئابــووری، كۆمەڵایەتــی و كولتــووری 

لەخــۆ دەگرێــت و پشــت بــە ســتراتیژی نــوێ دەبەســتێت. بــۆ نموونــە؛ ســەرەڕای ســتراتیژی 

و  زیــان  كــە  ئەفغانســتان  لــە  ســەربازی  دەســتتێوەردانی  بــواری  لــە  ســۆڤیەت  یەكێتیــی 

قوربانیی زۆری بەدواوە بوو، ســتراتیژی ســەربازیی نوێی ڕووســیا لە ســەر بنەمای تێچوونی 

بــە وەكالەتــەكان )پرۆك�ســی( وەســتاوە. كەمتــر و بەكارهێنانــی هێــز 

بابەتــی دووەم: بــە ناونیشــانی »چ شــتێک سیاســەتی ڕووســیا لــە ڕۆژهەڵاتــی ناوەڕاســت 

ئاڕاســتە دەكات؟«، لێكدانــەوە بــۆ دۆخــی ڕووســیا لــە پــاش ســەركەوتنی لــە ســووریا دەكات 

بــۆ ئــەوەی چوارچێوەكانــی پەیوەندیــی ئەمەریــكا و ڕووســیا و كێشــە و ناكۆكییەكانیــان ڕوون 

بكاتەوە، هەروەها ســنووردارییەكانی ڕووســیا لە ڕۆژهەڵاتی ناوەڕاســت دەستنیشــان بكات.

بابەتــی ســێیەم: »دیپلۆماســیی وزەی ڕووســیا لــە ڕۆژهەڵاتــی ناوەڕاســت«، ئــەم بابەتــە 

تایبەتــە بــە بابەتەكانــی وەک ئۆپێــک و وزەی ناوەكیــی ڕووســیا لــە پەیوەنــدی بــە ئەمەریــكا 

هاوكارییــە  زەمینــەی  لــە  ڕووســیا  وزەی  هۆشــمەندانەی  دیپلۆماســیی  ئەورووپــاوە.  و 

نزیكــەكان لەگــەڵ وڵاتانــی هەناردەكــەری نــەوت، لــە كــرداردا بازاڕەكانــی وزەی لــە دەســت 

وڵاتانــی عەرەبــی دەرهێنــاوە. هەروەهــا داهێنانــە سیاســییەكان وای كــردووە كــە ڕووســیا 

پەیوەندییەكانــی لەگــەڵ وڵاتانــی دژبەیەكــی وەک ســعودیە و ئێــران، ئیســڕائیل و ئێــران، 

قەتــەر و ســعودیە و...؛ بــە با�شــی بەڕێــوە ببــات.

بابەتــی چــوارەم: پەیوەندیــی بــە یەكێــک لــە حــەزە گرنگەكانــی ڕووســیاوە وەک زلهێزێــک 

هەیــە كــە بریتییــە لــە هەناردەكردنــی چــەک و تەقەمەنــی. ئــەم بابەتــە دەیەوێــت وەڵامــی 

بــۆ  داوە  ڕووســیای  یارمەتیــی  ســووریا،  پێكهەڵپژانەكانــی  ئایــا  كــە  بداتــەوە  پرســیارە  ئــەو 

هەناردەكردنــی چــەک و تەقەمەنــی؟ 

و  ســووریا  لــە  ڕووســیا  بوونــی  بــە  ســەبارەت  سیاســییە  شــیكارێكی  پێنجــەم:  بابەتــی 

ئامانجەكانــی لــەم لایەنــەوە، جێپێــی ســەربازی لــە ســووریا بــە پێــی پێشــینە مێژووییــەكان و 

دواتــر كاریگەریــی ئامادەبوونــی ســەربازیی ڕووســیا لــە ســەر ئاینــدەی هێــزە چەكدارەكانــی 

ڕووســیا.  

بابەتــی شەشــەم: لێكدانــەوەی خۆپارێزیــی ڕووســیا لــە شــەڕی داعــش و دابەشــكاریی 

هێــزە ئۆپۆزســیۆنەكانی ســووریا و سەرزەنشــتی ڕۆژئــاوا بــۆ ڕووســیا دەگرێتــەوە. دەركەوتنــی 

داعــش هەلێكــی زێڕێنــی بــە ڕووســیا بەخ�شــی بــۆ ئــەوەی لــە ڕای گشــتیی جیهانــدا خــۆی وەک 

پێشــڕەوی ڕووبەڕووبوونــەوە لەگــەڵ تیرۆریزمــدا نیشــان بــدات.

بابەتــی حەوتــەم: ڕووســیا و بــەرەی خۆڕاگــری كــە ئێــران لــەم گرووپــەدا جێــی دەبێتــەوە، 

هۆكارەكانی نزیكبوونەوە و دووركەوتنەوە لە نێوان ئەم بەرەیە و ڕووسیا كە دەوڵەتەكانی 

پەراوێــزی كەنــداو و ئیســڕائیل كاریگــەرن لــەم ڕووەوە. وڵامــی ئــەو پرســیارەی كــە ڕووســیا 

چــۆن دەتوانێــت هاوســەنگییەک لــە نێــو ئــەم پەیوەندییــە دژەیەكانــە دروســت بــكات.

بابەتێكــی دیكــەی  باكــووری ئەفەریقــا؛  لــە  بابەتــی هەشــتەم: ڕۆڵ و پێگــەی ڕووســیا 

لەگــەڵ میســڕ وەک  پەیوەندیــی ڕووســیا  پەیوەندییــە دەرەكییەكانــی ڕووســیایە.  گرنگــی 

هاوپەیمانێتییەكی نوێیی نێوان سی�ســی و پۆتین خوێندنەوەی بۆ كراوە و پەیوەندییەكانی 

پەیوەندییەكــی  لــە  بەردەوامدایــە،  گەشەســەندنی  لــە  كــە  جەزائیــر  لەگــەڵ  ڕووســیا 

و  مەراكــش  لەگــەڵ  ڕووســیا  گەرموگوڕیــی  زیاتــرە.  تەقەمەنــی  و  چــەک  هەناردەكردنــی 

دیپلۆما�ســی، ســەربازی و  پێشــكەوتنە سیا�ســی،  تونــس؛ دەرخــەری  لــە  ســەركەوتنەكانی 

ئەفەریقــا. باكــووری  و  ناوەڕاســت  ڕۆژهەڵاتــی  لــە  ڕووســیایە  ئابوورییەكانــی 

هاوكاریــی  ئەنجوومەنــی  و  ڕووســیا  پەیوەندییەكانــی  لــە  تێگەیشــتن  نۆیــەم:  بابەتــی 

كەنــداو؛ یەكێكــی تــر لــە گرنگتریــن بابەتەكانــی ئــەم كتێبــە پێــک دەهێنێــت كــە وەرچەرخانــی 

سیاسەتەكانی ڕووسیا لە ئاست وڵاتانی هاوكاریی كەنداو و بە تایبەتی سعودیە، قەتەر 

و ئیمــارات ڕوون دەكاتــەوە. 

بــە  پەیوەســت  تــری  بابەتێكــی  توركیــا؛  و  ڕووســیا  پەیوەندییەكانــی  دەیــەم:  بابەتــی 

ســنووردارییەكانی  و  ئارێشــە  داوە  هەوڵــی  كــە  ڕووســیایە  دەرەكییەكانــی  پەیوەندییــە 

پەیوەندییەكانــی نێــوان دوو وڵات و لایەنــە شــاراوە و ئاڵۆزەكانــی ڕوون بكاتــەوە و وڵامــی 

هەیــە. نێوانیــان  پەیوەندییەكانــی  هەنــاوی  لــە  شــتێک  چ  كــە  بداتــەوە  پرســیارە  ئــەو 

دۆســتییەكی  لــە  ئیســڕائیل  و  ڕووســیا  نێــوان  پەیوەندییەكانــی  یانزەیــەم:  بابەتــی 

دەگرێــت.  لەخــۆ  نێوانیــان  چاوەڕواننەكــراوی  هاوكارییەكــی  تاوەكــوو  ڕێتێنەچــوو 

توانبيــت  كــە  هۆكارانەیــە  لــەو  ســووریا،  لــە  ڕووســیا  بەرژەوەندییەكانــی  نزیكبوونــەوەی 

بــكات. دروســت  پەیوەندییەكانیــان  بــۆ  کيشــە 

بابەتــی دوانزەیــەم: ئەنجامگیریــی بابەتەكانــە و لــە كۆتاییــدا ئامادەكارانــی كتێبەكــە لــەو 

بڕوایــەدان كــە گەڕانــەوەی ڕووســیا بــۆ ڕۆژهەڵاتــی ناوەڕاســت، هەڵســانەوەیەكە لــە كۆتاییــدا 

بووەتــە هــۆی زەلــكاوی ڕووســیا لــە ڕۆژهەڵاتــی ناوەڕاســت. بەشــێكی زۆری ویســتی ڕووســیا بــۆ 

نفــووزی دووبــارە لــە ڕۆژهەڵاتــی ناوەڕاســت، لــە ژێــر كاریگەریــی ئــەو گۆشــەگیرییە بــووە كــە 

ڕووســیا لــە پــاش داگیركردنــی كەریمــە لــە ئاســتی سیاســەتە جیهانییەكانــدا توو�شــی بــوو. ئــەم 

گۆشــەگیرییە لــە پــاش هێر�شــی ڕووســیا بــۆ ئۆكرایــن فراوانتــر بــوو، بــەڵام هێشــتا ئــەو بەشــە 

لــە سیاســەتی دەرەوەی ڕووســیا كــە تــا ڕادەیــەک لەنێــو نەچــووە، پەیوەندییەكانیەتــی لەگــەڵ 

لــە ڕابــردوو بــە لای ڕووســیادا ســووڕاوەتەوە و  وڵاتانــی ڕۆژهەڵاتــی ناوەڕاســت. ئێــران زیاتــر 

عەرەبســتان، ئیســڕائیل و توركیــا لــەو هێزانــەن كــە ڕووســیایان پشــتگوێ نەخســتووە.

ئــەم كتێبــە ئــەوە دەرەدەخــات كــە چــۆن پۆتیــن بــە گەڕانــەوە بــۆ ڕۆژهەڵاتــی ناوەڕاســت 

توانیــی لــەو گۆشــەگیرییەی كــە  ڕۆژئــاوا لــە پــاش شــەڕی كەریمــە لــە 2014 و شــەری دژ 

بــە ئۆكرایــن بەســەر ڕووســیادا ســەپاندبووی، ڕزگاری ببێــت. بــە پێچەوانــەی ســەردەمی 

نائایدۆلۆژیــک،  ئەمــڕۆ؛  ناوەڕاســتی  ڕۆژهەڵاتــی  لــە  ڕووســیا  دەســتتێوەردانی  ســۆڤیەت، 

پراگماتیــک و ســازگارە. ڕووســیا تەنیــا هێزێكــە كــە لــە تــەواوی پێكهەڵپژانەكانــی ناوچەكــەدا 

لەگــەڵ هەمــوو لایەنــەكان گفتوگــۆ دەكات، ئــەم وڵاتــە پەیوەندییەكــی نزیكــی لەگــەڵ ئێــران 

و هەمــوو وڵاتــە گــەورە ســوننەمەزهەبەكان و هەروەهــا ئیســڕائیلدا هەیــە.  

ڕووســیا توانیــی ئێــران و حزبــوڵا لــە ئەنجامدانــی كــردەوەی تایبــەت دژ بــە ئیســڕائیل 

بــۆ  هاوپەیمانێتییەكیــان   2016 ســاڵی  لــە  عەرەبســتان  لەگــەڵ  و  بكاتــەوە  پاشــگەز 

ســنوورداركردنی بەرهەمهێنانــی نــەوت و ڕاگرتنــی بەهــای نــەوت پێــک هێنــا. بۆیــە زۆرێــک 

لــە وڵاتــان و گرووپەكانــی ڕۆژهەڵاتــی ناوەڕاســت لــە ئێســتادا وەک دەڵاڵێكــی ڕاســتگۆ لــە 

ڕووســیا دەڕوانــن. دەرچوونــی ڕێژەیــی ئەمەریــكا لــە ســووریا، هەلــی گــەورەی خســتە بــەردەم 

لــە ســووریا براوەیــە، هــەر چەنــدە  لــە چاودێــران ڕووســیا  بــڕوای بەشــێک  بــە  ڕووســیا و 

نییــە.  دوورمــەودا  لێكدانەوەیەكــی  ئەمــە 

فەرهەنگی ئایندەنا�سی

 )٢٠٢٣/٦/٢٤( لــە  پریگــۆژن،  ڤیكتەرەڤیــچ  ێڤگێنــی  ڤاگنــەر،  ســەربازی  ســەرکردەی 

و  بەرگــری  وەزیــری  ڕاســتەوخۆ  ڕاگەیانــد،  ڕووســیا  هێزەکانــی  لــە  خــۆی  هەڵگەڕانــەوەی 

ســەرۆکئەرکانی ڕووســیا داوای کۆبوونــەوەی لەگــەڵ کــرد و لــە هەمــان کاتــدا هێر�شــی توندی�شــی 

ســەرۆکی  پۆتیــن  ڤلادێمیــر  لێــرەوە  کشــان.  مۆســکۆ  بــەرەو  ڤاگنــەر  هێزەکانــی  ســەری.  کــردە 

ڕووســیا وتەیەکــی کورتــی پێشــکەش کــرد و وتــی کــە ئەمــە خیانــەت و خنجەرلێدانــە لــە پشــتەوە. 

لــە هەمــان ڕۆژدا بــە ناوبژیوانیــی ســەرۆکی بیلاڕووســیا هەڵگەڕانەوەکــە وەســتا، بــەو مەرجــەی 

ســەرۆکی ڤاگنــەر لــەو وڵاتــە نیشــتەجێ ببێــت، بەمــەش هەمــووان سەرســام بــوون بــە خێرایــی 

کۆتاییهاتنــی.  و  ڤاگنــەر  هێزەکانــی  هەڵگەڕانــەوەی 

نــاوی ›‹ڤاگنــەر‹‹ بــۆ یەکــەم جــار لــە بەهــاری ســاڵی ٢٠١٤، لــە ســاتەوەختی پێکدادانەکانــی 

خۆرهەڵاتــی ئۆکرایــن دەرکــەوت کاتــێ جوداخوازەکانــی ئۆکرایــن کــە ســەر بــە ڕووســیا بــوون، 

کۆمەڵەی ڤاگنەر
ئامادەکردن: د. جەلیل عومەر عەلی

لــە دۆنبــاس داوای ســەربەخۆییان دەکــرد، پاشــان ناوبانگیــان بــە هەمــوو جیهانــدا بــاوەی کــرد 

دوابــەدوای بەشــداریکردنیان لــە کــردەوە ســەربازی و ڕاهێنــان و چاودێرییــەکان لــە ســووریا لــە 

ســاڵی ٢٠١٥ بــەدواوە.  

کۆمپانیــا ئاسای�شــی و ســەربازییە تایبەتــەکان لــە ڕووســیا، پــاش هەڵوەشــاندنەوەی یەکێتیــی 

سۆڤیەت لەو دەیان هەزار سەربازەی کە بێکار بوون دامەزران وەک ئامرازێک بۆ ڕێگریکردن 

لــە بڵاوبوونــەوەی پاشــاگەردانی و ناســەقامگیری. هــەر بۆیــە کۆمەڵــەی ڤاگنەریــش بریتییــە لــە 

ملیاردێــری  و  دامــەزراوە   ٢٠١٤ ســاڵی  لــە  نیمچەحکومــی،  ڕووســیی  ئاسای�شــی  کۆمپانیایەکــی 

ڕوو�ســی ›‹یەفغینــی بریغیجینــی‹‹ کــە بــە چێشــتلێنەری ســەرۆکی ڕوو�ســی ناســراوە؛ خاوەندارێتیــی 

دەکــرد، لــە بــەر ئــەوەی چێشــتخانەیەکی هەبــوو خواردنــی بــۆ ســەرۆکی ڕووســیا ئامــادە دەکــرد. 

ئەندامەکانــی  ڕاهێنانــی  بــۆ  هەیــە  ڕووســیا  بەرگریــی  وەزارەتــی  لەگــەڵ  گرێبەســتی  کۆمپانیاکــە 

و پڕچەکردنــی، لــە بەرامبــەردا وەک میلیشــیا کاری نایاســایی و قیــزەون بــۆ وەزارەتــی بەرگریــی 

ڕووســیا دەکات، ســەرەڕای کارە ئابوورییەکانــی، ئەمــەش هاوشــێوەی کۆمپانیــای ›‹بلاکۆتــەری 

ئەمەریکی‹‹یــە کــە لــە عێراقــدا ناوبانگێکــی خراپیــان هەبــوو پــاش ســاڵی ٢٠٠٣.

هێزەکانی ڤاگنەر لە دەرەوەی هەر لێپرسینەوە و لێپێچینەوەیەکی یاسایی دەجووڵێنەوە و 

ئەرکیان کوشتن و لەناوبردن و دەستگیرکردن و ئەشکەنجەدانە بەبێ لێپرسینەوەی یاسایی، 

لــە بــەر ئــەوەی لــە بنەڕەتــدا کارەکانیــان لــە دەرەوەی خاکــی ڕووســیایە و لــە ناوخــۆدا نییــە. بــەڵام 

بــە شــێوەیەکی  لــە )٢٠٢٢/٢/٢٤(،  پــاش هەڵگیرســانی جەنــگ لەگــەڵ ئۆکرایــن  لــە  ڕووســیا 

چاوپێکەوتنێکــی  لــە  ڕووســیا  ســەرۆکی  بەســتووە.  ڤاگنــەر  هێزەکانــی  بــە  پشــتی  بەرفــراوان 

تەلەڤزیۆنــی لــە )٢٠٢٣/٦/٢٧(دا وتــی: »دەوڵــەت بــڕی )68.262( ملیــار ڕۆبــڵ )نزیکــەی یــەک 

٢٠٢٢-ئایــاری  )ئایــاری  مانگەکانــی  نێــوان  لــە  تەنهــا  پاداشــت  و  مووچــە  وەک  دۆلار(  ملیــار 

٢٠٢٣(ی پــێ داون«. لێــرەوە ســەرکردەی ڤاگنــەر هەســتی بــە بەهێــزی و لەخۆباییبــوون کــرد 

و پێــی وا بــوو هــەر چیــی بوێــت دەتوانێــت بیــکات و گەلــی ڕووســیش لەگەڵیــدان. هێزەکانــی لــە 

دەوڵەتەکانــی ســووریا و لیبیــا و مالــی و ئەفەریقــای ناوەڕاســت بــاوەی پــێ کــراوە.

لەگــەڵ ئــەوەی ناســنامە و ژمــارەی ئەندامانــی ڤاگنــەر و تواناکانیــان بــە تــەواوی نازانرێــت، 

بــەڵام هەندێــک لــە بەدوداچوونــەکان ئامــاژە بــەوە دەکــەن کــە ژمارەیــان لــە نێــوان )٣،٦٠٠-

٥٠٠٠( سەربازە و زۆرینەیان بە ڕەچەڵەک ڕووسیین و کەمینەیەکیان لە ئۆکرانی و ئەرمینی 

و مۆڵداڤــی و جۆرجــی و ڕووســیای ســپین.

هەر لەم چوارچێوەیەدا دەکرێت ئاماژە بەوە بدەین کە هەر لایەنێک یان ڕۆژنامەنووسێک 

بەشــوێن ڕاســتیی ژمــارە و توانــا و پەیوەندییەکانــی ڤاگنــەردا بگەڕێــت، ڕووبــەڕووی مەترســیی 

لــە ســەر چالاکییەکانــی  بــۆ نموونــە ڕۆژنامەنــووس ›‹مەکســیم بورودیــن‹‹ کــە  زۆر دەبێتــەوە. 

کۆمەڵــەی ڤاگنــەر لــە ســووریا دەینوو�ســی، کۆتایــی بــە ژیانــی هــات بــە هــۆی کەوتنەخــوارەوەی لــە 

باڵکۆنــی ماڵەکــەی لــە مانگــی ئەپریلــی ٢٠١٨، وە لــە هەمــان ســاڵدا �ســێ ڕژنامەنوو�ســی ڕووســیی 

تــر بــە گــوللە کۆتایــی بــە ژیانیــان هێنــرا پــاش ئــەوەی ویســتیان فیلمێکــی دۆکیۆمێنتــاری لــە ســەر 

چالاکییەکانــی ڤاگنــەر لــە دەوڵەتــی ئەفەریقــای ناوەڕاســت ئامــادە بکــەن.

پاش هەڵوەشــاندنەوەی یەکێتیی ســۆڤیەت و خانەنشــینکردنی ژمارەیەکی زۆر لە ســەرباز 

و پیاوانــی ئاســایش، ڕوویــان کــردە دامەزراندنــی کۆمپانیــا ئاسای�شــی و ســەربازییەکان، نزیکــەی 

کۆمپانیــای   )٤٠٠٠( لەگــەڵ  هەیــە،  ڕووســیا  لــە  تایبــەت  پاراســتنی  کۆمپانیــای   )٢٠٠٠٠(

ئاسای�شــی تایبــەت، هەروەهــا )١٠-٢٠( کۆمپانیــای ســەربازیی تایبــەت. لێــرەوە دەتوانیــن بڵێــن 

کــە کۆمەڵــەی ڤاگنــەر بریتییــە لــە:

کۆنەســەبازەکان  لــە   )المرتزقــە(  بەکرێگیــراوەکان  کۆکردنــەوەی  بــۆ  کۆمپانیایەکــە   .١

ســەرەڕای  هاتــووە،  پێــک  ڕووســیا  ئەمنییەکانــی  و  ســەربازی  هێــزە  خانەنشــینکراوەکانی  و 

لــە دەوڵەتانــی یەکێتیــی ســۆڤیەتی پێشــوو یاخــود ســڕبیا. جەنــگاوەرە هاوســۆزەکانی ڕووســیا 

٢. یاخود کۆمپانیایەکی خزمەتگوزارییی سەربازیی تایبەتە لە سەر شێوازی ›‹بلاکۆتەر‹‹ی 

ئەمەریکی کە بە شێوەی نافەڕمی کار دەکات و بە هەماهەنگی لەگەڵ حکومەتی ڕووسیا.

لــە کاتێکــدا هەندێــک لــە بۆچوونــەکان دەڵێــن: ڤاگنــەر ناچێتــە ژێــر ناونیشــانی کۆمەڵــەی 

›‹بەکرێگیــراوان‹‹ یاخــود کۆمەڵــەی کۆمپانیــا ســەربازییە تایبەتــەکان، هــەروەک چــۆن هەندێــک 

بەکاریــان دەهێنێــت وەک  ئامرازێکــی جیۆسیاســییە، کرملیــن  کــە  بــەوەی  پێناســەیان دەکات 

ئامرازێکــی جێبەجێکردنــی سیاســەتی دەرەوەی ڕووســیا.

وا دەکات سیاســەتی ڕووســیا خــۆی  ڤاگنــەر  لــە ســەر کۆمەڵــەی  لێڵییــە  و  ناڕوونــی  ئــەم 

بدزێتــەوە لــە هــەر ڕۆڵێکــی فەڕمــی لــە ناوچەکانــی ململانێــی گــەرم لــە ناوچــە جیاوازەکانــی جیهــان، 

بــەم شــێوەیەش دان نانێــت بــە ژمــارەی کــوژراوان و خــۆی لــە بەرپرســیارێتی دەدزێتــەوە کاتێــک 

کۆمەڵەکــە تاوانــی جەنــگ ئەنجــام دەدەن.

 ››Conflict Intelligence›‹ ڕســان لیفییــف نووســەری ڕوو�ســی و دامەزرێنــەری کۆمەڵــەی

کــە کۆمەڵەیەکــی بەدواداچوونــی ســەربەخۆیە، دەڵێــت: »ڕووکارەکانــی ئــەم ململانێیــە پێمــان 

شــەڕەکان...«  بــۆ  چوونیــان  لــە  دەستپێشــخەرن  ڤاگنــەر  ســوپای  بەکرێگیراوانــی  کــە  دەڵێــت 

ئەمــەش ئــەو ســتراتیژەیە کــە وەزارەتــی بەرگریــی ڕووســیا دەیگرێتــە بــەر بــە ناردنــی بەکرێگیــراوان 

بــۆ ناوچــە زۆر مەترســیدارەکان، بەمــەش دوور دەکەوێتــەوە لــە زیــان لــە ڕیــزی ســەبازەکانی و 

پارێزگارییــش لــە وێنــەی ســەرکەوتنی کــردەوە ســەربازییەکان دەکات.

لــە  تایبــەت  بــە  دەکات،  کار  ڕووســیا  دەوڵەتــی  چەتــری  ژێــر  لــە  ڤاگنــەر  بڵێیــن  دەتوانیــن 

لــە  هەیــە  دیاریکــراوی  پانتاییەکــی  بــەڵام  ســەربازیدایە،  هەواڵگریــی  دەزگای  چاودێریــی  ژێــر 

ســەربەخۆیی کارکــردن، وەک ئــەوەی لــە هێر�شــی ڤاگنــەر بــۆ ســەر کارگــەی غــازی کۆنۆکــۆ لــە 

پارێــزگای دێــرزور لــە ســووریا لــە )٢٠١٨/٢/٧( ڕووی دا کــە ئــەو ناوچەیــەش لــە ژێــر کۆنترۆڵــی 

هێرشــەکە  لــە  ڕووســیای  واشــنتن  کاتێــک  ئەمەریــکا.  چاودێریــی  بــە  بــوو  کوردییەکانــدا  هێــزە 

ئــاگادار کــردەوە و داوای کشــانەوەیانی کــرد، مۆســکۆ بێئاگایــی خــۆی لــەو هێرشــانە ڕاگەیانــد.

	

سەرچاوەکان

سياســية،  دراســات  التأثيــر،  و  والــدور  النشــأة  الروســية  فاغنــر  شــركة  مولانــا،  احمــد   -

الرابــط: علــى   .2021
https://www.researchgate.net/publication/349297885_shrkt_faghnr_alrwsyt_
alnshat_waldwr_waltathyr

- بدون اسم الكاتب، ما واء تمرد قوات فاغنر الروسية، جريدة الراية، على الربط:
 https://www.hizb-ut-tahrir.org/PDF/EN/en_w_pdf/2023_07_01_Jawab.pdf

- فــوزي خلــف الله و رياحــي الطاهــر، خصخصــة الحــرب فــي ليبيــا دراســة نمــوزج »شــركة 

فاغنــر الروســية«، مجلــة الفكــر القانونــي و السيا�ســي، المجلــد الســادس، العــدد )2(، 2022.

- فاغنر »ميليشيا الجيش الرو�سي في سوريا، مركز الخطابس للدراسات، على الرابط:
https://alkhattabirw.com/wp-content/uploads/2021/12/%D9%81%D8%A7%D8%
BA%D9%86%D8%B1.pdf

هـەندێک لە بڵاوکراوەکانی 
سەنتەری لێکـۆڵیـنەوەی ئایندەیی

هـەندێک لە بڵاوکراوەکانی 
سەنتەری لێکـۆڵیـنەوەی ئایندەیی

گۆڤارێکە گرنگی بە توێژینەوەی ستراتیجی و ئایندەیی سه باره ت 
به  ئێران دەدات، سەنتەری لێکۆڵینەوەی ئایندەیی دەریدەکات

ژمارە )9( ساڵی سێیه م، تشرینی دووه م 2023

ژمارە )9( ساڵی سێیه م، تشرینی دووه می 2023

سەنتەری لێکۆڵینەوەی ئایندەیی وەرزانە دەریدەکات

 گـفتوگـۆكانی ناو مەتبەخ و هـێزی نـەرم 
 سیــاسەتی کــولتووریی ئێران بەرامبەر کـورد 

 بــونیادی چــالاکییە ئــەتۆمییەکـانی ئێران
 ئیسـلامی سـیاسـی لە ڕۆژهــەڵاتی كوردسـتان 

 فـاکتــەرە کـاریگـەرەکـانی نـاکـۆکی نێـوان ئێران و ئـازەربایـجـان 
 بەرزیی ڕێژەی هه ڵئاوسان لە ئێران کەڵێنی کۆمەڵایەتی فراوان دەکات

 ڕۆژهەڵاتناسیی فارسی: ئایدیۆلۆجیا ڕەچەڵەك ـ زمانییەكان و دروستكراوەی »ئێرانییەت«

هـەندێک لە بڵاوکراوەکانی 
سەنتەری لێکـۆڵیـنەوەی ئایندەیی

گۆڤارێکە گرنگی بە توێژینەوەی ستراتیجی و ئایندەیی سه باره ت 
به  ئێران دەدات، سەنتەری لێکۆڵینەوەی ئایندەیی دەریدەکات

سەنتەری لێکۆڵینەوەی ئایندەیی وەرزانە دەریدەکات

 هێرشە مووشەكییەكانی ئێران بۆ سەر شارەكانی هەرێمی كورستان و ئایندەی پەیوەندییەكانی ئێران و هەرێم
 جەنگی ئیسرائیل ـ حەماس و ڕۆڵی ئێران
 ڕۆڵی ئێران لە تەنگەی بابولمەندەب 

 كۆنتڕۆڵی پرۆسەی سیاسیی عێراق لە لایەن ئێرانەوە  
 ڕێكەوتنی ئێران و سعودییە بە نێوەندگیری چین و كاریگەرییەكانی لە ڕۆژهەڵاتی ناوەڕاست 

 سیاسەتی دەرەوەی ئێران لەمەڕ عێراق و سووریا؛ گرنگیی ستراتیژیی و هاوسەنگیی 




